
Prapancha Sara Tantra

પ્રપઞ્ચસારતન્ત્રઃ

॥ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતઃ પ્રપઞ્ચસારતન્ત્રઃ ॥

॥ પ્રથમઃ પટલઃ ॥
અકચટતપયાદ્યૈઃ સપ્તભિર્વર્ણવર્ગૈ-

રિવરચિતમુખબાહાપાદમધ્યાખ્યહૃત્કા ।
સકલજગદધીશા શાશ્વતા વિશ્વયોનિર્

ઇવતરતુ પરિશુદ્ધિં  ચેતસઃ શારદા વઃ ॥ ૧.૧॥
અથાભવન્બ્રહ્મહરીશ્વરાખ્યાઃ

પુરા પ્રધાનાત્પ્રલયાવસાને ।
ગુણપ્રભિન્ના જગતોઽસ્ય સૃષ્ટિ-

સ્થિતિક્ષયસ્પષ્ટનિવિષ્ટચેષ્ટાઃ ॥ ૧.૨॥
સ્વનિષ્પત્તિં  ચ કૃત્યં ચ તે વિચિન્ત્ય સમાવિદન્ ।
વક્તારમજમવ્યક્તમરૂપં માયિનં વિભુમ્ ॥ ૧.૩॥
મૂત્ર્યાભાસેન દુગ્ધાબ્ધૌ ઝષશઙ્ખસમાકુલે ।
મરુત્સઙ્ઘટ્ટનોત્કીર્ણલહરીકણશીતલે  ॥ ૧.૪॥
ઉદ્યદાદિત્યકિરણપ્રશાન્તશિશિરોદયે ।
પૂર્ણચન્દ્રકરામર્શપ્રતિક્ષુબ્ધજલાશયે ॥ ૧.૫॥
અનન્તભોગે વિમલે ફણાયુતવિરાજિતે ।
શયિતં શાર્ઙ્ગિણં  શર્વશૌરિપદ્મભુવસ્તદા ॥ ૧.૬॥
તુષ્ટુવુર્હૃષ્ટમનસો  વિષ્ટરશ્રવસં વિભુમ્ ।
સૂક્તિભિઃ સ્તુતિભિઃ પ્રીતઃ સ્વમૂર્તિ  સ વ્યદર્શયત્ ॥ ૧.૭॥

પ્રપઞ્ચસારતન્ત્રઃ

નીલોત્પલદલપ્રખ્યાં નીલકુઞ્ચિતમૂર્ધજામ્  ।
અષ્ટમીચન્દ્રવિભ્રાજલ્લલાટામાયતભ્રુવમ્ ॥ ૧.૮॥
રક્તારવિન્દનયનામુન્નસીમરુણાધરામ્ ।
મન્દસ્મિતાધરમુખીં  લસન્મકરકુણ્ડલામ્ ॥ ૧.૯॥
કમ્બુગ્રીવાં પૃથુદ્વ્યંસવિસરદ્ભુજમણ્ડલામ્ ।
અનેકરત્નપ્રત્યુપ્તવલયાઙ્ગદમુદ્રિકામ્  ॥ ૧.૧૦॥
હારતારાવલીરાજત્પૃથૂરોવ્યોમમણ્ડલામ્ ।
કૌસ્તુભોદ્ભાસિતોરસ્કાં શ્રીવત્સદ્યુતિદીપિતામ્ ॥ ૧.૧૧॥
લસદૌદરિકાબન્ધભાસ્વરાં સમ્ભૃતોદરીમ્ ।
ગમ્ભીરનાભિં  વિપુલજઘનાં પીતવાસસમ્ ॥ ૧.૧૨॥
પૃથુવૃત્તોરુમાપૂર્ણજાનુમણ્ડલબન્ધુરામ્ ।
વૃત્તજઙ્ઘાં  ગૂઢગુલ્ફાં પ્રપદાજિતકચ્છપામ્ ॥ ૧.૧૩॥
તનુદીર્ઘાઙ્ગુલીભાસ્વન્નખરાજિવિરાજિતામ્  ।
ચક્રસ્વસ્તિકશઙ્ખાબ્જધ્વજાજ્ર્તિપદદ્વયામ્  ॥ ૧.૧૪॥
તાં દૃષ્ટ્વા તરલાત્માનો વિધ્યધોક્ષજશઙ્કરાઃ ।
અતિષ્ઠન્નિતિકર્તવ્યમૂઢાસ્તત્રાબ્રવીદજઃ ॥ ૧.૧૫॥
સ્વામિન્પ્રસીદ વિશ્વેશ કે વયં કેન ભાવિતાઃ ।
કિમ્મૂલાઃ કિઙ્ક્રિયાઃ  સર્વમસ્મભ્યં વક્તુમર્હસિ ॥ ૧.૧૬॥
ઇતિ પૃષ્ટઃ પરં જ્યોતિરુવાચ પ્રમિતાક્ષરમ્ ।
યૂયમક્ષરસમ્ભૂતાઃ સૃષ્ટિસ્થિત્યન્તહેતવઃ ॥ ૧.૧૭॥
તૈરેવ વિકૃતિં   યાતાસ્તેષુ વો જાયતે લયઃ ।
ઇતિ તસ્ય વચઃ શ્રુત્વા તમપૃચ્છત્સરોજભૂઃ ॥ ૧.૧૮॥
અક્ષરં નામ કિં  નાથ કુતો જાતં કિમાત્મકમ્ ।
ઇતિ પૃષ્ટો હરિસ્તેન સરોજોદરયોનિના ॥ ૧.૧૯॥
મૂલાર્ણમર્ણવિકૃતીર્વિકૃતેર્વિકૃતીરપિ     ।
તત્પ્રભિન્નાનિ મન્ત્રાણિ પ્રયોગાંશ્ચ પૃથગ્વિધાન્ ॥ ૧.૨૦॥
વૈદિકાંસ્તાન્ત્રિકાંશ્ચૈવ સર્વાનિત્થમુવાચ હ ।

પ્રકૃતિઃ  પુરુષશ્ચેતિ નિત્યૌ કાલશ્ચ સત્તમ ॥ ૧.૨૧॥
અણોરણીયસી સ્થૂલત્સ્થૂલા વ્યાપ્તચરાચરા ।
આદિત્યેન્દ્વાદિતેજોમદ્યદ્યત્તત્તન્મયી વિભુઃ ॥ ૧.૨૨॥
ન શ્વેતરક્તપીતાદિવર્ણૈર્નિર્ધાર્ય   સોચ્યતે ।
ન ગુણેષુ ન ભૂતેષુ વિશેષેણ વ્યવસ્થિતા ॥ ૧.૨૩॥
અન્તરાન્તર્બહિશ્ચૈવ દેહિનાં દેહપૂરણી ।
સ્વસંવેદ્યસ્વરૂપા સા દૃશ્યા દેશિકર્દિશતૈઃ   ॥ ૧.૨૪॥
યયાકાશસ્તમો વાપિ લબ્ધા યા નોપલભ્યતે ।
પુન્નપુંસકયોસ્તુલ્યાપ્યઙ્ગનાસુ  વિશિષ્યતે ॥ ૧.૨૫॥
પ્રધાનમિતિ યામાહુર્યા શક્તિરિતિ કથ્યતે ।
યા યુષ્માનપિ માં નિત્યમવષ્ટભ્યાતિવર્તતે ॥ ૧.૨૬॥
સાહં યૂયં તથૈવાન્યદ્યદ્વેદ્યં તત્તુ સા સ્મૃતા ।
પ્રલયે વ્યાપ્યતે તસ્યાં ચરાચરમિદં જગત્ ॥ ૧.૨૭॥
સૈવ સ્વાં વેત્તિ પરમા તસ્યા નાન્યોઽસ્તિ વેદિતા ।
સા તુ કાલાત્મના સમ્યઙ્મયૈવ જ્ઞાયતે સદા ॥ ૧.૨૮॥
લવાદિપ્રલયાન્તોઽયં કાલઃ પ્રસ્તૂયતે હ્યજ ।
નલિનીપત્નસંહત્યાં સૂક્ષ્મસૂચ્યભિવેધને ॥ ૧.૨૯॥
દલે દલે તુ યઃ કાલઃ સ કાલો લવવાચકઃ ।
લવૈસ્ત્રુટિઃ સ્યાત્ત્રિંશદ્ભિઃ   કલાં તાવત્ત્રુટિં  વિદુઃ ॥ ૧.૩૦॥
કાષ્ઠા તાવત્કલા જ્ઞેયા તાવત્કાષ્ઠો નિમેષકઃ ।
સોઽઙ્ગુલિસ્ફોટતુલ્યશ્ચ  માત્રાષ્ટાભિસ્તુ તૈઃ સ્મૃતા ॥ ૧.૩૧॥
કાલેન યાવતા સ્વીયો હસ્તઃ સ્વં જાનુમણ્ડલમ્ ।
પર્યેતિ માત્રા સા તુલ્યા સ્વયૈકશ્વાસમાત્રયા ॥ ૧.૩૨॥
ષષ્ટ્યુત્તરૈસ્તુ ત્રિશતૈર્નિશ્વાસૈર્નાડિકા   સ્મૃતા ।
દ્વિનાડિકા મુહૂર્તઃ સ્યાત્ત્રિંશદ્ભિસ્તૈરર્હિનશમ્     ॥ ૧.૩૩॥
ત્રિંશદ્ભિરપ્યહોરાત્રૈર્માસો   દ્વાદશભિસ્તુ તૈઃ ।
સંવત્સરો માનુષોઽયમહોરાત્રં દિવૌકસામ્ ॥ ૧.૩૪॥

તથા દિવ્યૈરહોરાત્રૈસ્ત્રિશતૈઃ ષષ્ટિસંયુતૈઃ ।
દિવ્યઃ સંવત્સરો જ્ઞેયો દિવ્યૈઃ સંવત્સરૈસ્તુ તૈઃ ॥ ૧.૩૫॥
ભવેદ્વાદશસાહસ્રૈર્ભિન્નૈરેકં   ચતુર્યુગમ્ ।
તૈઃ સહસ્રૈઃ શતાનન્દ તવૈકં દિનમિષ્યતે ॥ ૧.૩૬॥
તાવતી તવ રાત્રિશ્ચ કથિતા કાલવેદિભિઃ ।
તથાવિધૈરહોરાત્રૈંસ્ત્રિશદ્ભિર્માસમૃચ્છતિ ॥ ૧.૩૭॥
તથાવિધૈદ્ર્વાદશભિર્માસૈરબ્દસ્તવ સ્મૃતઃ ।
તથાવિધાનામબ્દાનાં શતં ત્વમપિ જીવસિ ॥ ૧.૩૮॥
તવાયુર્મમ નિઃશ્વાસઃ કાલેનૈવં પ્રચોદ્યતે ।
સ જાનાતિ વિપાકાંશ્ચ તસ્યાં સમ્યગ્વ્યવસ્થિતાન્ ॥ ૧.૩૯॥
સોઽન્વીક્ષ્ય ત્વાદૃશામાયુઃ પરિપાકં પ્રદાસ્યતિ ।
પ્રકૃતેશ્ચ ક્વચિત્કાલો વિકૃતિં   પ્રતિપાદયેત્ ॥ ૧.૪૦॥
સા તત્ત્વસંજ્ઞા ચિન્માત્રજ્યોતિષઃ સન્નિધેસ્તથા ।
વિચિકીર્ષુર્ઘનીભૂત્વા ક્વચિદભ્યેતિ બિન્દુતામ્ ॥ ૧.૪૧॥
કાલેન ભિદ્યમાનસ્તુ સ બિન્દુર્ભવતિ ત્રિધા ।
સ્થૂલસૂક્ષ્મપરત્વેન તસ્ય ત્રૈવિધ્યમિષ્યતે ॥ ૧.૪૨॥
સ બિન્દુનાદબીજત્વભેદેન ચ નિગદ્યતે ।
બિન્દોસ્તસ્માદ્ભિદ્યમાનાદ્રવોઽવ્યક્તાત્મકો ભવેત્ ॥ ૧.૪૩॥
સ રવઃ શ્રુતિસમ્પન્નૈઃ શબ્દબ્રહ્મેતિ કથ્યતે ।
તદ્વિસ્તારપ્રકારોઽયં યથા વક્ષ્યામિ સામ્પ્રતમ્ ॥ ૧.૪૪॥
અવ્યક્તાદન્તરુદિતવિભેદગહનાત્મકમ્ ।
મહન્નામ ભવેત્તત્ત્વં મહતોઽહઙ્કૃતિસ્તથા  ॥ ૧.૪૫॥
ભૂતાદિકવૈકારિકતૈજસભેદક્રમાદહઙ્કારાત્ ।
કાલપ્રેરિતયા ગુણઘોષયુજા શબ્દસૃષ્ટિરથ શક્ત્યા ॥ ૧.૪૬॥
શબ્દાદ્વ્યોમ સ્પર્શતસ્તેન વાયુ-

સ્તાભ્યાં રૂપાદ્વહ્નિરેતૈ રસાચ્ચ ।
આપસ્ત્વેભિર્ગન્ધતોઽભૂદ્ધરાદ્યા

ભૂતાઃ પઞ્ચ સ્યુર્ગુણાનાં ક્રમેણ ॥ ૧.૪૭॥

ખમપિ સુષિરચિહ્નમીરણઃ સ્યા-
ચ્ચલનપરઃ પરિપાકવાન્કૃશાનુઃ ।

જલમપિ રસવદ્ઘના ધરા તે
સિતશિતિપાટલશુભ્રપીતભાસઃ ॥ ૧.૪૮॥

વૃત્તં વ્યોમ્નો બિન્દુષટ્કાઞ્ચિતં તદ્-
વાયોરગ્નેઃ સ્વસ્તિકોદ્યત્ત્રિકોણમ્ ।

અબ્જોપેતાર્ધેન્દુમદ્બિમ્બમાપ્યં
સ્યાદ્યજ્ઞોદ્યચ્ચાતુરશ્રં ધરાયાઃ ॥ ૧.૪૯॥

નિવૃત્તિસંજ્ઞા ચ તથા પ્રતિષ્ઠા
વિદ્યાહ્વયા શાન્તિસશાન્ત્યતીતે ।

સ્યુઃ શક્તયઃ પઞ્ચ ધરાદિભૂત-
પ્રોત્થાઃ ક્રમાન્નાદકલાદિભૂતાઃ ॥ ૧.૫૦॥

પુટયોરુભયોશ્ચ દણ્ડસંસ્થા
પૃથિવી તોયમધઃ કૃશાનુરૂધ્ર્વમ્ ।

પવનસ્ત્વથ પાશ્ર્વગોઽપિ મધ્યે
ગગનં ભૂતગતિસ્તનૂદ્ભવેયમ્ ॥ ૧.૫૧॥

વ્યોમ્નિ મરુદત્ર દહનસ્તત્રાપસ્તાસુ સંસ્થિતા પૃથિવી ।
સચરાચરાત્મકાનિ ચ તસ્યાં જાતાનિ સર્વભૂતાનિ ॥ ૧.૫૨॥
શ્રોત્રત્વગક્ષિજિહ્વાઘ્રાણાન્યપિ ચેન્દ્રિયાણિ બુદ્ધેઃ સ્યુઃ ।
વાક્પાણિપાદપાયૂપસ્થાનિ ચ કર્મસંજ્ઞાનિ તથા ॥ ૧.૫૩॥
વચનાદાને સગતી સવિસર્ગાનન્દકૌ ચ સમ્પ્રોક્તાઃ ।
વાગાદ્યર્થાઃ સમના બુદ્ધિરહજ્રરશ્ચિત્તમપિ કરણમ્ ॥ ૧.૫૪॥
ભૂતેન્દ્રિયેન્દ્રિયાર્થૈરુદ્દિષ્ટસ્તત્ત્વપઞ્ચવિંશતિકઃ   ।
વ્યાનન્દકૈશ્ચ તૈરપિ તત્ત્વચતુર્વિંશતિસ્તથા   પ્રોક્તાઃ ॥ ૧.૫૫॥
કરણોપેતૈરેતૈસ્તત્ત્વાન્યુક્તાનિ રહિતવચનાદ્યૈઃ ।
ભૂતાનીન્દ્રિયદશકં સમનઃ પ્રોક્તો વિકારષોડશકઃ ॥ ૧.૫૬॥
અવ્યક્તમદહઙ્કૃતિભૂતાનિ  પ્રકૃતયઃ સ્યુરષ્ટૌ ચ ।
તન્માત્રાહઙ્કારાઃ સમહાન્તઃ પ્રકૃતિવિકૃતયઃ  સપ્ત ॥ ૧.૫૭॥
સત્ત્વં રજસ્તમ ઇતિ સમ્પ્રોક્તાશ્ચ ત્રયોગુણાસ્તસ્યાઃ ।

તત્સમ્બન્ધાદ્વિકૃતૈર્ભેદત્રિતયૈસ્તતં જગત્સકલમ્ ॥ ૧.૫૮॥
દેવાઃ સશ્રુતયઃ સ્વરાઃ સમરુતો લોકાશ્ચ વૈશ્વાનરાઃ

કાલાઃ શક્તિયુતાસ્ત્રિવર્ગસહિતાસ્તિસ્રસ્તથા વૃત્તયઃ ।
નાડ્યોઽન્યચ્ચ જગત્ત્રયેઽત્ર નિયતં યદ્વસ્તુ સમ્બધ્યતે

વિશ્વેષાં સ્થિતયે ચરન્ત્યવિરતં સૂર્યેન્દુવૈશ્વાનરાઃ ॥ ૧.૫૯॥
એષ સર્ગઃ સમુત્પન્ન ઇત્થં વિશ્વં પ્રતીયતે ।
વિશ્વપ્રતીતૌ હિ યતઃ પ્રપઞ્ચસ્ત્વવગમ્યતે ॥ ૧.૬૦॥
શબ્દબ્રહ્મેતિ યત્પ્રોક્તં તદુદ્દેશઃ પ્રવત્ર્યતે ।
અતઃ પરમવાચ્યં હિ સ્વસંવેદ્યસ્વરૂપતઃ ॥ ૧.૬૧॥
શબ્દબ્રહ્મેતિ શબ્દાવગમ્યમર્થં વિદુર્બુધાઃ ।
સ્વતોઽર્થાનવબોધત્વાત્પ્રોક્તો નૈતાદૃશો રવઃ ॥ ૧.૬૨॥
સ તુ સર્વત્ર સંસ્યૂતો જાતે ભૂતાકરે પુનઃ ।
આવિર્ભવતિ દેહેષુ પ્રાણિનામર્થવિસ્મૃતઃ ॥ ૧.૬૩॥
પ્રકૃતૌ કાલનુન્નાયાં ગુણાન્તઃકરણાત્મનિ ।
દેહશ્ચતુર્વિધો   જ્ઞેયો જન્તોરુત્પત્તિભેદતઃ ॥ ૧.૬૪॥
ઔદ્ભિદઃ સ્વેદજોઽણ્ડોત્થશ્ચતુર્થસ્તુ જરાયુજઃ ।
ઉદ્ભિદ્ય ભૂમિમુદ્ગચ્છત્યૌદ્ભિદઃ સ્થાવરસ્તુ સઃ ॥ ૧.૬૫॥
નિર્દષ્ટસ્કન્ધવિટપપત્રપુષ્પફલાદિભિઃ ।
પઞ્ચભૂતાત્મકઃ સર્વઃ ક્ષ્મામધિષ્ઠાય જાયતે ॥ ૧.૬૬॥
અમ્બુયોન્યગ્નિપવનનભસાં સમવાયતઃ ।
સ્વેદજઃ સ્વિદ્યમાનેભ્યો ભૂવહ્ન્યદ્ભ્યઃ  પ્રજાયતે ॥ ૧.૬૭॥
યૂકમત્કુણકીટાણુસ્ત્રુટ્યાદ્યાઃ ક્ષણભઙ્ગુરાઃ  ।
અણ્ડજો વર્તુલીભૂતાચ્છુક્લશોણિતસમ્પુટાત્  ॥ ૧.૬૮॥
કાલેન ભિન્નાત્પૂર્ણાત્મા નિર્ગચ્છન્પ્રક્રમિષ્યતિ ।
અહિગોધાવયોભેદશિંશુમારાદિકશ્ચ  સઃ ॥ ૧.૬૯॥
જરાયુજસ્તુ ગ્રામ્યાતઃ ક્રિયાતઃ સ્ત્ર્યતિસમ્ભવઃ ।
સ જાયતે ચતુર્વિંશત્તત્ત્વસંયુક્તદેહવાન્   ॥ ૧.૭૦॥
સ્વસ્થાનતશ્ચ્યુતાચ્છુક્લાદ્બિન્દુમાદાય  મારુતઃ ।

ગર્ભાશયં પ્રવિશતિ યદા તુલ્યં તદાપરઃ ॥ ૧.૭૧॥
આર્તવાત્પરમં બીજમાદાયાસ્યાશ્ચ મૂલતઃ ।
યદા ગર્ભાશયં નેષ્યત્યથ સમ્મિશ્રયેન્મરુત્ ॥ ૧.૭૨॥
માયીયં નામ યોષોત્થં પૌરુષં કાર્મણં મલમ્ ।
આણવં નામ સમ્પૃક્તં મિલિતં તન્મલદ્વયમ્।૭૩॥
સૂક્ષ્મરૂપાણિ તત્ત્વાનિ ચતુર્વિંશન્મલદ્વયે   ।
તત્ર યુક્તિનયત્યાશુ તતસ્તદ્ગર્ભમારુતઃ ॥ ૧.૭૪॥
સઙ્ક્ષોભ્ય સંવર્ધયતિ તન્મલં શોણિતાધિકમ્ ।
સ્ત્રી સ્યાચ્છુક્લાધિકં  ના સ્યાત્સમભાગં નપુંસકમ્ ॥ ૧.૭૫॥
સ્વર્ગાભિર્મરુદગ્ન્યદ્ભિઃ ક્લેદ્યતે ક્વાથ્યતે ચ તત્ ।
સાન્દ્રીભૂતં તદહ્નૈવ  માતુરઙ્ગુષ્ઠસમ્મિતમ્  ॥ ૧.૭૬॥
આયામિ બુદ્બુદાકારં પરેઽહનિ વિજૃમ્ભતે  ।
પક્ષેણ ચતુરશ્રં સ્યાન્માતુર્ભુક્તરસાત્મવત્ ॥ ૧.૭૭॥
મિલિતાદપિ તસ્માત્તુ પૃથગેવ મલદ્વયાત્ ।
કિટ્ટભૂતદ્વયં પૂર્વં બીજયુગ્મં સમુન્નમેત્ ॥ ૧.૭૮॥
ઊધ્ર્વં તુ મરુતા નુન્નં તસ્માદપિ ફલદ્વયાત્ ।
ઉભયાત્મિક્યધોવૃત્તા નાડી દીર્ઘા ભવદૃજુઃ  ॥ ૧.૭૯॥
અવાઙ્મુખી સા તસ્યાશ્ચ ભવેત્પક્ષદ્વયે દ્વયમ્ ।
નાડ્યોસ્તત્સન્ધિબન્ધાઃ સ્યુઃ સપ્તાન્યા નાડયો મતાઃ ॥ ૧.૮૦॥
તતો યા પ્રથમા નાડી સા સુષુમ્નેતિ કથ્યતે ।
યા વામેડેતિ સા જ્ઞેયા દક્ષિણા પિઙ્ગલા  સ્મૃતા ॥ ૧.૮૧॥
યા વામમુષ્કસમ્બન્ધા સા શ્લિષ્યન્તી સુષુમ્નયા ।
દક્ષિણં વૃક્કમાશ્રિત્ય ધનુર્વક્રા હૃદિ સ્થિતા ॥ ૧.૮૨॥
વામાંસજત્ર્વન્તરગા દક્ષિણાં નાડિકામિયાત્ ।
તથા દક્ષિણમુષ્કોત્થા નાડી યા વામરન્ધ્રગા ॥ ૧.૮૩॥
અન્યા ધમન્યો યાઃ પ્રોક્તા ગાન્ધારીહસ્તિજિહ્વિકા ।
સપૂષાલમ્બુષા ચૈવ યશસ્વિન્યપિ શઙ્ખિની  ॥ ૧.૮૪॥

કુહૂરિતિ  ચ વિદ્વદ્ભિઃ પ્રધાના વ્યાપિકાસ્તનૌ ।
કાચિન્નાડી બહિર્વક્ત્રા યા માતુર્હૃદિ  બધ્યતે ॥ ૧.૮૫॥
યથા તત્પુષ્ટિમાપ્નોતિ કેદાર ઇવ કુલ્યયા ।
માતુરાહારરસજૈર્ધાતુભિઃ પુષ્યતે ક્રમાત્ ॥ ૧.૮૬॥
ક્રમવૃદ્ધૌ પરઞ્જ્યોતિષ્કલા ક્ષેત્રજ્ઞતામિયાત્ ।
સક્ષેત્રજ્ઞં મલં તત્તુ સભૂતં સગુણં પુનઃ ॥ ૧.૮૭॥
સદોષં દૂષ્યસમ્પન્નં જન્તુરિત્યભિધીયતે ।
ફલકોશદ્વયં તત્તુ વ્યક્તં પુંસો ન તુ સ્ત્રિયઃ ॥ ૧.૮૮॥
નપુંસકસ્ય કિઞ્ચિત્તુ વ્યક્તિરત્રોપલક્ષ્યતે ।
મધ્યસ્થાયાઃ સુષુમ્નાયાઃ પર્વપઞ્ચકસમ્ભવાઃ ॥ ૧.૮૯॥
શાખોપશાખતાં પ્રાપ્તાઃ સિરાલક્ષત્રયાત્પરમ્ ।
અર્ધલક્ષમિતિ પ્રાહુઃ  શરીરાર્થવિશારદાઃ ॥ ૧.૯૦॥
તદ્ભેદાંશ્ચ બહૂનાહુસ્તાભિઃ  સર્વાભિરેવ ચ ।
વ્યાપ્નોતિ સર્વતો વાયુર્યેન દેહઃ પ્રવત્ર્યતે ॥ ૧.૯૧॥
દેહેઽપિ મૂલાધારે તુ સમુદેતિ સમીરણઃ ।
નાડીભ્યામસ્તમભ્યેતિ ઘ્રાણતો દ્વિષડઙ્ગુલે  ॥ ૧.૯૨॥
અહોરાત્રમિનેન્દુભ્યમૂધ્ર્વાધોવૃત્તિરુચ્યતે ।
વામદક્ષિણનાડીભ્યાં સ્યાદુદગ્દક્ષિણાયનમ્ ॥ ૧.૯૩॥
અત્રાપિ ચેતનાયતોરાગતિં  બહુધા વિદુઃ ।
રેતઃશોણિતજં પ્રાહુરેકેઽન્યે  માતુરાહૃતાત્ ॥ ૧.૯૪॥
આહારાદ્રસજં પ્રાહુઃ  કેચિત્કર્મફલં વિદુઃ ।
કશ્ચિદસ્ય પરં ધામ્નો વ્યાપ્તિમેવ વિવક્ષતિ ॥ ૧.૯૫॥
કશ્ચિત્કર્મપ્રકારજ્ઞઃ પિતુર્દેહાત્મનાસકૃત્ ।
સમ્બધ્ય મથનોદ્રેકવિધિના શુક્લધાતુતઃ ॥ ૧.૯૬॥
તત્પરન્ધામ સૌજસ્કં સઙ્ક્રાન્તં  મારુતેન તુ ।
બ્રૂતે રક્તવ્યતિકૃતાદ્દીપાદ્દીપાન્તરં યથા ॥ ૧.૯૭॥
કશ્ચિત્તુ ભૌતિકવ્યાપ્તે જન્મકાલે વપુષ્યથ ।
કુતશ્ચિદેત્ય જીવાત્મા નિષ્પન્ન ઇતિ શંસતિ ॥ ૧.૯૮॥

બહુના કિં  પુનઃ પુંસઃ સાન્નિધ્યાત્પ્રવિજૃમ્ભિતા  ।
પ્રકૃતિર્ગુણસમ્ભિન્ના  ત્રિદોષાત્મા મહીયસી ॥ ૧.૯૯॥
પઞ્ચભૂતમયી સપ્તધાતુભિન્ના ચ ભૌતિકૈઃ ।
પઞ્ચભિશ્ચ ગુણૈર્યુક્તા પઞ્ચેન્દ્રિયવિચારિણી ॥ ૧.૧૦૦॥
પઞ્ચેન્દ્રિયાર્થગા ભૂયઃ પઞ્ચબુદ્ધિપ્રભાવિની ।
પઞ્ચકર્મેન્દ્રિયગતા પઞ્ચત્વાદાપ્રવર્તતે ॥ ૧.૧૦૧॥
પરેણ ધામ્ના સમનુપ્રબદ્ધા

મનસ્તદા સા તુ મહાપ્રભાવા ।
યદા તુ સઙ્કલ્પવિકલ્પકૃત્યા

યદા પુર્નિનશ્ચિનુતે   તદા સા ॥ ૧.૧૦૨॥
સ્યાદ્બુદ્ધિસંજ્ઞા ચ યદા પ્રવેત્તિ

જ્ઞાતારમાત્માનમહઙ્કૃતિઃ  સ્યાત્ ।
તદા યદા સા ત્વભિલીયતેઽન્ત-

શ્ચિત્તં ચ નિર્ધારિતમર્થમેષા ॥ ૧.૧૦૩॥
યદા સ્વયં વ્યઞ્જયિતું યતેત

મહીયસી સા કરણૈઃ ક્રમેણ ।
તદા તુ બિન્દુસ્ફુટનોદ્ભવસ્ય

રવસ્ય સમ્યક્પ્રવિજૃમ્ભિતં  સ્યાત્ ॥ ૧.૧૦૪॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે પ્રથમઃ પટલઃ ॥

॥ દ્વિતીયઃ પટલઃ ॥

અથ વ્યવસ્થિતે ત્વેવં માસાત્પક્ષાદ્દિનાદપિ ।
મુહૂર્તાન્નાડિકાયાશ્ચ ક્ષણાદપિ ચ વર્ધતે ॥ ૨.૧॥
જન્તુઃ ષડઙ્ગી  પૂર્વે સ્યાચ્છિરઃ પાદૌ કરાવપિ ।
અન્તરાધિશ્ચેતિ પુનઃ ષડઙ્ગેષુ  પ્રવર્તતે ॥ ૨.૨॥
અક્ષિનાસાસ્યકર્ણભ્રૂકપોલચિબુકાદિકમ્ ।
પ્રકોષ્ઠકોર્પરાંસાદ્યં કટ્યૂરૂપ્રપદાદિકમ્ ॥ ૨.૩॥
ઉરઃ કુક્ષિસ્તનાદ્યં  ચ તતઃ સર્વાઙ્ગવાન્વિભુઃ  ।
કાલેન જન્તુર્ભવતિ દોષાસ્ત્વનુગુણા યદિ ॥ ૨.૪॥
પ્રસૂતિસમયે સોઽથ જનિત્રીં  ક્લેશયન્મુહુઃ  ।
સંવૃતાસ્યસુષુમ્નાખ્યોઽવાઙ્મુખોઽનિલચોદિતઃ ॥ ૨.૫॥
તસ્યાં ગ્રહિણ્યાં શકૃતિમગ્નવક્ત્રાક્ષિનાસિકઃ  ।
પુરાકૃતાનાં પાપાનામયુતં સંસ્મરન્મુહુઃ  ॥ ૨.૬॥
તસ્યાઃ કાયાગ્નિના દગ્ધઃ ક્લેદૈઃ ક્લિન્નાઙ્ગબન્ધનઃ  ।
પ્રત્યુદ્ગારપરીતશ્ચ તત્પાયુદ્વારગોચરઃ ॥ ૨.૭॥
તદા પ્રક્ષુભિતૈઃ સ્વીયવાયુભિર્દશતાં ગતૈઃ ।
સમ્પિણ્ડિતશરીરસ્તુ મોક્ષમેવ કિલેચ્છતિ ॥ ૨.૮॥
પ્રાણાદ્યા વાયવસ્તત્ર પૂર્વમેવ કૃતાસ્પદાઃ ।
પરસ્પરમપાનશ્ચ પ્રાણશ્ચ પ્રતિબધ્યતે ॥ ૨.૯॥
પ્રયાત્યૂધ્ર્વં યદા પ્રાણસ્તદાપાનોપ્યધસ્તથા ।
યદા સમાનઃ કાયાગ્નિ સન્ધુક્ષયતિ પાચિતુમ્ ॥ ૨.૧૦॥
તદા તત્પાકમુક્તં તુ રસમાદાય ધાવતિ ।

વ્યાનો જન્તોસ્તુ તદ્દેહમાપાદતલમસ્તકમ્ ॥ ૨.૧૧॥
ઉદાનઃ પ્રાણસહિતો નિમેષોન્મેષકારકઃ ।
ઉદ્ગારકારકો નાગ ઉન્મીલયતિ કૂર્મકઃ ॥ ૨.૧૨॥
ક્ષુત્કૃત્કૃકલો  દેવદત્તો જૃમ્ભણકર્મકૃત્  ।
ધનઞ્જયાખ્યો દેહઽસ્મિન્કુર્યાદ્બહુવિધાન્રવાન્  ॥ ૨.૧૩॥
સ તુ લૌકિકવાયુત્વાન્મૃતં ચ ન વિમુઞ્ચતિ ।
ઇત્યમી મારુતાઃ પ્રોક્તા દશ દેહાધિગામિનઃ ॥ ૨.૧૪॥
વહ્નયશ્ચ દશાન્યે સ્યુસ્તેષાં સપ્ત તુ ધાતુગાઃ ।
ત્રયસ્ત્રિદોષગાઃ પ્રોક્તાઃ સ્વેદક્લેદાન્ત્રગાશ્ચ તે ॥ ૨.૧૫॥
ત્વગસૃઙ્માંસમેદોઽસ્થિમજ્જાશુક્લાનિ ધાતવઃ ।
તે દૂષ્યાઃ કફપિત્તેરા દોષાસ્તત્પ્રેરકો મરુત્ ॥ ૨.૧૬॥
સમવાયી સ વિશ્વાત્મા વિશ્વગો વિશ્વકર્મકૃત્ ।
સ દોષો વા સ વા દૂષ્યઃ ક્રિયાતઃ સમ્પ્રધાર્યતે ॥ ૨.૧૭॥
બુભુક્ષા ચ પિપાસા ચ શોકમોહૌ જરામૃતી ।
ષડૂર્મયઃ પ્રાણબુદ્ધિદેહધર્મે વ્યવસ્થિતાઃ ॥ ૨.૧૮॥
મજ્જાસ્થિસ્નાયવઃ શુક્લાદ્રક્તાત્ત્વઙ્માંસશોણિતાઃ ।
ઇતિ ષાટ્કૌશિકં નામ દેહે ભવતિ દેહિનામ્ ॥ ૨.૧૯॥
રસાદિતઃ ક્રમાત્પાકઃ શુક્લાન્તેષુ તુ ધાતુષુ ।
શુક્લપાકાત્સ્વયં ભિદ્યેદોજો નામાષ્ટમી દશા ॥ ૨.૨૦॥
ક્ષેત્રજ્ઞસ્ય તદોજસ્તુ કેવલાશ્રયમિષ્યતે ।
યથા સ્નેહઃ પ્રદીપસ્ય યથાભ્રમ્રશનિત્વિષઃ ॥ ૨.૨૧॥
બહુદ્વારેણ કુમ્ભેન સંવૃતસ્ય હવિર્ભુજઃ ।
યથા તેજઃ પ્રસરતિ સમીપાલોકશક્તિમત્ ॥ ૨.૨૨॥
તથાદેહાવૃતસ્યાપિ ક્ષેત્રજ્ઞસ્ય મહાત્વિપઃ ।
ઇન્દ્રિયૈઃ સમ્પ્રવર્તન્તે સ્વં સ્વમર્થગ્રહં પ્રતિ ॥ ૨.૨૩॥
નભઃ શ્રોત્રેઽનિલશ્ચર્મણ્યગ્નિશ્ચક્ષુષ્યથો રસઃ ।
જિહ્વાયામવનિઘ્ર્રાણ ઇત્થમર્થપ્રવર્તનમ્ ॥ ૨.૨૪॥

યદા પિત્તં મરુન્નુન્નં વિલીનં પ્રવિલાપયેત્ ।
ધાતૂંસ્તદા ક્રમાદ્રક્તં લસિકાં દ્રાવયેત્ક્ષણાત્ ॥ ૨.૨૫॥
દ્રુતા સા તુ લસીકાહ્વા રોમકૂપૈઃ પ્રવર્તતે ।
બહિઃ સર્વત્ર કણશસ્તદા સ્વેદઃ પ્રતીયતે ॥ ૨.૨૬॥
યદા કફો મરુત્પિત્તં નુન્નોમીન પ્રવર્તતે ।
ઊધ્ર્વીભૂતં દૃઢો બાષ્પં પ્રસેકં ચ પ્રવર્તયેત્ ॥ ૨.૨૭॥
કફાત્મિકાસ્તુ વિકૃતીઃ કર્ણશષ્કુલિપૂર્વિકાઃ    ।
ગણ્ડમાલાદિકા વાપિ કુર્યાજ્જન્તોસ્તુ કર્મજાઃ ॥ ૨.૨૮॥
ગ્રહણી નામ સા પાત્રી પ્રસૃતાઞ્જલિસન્નિભા ।
અધસ્તસ્યાઃ પ્રધાનાગ્નિઃ સ સમાનેન નુદ્યતે ॥ ૨.૨૯॥
તસ્યાધસ્તાત્ત્રિકોણાભં જ્યોતિરાધારમુત્તમમ્ ।
વિદ્યતે સ્થાનમેતદ્ધિ મૂલાધારં વિદુર્બુધાઃ ॥ ૨.૩૦॥
અથાહૃતં ષડ્રસં વાપ્યાહારં કણ્ઠમાર્ગગમ્ ।
શ્લેષ્મણાનુગતં તસ્ય પ્રભાવાન્મધુરીભવેત્ ॥ ૨.૩૧॥
તત્ર સ્વાદ્વમ્લલવણતિક્તોષણકષાયકાઃ ।
ષડ્રસાઃ કથિતા ભૂતવિકૃત્યા દ્રવ્યમાશ્રિતાઃ ॥ ૨.૩૨॥
તથૈવામાશયગતં પશ્ચાત્પિત્તાશયં વ્રજેત્ ।
તદા તસ્યાનુગમનાત્કટુકત્વં પ્રપદ્યતે ॥ ૨.૩૩॥
તત્રાન્ત્રાન્તરસંશ્લિષ્ટં પચ્યતે પિત્તવારિણા ।
પચ્યમાનાદ્રસં ભિન્નં વાયૂ રક્તાદિકાં નયેત્।૩૪॥
તત્ર કિટ્ટં પૃથગ્ભિન્નં ગ્રહણ્યાં ચિનુતેઽનિલઃ ।
તચ્ચીયમાનં વિણ્ણામ ગ્રહણીં પૂરયેન્મુહુઃ  ॥ ૨.૩૫॥
સા તેન શકૃતા પૂર્ણા વલિતા પ્રતિમુઞ્ચતિ ।
પુરીષં પાયુમાર્ગેણ તત્પાકેઽચ્છામ્ભસા તતઃ ॥ ૨.૩૬॥
અઙ્ગં  સ્વેદવદભ્યન્તવ્ર્યાપ્તૈઃ સૂક્ષ્મૈઃ સિરામુખૈઃ ।
વસ્તિમાપૂરયેદ્વાયુઃ પૂર્ણે મુઞ્ચતિ ધારયા ॥ ૨.૩૭॥
મૂત્રાશયો ધનુર્વક્રો વસ્તિરિત્યભિધીયતે ।
મૂત્રમિત્યાહુરુદકં વસ્તેર્મેહનનિર્ગતમ્ ॥ ૨.૩૮॥

અપથ્યભાજામનયોર્માર્ગયોર્દોષદુષ્ટયોઃ ।
પ્રમેહમૂત્રકૃચ્છ્રાદેગ્ર્રહણ્યાદેશ્ચ  સમ્ભવઃ ॥ ૨.૩૯॥
ઇત્થમ્ભૂતઃ સ જન્તુસ્તુ જરાયુચ્છન્નગાત્રવાન્ ।
અપત્યવત્ર્મ સઙ્ગમ્ય  સજ્યતે વાયુના મુહુઃ  ॥ ૨.૪૦॥
જાયતેઽધિકસંવિગ્નો જૃમ્ભતેઽઙ્ગૈઃ   પ્રકમ્પિતૈઃ ।
મૂત્ર્યોદ્બણં ન શ્વસિતિ ભીત્યા ચ પરિરોદિતિ ॥ ૨.૪૧॥
અથ પાપકૃતાં શરીરભાજા-

મુદરાન્નિષ્ક્રમિતું મહાન્પ્રયાસઃ ।
નલિનોદ્ભવધીવિચિત્રવૃત્તા

નિતરાં કર્મગતિસ્તુ માનુષાણામ્ ॥ ૨.૪૨॥
જાયતે પુનરસૌ નિજઙ્ગકૈ -

ર્જૃમ્ભતે  જનિતભીતિ કમ્પતે ।
ઉલ્બણં શ્વસિતિ રોદિતિ જ્વરા-

ત્પ્રાગનેકશતદુઃખભાવિતઃ ॥ ૨.૪૩॥
મૂલાધારાત્પ્રથમમુદિતો યસ્તુ ભાવઃ પરાખ્યઃ

પશ્ચાત્પશ્યન્ત્યથ હૃદયગો બુદ્ધિયુઙ્મધ્યમાખ્યઃ ।
વક્ત્રે વૈખર્યથ રુરુદિષોરસ્ય જન્તોઃ સુષુમ્ના

બદ્ધસ્તસ્માદ્ભવતિ પવનપ્રેરિતો વર્ણસઙ્ઘઃ  ॥ ૨.૪૪॥
સ્રોતોમાર્ગસ્યાવિભક્તત્વહેતો-

સ્તત્રાર્ણાનાં જાયતે ન પ્રકાશઃ ।
તાવદ્યાવત્કણ્ઠમૂર્ધાદિભેદો

વર્ણવ્યક્તિસ્થાનસંસ્થા યતોઽતઃ ॥ ૨.૪૫॥
જ્ઞાતાસ્મીતિ યદા ભાવા મનોઽહઙ્કારબુદ્ધિમાન્ ।
જાતશ્ચિત્પૂર્વકો જન્તોઃ સ ભાવઃ ક્રમર્વિધતઃ   ॥ ૨.૪૬॥
બધ્નાતિ માતાપિત્રોસ્તુ પૂર્વં બન્ધુષુ ચ ક્રમાત્ ।
સ પીત્વા બહુશઃ સ્તન્યં માતરં સ્તન્યદાયિનીમ્ ॥ ૨.૪૭॥
ઇચ્છન્નોદિતિ તાં વીક્ષ્ય તત્ર સ્યાદિતરેતરમ્ ।
બન્ધસ્તત્રાધિકર્તારમતિસ્નિગ્ધમનન્યગમ્ ॥ ૨.૪૮॥

પિતરં વીક્ષ્ય તત્રાપિ તથા ભ્રાતરમેવ ચ ।
પિતૃવ્યમાતુલાદીંશ્ચ  સમુદ્વીક્ષ્ય પ્રમોદતે ॥ ૨.૪૯॥
એવં સમ્બન્ધસંસારબાન્ધવો વિસ્મરિષ્યતિ ।
પૂર્વકર્મ ચ ગર્ભસ્થિત્યુદ્ભૂતક્લેશમેવ ચ ॥ ૨.૫૦॥
અથ સ્વમુત્તારયિતુમાહ્વયેજ્જનનીં  મુહુઃ  ।
અવૈશદ્યાન્મુખસ્રોતો માર્ગસ્યાવિશદાક્ષરમ્ ॥ ૨.૫૧।
અપ્યવ્યક્તં પ્રલપતિ યદા કુણ્ડલિની તદા ।
મૂલાધારાદ્વિસરતિ સુષુમ્ના વેષ્ટની મુહુઃ  ॥ ૨.૫૨॥
ત્રિચતુઃપઞ્ચષટ્સપ્તાષ્ટમો દશમ એવ ચ ।
તથા દ્વાદશપઞ્ચાશદ્ભેદેન ગુણયેત્ક્રમાત્ ॥ ૨.૫૩॥
યદા ત્રિંશોઽથ   ગુણયેત્તદા ત્રિગુણિતા વિભુઃ ।
શક્તિઃ કામાગ્નિનાદાત્મા ગૂઢમૂર્તિઃ   પ્રતીયતે ॥ ૨.૫૪॥
તદા તાં તારમિત્યાહુરોમાત્મેતિ  બહુશ્રુતાઃ ।
તામેવ શક્તિં  બ્રુવતે હરેરાત્મેતિ ચાપરે ॥ ૨.૫૫॥
ત્રિગુણા સા ત્રિદોષા સા ત્રિવર્ણા સા ત્રયી ચ સા ।
ત્રિલોકા સા ત્રિમૂર્તિઃ   સા ત્રિરેખા સા વિશિષ્યતે ॥ ૨.૫૬॥
એતેષાં તારણાત્તારઃ શક્તિસ્તદ્ધૃતશક્તિતઃ ।
યદા ચતુર્ધા ગુણિતા સૂક્ષ્માદિસ્થાનવાચિકા ॥ ૨.૫૭॥
વાચિકા જાગ્રદાદીનાં કરણાનાં ચ સા તદા ।
યદા સા પઞ્ચગુણિતા પઞ્ચપઞ્ચવિભેદિની ॥ ૨.૫૮॥
પઞ્ચાનામક્ષરાણાં ચ વર્ણાનાં મરુતાં તથા ।
ગુણિતા સા યદા ષોઢા કોશોર્મિરસભેદિની   ॥ ૨.૫૯॥
તદા ષડ્ગુણિતાખ્યસ્ય યન્ત્રસ્ય ચ વિભેદિની ।
યદા સા સપ્તગુણિતા તારહૃલ્લેખયોસ્તદા ॥ ૨.૬૦॥
ભેદૈરહાદ્યૈઃ શાન્તાન્તૈર્ભિદ્યતે   સપ્તભિઃ પૃથક્ ।
અકારશ્ચાપ્યુકારશ્ચ મકારો બિન્દુરેવ ચ ॥ ૨.૬૧॥
નાદઃ શક્તિશ્ચ શાન્તશ્ચ તારભેદાઃ સમીરિતાઃ ।
હકારરેફમાયાશ્ચ બિન્દુનાદૌ તથૈવ ચ ॥ ૨.૬૨॥

શક્તિશાન્તૌ ચ સમ્પ્રોક્તાઃ શક્તેર્ભેદાશ્ચ સપ્તધા ।
અઙ્ગેભ્યોઽસ્યાસ્તુ  સપ્તભ્યઃ સપ્તધા ભિદ્યતે જગત્ ॥ ૨.૬૩॥
લોકાદ્રિદ્વીપપાતાલસિન્ધુગ્રહમુનિસ્વરૈઃ ।
ધાત્વાદિભિસ્તથાન્યૈશ્ચ સપ્તસઙ્ખ્યાપ્રભેદકૈઃ  ॥ ૨.૬૪॥
યદાષ્ટધા સા ગુણિતા તદા પ્રકૃતિભેદિની  ।
અષ્ટાક્ષરા હિ વસ્વાશા માતૃકા મૂર્તિભેદિની   ॥ ૨.૬૫॥
દશધા ગુણિતા નાડી મર્માશાદિવિભેદિની ।
દ્વાદશાત્મિક્યપિ યદા તદા રાશ્યર્કમૂર્તિયુક્   ॥ ૨.૬૬॥
મન્ત્રં ચ દ્વાદશાર્ણાખ્યમભિધત્તે સ્વરાનપિ ।
તત્સઙ્ખ્યં ચ તદા યન્ત્રં શક્તેસ્તદ્ગુણિતાત્મકમ્ ॥ ૨.૬૭॥
પઞ્ચાશદંશગુણિતાથ યદા ભવેત્સા

દેવી તદાત્મવિનિવેશિતદિવ્યભાવા ।
સૌષુમ્નવત્ર્મસુષિરોદિતનાદસઙ્ગા -

ત્પઞ્ચાશદીરયતિ પઙ્ક્તિશ  એવ વર્ણાન્ ॥ ૨.૬૮॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય
શ્રીમચ્છઙ્કરભગવતઃ કૃતૌ પ્રપઞ્ચસારે દ્વિતીયઃ પટલઃ ॥

॥ તૃતીયઃ પટલઃ ॥

અથોભયાત્મકા વર્ણાઃ સ્યુરગ્નીર્ષોમાત્મભેદતઃ ।
ત એવ સ્યુસ્ત્રિધા ભૂયઃ સોમેનાગ્નિવિભાગશઃ ॥ ૩.૧॥
સ્વરાખ્યાઃ ષોડશ પ્રોક્તાઃ સ્પર્શાહ્વાઃ પઞ્ચવિંશતિઃ   ।
વ્યાપકાશ્ચ દશૈતે સ્યુઃ સોમેનાગ્ન્યાત્મકાઃ ક્રમાત્ ॥ ૩.૨॥
એષુ સ્વરા હ્રસ્વદીર્ઘભેદેન  દ્વિવિધા મતાઃ ।
પૂર્વો હ્રસ્વઃ  પરો દીર્ઘો બિન્દુસર્ગાન્તિકૌ ચ તૌ ॥ ૩.૩॥
આદ્યન્તસ્વરષટ્કસ્ય મધ્યગં યચ્ચતુષ્ટયમ્ ।
વર્ણાનામાગમધનૈસ્તન્નપુંસકમીરિતમ્ ॥ ૩.૪॥
તચ્ચતુષ્કં સુષુમ્નાસ્થે કુર્યાત્પ્રાણેઽયનસ્થિતિમ્ ।
દક્ષોત્તરસ્થે પ્રાણાખ્યે સ્યાતાં દક્ષોત્તરાયણે ॥ ૩.૫॥
દક્ષઃ સુવ્યવસ્થિતે હ્રસ્વદીર્ઘાઃ  પઞ્ચોદયન્તિ ચ ।
ભૂતભૂતકલાભિસ્તદુદયઃ પ્રાગુદીરિતઃ ॥ ૩.૬॥
બિન્દુસર્ગૌ તુ યૌ પ્રોક્તૌ તૌ સૂર્યશશિનૌ ક્રમાત્ ।
તયોર્વિકારવિસ્તારઃ   પરસ્તાત્સમ્પ્રવક્ષ્યતે ॥ ૩.૭॥
સ્પર્શાખ્યા અપિ યે વર્ણાઃ પઞ્ચપઞ્ચવિભેદતઃ ।
ભવન્તિ પઞ્ચવર્ગાસ્તદન્ત્યઆત્મા રવિઃ સ્મૃતઃ ॥ ૩.૮॥
ચતુર્વિંશતિતત્ત્વસ્થાસ્તસ્માદ્વર્ણાઃ   પરે ક્રમાત્ ।
તેન સ્પર્શાહ્વયાઃ સૌરાઃ પ્રાણાગ્નીળામ્બુખાત્મકાઃ ॥ ૩.૯॥
વ્યાપકાશ્ચ દ્વિવર્ગાઃ સ્યુસ્તથા પઞ્ચવિભેદતઃ ।
શશીનાગ્ન્યુત્થિતા યસ્માત્સ્વરસ્પૃગ્વ્યાપકાક્ષરાઃ ॥ ૩.૧૦॥
તત્ત્રિભેદસમુદ્ભૂતા અષ્ટત્રિંશત્કલાઃ   સ્મૃતાઃ ।

સ્વરૈઃ સૌમ્યાઃ સ્પર્શયુગ્મૈઃ સૌરા યાદ્યૈશ્ચ વહ્નિજાઃ ॥ ૩.૧૧॥
ષોડશદ્વાદશદશસઙ્ખ્યાઃ સ્યુઃ ક્રમશઃ કલાઃ ।
વર્ણેભ્ય એવ તારસ્ય પઞ્ચભેદૈસ્તુ ભૂતગૈઃ ॥ ૩.૧૨॥
સર્વગાશ્ચ સમુત્પન્નાઃ પઞ્ચાશત્સઙ્ખ્યકાઃ કલાઃ ।
તાભ્ય એવ તુ તાવત્યઃ શક્તિભિર્વિષ્ણુમૂર્તયઃ   ॥ ૩.૧૩॥
તાવત્યો માતૃભિઃ સાર્ધં તેભ્યઃ સ્યૂ રુદ્રમૂર્તયઃ ।
તેભ્ય એવ તુ પઞ્ચાશત્સ્યુરોષધય ઈરિતાઃ ॥ ૩.૧૪॥
યાભિસ્તુ મન્ત્રિણઃ સિદ્ધિં  પ્રાપ્નુયુર્વાઞ્છિતાર્થદામ્ ।
અમૃતા માનદા પૂષા તુષ્ટિઃ પુષ્ટી રતિર્ધૃતિઃ ॥ ૩.૧૫॥
શશિની ચન્દ્રિકા કાન્તિજ્ર્યોત્સ્ના શ્રીઃ પ્રીતિરઙ્ગના  ।
પૂર્ણાપૂર્ણામૃતાકામદાયિન્યઃ સસ્વરાઃ કલાઃ ॥ ૩.૧૬॥
તપિની તાપિની ધૂમ્રા મરીચી જ્વાલિની રુચિઃ ।
સુષુમ્નાભોગદાવિશ્વાબોધિનીધારિણીક્ષમાઃ ॥ ૩.૧૭॥
કામાદ્યા વસુદાઃ સૌરાઃ ષડાન્તા દ્વાદશેરિતાઃ ।
ધૂમ્રાર્ચિરૂષ્મા   જ્વલિની જ્વાલિની વિષ્ફુલિઙ્ગિની  ॥ ૩.૧૮॥
સુશ્રીઃ સુરૂપા કપિલા હવ્યકવ્યવહે અપિ ।
યાદ્યર્ણયુક્તા વહ્ન્યુત્થા  દશ ધર્મપ્રદાઃ કલાઃ ॥ ૩.૧૯॥
સૃષ્ટિ ઋદ્ધિઃ સ્મૃતિર્મેધા કાન્તિર્લક્ષ્મીદ્ર્યુતિઃ સ્થિરા ।
સ્થિતિઃ સિદ્ધિરકારોત્થાઃ કલા દશ સમીરિતાઃ ॥ ૩.૨૦॥
અકારપ્રભવા બ્રહ્મજાતાઃ સ્યુઃ સૃષ્ટયે કલાઃ ।
જરા ચ પાલિની શાન્તિરૈશ્વરી રતિકામિકે ॥ ૩.૨૧॥
વરદા હ્લાદિની પ્રીતિર્દીર્ઘા ચોકારજાઃ કલાઃ ।
ઉકારપ્રભવા વિષ્ણુજાતાઃ સ્યુઃ સ્થિતયે કલાઃ ॥ ૩.૨૨॥
તીક્ષ્ણા રૌદ્રી ભયા નિદ્રા તન્દ્રી ક્ષુત્ક્રોધિની ક્રિયા ।
ઉત્કારી ચૈવ મૃત્યુશ્ચ મકારાક્ષરજાઃ કલાઃ ॥ ૩.૨૩॥
મકારપ્રભવા રુદ્રજાતાઃ સંહૃતયે કલાઃ ।
બિન્દોરપિ ચતસ્રઃ સ્યુઃ પીતશ્વેતારુણાઃ સિતાઃ ॥ ૩.૨૪॥

નિવૃત્તિશ્ચ પ્રતિષ્ઠા ચ વિદ્યા શાન્તિસ્તથૈવ ચ ।
ઇન્ધિકા દીપિકા ચૈવ રેચિકા ગોચિકા પરા ॥ ૩.૨૫॥
સૂક્ષ્મા સૂક્ષ્મામૃતા જ્ઞાનામૃતા ચાપ્યાયિની તથા ।
વ્યાપિની વ્યોમરૂપા ચેત્યનન્તા નાદસમ્ભવાઃ ॥ ૩.૨૬॥
નાદજાઃ ષોડશ પ્રોક્તા ભુક્તિમુક્તિપ્રદાયકાઃ ।
કેશવનારાયણમાધવગોવિન્દવિષ્ણવઃ ॥ ૩.૨૭॥
મધુસૂદનસંજ્ઞશ્ચ સપ્તમઃ સ્યાત્ત્રિવિક્રમઃ ।
વામનઃ શ્રીધરશ્ચૈવ હૃષીકેશસ્ત્વનન્તરઃ ॥ ૩.૨૮॥
પદ્મનાભસ્તથા દામોદરાહ્વો વાસુદેવયુક્ ।
સઙ્કર્ષણશ્ચ પ્રદ્યુમ્નઃ સાનિરુદ્ધઃ સ્વરોદ્ભવાઃ ॥ ૩.૨૯॥
તતશ્ચક્રી ગદી શાઙ્ર્ગી  ખડ્ગી શઙ્ખી હલી તથા ।
મુસલી શૂલિસંજ્ઞશ્ચ ભૂયઃ પાશી ચ સાજ્રુશી ॥ ૩.૩૦॥
મુકુન્દો  નન્દજો નન્દી નરો નરકજિદ્ધરિઃ ।
કૃષ્ણઃ સત્યઃ સાત્વતશ્ચ શૌરિઃ શૂરો જનાર્દનઃ ॥ ૩.૩૧॥
ભૂધરો વિશ્વમૂર્તિશ્ચ   વૈકુણ્ઠઃ પુરુષોત્તમઃ ।
બલી બલાનુજો બાલો વૃષઘ્નશ્ચ વૃષસ્તથા ॥ ૩.૩૨॥
હંસો વરાહો વિમલો નૃસિંહો   મૂર્તયો હલામ્ ।
કીર્તિઃ   કાન્તિસ્તુષ્ટિપુષ્ટી ધૃતિઃ ક્ષાન્તિઃ ક્રિયા દયા ॥ ૩.૩૩॥
મેધા ચ હર્ષા શ્રદ્ધાહ્વા લજ્જા લક્ષ્મીઃ સરસ્વતી ।
પ્રીતી રતિશ્ચ સમ્પ્રોક્તાઃ ક્રમેણ સ્વરશક્તયઃ ॥ ૩.૩૪॥
જયા દુર્ગા પ્રભા સત્યા ચણ્ડા વાણી વિલાસિની ।
વિજયા વિરજા વિશ્વા વિનદા સુનદા સ્મૃતિઃ ॥ ૩.૩૫॥
ઋદ્ધિઃ સમૃદ્ધિઃ શુદ્ધિશ્ચ બુદ્ધિર્ભક્તિર્મતિઃ ક્ષમા ।
રમોમા ક્લેદિની ક્લિન્ના વસુદા વસુધાપરા ॥ ૩.૩૬॥
પરા પરાયણા સૂક્ષ્મા સન્ધ્યા પ્રજ્ઞા પ્રભા નિશા ।
અમોઘા વિદ્યુતા ચેતિ મૂત્ર્યાદ્યાઃ સર્વકામદાઃ ॥ ૩.૩૭॥
એકપઞ્ચાશદુદ્દિષ્ટા નમોઽન્તા વર્ણપૂર્વિકાઃ   ।
સધાતુપ્રાણશક્ત્યાત્મયુક્તા યાદિષુ મૂર્તયઃ ॥ ૩.૩૮॥

શ્રીકણ્ઠોઽનન્તસૂક્ષ્મૌ ચ ત્રિમૂર્તિરમરેશ્વરઃ   ।
અર્ઘીશો ભારભૂતિશ્ચ સ્થિતીશઃ સ્થાણુકો હરઃ ॥ ૩.૩૯॥
ઝણ્ડીશો ભૌતિકઃ સદ્યોજાતશ્ચાનુગ્રહેશ્વરઃ ।
અક્રૂરશ્ચ મહાસેનઃ સ્યુરેતાઃ સ્વરમૂર્તયઃ ॥ ૩.૪૦॥
તતઃ ક્રોધીશચણ્ડીશપઞ્ચાન્તકશિવોત્તમાઃ ।
તથૈકરુદ્રકૂર્મૈકનેત્રાહ્વચતુરાનનાઃ ॥ ૩.૪૧॥
અજેશશર્વસોમેશાસ્તથા લાઙ્ગલિદારુકૌ  ।
અર્ધનારીશ્વરશ્ચોમાકાન્તશ્ચાષાઢિદણ્ડિનૌ ॥ ૩.૪૨॥
અત્રિર્મીનશ્ચ મેષશ્ચ લોહિતશ્ચ શિખી તથા ।
છગલણ્ડદ્વિરણ્ડૌ ચ સમહાકાલચાલિનૌ ॥ ૩.૪૩॥
ભુજઙ્ગેશઃ  પિનાકી ચ ખડ્ગીશશ્ચ બકસ્તથા ।
શ્વેતો ભૃગુશ્ચ લકુલિઃ શિવઃ સંવર્તકઃ સ્મૃતઃ ॥ ૩.૪૪॥
પૂર્ણોદરી ચ વિરજા તૃતીયા શાલ્મલી તથા ।
લોલાક્ષી વર્તુલાક્ષી ચ દીર્ઘઘોણા તથૈવ ચ ॥ ૩.૪૫॥
સુદીર્ઘમુખિગોમુખ્યૌ નવમી દીર્ઘજિહ્વિકા ।
કુણ્ડોદર્યૂધ્ર્વકેશી ચ મુખી વિકૃતપૂર્વિકા   ॥ ૩.૪૬॥
સજ્વાલોલ્કશ્રિયાવિદ્યામુખ્યઃ સ્યુઃ સ્વરશક્તયઃ ।
મહાકાલીસરસ્વત્યૌ સર્વસિદ્ધિસમન્વિતા ॥ ૩.૪૭॥
ગૌરી ત્રૈલોક્યવિદ્યા ચ તથા મન્ત્રાર્ણશક્તિકા ।
ભૂતમાતા લમ્બોદરી દ્રાવિણી નાગરી તથા।૪૮॥
ખેચરી મઞ્જરી ચૈવ રૂપિણી વીરિણી તથા ।
કોદરી પૂતના ભદ્રકાલીયોગિન્ય એવ ચ ॥ ૩.૪૯॥
શઙ્ખિની  ર્ગિજની  કાલરાત્રી કુર્દિન્ય    એવ ચ ।
કર્પિદની   તથા વઙ્કાઆ જયા ચ સુમુખેશ્વરી ॥ ૩.૫૦॥
રેવતી માધવી ચૈવ વારુણી વાયવી તથા ।
રક્ષોઽવધારિણી ચાન્યા તથૈવ સહજાહ્વયા ॥ ૩.૫૧॥
લક્ષ્મીશ્ચ વ્યાપિની માયેત્યાખ્યાતા વર્ણશક્તયઃ ।

ઇત્યુક્તસ્ત્રિવિધો ન્યાસઃ ક્રમાત્સર્વસમૃદ્ધિદઃ ॥ ૩.૫૨॥
ચન્દનકુચન્દનાગરુકર્પૂરોશીરરોગજલઘુસૃણાઃ ।
તક્કોલજાતિમાંસીમુરચોરગ્રન્ધિરોચનાપત્રાઃ ॥ ૩.૫૩॥
પિપ્પલબિલ્વગુહારુણતૃણકલવજ્રહ્વકુમ્ભિવન્દિન્યઃ ।
સૌદુમ્બરીકાષ્મરિકાસ્થિરાબ્જદરપુષ્પિકામયૂરશિખાઃ ॥ ૩.૫૪॥
પ્લક્ષાગ્નિમન્થસિહ્મીકુશાહ્વદર્ભાશ્ચ કૃષ્ણદરપુષ્પી ।
રોહિણડુણ્ડુમબૃહતીપાટલચિત્રાતુલસ્યપામાર્ગાઃ ॥ ૩.૫૫॥
શતમખલતાદ્વિરેફો વિષ્ણુક્રાન્તી મુસલ્યથાઞ્જલિની ।
દૂર્વા શ્રીદેવિસહે તથૈવ લક્ષ્મી સદાભદ્રે ॥ ૩.૫૬॥
આદીનામિતિ કથિતા વર્ણાનાં ક્રમવશાદથૌષધયઃ ।
ગુલિકાકષાયભસ્મપ્રભેદતો નિખિલસિદ્ધિદાયિન્યઃ ॥ ૩.૫૭॥
યથા ભવન્તિ દેહાન્તરમી પઞ્ચાશદક્ષરાઃ ।
યેન યેન પ્રકારેણ તથા વક્ષ્યામિ તત્ત્વતઃ ॥ ૩.૫૮॥
સમીરિતઃ સમીરેણ સુષુમ્નારન્ધ્રનિર્ગતાઃ ।
વ્યક્તિં  પ્રયાન્તિ વદને કણ્ઠાદિસ્થાનઘટ્ટિતાઃ ॥ ૩.૫૯॥
ઉચ્ચૈરુન્માર્ગગો વાયુરુદાત્તં કુરુતે સ્વરમ્ ।
નીચૈર્ગતોઽનુદાત્તં ચ તિર્યક્ સ્વરિતવિસ્તૃતિઃ ॥ ૩.૬૦॥
અર્ધૈકદ્વિત્રિસઙ્ખ્યાભિર્માત્રાભિર્લિપયઃ   ક્રમાત્ ।
સવ્યઞ્જના હ્રસ્વદીર્ઘપ્લુતસંજ્ઞા  ભવન્તિ તાઃ ॥ ૩.૬૧॥
અકારેકારયોર્યોગાદેકારો વર્ણ ઇષ્યતે ।
તસ્યૈવૈકારયોગેન સ્યાદૈકારાક્ષરસ્તથા ॥ ૩.૬૨॥
ઉકારયોગાત્તસ્યૈવ સ્યાદોકારાહ્વયોઽક્ષરઃ ।
તસ્યૈવૌકારયોગેન સ્યાદૌકારાક્ષરસ્તથા ॥ ૩.૬૩॥
સન્ધ્યક્ષરાઃ સ્યુશ્ચત્વારો મન્ત્રાઃ સર્વાર્થસાધકાઃ ।
ઌવર્ણર્વર્ણયોવ્ર્યક્તિર્લરોઃ સમ્યક્ પ્રદૃશ્યતે ॥ ૩.૬૪॥
બિન્દુસર્ગાત્મનોવ્ર્યક્તિમમસોરજપા વદેત્ ।
કણ્ઠાત્તુ નિઃસરન્સર્ગઃ પ્રાયોઽચામેકતઃ પરઃ ॥ ૩.૬૫॥

નશ્વરઃ સર્ગ એવ સ્યાત્સોષ્મા સપ્રાણકસ્તુ હઃ ।
સ સર્ગઃ શ્લેષિતઃ કણ્ઠે વાયુનાકાદિમીરયેત્ ॥ ૩.૬૬॥
સર્ગસ્પર્શનમાત્રેણ કં ખરસ્પર્શનાત્તુ ખમ્ ।
સ્તોકગમ્ભીરસંસ્પર્શાદ્ગઘૌ ઙશ્ચ બહિર્ગતઃ ॥ ૩.૬૭॥
સસર્ગસ્તાલુગઃ સૌષ્મ્યઃ શ ચ વર્ગં ચ યં તથા ।
ઋટુરેફષકારાંશ્ચ મૂર્ધગો દન્તગસ્તથા ॥ ૩.૬૮॥
ઌતવર્ગલસાનોષ્ઠાદુપૂપધ્માનસંજ્ઞકાન્ ।
દન્તોષ્ઠાભ્યાં ચ વં તત્તત્સ્થાનગોઽર્ણાન્સમીરયેત્ ॥ ૩.૬૯॥
હ્રસ્વાઃ  પઞ્ચ પરે સન્ધિવિકૃતાઃ પઞ્ચાથ બિન્દ્વન્તિકાઃ

કાદ્યાઃ પ્રાણહુતાશભૂકખમયા યાદ્યાશ્ચ શાર્ણાન્તિકાઃ ।
હાન્તાઃ ષક્ષળસાઃ ક્રમેણ કથિતા ભૂતાત્મકાસ્તે પૃથ-

ક્તૈસ્તૈઃ પઞ્ચભિરેવ વર્ણદશકૈઃ સ્યુઃ સ્તમ્ભનાદ્યાઃ ક્રિયા ॥ ૩.૭૦॥
ઊદદ્ગાદિલળાઃ કોર્ણસૌ ચતુર્થાર્ણકાવસૌવારઃ ।
દૃષ્ટ્યૈવ દ્વિતીયરક્ષા વહ્નેરદ્વન્દ્વયોનિકાદિવર્ષાઃ  ॥ ૩.૭૧॥
મરુતઃ કપોલબિન્દુકપઞ્ચમવર્ણાઃ શહૌ તથા વ્યોમ્નઃ ।
મનુષુ પરેષ્વપિ મન્ત્રી કરોતુ કર્માણિ તસ્ય સંસિધ્યૈ ॥ ૩.૭૨॥
સ્તમ્ભનાદ્યમથ પાર્થિવૈરપામક્ષરૈશ્ચ   પરિવર્ષણાદિકમ્ ।
દાહશોષણસશૂન્યતાદિકાન્વહ્નિવાયુવિયદુત્થિતૈશ્ચરેત્ ॥ ૩.૭૩॥
દશભિર્દશભિરમીભિર્નમોઽન્તિકૈદ્ર્વન્દ્વશશ્ચ બિન્દુયુતૈઃ ।
યોનેર્મધ્યે કોણત્રિતયે મધ્યે ચ સંયજેન્મન્ત્રી ॥ ૩.૭૪॥
પૂર્વોક્તાદ્વિન્દુમાત્રાત્સ્વયમથ રવતન્માત્રતામભ્યુપૈતા-

કારાદીન્દ્વ્યષ્ટકાદીનપિ તદનુગતાન્પઞ્ચવિંશત્તથૈવ   ।
યાદીન્સંયુક્તધાતૂનપિ ગુણસહિતૈઃ પઞ્ચભૂતૈશ્ચ તાભિ-

સ્તન્માત્રાભિવ્ર્યતીત્ય પ્રકૃતિરથ  હસંજ્ઞા ભવેદ્વ્યાપ્ય વિશ્વમ્ ॥ ૩.૭૫॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે તૃતીયઃ પટલઃ ॥

॥ ચતુર્થઃ પટલઃ ॥

અથ વ્યવસ્થિતે ત્વેવમસ્ય શક્તિત્વમિષ્યતે ।
કૃતકૃત્યસ્ય જગતિ સતતં રૂઢસંસ્થિતેઃ ॥ ૪.૧॥
પ્રાણાત્મકં હકારાખ્યં બીજં તેન તદુદ્ભવાઃ ।
ષડૂર્મયઃ સ્યૂ રેફોત્થા ગુણાશ્ચત્વાર એવ ચ ॥ ૪.૨॥
પવનાદ્યાઃ પૃથિવ્યન્તાઃ સ્પર્શાદ્યૈશ્ચ ગુણૈઃ સહ ।
કરણાન્યપિ ચત્વારિ સઙ્ઘાતશ્ચેતનેતિ  ચ ॥ ૪.૩॥
ઈકારસ્ય ગુણાઃ પ્રોક્તાઃ ષડિતિ ક્રમતો બુધૈઃ ।
ઊકારાન્તાસ્ત્વકારાદ્યાઃ ષડ્વર્ણાઃ ષડ્ભ્ય એવ તુ ॥ ૪.૪॥
પ્રભેદેભ્યઃ સમુત્પન્ના હકારસ્ય મહાત્મનઃ ।
ઋકારાદ્યાસ્તુ ચત્વારો રેફોત્થા ઌપરાઃ સ્મૃતાઃ ॥ ૪.૫॥
એકારાદિવિસર્ગાન્તં વર્ણાનાં ષટ્કમુદ્ગતમ્ ।
ઈકારસ્ય ષડઙ્ગેભ્ય  ઇતીદં ષોડશાંશવત્ ॥ ૪.૬॥
યેભ્યઃ સઞ્જજ્ઞિરીંશેભ્યઃ સ્વરાઃ ષોડશ સર્વગાઃ ।
તેભ્યો વર્ણાન્તરાઃ સર્વે તતો મૂલમિદં વિદુઃ ॥ ૪.૭॥
ગતો વો બીજતામેષ પ્રાણિષ્વેવ વ્યવસ્થિતઃ ।
બ્રહ્માણ્ડં ગ્રસ્તમેતેન વ્યાપ્તસ્થાવરજઙ્ગમમ્  ॥ ૪.૮॥
નાદઃ પ્રાણશ્ચ જીવશ્ચ ઘોષશ્ચેત્યાદિ કથ્યતે ।
એષ પુંસ્ત્રીનિયમિતૈર્લિઙ્ગૈશ્ચ    સનપુંસકૈઃ ॥ ૪.૯॥
રેફો માયાબીજમિતિ ત્રિધા સમભિધીયતે ।
શક્તિઃ શ્રીઃ સન્નતિઃ કાન્તિર્લક્ષ્મીર્મેધા સરસ્વતી ॥ ૪.૧૦॥
ક્ષાન્તિઃ પુષ્ટિઃ સ્મૃતિઃ શાન્તિરિત્યાદ્યૈઃ સ્વાર્થવાચકૈઃ ।

નાનાવિકારતાં પ્રાપ્તૈઃ સ્વૈઃ સ્વૈર્ભાવૈર્વિકલ્પિતૈઃ   ॥ ૪.૧૧॥
તામેનાં કુણ્ડલીત્યેતે સન્તો હૃદયગાં વિદુઃ ।
સા રૌતિ સતતં દેવી ભૃઙ્ગી  સઙ્ગીતકધ્વનિઃ  ॥ ૪.૧૨॥
આકૃતિં  સ્વેન ભાવેન પિણ્ડિતાં બહુધા વિદુઃ ।
કુણ્ડલી સર્વથા જ્ઞેયા સુષુમ્નાનુગતૈવ સા ॥ ૪.૧૩॥
ચરાચરસ્ય જગતો બીજત્વાન્મૂલમેવ તત્ ।
મૂલસ્ય બિન્દુયોગેન શતાનન્દ ત્વદુદ્ભવઃ ॥ ૪.૧૪॥
રેફાન્વિતેકારાકારયોગાદુત્પત્તિરેતયોઃ ।
હઙ્કારાખ્યો ભવાંસ્તેન હરિરિત્યેષ શબ્દ્યતે ॥ ૪.૧૫॥
હરત્વમસ્ય તેનૈવ સર્વાત્મત્વં મમાપિ ચ ।
અસ્ય બિન્દોઃ સમુદ્ભૂત્યા તદન્તો હં સ ઉચ્યતે ॥ ૪.૧૬॥
સ હઙ્કારઃ પુમાન્પ્રોક્તઃ સ ઇતિ પ્રકૃતિઃ  સ્મૃતા ।
અજપેયં મતા શક્તિસ્તથા દક્ષિણવામગા ॥ ૪.૧૭॥
બિન્દુર્દક્ષિણભાગસ્તુ વામભાગૌ વિસર્ગકઃ ।
તેન દક્ષિણવામાખ્યૌ ભાનૌ પુંસ્ત્રીવિશેષિતૌ ॥ ૪.૧૮॥
બિન્દુઃ પુરુષ ઇત્યુક્તો વિસર્ગઃ પ્રકૃતિર્મતા  ।
પુમ્પ્રકૃત્યાત્મકો હંસસ્તદાત્મકમિદં જગત્ ॥ ૪.૧૯॥
પુંરૂપં સા વિદિત્વા સ્વં સોઽહમ્ભાવમુપાગતા ।
સ એષ પરમાત્માખ્યો મનુરસ્ય મહામનોઃ ॥ ૪.૨૦॥
સકારં ચ હકારં ચ લોપયિત્વા પ્રયોજયેત્ ।
સન્ધિં  વૈ પૂર્વરૂપાખ્યં તતોઽસૌ પ્રણવો ભવેત્ ॥ ૪.૨૧॥
તારાદ્વિભક્તાચ્ચરમાંશતઃ સ્યુ-

ર્ભૂતાનિ ખાદીન્યથ મધ્યમાંશાત્ ।
ઇનાદિતેજાંસિ  ચ પૂર્વભાગા-

ચ્છબ્દાઃ સમસ્તાઃ પ્રભવન્તિ લોકે ॥ ૪.૨૨॥
એવમેષા જગત્સૂતિઃ સવિતેત્યભિધીયતે ।
યદા તદૈતિ સ્વૈસ્તત્ત્વૈશ્ચતુર્વિંશતિધા   ભિદામ્ ॥ ૪.૨૩॥
તદ્વર્ણભિન્ના ગાયત્રી ગાયકત્રાણનાદ્ભવેત્ ।

સપ્તગ્રહાત્મિકા પ્રોક્તા યદેયં સપ્તભેદિની ॥ ૪.૨૪॥
તદા સ્વરેશઃ સૂર્યોઽયં કવર્ગેશસ્તુ લોહિતઃ ।
ચવર્ગપ્રભવઃ કાવ્યષ્ટવર્ગાદ્બુધસમ્ભવઃ ॥ ૪.૨૫॥
તવર્ગોત્થઃ સુરગુરુઃ પવર્ગોત્થઃ શનૈશ્ચરઃ ।
યવર્ગજોઽયં શીતાંશુરિતિ સપ્તગુણા ત્વિયમ્ ॥ ૪.૨૬॥
યથા સ્વરેભ્યો નાન્યે સ્યુર્વર્ણાઃ ષડ્વર્ગભેદિતાઃ ।
તથા સવિત્રનુસ્યૂતં ગૃહષટ્કં ન સંશયઃ ॥ ૪.૨૭॥
ઇતિ સંલીનસૂર્યાંશે વર્ગષટ્કે તુ ષડ્ગુણાઃ ।
હૃલ્લેખેયં તથા યન્ત્રં સ્મર્યતે સ્મૃતિકોવિદૈઃ ॥ ૪.૨૮॥
સર્વવ્યાપ્તા હિ સા શક્તિઃ શશ્વદ્ભાસ્કરરૂપિણી ।
સ્વભાસા ક્રમતે યત્ર તત્રાસ્યા સ્થિતિરિષ્યતે ॥ ૪.૨૯॥
અસ્યાસ્તુ રજસા ચૈવ તમસા ચ દિવાનિશમ્ ।
સત્ત્વાવષ્ટબ્ધબિન્દ્વાત્મા મેરું ચરતિ ભાસ્કરઃ ॥ ૪.૩૦॥
અસ્યા વિકારાદ્વર્ણેભ્યો જાતા દ્વાદશરાશયઃ ।
લવાદિકાલોપચિતૈસ્તૈઃ સ્યાચ્ચક્રગતિસ્ત્રિધા ॥ ૪.૩૧॥
ઋક્ષરાશ્યાદિયુતયા ચક્રગત્યા જગત્સ્થિતિઃ ।
વક્ષ્યામિ ચક્રરૂપં ચ પ્રબન્ધં રાશિભિર્યથા ॥ ૪.૩૨॥
અન્તર્બહિર્વિભાગેન   રચયેદ્રાશિમણ્ડલમ્ ।
ભૂચક્ર એષ મેષાદિઃ પ્રવિજ્ઞેયોઽથ માનુષઃ ॥ ૪.૩૩॥
આદ્યૈર્મેષાહ્વયો રાશિરીકારાન્તૈઃ પ્રજાયતે ।
ઋકારાન્તૈરુકારાદ્યૈવૃષો યુગ્મં તતસ્ત્રિભિઃ ॥ ૪.૩૪॥
એદૈતોઃ કર્કટો રાશિરોદૌતોઃ સિંહસમ્ભવઃ   ।
અમઃ શવર્ગલેભ્યશ્ચ સઞ્જાતા કન્યકા મતા ॥ ૪.૩૫॥
ષડ્ભ્યઃ કચટતેભ્યશ્ચ પયાભ્યાં ચ પ્રજજ્ઞિરે ।
વણિગાદ્યાસ્તુ મીનાન્તા રાશયઃ શક્તિજૃમ્ભણાત્  ॥ ૪.૩૬॥
ચતુર્ભિર્યાદિભિઃ   સાર્ધં સ્યાત્ક્ષકારસ્તુ મીનગઃ ।
સ્યાતામર્ધાધિકે પઞ્ચનાડિકૌ ચાપકર્કટૌ ॥ ૪.૩૭॥

પાદાધિકા મકરયુક્સિંહવૃશ્ચિકસંજ્ઞકાઃ ।
પાદોનૌ કુમ્ભવૃષભૌ  વાણિક્કન્યે ચ પઞ્ચકે ॥ ૪.૩૮॥
ત્રિપાદોનૌ મીનમેષૌ સઙ્ખ્યોક્તા રાશિસંશ્રિતા ।
ચાપનીરજયુક્કન્યાઃ પીતાઃ સ્યુરુભયાસ્ત્વમી ॥ ૪.૩૯॥
વણિઙ્મકરમેષાહ્વકુલીરા રક્તરોચિષઃ ।
ચરાવશિષ્ટાશ્ચત્વારઃ સ્થિરાઃ શ્વેતાઃ પૃથઙ્મતાઃ ॥ ૪.૪૦॥
સ્યુઃ કર્કટો વૃશ્ચિકમીનરાશી

વિપ્રા નૃપાઃ સિંહકધન્વમેષાઃ   ।
તુલા સકુમ્ભા મિથુનં ચ વૈશ્યાઃ

કન્યા વૃષોઽથો મકરશ્ચ શૂદ્રાઃ ॥ ૪.૪૧॥
અઙ્ગારાવજવૃશ્ચિકૌ  વૃષતુલે શુક્રસ્ય યુક્કન્યકે

બોધૈ કર્કટકાહ્વયો હિમરુચઃ સિંહસ્તથા   ગોપતેઃ ।
ચાપાબ્જાવપિ ધૈષણૌ મકરકુમ્ભાખ્યૌ ચ માન્દૌ ગ્રહાઃ

પ્રોક્તા રાશ્યધિપા બલૌ ચ કલશે સોઽયં ક્રમો ર્દિશતઃ   ॥ ૪.૪૨॥
લગ્નો ધનભ્રાતૃબન્ધુપુત્રશત્રુકલત્રકાઃ ।
મરણં ધર્મકર્માયવ્યયા દ્વાદશરાશયઃ ॥ ૪.૪૩॥
તતસ્તદૂધ્ર્વભાગસ્થો ભુવશ્ચક્રઃ સમસ્તથા ।
સ તુ સિંહાદિકો   યસ્મિન્પૈતૃકી નિયતા ગતિઃ ॥ ૪.૪૪॥
તદૂધ્ર્વભાગસંસ્થઃ સ્યાત્સ્વશ્ચક્રશ્ચાપિ તાદૃશઃ ।
સ તુ ચાપાદિકો દૈવશ્ચક્રસ્ત્રૈનાભિકસ્ત્વયમ્ ॥ ૪.૪૫॥
ધનુસ્તુ દેવલગ્નત્વાત્સમાસાલ્લગ્નમુચ્યતે ।
વેધ્યા ધનુર્મેષસિંહમકરર્ષભકન્યકાઃ   ॥ ૪.૪૬॥
સકુમ્ભયુગ્મવણિજો મીનકર્કટવૃશ્ચિકાઃ ।
અયં તુ રાશિવેધઃ સ્યાદતો વેધસ્તુ ભાત્મકઃ ॥ ૪.૪૭॥
મૂલાશ્વિનીમઘજ્યેષ્ઠારેવત્યાશ્લેષકાસ્તથા ।
યામ્યપૂર્વાનુપૂર્વાહિર્બુધ્નિપુષ્યાનુરાધકાઃ ॥ ૪.૪૮॥
સ્વાતીશતભિષાદ્ર્રા ચ શ્રોણારોહિણિહસ્તકાઃ ।
પાદં પાદત્રયે બુધ્યાદ્યોજયેદર્ધમર્ધકૈઃ  ॥ ૪.૪૯॥

ચરસ્થિરોભયાત્માનશ્ચાતુર્વણ્ર્યગુણાત્મકાઃ ।
રાશિં  રાશ્યધિપાસ્ત્વેવં બુધ્યુર્વેધવિધાનતઃ ॥ ૪.૫૦॥
એભ્ય એવ તુ રાશિભ્યો નક્ષત્રાણાં ચ સમ્ભવઃ ।
સ ચાપ્યક્ષરભેદેન સપ્તવિંશતિધા   ભવેત્ ॥ ૪.૫૧॥
આભ્યામશ્વયુગેર્જાતા ભરણી કૃત્તિકા  પુનઃ ।
લિપિત્રયાદ્રોહિણી ચ તત્પરસ્તાચ્ચતુષ્ટયાત્ ॥ ૪.૫૨॥
એદૈતોર્મૃગશીર્ષાદ્ર્રે  તદન્તાભ્યાં પુનર્વસૂ ।
અમસોઃ કેવલો યોગો રેવત્યર્થં પૃથગ્ગતઃ ॥ ૪.૫૩॥
કતસ્તિષ્યસ્તથાશ્લેષા ખગયોર્ઘઙયોર્મઘાઃ ।
ચતઃ પૂર્વાથ છજયોરુત્તરા ઝઞયોસ્તથા ॥ ૪.૫૪॥
હસ્તશ્ચિત્રા ચ ટઠયોઃ સ્વાતી ડાદક્ષરાદભૂત્ ।
વિશાખાસ્તુ ઢણોદ્ભૂતાસ્તથા દેઽભ્યોઽનુરાધકાઃ ॥ ૪.૫૫॥
જ્યેષ્ઠા ધકારાન્મૂલાખ્યો નપફેભ્યો બતસ્તથા ।
પૂર્વાષાઢા ભતોઽન્યા ચ સઞ્જાતા શ્રવણો મતઃ ॥ ૪.૫૬॥
શ્રવિષ્ઠા ચાપિ યરયોસ્તથા શતભિષગ્લતઃ ।
વશયોઃ પ્રોષ્ઠપાત્સંજ્ઞા ષસહેભ્યઃ પરા સ્મૃતા ॥ ૪.૫૭॥
તાભ્યામમોભ્યાં લાર્ણોઽયં યદા વૈ સહ વત્સ્યતે ।
તદેન્દુસૂર્યયોર્યોગાદમાવાસ્યા પ્રતીયતે ॥ ૪.૫૮॥
કષતો ભુવનં મત્તઃ કષયોઃ સઙ્ગમો  ભવેત્ ।
તતઃ ક્ષકારઃ સઞ્જાતો નૃસિંહસ્તસ્ય   દેવતા ॥ ૪.૫૯॥
સ પુનઃ ષસહૈઃ સાર્ધં પરપ્રોષ્ઠપદં ગતઃ ।
કારસ્કરાખ્યામલકોદુમ્બરો જમ્બુસંજ્ઞકઃ ॥ ૪.૬૦॥
ખદિરઃ કૃષ્ણવંશૌ ચ પિપ્પલો નાગરોહિણૌ ।
પલાશઃ પ્લક્ષકામ્બષ્ઠબિલ્વાર્જુનવિકજ્ર્તાઃ  ॥ ૪.૬૧॥
વકુલઃ શબરઃ સર્જો વઞ્જુલઃ પનસાર્કકૌ ।
શમીકદમ્બનિમ્બામ્રૌ મધૂકાન્તા દિનાઙ્ઘ્રિપાઃ  ॥ ૪.૬૨॥
આયુષ્કામઃ સ્વકં વૃક્ષં છેદયેન્ન કદાચન ।
સેચયેદ્વર્ધયેચ્ચાપિ પૂજયેત્પ્રણમેદપિ ॥ ૪.૬૩॥

તિથિનક્ષત્રવારેષુ સ્વેષુ મન્ત્રજપો વરઃ ।
તસ્માદેષાં દિનાદીનાં વક્ષ્યન્તે દેવતા અપિ ॥ ૪.૬૪॥
અશ્વિયમાનલધાતા શશિરુદ્રાદિતિસુરેડ્યસર્પાશ્ચ

પિત્રર્યમભગદિનકૃત્ત્વષ્ટારો મારુતસ્તથેન્દ્રાગ્ની ।
મિત્રેન્દ્રૌ નિત્ર્ર+તિર્જાલે વિશ્વે દેવા હરિસ્તથા વસવઃ

વારુણોઽજૈકપાદહિર્બુધ્નિઃ પૂષા ચ દેવતા ભાનામ્ ॥ ૪.૬૫॥
અશ્વેભાજભુજઙ્ગસર્પસરમા  માર્જારકાજા બિલી

મૂષા મૂષિકરુદ્રયાનમહિષી વ્યાઘ્રો યમારોહણમ્ ।
વ્યાઘ્ર્યૈણી હરિણી શ્વવાનપરપશુઃ શાખામૃગી સ્ત્રી હયો

મત્ર્યો ગૌઃ કરિણીતિ સાધુ કથિતા નક્ષત્રયોન્યઃ ક્રમાત્ ॥ ૪.૬૬॥
એભ્યોઽમાવાસ્યાન્તા વર્તન્તે પ્રતિપદાદિકાસ્તિથયઃ ।
રાશિભ્યોઽથ તિથીનામધ્યર્ધયુગં તુ રાશિરેકં સ્યાત્ ॥ ૪.૬૭॥
તેન ત્રિંશત્તિથયો   દ્વાદશધા વર્ણતો ભિન્નાઃ ।
તા એવ સ્યુર્દ્વિવિધાઃ   પુનરપિ પૂર્વાન્ત્યપક્ષભેદેન ॥ ૪.૬૮॥
પક્ષઃ પઞ્ચદશાહઃ સ્યાત્પૂર્વઃ પ્રતિપદાદિકઃ શુક્લઃ ।
તદ્વજ્જ્ઞેયોઽપ્યપરઃ કૃષ્ણઃ પ્રતિપદાદિકઃ પ્રોક્તઃ ॥ ૪.૬૯॥
સંજ્ઞાસામ્યે સત્યપિ સૌમ્યાત્તુ હ્રાસવૃદ્ધિતસ્તિથયઃ  ।
ન સમાઃ પક્ષદ્વિતયે ત્રિંશદ્ભેદાસ્તથા   હિ સમ્પ્રોક્તાઃ ॥ ૪.૭૦॥
અગ્ન્યશ્વ્યુમા સવિઘ્ના નાગા ગુહસવિતૃમાતરો દુર્ગા ।
કકુભો ધનપતિવિષ્ણૂ યમહરચન્દ્રાઃ ક્રમેણ તિથ્યધિપાઃ ॥ ૪.૭૧॥
રાશિભ્યઃ સદિનેભ્યઃ સતિથિભ્યઃ શક્તિજૃમ્ભણસમુત્થાનાત્  ।
અક્ષરભેદવિકારાત્કરણાન્યપિ સપ્તભેદકાન્યભવન્ ॥ ૪.૭૨॥
સિંહવ્યાઘ્રવરાહાઃ   ખરગજવૃષકુક્કુટાઃ પ્રતિપદર્ધાત્ ।
અન્ત્યાં તિથ્યર્ધેઽર્ધે તિષ્ઠન્ત્યાઃ કૃષ્ણગોશ્ચતુર્દશ્યાઃ ॥ ૪.૭૩॥
એવં સઙ્ગ્રહરાશિક  દિનતિથિકરણપ્રભેદકાઃ કથિતાઃ ।
અસ્માત્પઞ્ચવિભેદાદ્વિજ્ઞેયા પઞ્ચવર્ણનિષ્પત્તિઃ ॥ ૪.૭૪॥

વર્ણઃ પીતશ્વેતારુણાસિતશ્યામકાસ્તથા ક્વાદ્યાઃ ।

ઇતિ મૂલાક્ષરવિકૃતિં   કથિતમિદં વર્ણવિકૃતિબાહુલ્યમ્  ॥ ૪.૭૫॥
સચરાચરસ્ય જગતો મૂલત્વાન્મૂલતાસ્ય બીજસ્ય ॥ ૪.૭૬॥

યાં જ્ઞાત્વા સકલમપાસ્ય કર્મબન્ધં
તદ્વિષ્ણોઃ પરમપદં પ્રયાતિ લોકઃ ।

તામેનાં ત્રિજગતિ જન્તુજીવભૂતાં
હૃલ્લેખાં જપત ચ નિત્યમર્ચયીત ॥ ૪.૭૭॥

ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ચતુર્થઃ પટલઃ ॥

॥ પઞ્ચમઃ પટલઃ ॥

અથ પ્રવક્ષ્યે વિધિવન્મનૂનાં દીક્ષાવિધાનં જગતો હિતાય ।
યેનોપલબ્ધેન સમાપ્નુવન્તિ સિદ્ધિં  પરત્રેહ ચ સાધકેશાઃ ॥ ૫.૧॥
દદ્યાચ્ચ દિવ્યભાવં ક્ષિણુયાદ્દુરિતાન્યતો  ભવેદ્દીક્ષા ।
મનનાત્તત્ત્વપદસ્ય ત્રાયત ઇતિ મન્ત્ર ઉચ્યતે ભયતઃ ॥ ૫.૨॥
દૈવાદિકસ્યાપ્યથ માનુષાદેઃ પૈત્રાદિકસ્યાપ્યથ વત્સરસ્ય ।
આદિં  સમારભ્ય સમગ્રસમ્પદ્યતેન દીક્ષાવિધિમારભેત ॥ ૫.૩॥
શુભકર્મણિ દીક્ષાયાં મણ્ટપકરણે ગૃહાદિવિધિષુ તથા ।
વિહિતો વાસ્તુબલિઃ સ્યાદ્રક્ષાવિઘ્નોપશાન્તિસમ્પદ્ભ્યઃ ॥ ૫.૪॥
અભવત્પુરાથ કિલવાસ્તુપુમાનિતિ વિશ્રુતો જગદુપદ્રવકૃત્ ।
ચતુરશ્રસંસ્થિતિરસૌ નિહિતો નિહતઃ ક્ષિતૌ સુરગણૈર્દિતિજઃ   ॥ ૫.૫॥
તદ્દેહસંસ્થિતા યે દેવાસ્તે વિશ્રુતાસ્ત્રિપઞ્ચાશત્ ।
મણ્ડલમધ્યાદ્યચ્ર્યા યથા તથોક્તક્રમેણ કથ્યન્તે ॥ ૫.૬॥
કૃત્વાવનિં   સમતલાં ચતુરશ્રસંસ્થા-

મષ્ટાષ્ટકોદ્યતપદાં ચ સકોણસૂત્રામ્ ।
તસ્યા ચતુષ્પદસમન્વિતમધ્યકોષ્ઠે

બ્રહ્માતુ સાધકવરેણ સમર્ચનીયઃ ॥ ૫.૭॥
પ્રાગ્યામ્યવારુણોદગ્દિક્કોષ્ઠચતુષ્પદેષુ સમભિયજેત્ ।
આર્યાખ્યં સવિવસ્વત્સંજ્ઞં મિત્રં મહીધરં ક્રમશઃ ॥ ૫.૮॥
કોણદ્વયાર્ધકોષ્ઠેષ્વચ્ર્યાઃ સાવિત્રસવિતૃશક્રાહ્વાઃ ।
સેન્દ્રજયરુદ્રતજ્જયસાપશ્ચ તથાપવત્સકોઽગ્ન્યાદ્યાઃ ॥ ૫.૯॥
અશ્રેઃ પાશ્ર્વોત્થપદદ્વન્દ્વે શર્વં ગુહાર્યમણૌ ચ તથા ।

જમ્ભકપિલિપિઞ્છાખ્યૌ ચરકિવિદાર્યૌ ચ પૂતનાઃ પ્રોક્તાઃ ॥ ૫.૧૦॥
અર્ઘપદાદ્યન્તાસુ ચ ચતસૃષુ દિક્ષુ ક્રમેણ બહિરચ્ર્યાઃ ।
વાસવયમજલશશિનામષ્ટાવષ્ટૌ ચ મન્ત્રિણા વિધિના ॥ ૫.૧૧॥
ઈશાનાખ્યઃ સ પર્જન્યો જયન્તઃ શક્રભાસ્કરૌ ।
સત્યો વૃષાન્તરિક્ષૌ ચ દેવતાઃ પ્રાગુદીરિતાઃ ॥ ૫.૧૨॥
અગ્નિઃ પૂષા ચ વિતથો યમશ્ચ ગ્રહરક્ષકઃ ।
ગન્ધર્વો ભૃઙ્ગરાજશ્ચ  મૃગો દક્ષદિગાશ્રિતાઃ ॥ ૫.૧૩॥
નિત્ર્ર+તિદૌવારિકશ્ચૈવ સુગ્રીવો વરુણસ્તથા ।
પુષ્પદન્તાસુરૌ શોષરોગૌ પ્રત્યગ્દિગાશ્રિતાઃ ॥ ૫.૧૪॥
વાયુર્નાગશ્ચ મુખ્યશ્ચ સોમો ભલ્લાટ એવ ચ ।
અર્ગલાખ્યોઽદિતિસ્તદ્વદ્દિતિઃ સૌમ્યદિગાશ્રિતાઃ ॥ ૫.૧૫॥
ઇતીરિતાનામપિ દેવતાનાં ચિત્રાણિ કૃત્વા  રજસા પદાનિ ।
પયોઽન્ધસા સાધુબલિર્વિધેયો   દ્રવ્યૈશ્ચ વા તન્ત્રવિશેષસિદ્ધૈઃ ॥ ૫.૧૬॥
ભૂયો ભૂમિતલે સમે વિરહિતે લોમાસ્થિલોષ્ટાદિભિઃ

કર્તવ્યં નવસપ્તપઞ્ચકમિતૈર્હસ્તૈઃ પરીણાહતઃ ।
યુક્તં દ્વારચતુષ્કકલ્પિતપયોભૂરુટ્ ચતુસ્તોરણં

દર્ભસ્રક્પરિવીતમુજ્જ્વલતલં સ્યાત્સંવૃતં મણ્ડપમ્ ॥ ૫.૧૭॥
સપ્તાહતો વા નવરાત્રતો વા પ્રાગેવ દીક્ષાદિવસાદ્યથાવત્ ।
સપાલિકાપઞ્ચમુખીશરાવચતુષ્ટયે બીજનિવાપમુક્તમ્ ॥ ૫.૧૮॥
અન્યસ્મિન્ભવને સુસંવૃતતરે શુદ્ધે સ્થલે મણ્ડલં

કુર્યાત્પ્રાગ્વરુણાયતં પદચતુષ્કોપેતભાનૂદરમ્ ।
પીતારક્તસિતાસિતં પ્રતિપદં વહ્વ્યાદિશર્વાન્તિકં

યામ્યોદીચ્યસમાયતં પ્રણિગદન્ત્યન્યે ચ તન્મન્ત્રિણઃ ॥ ૫.૧૯॥
વૈષ્ણવ્યસ્ત્વથ પાલિકા અપિ ચતુર્વિંશાઙ્ગુલોચ્છ્રાયકાઃ   

વૈરિઞ્ચ્યો ઘટિકાસ્તુ પઞ્ચવદના દ્વ્યષ્ટાઙ્ગુલોચ્છ્રાયકાઃ   ।
શૈવાઃ સ્યુર્દ્વિષડઙ્ગુલા    અપિ શરાવાહ્વા જલક્ષાલિતાઃ

સૂત્રૈશ્ચ પ્રકલય્ય પઙ્ક્તિષુ  ચ તાઃ પ્રોક્તક્રમાદ્વિન્યસેત્ ॥ ૫.૨૦॥
પૃથગપિ શાલીતણ્ડુલપૂર્ણાસુ સદભબદ્ધકૂર્ચાસુ ।

મૃદ્વાલુકાકરીષૈઃ ક્રમેણ પૂર્ણાનિ તાનિ પાત્રાણિ ॥ ૫.૨૧॥
શાલીકઙ્ગુશ્યામાતિલસર્ષપમુદ્ગમાષનિષ્પાવાઃ  ।
ખલ્વાઢકીસમેતા બીજાનિ વિદુઃ પ્રરોહયોગ્યાનિ ॥ ૫.૨૨॥
પ્રક્ષાલ્ય તાનિ નિવપેદભિમન્ત્ર્ય મૂલ-

બીજેન સાધકવરસ્ત્વપિ પાત્રકેષુ ।
વિપ્રાશિષા ચ વિધિવત્પ્રતિપાદ્યમાન-

શઙ્ખાદિમુખ્યતરપઞ્ચમહાસ્વનૈશ્ચ ॥ ૫.૨૩॥
હારિદ્રાદ્ભિઃ સમ્યગભ્યુક્ષ્ય વસ્ત્રૈ-

રાચ્છાદ્યાદ્ભિઃ સિઞ્ચતાં પઞ્ચઘોષૈઃ ।
સાયમ્પ્રાતઃ શર્વરીષુ પ્રદદ્યા-

દુક્તૌદ્ર્રવ્યૈસ્તદ્બલિં  સાધકેશઃ ॥ ૫.૨૪॥
ભૂતપિતૃયક્ષનાગબ્રહ્મશિવા દેવતાશ્ચ વિષ્ણ્વન્તાઃ ।
તાભ્યઃ ક્રમેણ રાત્રિષુ સપ્તસુ વા નવસુ બલિર્દેયઃ ॥ ૫.૨૫॥
લાજતિલનક્તરજો દધિસક્ત્વન્નાનિ ભૂતકૂરાખ્યમ્ ।
પિત્ર્યં તિલતણ્ડુલકં સોડુમ્બિકધાનલાજકં યાક્ષમ્ ॥ ૫.૨૬॥
કેરોદસક્તુપિષ્ટં નાગં પદ્માક્ષતં ચ વૈરિઞ્ચ્યમ્ ।
અન્નાપૂપં શૈવં ગુલોદનં વૈષ્ણવં ચ દુગ્ધાન્નમ્ ॥ ૫.૨૭॥
કૃસરં ચ વૈષ્ણવેયં યદિ નવરાત્રં ક્રમેણ બલિરુક્તઃ ।
તારાદિકૈર્નમોઽન્તૈઃ સ્વૈઃ સ્વૈરપિનામભિશ્ચ બલિમન્ત્રઃ ॥ ૫.૨૮॥
પાત્રાણિ ત્રિવિધાન્યપિ પરિતઃ પુનરષ્ટાદિક્ષુ બલિકૢપ્તિઃ ।
બીજારોપણકર્મ પ્રથિતમિદં સાર્વકામિકં ભવતિ ॥ ૫.૨૯॥
પ્રાગેવ લક્ષણયુતાનિ ચ મણ્ટપેઽસ્મિ-

ન્કુણ્ડાનિ કારયતુ સમ્યગથો દિશાસુ ।
આખણ્ડલાર્કભવવારિપભાધિપાનાં

દોર્માત્રકાણિ વિલસદ્ગુણમેખલાનિ ॥ ૫.૩૦॥
ચતુરશ્રમર્ધશશિબિમ્બવિલસિતમથ ત્રિકોણમ્ ।
પદ્મદલરુચિરવૃત્તમિતિ બ્રુવતે સુધાવિધિષુ કુણ્ડલક્ષણમ્ ॥ ૫.૩૧॥
વિંશદ્ભિશ્ચતુરધિકાભિરઙ્ગુલીભિઃ  

સૂત્રેણાપ્યથ પરિસૂત્ર્ય ભૂમિભાગમ્ ।
તાભિશ્ચ પ્રખનતુ તાવતીભિરેકાં

ત્યક્ત્વા ચાઙ્ગુલિમપિ  મેખલાશ્ચ કાર્યાઃ ॥ ૫.૩૨॥
સત્ત્વપૂર્વિકગુણાન્વિતાઃ   ક્રમાદ્-

દ્વાદશાષ્ટાચતુરઙ્ગુલોચ્છ્રિતાઃ   ।
સર્વતોઽઙ્ગુલિચતુષ્કવિસ્તૃતા

મેખલાઃ સકલસિદ્ધિદા મતાઃ ॥ ૫.૩૩॥
યોનિસ્તત્પશ્ચિમસ્યામથ દિશિ ચતુરશ્રસ્થલારબ્ધનાળા

તન્મધ્યોલ્લાસિ રન્ધ્રોપરિપરિ વિતતાશ્વત્થપત્રાનુકારા ।
ઉત્સેધાયામકાભ્યાં પ્રકૃતિવિકૃતિસંજ્ઞાઙ્ગુલાષ્ટાઙ્ગુલા     સ્યા-

દ્વિસ્તૃત્યા દ્વાદશાર્ધાઙ્ગુલમિતનમિતાગ્રા  નિવિષ્ટેવ કુણ્ડે॥ ૫.૩૪॥
અથવા દિશિ કુણ્ડમુત્તરસ્યાં પ્રવિદધ્યાચ્ચતુરશ્રમેકમેવ ।
ગદિતૈરપિ લક્ષણૈઃ સમેતાપઘનં દૃષ્ટિમનોહરં ચ કાન્ત્યા ॥ ૫.૩૫॥
તતો મણ્ટપમધ્યે તુ સ્થણ્ડિલં ગોમયામ્બુના ।
ઉપલિપ્ય યથાન્યાયં તસ્ય મધ્યે નિધાપયેત્ ॥ ૫.૩૬॥
સૂત્રં પ્રાક્ પ્રત્યગાત્તાગ્રં વિપ્રાશીર્વચનૈઃ સહ ।
ગુણિતેનાભિતો મત્સ્યૌ મધ્યાદારભ્ય વિન્યસેત્ ॥ ૫.૩૭॥
તન્મધ્યસ્થિતયામ્યોદગગ્રં સૂત્રં નિધાપયેત્ ।
તતો મધ્યાત્સપદ્ધસ્તમાનેન ચ દિશં પ્રતિ ॥ ૫.૩૮॥
સૂત્રેષુ મકરાન્ન્યસ્યેત્સ્પષ્ટાનન્યોન્યતઃ સમાત્ ।
સૂત્રાગ્રમકરેભ્યસ્તુ ન્યસેત્કોણેષુ મત્સ્યકાન્ ॥ ૫.૩૯॥
કોણમત્સ્યસ્થિતાગ્રાણિ દિક્ષુ સૂત્રાણિ પાતયેત્ ।
તતો ભવેચ્ચતુષ્કોષ્ઠં ચતુરશ્રં ચ મણ્ડલમ્ ॥ ૫.૪૦॥
તત્રાગ્નિમારુતં સૂત્રં નૈત્ર્ર+તેશં નિપાતયેત્ ।
પ્રાગ્યામ્યવારુણોદીચ્યસૂત્રાગ્રમકરેષુ ચ ॥ ૫.૪૧॥
નિહિતાગ્રયુગં સૂત્રં ચતુષ્કં પ્રતિપાતયેત્ ।
કૃત એવં ભવેયુસ્તે કોણકોષ્ઠેષુ મત્સ્યકાઃ ॥ ૫.૪૨॥
એષુ પ્રાગ્વારુણાત્સૂત્રાન્યામ્યોદીચ્યાં નિપાતયેત્ ।

ષટ્પઞ્ચાશત્પદાનિ સ્યુરધિકાનિ શતદ્વયાત્ ॥ ૫.૪૩॥
યદા તદાજો વિભજેત્પદાનિ ક્રમશઃ સુધીઃ ।
પદૈઃ ષોડશભિર્મધ્યે પદ્મં વૃત્તત્રયાન્વિતમ્ ॥ ૫.૪૪॥
તૈરષ્ટચત્વારિંશદ્ભી   રાશિઃ સ્યાદ્વીથ્યશીતિભિઃ ।
સદ્વાદશૈઃ શતપદૈઃ શોભાયુગ્દ્વારકોણકમ્ ॥ ૫.૪૫॥
દ્વારાણિ પદષટ્કાણિ શોભાખ્યાઃ સ્યુશ્ચતુષ્પદાઃ ।
ચતુષ્પદાશ્ચોપશોભાઃ ષટ્પદં કોણકં ભવેત્ ॥ ૫.૪૬॥
વૃત્તવીથ્યોરારચયેન્મધ્યે સૂત્રચતુષ્ટયમ્ ।
પ્રાગ્યામ્યવારુણોદીચ્યસૂત્રાગ્રમકરેષુ ચ ॥ ૫.૪૭॥
નિહિતાગ્રયુગં સૂત્રં તદ્ભવેદ્રાશિમણ્ડલમ્ ।
ર્કિણકાયાઃ   કેસરાણાં દલસન્ધેર્દલસ્ય ચ ॥ ૫.૪૮॥
દલાગ્રવૃત્તિરાશીનાં વીથ્યાઃ શોભોપશોભયોઃ ।
વૃત્તાનિ ચતુરશ્રાણિ વ્યક્તાસ્થાનાનિ કલ્પયેત્ ॥ ૫.૪૯॥
ભવેન્મણ્ડલમધ્યાર્ધે ર્કિણકા   ચતુરઙ્ગુલા  ।
ત્ર્યઙ્ગુલાઃ  કેસરાશ્ચ સ્યુઃ સન્ધિશ્ચ ચતુરઙ્ગુલા  ॥ ૫.૫૦॥
તથા દલાનાં માનં તદગ્રદ્વ્યઙ્ગુલકં  ભવેત્ ।
અન્તરાલં પૃથગ્વૃત્તત્રયસ્ય દ્વ્યઙ્ગુલં  ભવેત્ ॥ ૫.૫૧॥
તતશ્ચ રાશિચક્રં સ્યાત્સ્વં સ્વં વર્ણવિભૂષિતમ્ ।
રાશિમઙ્ગુલકૈઃ  કુર્યાત્ષડ્ભિર્નવભિરેવ વા ॥ ૫.૫૨॥
દ્વાત્રિંશદઙ્ગુલં    હ્યેતત્પરસ્તાત્તાવદિષ્યતે ।
વૃત્તચક્રમુશન્ત્યેકે ચતુરશ્રં ચ તદ્વિદઃ ॥ ૫.૫૩॥
યદિ વા વર્તુલમરાઃ સ્યુશ્ચ દ્વાદશરાશયઃ ।
તે સ્યુઃ પિપીલિકામધ્યા માતુલઙ્ગનિભા  અપિ ॥ ૫.૫૪॥
ચક્રં ચ ચતુરશ્રં ચ ત્ર્યશ્રા દ્વાદશરાશયઃ ।
ભવેયુઃ પજ્ર્જદલનિભા વા કથિતા બુધૈઃ ॥ ૫.૫૫॥
તદ્વહી રુચિરાન્કુર્યાચ્ચતુરાન્કલ્પશાખિનઃ ।
લલિતાન્રૂઢકુસુમાન્ફલપલ્લવશોભિતાન્ ॥ ૫.૫૬॥

જલજૈઃ સ્થલજૈર્વાપિ સુમનોભિઃ સમન્વિતાન્ ।
હંસસારસકારણ્ડશુકભ્રમરકોકિલૈઃ ॥ ૫.૫૭॥
મયૂરચક્રવાકાદ્યૈરારૂઢવિટપાનતાન્ ।
સર્વર્તુનિષ્કૃતિકરાન્વિલોચનમનોહરાન્  ॥ ૫.૫૮॥
તદ્બહિઃ પાર્થિવં   કુર્યાન્મણ્ડલં કૃષ્ણકોણકમ્ ।
મણ્ડલાનિ તુ તત્ત્વજ્ઞો રાશ્યન્તાન્યેવ કારયેત્ ॥ ૫.૫૯॥
રાશેરન્યત્ર રચયેત્પ્રમોહાદન્યમણ્ડલમ્ ।
આવાહ્ય દેવતામન્યામર્ચયેદન્યદેવતામ્ ॥ ૫.૬૦॥
ઉભાભ્યાં લભતે શાપં મન્ત્રી તરલદુર્મતિઃ ।
કાલાત્મકસ્ય દેવસ્ય રાશિવ્યાપ્તિમજાનતા ॥ ૫.૬૧॥
કૃતં સમસ્તં વ્યર્થં સ્યાદજ્ઞેન જ્ઞાનમાનિના ।
તસ્માત્સર્વપ્રયત્નેન રાશીન્સાધિપતીન્ક્રમાત્ ॥ ૫.૬૨॥
અવગમ્યાનુરૂપાણિ મણ્ડલાનિ ચ માન્યધીઃ ।
ઉપક્રમેદર્ચયિતું હોતું વા સર્વદેવતાઃ ॥ ૫.૬૩॥
રજાંસિ  પઞ્ચવર્ણાનિ પઞ્ચદ્રવ્યાત્મકાનિ ચ ।
પીતશુક્લારુણશિતિશ્યામાન્યેતાનિ ભૂતશઃ ॥ ૫.૬૪॥
હારિદ્રં સ્યાદ્રજઃ પીતં તણ્ડુલં ચ સિતં ભવેત્ ।
તથા દોષા રજઃક્ષારસંયુક્તં રક્તમુચ્યતે ॥ ૫.૬૫॥
કૃષ્ણં દગ્ધપુલાકોત્થં શ્યામં બિલ્વદલાદિજમ્ ।
સિતેન રજસા કાર્યાઃ સીમા રેખા વિપશ્ચિતા ॥ ૫.૬૬॥
અઙ્ગુલોત્સેધવિસ્તારાઃ  સર્વમણ્ડલકર્મસુ ।
પીતાઃ સ્યાત્ર્કિણકા રક્તશુક્લપીતાશ્ચ કેસરાઃ ॥ ૫.૬૭॥
દલાન્યચ્છાન્યન્તરાલં શ્યામચૂર્ણેન પૂરયેત્ ।
સિતરક્તાસિતૈર્વર્ણૈર્વૃત્તત્રયમુદીરિતમ્ ॥ ૫.૬૮॥
નાનાવર્ણવિચિત્રા સ્યુશ્ચિત્રાકારાશ્ચ વીથયઃ ।
દ્વારશોભોપશોભાશ્રાઃ સિતરક્તનિશાસિતાઃ ॥ ૫.૬૯॥

રાશિચક્રાવશિષ્ટાનિ કોણાનિ શ‍ૃણુ યાનિ વૈ ।
પીઠપાદાનિ તાનિ સ્યુરરુણાન્યપિ તાનિ વા ।

તત્તત્પાદોક્તવર્ણાનિ તત્તદાકારવન્તિ વા ॥ ૫.૭૦॥
અથવારુણાનિ ચ દલાનિ તથા દલસન્ધિરપ્યસિતરુગ્ભવતિ ।
અસિતારુણાચ્છરજસા વિહિતાન્યપિ વર્તુલાનિ કથયન્ત્યપરે ॥ ૫.૭૧॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે પઞ્ચમઃ પટલઃ ॥

॥ ષષ્ઠઃ પટલઃ ॥

અથ પુનરાચમ્ય ગુરુઃ પ્રાગ્વદનો વિષ્ટપરોપવિષ્ટઃ સન્ ।
પ્રાણાયામં સલિપિન્યાસ કૃત્વા  ન્યસેત્તદૃષ્યાદીન્ ॥ ૬.૧॥
ઋષિર્ગુરુત્વાચ્છિરસૈવ ધાર્યશ્છન્દોઽક્ષરત્વાદ્રસનાગત સ્યાત્ ।
ધિયાવગન્તવ્યતયા સદૈવ હૃદિ પ્રદિષ્ટા મનુદેવતા ચ ॥ ૬.૨॥
ઋષિવર્ણાદિકૌ ધાતૂ સ્તો ગત્યા પ્રાપણેન ચ ।
યાત્યાભ્યાં યત્સ્વરૂપં સ ગુરુઃ સ્યાદૃષિવાચકઃ ॥ ૬.૩॥
ઇચ્છાદાનાર્થકૌ ધાતૂ સ્તશ્છદાદ્યશ્ચદાદિકઃ ।
તયોરિચ્છાં દદાતીતિ છન્દો મન્ત્રાર્ણવાચકમ્ ॥ ૬.૪॥
આત્મનો દેવતાભાવપ્રધાનાદ્દેવતેતિ ચ ।
પદં સમસ્તમન્ત્રેષુ વિદ્વદ્ભિઃ સમુદીરિતમ્ ॥ ૬.૫॥
હૃદયશિરસોઃ શિખાયાં કવચાક્ષ્યસ્ત્રેષુ સહ ચતુર્થીષુ ।
નત્યાહુત્યા ચ વષડ્ઢું વૌષટ્ફટ્પદૈઃ ષડઙ્ગવિધિઃ  ॥ ૬.૬॥
હૃદયં બુદ્ધિગમ્યત્વાત્પ્રણામઃ સ્યાન્નમઃપદમ્ ।
ક્રિયતે હૃદયેનાતો બુદ્ધિગમ્યનમસ્ક્રિયા ॥ ૬.૭॥
તુડ્ગાર્થત્વાચ્છિરઃ સ્વે સ્વે વિષયાહરણે દ્વિઠઃ ।
શિરોમન્ત્રેણ ચોત્તુઙ્ગવિષયાહૃતિરીરિતા  ॥ ૬.૮॥
શિખાદેશસમુદ્દિષ્ટા વષડિત્યઙ્ગમુચ્યતે  ।
તત્તેજોઽસ્ય તનુઃ પ્રોક્તા શિખામન્ત્રેણ મન્ત્રિણઃ ॥ ૬.૯॥
કચગ્રહણ ઇત્યસ્માદ્ધાતોઃ કવચસમ્ભવઃ ।
હુન્તેજસ્તેજસાં  દેહો ગૃહ્યતે કવચં તતઃ ॥ ૬.૧૦॥
નેત્રદૃષ્ટિઃ સમુદ્દિષ્ટા વૌષડ્ દર્શનમુચ્યતે ।

દર્શનં દૃશિ યેન સ્યાત્તત્તેજો નેત્રવાચકમ્ ॥ ૬.૧૧॥
અસુત્રસાદિકૌ ધાતૂ સ્તઃ ક્ષેપચલનાર્થકૌ ।
તાભ્યામનિષ્ટમાક્ષિપ્ય ચાલયેત્ફટ્પદાગ્નિના ॥ ૬.૧૨॥
પ્રોક્તાનીત્યઙ્ગમન્ત્રાણિ  સર્વમન્ત્રેષુ સૂરિભિઃ ।
પઞ્ચૈવ યસ્ય મન્ત્રસ્ય ભવન્ત્યઙ્ગાનિ  મન્ત્રિણઃ ॥ ૬.૧૩॥
સર્વેષ્વપિ ચ મન્ત્રેષુ નેત્રલોપો વિધીયતે ।
અઙ્ગુલીષુ  ક્રમાદઙ્ગૈરઙ્ગુષ્ઠાદિષુ   વિન્યસેત્ ॥ ૬.૧૪॥
કનિષ્ઠાન્તાસુ તદ્બાહ્યતલયોઃ કરયોઃ સુધીઃ ।
અસ્ત્રેણ તાલત્રિતયં કૃત્વા  તેનૈવ બન્ધયેત્ ॥ ૬.૧૫॥
દિશો દશ ક્રમાદઙ્ગષટ્કં  વા પઞ્ચકં ન્યસેત્ ।
જપારમ્ભે મનૂનાં તુ સામાન્યેયં પ્રકલ્પના ॥ ૬.૧૬॥
શઙ્ખસુગન્ધપુષ્પાક્ષતતોયં વામતઃ પ્રવિન્યસ્ય ।
સાઙ્ગમન્ત્રં  પૂજામૂર્તેન્ર્યસ્યેદ્ગુરૂપદેશેન ॥ ૬.૧૭॥
ન્યસ્યેચ્ચ દક્ષભાગે સુમનઃપાત્રં તથાભિતો દીપાન્ ।
અન્યત્સાધનમખિલં પુરતો ગન્ધાક્ષતાદિકં મન્ત્રી ॥ ૬.૧૮॥
પ્રથમં નિજસવ્યતો યથાવત્પ્રયજેદ્દેવમયાન્મહાગુરૂન્સ્વાન્ ।
ગણનાથમન્યતશ્ચ પાશાજ્રુશદન્તાભયહસ્તમુજ્જ્વલાઙ્ગમ્  ॥ ૬.૧૯॥
રક્તં ધર્મં વૃષતનુમથાગ્નૌ હિંર   શ્યામવર્ણં

જ્ઞાનં રક્ષો દિશિ મરુતિ પીતં ચ વૈરાગ્યસંજ્ઞમ્ ।
ભૂતાકારં દ્વિરદતનુમૈશ્વર્યમીશે ચ કૃષ્ણં

નઞ્પૂર્વૈસ્તૈર્યજતુ દિશિ ચિત્રાણિ ગાત્રાણિ પીઠે ॥ ૬.૨૦॥
મધ્યેઽનન્તં પદ્મમિંસ્મશ્ચ   સૂર્યં

સોમં વહ્નિં  તારવર્ણૈવિભક્તૈઃ ।
સત્ત્વાદીંશ્ચ  ત્રીન્ગુણાનાત્મયુક્તા-

ઞ્શક્તિઃ કિઞ્જલ્કેષુ મધ્યે યજેચ્ચ ॥ ૬.૨૧॥
શ્વેતા કૃષ્ણા રક્તા પીતા શ્યામાનલોપમા શુક્લા ।
અઞ્જનજપાસમાને તેજોરૂપાશ્ચ શક્તયઃ પ્રોક્તાઃ ॥ ૬.૨૨॥
વિન્યસ્ય ર્કિણકોપરિ   શાલીસ્તદુપરિ ચ તણ્ડુલાનિ તથા ।

તેષામુપરિ ચ દર્ભાન્પૂર્વોપરિ કૂર્ચમક્ષતોપેતમ્ ॥ ૬.૨૩॥
ત્રિગુણેન ચ તન્તુરૂપભાજા પરિતોઽસૌ પરિવેષ્ટિતં યથાવત્ ।
લઘુનાલઘુધૂપિતં ચ કૂર્ચો પરિકુમ્ભં નિદધાતુ તારજાપી ॥ ૬.૨૪॥
ન્યસ્ય દર્ભમયં કૂર્ચમક્ષતાદ્યાયુતં સનવરત્નકં ઘટે ।
પૂરયેત્સહ કષાદિકાન્તગૈરક્ષરૌષધિવિપાચિતૈર્જલૈઃ ॥ ૬.૨૫॥
અથવા દશમૂલપુષ્પદુગ્ધાઙ્ઘ્રિપચર્મોત્ક્વથિતૈઃ  કષાયતોયૈઃ ।
સ્તનજદ્રુમચર્મસાધિતૈર્વા સલિલૈઃ સયતધીઃ શુભોદકૈર્વા ॥ ૬.૨૬॥
શઙ્ખે કષાયોદકપૂરિતે ચ વિલોડ્ય સમ્યગ્વિધિના સગન્ધમ્ ।
કલાઃ સમાવાહ્ય વિનિક્ષિપેત્તત્ક્વાથોદકાપૂર્ણમુખે ચ કુમ્ભે ॥ ૬.૨૭॥
ત્રિવિધં ગન્ધાષ્ટકમપિ શાક્તેયં વૈષ્ણવં ચ શૈવમિતિ ।
ગન્ધાષ્ટકેન શક્તિઃ સ્યાત્કલશે મન્ત્રિણા કૃતેઽનન્તા ॥ ૬.૨૮॥
ચન્દનકર્પૂરાગરુકુજ્રુમકપિમાંસિરોચનાચોરાઃ ।
ગન્ધાષ્ટકમપિ શક્તેઃ સાન્નિધ્યકરં ચ લોકરઞ્જનકૃત્ ॥ ૬.૨૯॥
ચન્દનહ્લીબેરાગરુકુષ્ઠાસૃગુશીરમાંસિમુરમપરમ્ ।
ચન્દનકર્પૂરાગરુદલરુધિરકુશીતરોગજલમપરમ્ ॥ ૬.૩૦॥
અષ્ટત્રિંશત્પ્રભેદેન   યાઃ કલાઃ પ્રાગુદીરિતાઃ ।
ગુરૂપદેશક્રમતસ્તા વિદ્વાન્વિનિયોજયેત્ ॥ ૬.૩૧॥
યાઃ પઞ્ચાશત્કલાસ્તારપઞ્ચભેદસમુત્થિતાઃ ।
પઞ્ચપઞ્ચકસમ્ભિન્ના વિદુસ્તાસ્તત્ત્વવેદિનઃ ॥ ૬.૩૨॥
સપ્તાત્મકસ્ય તારસ્ય પરૌ દ્વૌ તુ વરૌ યતઃ ।
તતસ્તુ શક્તિશાન્તાખ્યૌ ન પઠ્યેતે પરૈઃ સહ ॥ ૬.૩૩॥
પ્રથમપ્રકૃતેર્હંસઃ પ્રતદ્વિષ્ણુરનન્તરઃ ।
ત્રિયમ્બકસ્તૃતીયઃ સ્યાચ્ચતુર્થસ્તત્પદાદિકઃ ॥ ૬.૩૪॥
વિષ્ણુર્યોનિમથેત્યાદિઃ પઞ્ચમઃ કલ્પ્યતાં મનુઃ ।
ચતુર્નવતિમન્ત્રાત્મદેવમાવાહ્ય પૂર્યતામ્ ॥ ૬.૩૫॥
અત્ર યાઃ પઞ્ચ સમ્પ્રોક્તા ઋચસ્તારસ્ય પઞ્ચભિઃ ।
કલાપ્રભેદૈશ્ચ મિથો યુજ્યન્તે તાઃ પૃથક્ક્રમાત્ ॥ ૬.૩૬॥

કુર્યાત્પ્રાણપ્રતિષ્ઠાં ચ તત્ર તત્ર સમાહિતઃ ।
પ્રાણપ્રતિષ્ઠામન્ત્રેણ પુનસ્તોયં કલાત્મકમ્ ।

ઉચ્ચારયન્મૂલમન્ત્રં કલશે સન્નિધાપયેત્ ॥ ૬.૩૭॥
અશ્વત્થચૂતપનસસ્તબકૈઃ સુત્રામવલ્લરીયુક્તૈઃ ।
સુરતરુધિયા પિધાય કુમ્ભમુખં વેષ્ટયીત વાસોભ્યામ્ ॥ ૬.૩૮॥
પુનસ્તોયગતં દેવ સાધ્યમન્ત્રાનુરૂપતઃ ।
સકલીકૃત્ય ચ ગુરુરુપચારાન્સમાચરેત્ ॥ ૬.૩૯॥
આસનસ્વાગતે સાઘ્ર્યપાદ્યે સાચમનીયકે ।
મધુપર્કાચમસ્નાનવસનાભરણાનિ ચ ॥ ૬.૪૦॥
સુગન્ધસુમનોધૂપદીપનૈવેદ્યવન્દનાન્ ।
પ્રયોજયેદર્ચનાયામુપચારાંસ્તુ ષોડશ ॥ ૬.૪૧॥
અઘ્ર્યપાદ્યાચમનકમધુપર્કાચમાન્યપિ ।
ગન્ધાદયો નિવેદ્યાન્તા ઉપચારા દશ ક્રમાત્ ॥ ૬.૪૨॥
ગન્ધાદયો નિવેદ્યાન્તા પૂજા પઞ્ચોપચારિકી ।
સપર્યાસ્ત્રિવિધાઃ પ્રોક્તાસ્તાસામેકાં સમાશ્રયેત્ ॥ ૬.૪૩॥
ગન્ધપુષ્પાક્ષતયવકુશાગ્રતિલસર્ષપાઃ ।
દૂર્વા ચેતિ ક્રમાદઘ્ર્યદ્રવ્યાષ્ટકમુદીરિતમ્ ॥ ૬.૪૪॥
પાદ્યં શ્યામાકદૂર્વાબ્જવિષ્ણુક્રાન્તાભિરુચ્યતે ।
જાતીલવઙ્ગતક્કોલૈર્મતમાચમનીયકમ્  ॥ ૬.૪૫॥
મધુપર્કં ચ સક્ષૌદ્રં દધિ પ્રોક્તં મનીષિભિઃ ।
શુદ્ધાભિરદ્ભિર્વિહિતં   પુનરાચમનીયકમ્ ॥ ૬.૪૬॥
ચન્દનાગરુકર્પૂરપજ્ર્ં ગન્ધમિહોચ્યતે ।
અથવા લઘુકાશ્મીરપટીરમૃગનાભિજમ્ ॥ ૬.૪૭॥
તુલસ્યૌ પજ્ર્જે જાત્યૌ કેતક્યૌ કરવીરકૌ ।
શસ્તાનિ દશ પુષ્પાણિ તથા રક્તોત્પલાનિ ચ ॥ ૬.૪૮॥
ઉત્પલાનિ ચ નીલાનિ કુમુદાનિ ચ માલતી ।
મલ્લિકાકુન્દમન્દારનન્દ્યાવર્તાદિકાનિ  ચ ॥ ૬.૪૯॥
પલાશપાટલીપાર્થપારન્ત્યાવર્તકાનિ ચ ।

ચમ્પકાનિ સનાગાનિ રક્તમન્દારકાનિ ચ ॥ ૬.૫૦॥
અશોકોદ્ભવબિલ્વાબ્જર્કિણકારોદ્ભવાનિ   ચ ।
સુગન્ધીનિ સુરૂપાણિ સ્વાગમોક્તાનિ યાનિ વૈ ॥ ૬.૫૧॥
મુકુલૈઃ પતિતૈમ્ર્લાનૈર્જીર્ણૈર્વા  જન્તુદૂષિતૈઃ ।
આઘ્રાતૈરઙ્ગસંસ્પૃષ્ટૈરુષિતૈશ્ચાપિ  નાર્ચયેત્ ॥ ૬.૫૨॥
સગુગ્ગુલ્વગરૂશીરસિતાજ્યમધુચન્દનૈઃ ।
સારાઙ્ગારવિનિક્ષિપ્તૈર્મન્ત્રી  નીચૈઃ પ્રધૂપયેત્ ॥ ૬.૫૩॥
ગોર્સિપષા  વા તૈલેન વત્ર્યા ચ લઘુગર્ભયા ।
દીપિતં સુરભિં  શુદ્ધં દીપમુચ્ચૈઃ પ્રદાપયેત્ ॥ ૬.૫૪॥
સુસિતેન સુશુદ્ધેન પાયસેન સુર્સિપષા  ।
સિતોપદંશકદલીદધ્યાદ્યૈશ્ચ નિવેદયેત્ ॥ ૬.૫૫॥
વર્ણૈર્મનુપ્રપુટિતૈઃ ક્રમશઃ શતાર્ધૈ-

ન્ર્યાસક્રમાદભિયજેત્સકલાસુ મન્ત્રી ।
ગન્ધાદિભિઃ પ્રથમતો મનુદેવતાસુ

ત્રૈલોક્યમોહનમિતિ પ્રથિતઃ પ્રયોગઃ ॥ ૬.૫૬॥
હૃદયં સશિરસ્તથા શિખાથો કવચં ચેત્યનલાદિકાશ્રિષુ ।
પુરતો નયનં દિશાં ક્રમાત્સ્યાત્પુનરસ્ત્રં ચ સમર્પયેત્ક્રમાત્ ॥ ૬.૫૭॥
હારસ્ફટિકકલાયાઞ્જનપિઙ્ગલવહ્નિરોચિષો  લલનાઃ ।
અભયવરોદ્યતહસ્તાઃ પ્રધાનતનવોઽઙ્ગદેવતાઃ  કથિતાઃ ॥ ૬.૫૮॥
આદાવઙ્ગાવરણં  સકલવિધાનેષુ પૂજનીયં સ્યાત્ ।
અન્તે ચ લોકપાલાવૃતિરથ કુલિશાદિકાન્તં વા ॥ ૬.૫૯॥
ઇન્દ્રાગ્નિયમનિશાચરવરુણાનિલશશિશિવાહિપતિવિધયઃ ।
જાત્યધિપહેતિવાહનપરિવારાન્તાઃ ક્રમેણ યષ્ટવ્યાઃ ॥ ૬.૬૦॥
પીતઃ પિઙ્ગઃ  કૃષ્ણો ધૂમઃ શુક્લશ્ચ ધૂમ્રસિતશુક્લાઃ ।
કાશારુણામ્બુજાભા લોકેશા વાસવાદયઃ પ્રોક્તાઃ ॥ ૬.૬૧॥
વઙ્કાઃ સશક્તિદણ્ડઃ ખડ્ગઃ પાશાજ્રુશૌ ગદાશૂલે ।
રથચરણનલિનસંજ્ઞે પ્રોક્તાન્યસ્ત્રાણિ લોકપાલાનામ્ ॥ ૬.૬૨॥
પીતહિમજલદગગનાચિરપ્રભારક્તકુન્દનીલરુચઃ ।

40 sanskritdocuments.org



પ્રપઞ્ચસારતન્ત્રઃ

કરવિન્દારુણવર્ણાઃ પ્રોક્તાઃ સ્યુર્વર્ણતોઽપિ વઙ્કાઆદ્યાઃ ॥ ૬.૬૩॥
કૃતે નિવેદ્યે ચ તતો મણ્ડલં પરિતઃ ક્રમાત્ ।
મઙ્ગલાજ્રુરપત્રાણિ  સ્થાપનીયાનિ મન્ત્રિણા ॥ ૬.૬૪॥
ઉપલિપ્ય કુણ્ડમત્ર સ્વચરણયોગ્યા વિલિખ્ય રેખાશ્ચ ।
અભ્યુક્ષ્ય પ્રણવજપેન પ્રકલ્પયેદ્યોગવિષ્ટરં મન્ત્રી ॥ ૬.૬૫॥
અથવા ષટ્કોણાવૃતત્રિકોણકે ગુરુજનોપદેશેન ।
પ્રાણાગ્નિહોત્રવિધિનાપ્યાવસીથયાહ્વયેઽનલસ્થાને ॥ ૬.૬૬॥
તત્રાથો સદૃતુમતીમથેન્દ્રિયાભાં

સ્મૃત્વા તાં સકલજગન્મયીં ચ શક્તિમ્ ।
તદ્યોનૌ મણિભવમારણેયકં વા

તારેણ ક્ષિપતુ ગૃહોત્થમેવ વાગ્નિમ્ ॥ ૬.૬૭॥
ચિત્પિઙ્ગલપદમુક્ત્વા  હનદહપચયુગ્મકાનિ સર્વજ્ઞમ્ ।
આજ્ઞાપયાગ્નિજાયે પ્રભાષ્ય મનુનાનલં જ્વલયેત્ ॥ ૬.૬૮॥
અગ્નિં  પ્રજ્વલિતં વન્દે જાતવેદં હુતાશનમ્ ।
સુવર્ણવર્ણમનલં સમિદ્ધં વિશ્વતોમુખમ્ ॥ ૬.૬૯॥
અનેન જ્વલિતં મન્ત્રેણોપતિષ્ઠેદ્ધુતાશનમ્ ।
તતઃ પ્રવિન્યસેદ્દેહે જિહ્વામન્ત્રૈર્વિભાવસોઃ   ॥ ૬.૭૦॥
સલિઙ્ગગુદમૂર્ધાસ્યનાસાનેત્રેષુ  ચ ક્રમાત્ ।
સર્વાઙ્ગેષુ  ચ જિહ્વાશ્ચ વક્ષ્યન્તે ત્રિવિધાત્મકાઃ ॥ ૬.૭૧॥
હિરણ્યા ગગના રક્તા કૃષ્ણા ચૈવ તુ સુપ્રભા ।
બહુરૂપાતિરક્તા ચ જિહ્વાઃ સપ્તેતિ સાત્ત્વિકાઃ ॥ ૬.૭૨॥
પદ્મરાગા સુવર્ણા ચ તૃતીયા ભદ્રલોહિતા ।
લોહિતાખ્યા તથા શ્વેતા ધૂમ્રિણી સકરાલિકા ॥ ૬.૭૩॥
રાજસ્યઃ કથિતા હ્યેતાઃ ક્રમાત્કલ્યાણરેતસઃ ।
વિશ્વમૂર્તિસ્ફુલિઙ્ગિન્યૌ   ધૂમ્રવર્ણા મનોજવા ॥ ૬.૭૪॥
લોહિતા ચ કરાલાખ્યા કાલી તામસજિહ્વિકા ।
અનલેરાર્ઘિબિન્દ્વન્તસાદિવાન્તાક્ષરાન્વિતાઃ   ॥ ૬.૭૫॥
સાત્ત્વિક્યો દિવ્યપૂજાસુ રાજસ્યઃ કામ્યકર્મસુ ।

તામસ્યઃ ક્રૂરકાર્યેષુ પ્રયોક્તવ્યા વિપશ્ચિતા ॥ ૬.૭૬॥
સુરાઃ સપિતૃગન્ધર્વયક્ષનાગપિશાચિકાઃ ।
રાક્ષસાશ્ચ ક્રમાદગ્નેરાશ્રિતા રસનાસ્વમી ॥ ૬.૭૭॥
જિહ્વાસુ ત્રિદશાદીનાં તત્તત્કાર્યસમાપ્તયે ।
જુહુયાદ્વાઞ્છિતાં સિદ્ધિં  દદ્યુસ્તા દેવતામયાઃ ॥ ૬.૭૮॥
સ્વનામસદૃશાકારાઃ પ્રાયો જિહ્વા હવિર્ભુજઃ ।
મન્ત્રી પ્રવિન્યસેદ્ભૂયો વહ્નેરઙ્ગાનિ   વૈ ક્રમાત્ ॥ ૬.૭૯॥
સહસ્રાર્ચિઃ   સ્વસ્તિપૂર્ણ ઉત્તિષ્ઠપુરુષસ્તથા ।
ધૂમવ્યાપી સપ્તજિહ્વો ધનુર્ધર ઇતીરિતાઃ ॥ ૬.૮૦॥
અઙ્ગમન્ત્રાઃ  ક્રમાદષ્ટમૂર્તિશ્ચાથ   પ્રવિન્યસેત્ ।
મૂર્ધાં સપાશ્ર્વકટ્યન્ધુકટિપાશ્ર્વાંસકેષુ ચ ॥ ૬.૮૧॥
પ્રાદક્ષિણ્યેન વિન્યસ્યેદ્યથાવદ્દેશિકોત્તમઃ ।
જાતવેદાઃ સપ્તજિહ્વો હવ્યવાહન એવ ચ ॥ ૬.૮૨॥
અશ્વોદરજસજ્ઞશ્ચ સ વૈશ્વાનર એવ ચ ।
કૌમારતેજાશ્ચ તથા વિશ્વેદેવમુખાહ્વયૌ ॥ ૬.૮૩॥
સ્યુરષ્ટમૂર્તયો વહ્નેરગ્નયે  પદપૂર્વિકાઃ   ।
પ્રણવાદિનમોઽન્તાશ્ચ પુનર્દર્ભચતુષ્ટયૈઃ ॥ ૬.૮૪॥
દિક્ક્રમાત્સમ્પરિસ્તીર્ય સમ્યગ્ગન્ધાદિભિર્યજેત્ ।
મધ્યે ચ કોણષટ્કે ચ જિહ્વાભિઃ કેસરેષુ ચ ॥ ૬.૮૫॥
અઙ્ગમન્ત્રૈસ્તતો  બાહ્યે અષ્ટાભિર્મૂર્તિભિઃ   ક્રમાત્ ।
તતોઽગ્નિમનુનાનેન મન્ત્રી મધ્યે ચ સંયજેત્ ॥ ૬.૮૬॥

વૈશ્વાનરં જાતવેદમુક્ત્વા ચેહાવહેતિ ચ ।
લોહિતાક્ષપદં સર્વકર્માણીતિ સમીરયેત્ ।

બ્રૂયાચ્ચ સાધયેત્યન્તે વહ્નિજાયાન્તિકો મનુઃ ॥ ૬.૮૭॥
ત્રિણયનમરુણપ્તાબદ્ધમૌલિં  સુશુક્લાં-

શુકમરુણમનેકાકલ્પમમ્ભોજસંસ્થમ્ ।
અભિમતવરશક્તિસ્વસ્તિકાભીતિહસ્તં

નમત કનકમાલાલઙ્કૃતાંસં કૃશાનુમ્ ॥ ૬.૮૮॥

જિહ્વા જ્વાલારુચઃ પ્રોક્તા વરાભયયુતાનિ ચ ।
અઙ્ગાનિ  મૂર્તયઃ શક્તિસ્વસ્તિકોદ્યતદોદ્ર્વયાઃ ॥ ૬.૮૯॥
સંસ્કૃતેન ઘૃતેનાભિદ્યોતનોદ્યોતિતેન ચ ।
વ્યાહૃત્યનન્તરં તેન જુહુયાન્મનુના ત્રિશઃ ॥ ૬.૯૦॥
ગર્ભાધાનાદિકા વહ્નેઃ  સમુદ્વાહાવસાનિકાઃ ।
ક્રિયાસ્તારેણ વૈ કુર્યાદાજ્યાહુત્યષ્ટકૈઃ પૃથક્ ॥ ૬.૯૧॥
જિહ્વાઙ્ગમૂર્તિમનુભિરેકાવૃત્યા    હુનેત્તથા ।
જિહ્વાયાં મધ્યસંસ્થાયાં મન્ત્રી જ્વાલાવલી તનૌ ॥ ૬.૯૨॥
તારાદ્યૈર્દશભિર્ભિએદૈઃ  પૂર્વૈઃ પૂર્વૈઃ સમન્વિતઃ ।
મનુના ગાણપત્યેન હુનેત્પૂર્વં દશાહુતીઃ ॥ ૬.૯૩॥
જુહુયાચ્ચ ચતુર્વારં સમસ્તેનૈવ તેન તુ ।
આજ્યેન સન્ધ્યમનુના પઞ્ચવિંશતિસઙ્ખ્યકમ્   ॥ ૬.૯૪॥
જુહુયાત્સર્વહોમેષુ સુધીરનલતૃપ્તયે ।
તાન્ત્રિકાણામયં ન્યાયો હુતાનાં સમુદીરિતઃ ॥ ૬.૯૫॥
પુનઃ સાધ્યેન મનુના હુનેદષ્ટસહસ્રકમ્ ।
અથવાષ્ટશતં ર્સિપઃ  સંયુક્તેન પયોન્ધસા ॥ ૬.૯૬॥
દ્રવ્યૈર્વિધાનપ્રોક્તૈર્વા   મહાવ્યાહૃતિપશ્ચિમમ્ ।
પુનઃ સમાપયેદ્ધોમં પરિષેકાવસાનિકમ્ ॥ ૬.૯૭॥
ભૂભુર્વઃસ્વર્ભૂર્ભુવસ્વઃપૂર્વં સ્વાહાન્તમેવ ચ ।
અગ્નયે ચ પૃથિવ્યૈ ચ મહતે ચ સમન્વિતમ્ ॥ ૬.૯૮॥
વાયવે ચાન્તરિક્ષાય મહતે ચ સમન્વિતમ્ ।
આદિત્યાય ચ દિવે ચ મહતે ચ સમન્વિતમ્ ॥ ૬.૯૯॥
ચન્દ્રમસે ચ દિગ્ભ્યશ્ચ મહતે ચ સમન્વિતમ્ ।
મહાવ્યાહૃતયસ્ત્વેતાઃ સર્વશો દેવતામયાઃ ॥ ૬.૧૦૦॥
બ્રહ્માર્પણાખ્યમનુના પુનરષ્ટાવથાહુતિઃ  ।
જુહુયાન્મન્ત્રવર્યેણ કર્મબન્ધવિમુક્તયે ॥ ૬.૧૦૧॥
ઇતઃ પૂર્વં પ્રાણબુદ્ધિદેહધર્માધિકારતઃ ।
જાગ્રત્સ્વપ્નસુષુપ્તીનામન્તેઽવસ્થાસ્વિતીરયેત્ ॥ ૬.૧૦૨॥

તતશ્ચ મનસા વાચા કર્મણેતિ પ્રભાષયેત્ ।
હસ્તાભ્યાં ચ તથા પદ્ભ્યામુદરેણ તુ ભાષયેત્ ॥ ૬.૧૦૩॥
શિશ્ના ચ યત્કૃતં પ્રોક્ત્વા યદુક્તં યત્સ્મૃતં તથા ।
તત્સર્વમિતિ સમ્ભાષ્ય બ્રહ્માર્પણપદં વદેત્ ॥ ૬.૧૦૪॥
ભવત્વન્તે દ્વિઠશ્ચાયં બ્રહ્માર્પણમનુર્મતઃ ।
હુતે તુ દેશિકઃ પશ્ચાન્મણ્ડલે બલિમારભેત્ ॥ ૬.૧૦૫॥
નક્ષત્રાણાં સરાશીનાં સવારાણાં યથાક્રમમ્ ।
દદ્યાદ્બલિં  ગન્ધપુષ્પધૂપપૂર્વકમાદરાત્ ॥ ૬.૧૦૬॥
તારાણામશ્વિનાદીનાં રાશીઃ પાદાધિકદ્વયમ્ ।
મેષાદિમુક્ત્વા નક્ષત્રસંજ્ઞાં પૂર્વમનન્તરમ્ ॥ ૬.૧૦૭॥
દેવતાભ્યઃ પદં પ્રોક્ત્વા દિવાનક્તપદં તથા ।
ચારિભ્યશ્ચાથ સર્વેભ્યો ભૂતેભ્યશ્ચ નમો વદેત્ ॥ ૬.૧૦૮॥
એવં રાશો તુ સમ્પૂર્ણે તિંસ્મસ્તદ્વત્પ્રયોજયેત્   ।
તથા રાશ્યધિપાનાં ચ ગ્રહાણાં તત્ર તત્ર તુ ॥ ૬.૧૦૯॥
સપ્તાનાં કરણાનાં ચ દદ્યાન્મીનાહ્વમેષયોઃ ।
અન્તરાલે બલિસ્ત્વેવં સમ્પ્રોક્તઃ કલશાત્મકઃ ॥ ૬.૧૧૦॥

પુર્નિનવેદ્યમુદ્ધૃત્ય   પુરોવત્પરિપૂજ્ય ચ ।
મુખવાસાદિકં દત્ત્વા સ્તુત્યા તદ્યુક્તયા પુનઃ ।

સ્તુત્વા યથાવત્પ્રણમેદ્ભક્તિયુક્તસ્તુ સાધકઃ ॥ ૬.૧૧૧॥
દોભ્ર્યાં પદાભ્યાં જાનુભ્યામુરસા શિરસા દૃશા ।
વચસા મનસા ચેતિ પ્રણામોઽષ્ટાઙ્ગ  ઈરિતઃ ॥ ૬.૧૧૨॥
બાહુભ્યાં  ચ સજાનુભ્યાં શિરસા વચસા ધિયા ।
પઞ્ચાઙ્ગકઃપ્પ્રણામઃ  સ્યાત્પૂજાસુ પ્રવરાવિમૌ ॥ ૬.૧૧૩॥
ગુર્વાદ્યાસ્તારાદિકા યાગમન્ત્રા

લોકેશાન્તાસ્તે ચતુર્થીનમોઽન્તાઃ ।
પૂજાયામપ્યગ્નિકાર્યે દ્વિઠાન્તા

બીજૈઃ પૂજા સ્યાદ્વિભક્ત્યા વિયુક્તૈઃ ॥ ૬.૧૧૪॥

વાસસી ચ પુનરઙ્ગુલિભૂષાં  હોમકૃત્સુ  મુખજપ્રવરેષુ ।
ઈશ્વરાર્પણમિતિ પ્રતિદત્ત્વા ર્વિધતો   દ્વિજમુખેરિતવાગ્ભિઃ ॥ ૬.૧૧૫॥
નત્ત્વા તતસ્તનુભૃતે પરમાત્મને સ્વં

દ્રવ્યાર્ધમેવ ગુરવે ચતુરંશકં વા ।
દત્ત્વા દશાંશમથવાપિ ચ વિત્તશાઠ્યં

હિત્વાર્પયેન્નિજતનું તદધીનચેતાઃ ॥ ૬.૧૧૬॥
અથ પટુરવમુખ્યવાદ્યઘોષૈ-

રિદ્વજમુખનિષ્પતદાશિષાં રવેણ ।
સુનિયતમપિ સુસ્થિતં ચ શિષ્યં

કલશજલૈરભિષેચયેદ્યથાવત્ ॥ ૬.૧૧૭॥
યથા પુરા પૂરિતમક્ષરૈર્ઘટૈઃ

સુધામયૈઃ શિષ્યતનૌ તથૈવ તૈઃ ।
પ્રપૂરયન્મન્ત્રિવરોઽભિષેચયે-

દવાપ્તયે મૂઙ્ક્ષુ યથેષ્ટસમ્પદામ્ ॥ ૬.૧૧૮॥
વિમલે પરિધાય વાસસી પુનરાચમ્ય ગુરું પ્રણમ્ય ચ ।
નિકટે સમુપાસતો વદેદથ શિષ્યસ્ય મનું ત્રિશો ગુરુઃ ॥ ૬.૧૧૯॥
ગુરુણા સમનુગૃહીતં મન્ત્રં સદ્યો જપેચ્છતાવૃત્ત્યા ।
ગુરુદેવતામનૂનામૈક્યં સમ્ભાવયન્ધિયા શિષ્યઃ ॥ ૬.૧૨૦॥
મન્ત્રે મન્ત્રગુરાવપિ મન્ત્રી મન્ત્રસ્ય દેવતાયાં ચ ।
ત્રિષુ વિહિતસતતભક્તિઃ પ્રેત્યેહ નિજેપ્સિતં ફલં લભતે ॥ ૬.૧૨૧॥
સઙ્ક્ષેપાદિતિ ગદિતા હિતાય દીક્ષા

જપ્તૃણાં પ્રવરફલપ્રદા ચિરાય ।
પ્રાપ્યૈનાં જપવિધિરાદરેણ કાર્યો

વિદ્વદ્ભિઃ સહુતવિધિં  નિજેષ્ટસિદ્ધ્યૈ ॥ ૬.૧૨૨॥
પ્રોક્તેનૈવં કલશવિધિનૈકેન વાનેકકુમ્ભૈ-

ર્ભક્ત્યા યો વા સુમતિરભિષિઞ્ચેન્નરો મન્ત્રજાપી ।
કામાન્પ્રાપ્નોત્યયમિહ પરત્રાપિ કિં  તત્ર ચિત્રં

લોકૈશ્ચિન્ત્યો ન ખલુ મણિમન્ત્રૌષધીનાં પ્રભાવઃ ॥ ૬.૧૨૩॥
ઇતિ શ્રીમત્પરમહંસપરિવ્રાજકાચાર્યસ્ય

શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ષષ્ઠઃ પટલઃ ॥

॥ સપ્તમઃ પટલઃ ॥

અથાક્ષરાણામધિદેવતાયાઃ સમસ્તબોધસ્થિતિદીપિકાયાઃ ।
અશેષદુઃખપ્રશમાય નૃણાં વક્ષ્યેઽજપાદેઃ પ્રવરં વિધાનમ્ ॥ ૭.૧॥
બ્રહ્મા સ્યાદૃષિરીરિતઃ સુમતિભિર્ગાયત્રમુક્તં ચ ત-

ચ્છન્દસ્ત્વેઽપિ સરસ્વતી નિગદિતા તન્ત્રેષુ તદ્દેવતા ।
આદ્યન્તસ્વરષટ્કલઘ્વપરયોરન્તસ્થિતૈઃ કાદિભિ-

ર્વર્ગૈર્યાન્તગતૈઃ ક્રમેણ કથિતાન્યસ્યાઃ ષડઙ્ગાનિ  ચ ॥ ૭.૨॥
પઞ્ચાશદ્વર્ણભેદૈઃ વિહિતવદનદોઃ પાદયુક્ કુક્ષિવક્ષો -

દેશાં ભાસ્વત્કપર્દાકલિતશશિકલામિન્દુકુન્દાવદાતામ્  ।
અક્ષસ્રક્કુમ્ભચિન્તાલિખિતવરકરાં ત્રીક્ષણાં પદ્મસંસ્થા-

મચ્છાકલ્પામતુચ્છસ્તનજઘનભરાં ભારતીં  તાં નમામિ ॥ ૭.૩॥
કાનનવૃત્તદ્વ્યક્ષિ શ્રુતિનોગણ્ડોષ્ઠદન્તમૂર્ધાસ્યે ।
દોઃ પત્સન્ધ્યગ્રેષુ ચ પાશ્ર્વદ્વયપૃષ્ઠનાભિજઠરેષુ ॥ ૭.૪॥
હૃદ્દોર્મૂલાપરગલકક્ષેષુ હૃદાદિપાણિપાદયુગે ।
જઠરાનનયોવ્ર્યાપકસંજ્ઞા ન્યસ્યેદથાક્ષરાન્ક્રમશઃ ॥ ૭.૫॥
સન્દીક્ષિતો વિમલધીર્ગુરુણાનુશિષ્ટો

લક્ષં ન્યસેત્સુનિયતઃ પ્રજપેચ્ચ તાવત્ ।
અન્તે હુતં પ્રતિહુનેન્મધુરત્રયાક્તૈઃ

શુદ્ધૈસ્તિલૈરભિજયેદ્દિનશોઽક્ષરેશીમ્ ॥ ૭.૬॥
વ્યોમાવિઃ સ ચતુર્દશસ્વરવિસર્ગાર્ણસ્ફુરત્ર્કિણકં

કિઞ્જલ્કાલિખિતસ્વરં પ્રતિદલપ્રારબ્ધવર્ગાષ્ટકમ્ ।
ક્ષ્માબિમ્બેન ચ સપ્તમાર્ણવયુજાશ્રાશાસુ સંવેષ્ટિતં

વર્ણાબ્જં શિરસિ સ્મૃતં વિષગદપ્રધ્વંસિ મૃત્યુઞ્જયમ્ ॥ ૭.૭॥

પ્રવિધાય પદ્મમિતિ પીઠમથો કથિતક્રમેણ વિધિનાભિયજેત્ ।
નવભિશ્ચ શક્તિભિરમુત્ર સમાવરણૈઃ સમર્ચયતુ વર્ણતનુમ્ ॥ ૭.૮॥
મેધા પ્રજ્ઞા પ્રભા વિદ્યા ધીર્ધૃતિસ્મૃતિબુદ્ધયઃ ।
વિદ્યેશ્વરીતિ સમ્પ્રોક્તા ભારત્યા નવ શક્તયઃ ॥ ૭.૯॥
અઙ્ગાન્યાદૌ  તદનુ ચ કલાયુગ્મશશ્ચાષ્ટવર્ગા-

ન્બ્રહ્માણ્યાદીઞ્છતમખમુખાનપ્યથો લોકપાલાન્ ।
મુખ્યૈગ્ર્રન્થૈઃ પ્રવરકુસુમૈર્ધૂપદીર્પૈનિવેદ્યૈ-

ર્વર્ણાઞ્જાપી યજતુ દિનશો ભારતીં  ભક્તિનમ્રઃ ॥ ૭.૧૦॥
બ્રહ્માણી માહેશી કૌમારી વૈષ્ણવી ચ વારાહી ।
ઇન્દ્રાણી ચામુણ્ડી સમહાલક્ષ્મીતિ માતરઃ પ્રોક્તાઃ ॥ ૭.૧૧॥
વર્ગસ્વરયાદ્યંશાઃ ક્રમેણ કલધૌતરજતતામ્રાઃ સ્યુઃ ।
ઇતિ રચિતં રુચકમિદં સાધકસર્વાર્થદાયિ સતતં સ્યાત્ ॥ ૭.૧૨॥
ત્રિવારમમ્ભઃ પરિજપ્તમેતયા

પિબેદ્દિનાદાવપિ વિદ્યયા સુધીઃ ।
અનેડમૂકોઽપિ કવિત્વર્ગિવતઃ 

પરાં ચ કીર્તિ  લભતેઽર્કમાસતઃ ॥ ૭.૧૩॥
કમલોદ્ભવૌષધિરસેવ ચ યા

પયસા ચ પક્વમથ ર્સિપરપિ  ।
અયુતાભિજપ્તમમુના દિનશો

લિહતાં કવિર્ભવતિ વત્સરતઃ ॥ ૭.૧૪॥
વર્ણૌષધ્યાશ્રિતાભિઃ કલશમમલધીરદ્ભિરાપૂરયિત્વા

પ્રાતસ્તેનાભિષિઞ્ચેદ્દશશતપરિજપ્તેન યં વાપિ માસમ્ ।
સસ્યાન્મેધેન્દિરાયુઃપ્રશમકવિયશો વિશ્વસંવાદયુક્તો

નારી વન્ધ્યાપિ નાનાગુણગણનિલયં પુત્રવર્યં પ્રસૂતે ॥ ૭.૧૫॥
આધારોદ્યચ્છક્તિબિન્દૂત્થિતાયા વક્ત્રે મૂર્ધેન્દુગ્રસન્ત્યાઃ પ્રભાયાઃ ।
ક્ષાદ્યાન્તાર્ણાન્પાતયેદ્વહ્નિસોમપ્રોતાન્મન્ત્રી મુચ્યતે રોગજાતૈઃ ॥ ૭.૧૬॥
વિન્યાસૈરથ સજપૈર્હુતાશનાદ્યૈ

ધ્ર્યાનૈશ્ચ પ્રભજતિ ભારતીં  નરો યઃ ।
સ શ્રીમાન્ભવતિ ચ મઙ્ક્ષુ કાવ્યકર્તા

ક્ષ્વેલાદીઞ્જયતિ જરાપમૃત્યુરોગાન્ ॥ ૭.૧૭॥
કલાઃ કલાનાદભવા વદન્ત્યજાઃ

કચાદિવર્ણાનુભવાષ્ટતાદિકાન્ ।
પયાદિકાન્માક્ષરજાશ્ચ બિન્દુજાઃ

ક્રમાદનન્તાવધિકાસ્તુ ષાદિકાન્ ॥ ૭.૧૮॥
કુર્યાત્કલાભિરાભિર્મન્ત્રી દિનશસ્તનૌ તથા ન્યાસમ્ ।
સાન્નિધ્યકૃત્સમર્થઃ  પ્રતિમાકલશાદિષુ પ્રવિજ્ઞેયઃ ॥ ૭.૧૯॥
મન્ત્રોદ્ધારવિધાને વર્ણવ્યત્યાસકૢપ્તિરુદ્દિષ્ટા ।
આભિઃ શ્રીકણ્ઠાદિપ્રોક્તૈર્વા નામભિઃ વિશેષજ્ઞૈઃ ॥ ૭.૨૦॥
અષ્ટાક્ષરોક્તમનુવર્યવિશિષ્ટમૂર્તિ

સંસ્મૃત્ય વિષ્ણુમપિ મન્ત્રિતમો યથાવત્ ।
વર્ણૈન્ર્યસેદપિ પુરૈવ ચ કેશવાદિ-

મૂત્ર્યા યુતૈર્વપુષિ ભક્તિભરાવનમ્રઃ ॥ ૭.૨૧॥
રુદ્રાદીઞ્છક્તિયુતાન્ન્યસ્યેદ્યાદ્યાંસ્ત્વગાદિધાતુયુગાન્ ।
શ્રીકણ્ઠાદૌ વિદ્વાન્વર્ણાન્પ્રાગ્બીજસંયુતાન્વાપિ ॥ ૭.૨૨॥
સિન્દૂરકાઞ્ચનસમોભયભાગમર્ધ-

નારીશ્વરં ગિરિસુતાહરભૂષચિહ્નમ્ ।
પાશાભયાક્ષવલયેષ્ટદહસ્તમેવં

સ્મૃત્વા ન્યસેત્સકલવાઞ્છિતવસ્તુસિદ્ધ્યૈ ॥ ૭.૨૩॥
શક્ત્યા શક્તિશ્રીભ્યાં શક્તિશ્રીક્લીભિરન્વિતૈર્વર્ણૈઃ ।
શ્રીશક્તિયુગશરાદ્યૈરથવાભિહિતઃ સમૃદ્ધયે ન્યાસઃ ॥ ૭.૨૪॥
અથાનયા પઞ્ચવિભેદભિન્નયા

પ્રપઞ્ચયાગસ્ય વિધિઃ પ્રવક્ષ્યતે ।
કૃતે તુ યસ્મિન્નિહ સાધકોત્તમાઃ

પ્રયાન્તિ નિર્વાણપદં તદવ્યયમ્ ॥ ૭.૨૫॥
પૂર્વં મહાગણપતિં  સ્વવિધાનસિદ્ધ-

રૂપં ચ સાઙ્ગમપિ  સાવરણં વિચિન્ત્ય ।
બીજેન સંયુતમૃચા પ્રજપેત માલા-

મન્ત્રં નિજેષ્ટવિધયેઽવહિતો યથાવત્ ॥ ૭.૨૬॥

સ ચતુશ્ચત્વારિંશદ્વારં   બીજં તથૈકવારમૃચમ્ ।
પ્રજપેચ્ચતુરાવૃત્ત્યા માલાપૂર્વં મનું ચ મન્ત્રિતમઃ ॥ ૭.૨૭॥
સ મુનિશ્છન્દોદૈવતમપિ સાઙ્ગં  માતૃકાં ચ વિન્યસ્યેત્ ।
પ્રાગભિહિતેન વિધિના વારત્રિતયં ગૃહાંશ્ચ સપ્ત તથા ॥ ૭.૨૮॥
વદને ચ બાહુપાદદ્વિતયે જઠરે ચ વક્ષસિ યથાવત્ ।
અર્કાદ્યાન્વિન્યસ્યેત્ક્રમેણ મન્ત્રી સ્વરાદિવર્ગેશાન્ ॥ ૭.૨૯॥
તારશ્ચ શક્તિરજપા પરમાત્મબીજં

વહ્નેઃપ્રિયા  ચ ગદિતા ઇતિ પઞ્ચમન્ત્રાઃ ।
એભિસ્ત્રિતીયલિપિભિઃ કથિતઃ પ્રપઞ્ચ-

યાગાહ્વયો હુતવિધિઃ સકલાર્થદાયી ॥ ૭.૩૦॥
બ્રહ્મા સ્યાદૃષિરસ્ય ચ્છન્દઃ પરમાન્વિતા ચ ગાયત્રી ।
સકલપદાર્થસદર્થં પરિપૂર્ણં દેવતા પરઞ્જ્યોતિઃ ॥ ૭.૩૧॥
જાયાગ્નેર્હૃદયમથો  શિરશ્ચ સોઽહં

હંસાત્મા ત્વથ ચ શિખા સ્વયં ચ વર્મ ।
તારાખ્યં સ્વમુદિતમીક્ષણં તથાસ્ત્રં

પ્રોક્તં સ્યાદ્ધરિહરવર્ણમઙ્ગમેવમ્  ॥ ૭.૩૨॥
અત્રાકારહકારાદ્યાવાદ્યૌ શાન્તાન્ત્યકૌ મનૂ ।
હકારશ્ચાપ્યકારશ્ચ બિન્દુઃ સર્ગી ચ સાક્ષરઃ ॥ ૭.૩૩॥
સાકારશ્ચાત્મમન્ત્રઃ ષડિન્દ્રિયાત્મક ઉચ્યતે ।
સકારૌકારહકારા બિન્દુઃ પઞ્ચાર્ણકો મનુઃ ॥ ૭.૩૪॥

કરણાત્મસમાયુક્તઃ પરમાત્માહ્વયો મનુઃ ।
સ્વાકારૈર્હદીર્ઘાભ્યાં વહ્નિજાયામનુર્મતઃ ।

વાગાદીન્દ્રિયસમ્ભિન્નઃ સોઽયં પઞ્ચાક્ષરાત્મકઃ ॥ ૭.૩૫॥
બ્રહ્મા બૃહત્તયા સ્યાત્પરમપદેન પ્રકાશિતઃ પ્રવરઃ ।
ગાયકસન્ત્રાણનતો ગાયત્રં સમુનિનિગદિતં છન્દઃ ॥ ૭.૩૬॥
પરમન્યદતિશયં વા જ્યોતિસ્તેજો નિરૂપિતેઽન્યદ્યત્ ।
અતિશાયિ ચ નિતરામિતિ કથિતૈવં દેવતા પરઞ્જ્યોતિઃ।૩૭॥
સ્વેતિ સ્વર્ગઃ સ્વેતિ ચાત્મા સમુક્તો

50 sanskritdocuments.org



પ્રપઞ્ચસારતન્ત્રઃ

હેત્યાહુતિર્હેતિ  વિદ્યાદ્ગતિં  ચ ।
સ્વર્ગાત્માવધ્યાતતા ધામશાખા

વહ્નેર્જાયા યત્ર હૂયેત સર્વમ્ ॥ ૭.૩૮॥
સ ઇતિ પરતતં પરં તુ તેજ-

સ્ત્વહમિતિ મય્યુદિતે મનોઽસ્ય યત્ર ।
તદિતિ સકલચિત્પ્રકાશરૂપં

કથિતમિદં શિરસેઽપિ મન્ત્રમેવમ્ ॥ ૭.૩૯॥
હમિતિ પ્રકાશિતોઽહં સ ઇતિ ચ સકલપ્રકાશનિર્વાણમ્ ।
અતુલમનુષ્ણમશીતં યત્તદિતીત્થં પ્રકાશિતેહ શિખા ॥ ૭.૪૦॥
પ્રતિમથ્ય ગુણત્રયાનુબદ્ધં સકલં સ્થાવરજઙ્ગમાભિપૂર્ણમ્  ।
સ્વગુરુણૈઃ નિજબિન્દુસન્તતાત્માખિલલોકસ્થિતિવર્મમન્ત્રમુક્તમ્ ॥ ૭.૪૧॥
આદ્યૈસ્ત્રિભેદૈસ્તપનાન્તિકૈર્યત્સૃજત્યજસ્રં જગતોઽસ્ય ભાવમ્ ।
તેજસ્તદેતન્મનુવર્યકસ્ય નેત્રત્રયં સન્ત ઉદાહરન્તિ ॥ ૭.૪૨॥
હૃજ્રરાખ્યા ધાતુર્હરણાર્થે સાધકાનભીષ્ટાનિ ।
સંહરતીહ યદેતત્તેજોરૂપં તદસ્ત્રમન્ત્રં સ્યાત્ ॥ ૭.૪૩॥
યદા લિપિવિહીનોઽયં તદાત્માષ્ટક્ષરઃ સ્મૃતઃ ।
એતત્સર્વપ્રપઞ્ચસ્ય મૂલમષ્ટાક્ષરં સ્મૃતમ્ ॥ ૭.૪૪॥
પ્રપઞ્ચયાગસ્ત્વમુના કૃતો ન્યાસવિધિઃ સ્મૃતઃ ।
વર્ણૈર્દેહેઽનલે દ્રવ્યૈઃ કુર્યાદ્ધુતવિધિં  દ્વિધા ॥ ૭.૪૫॥
માતૃકાન્યાસવત્સાર્થં લિપિનાષ્ટાક્ષરેણ તુ ।
નિત્યં ન્યસેત્સંયતાત્મા પઞ્ચાશદ્વારમુત્તમમ્ ॥ ૭.૪૬॥
પઞ્ચજ્ઞાનેન્દ્રિયાબદ્ધાઃ સર્વાસ્તુ લિપયો મતાઃ ।
તાભિરારાત્તનં સર્વં તત્તદિન્દ્રિયગોચરમ્ ॥ ૭.૪૭॥
સ્મર્તવ્યાશેષલોકાન્તર્ર્વિત યત્તેજ ઐશ્વરમ્ ।
બ્રહ્માગ્નૌ જુહુયાત્તસ્મિન્સદા  સર્વત્ર ર્વિતનિ   ॥ ૭.૪૮॥
બ્રહ્માત્મભિર્મહામન્ત્રૈબ્ર્રહ્મવિદ્ભિઃ સમાહિતૈઃ ।
બ્રહ્માગ્નૌ બ્રહ્મહવિષા હુતં બ્રહ્માર્પણં સ્મૃતમ્ ॥ ૭.૪૯॥
એવં વર્ણવિભેદભિન્નમદૃઢં માંસાન્ત્રમજ્જાવૃતં

દેહં તત્ક્ષરમક્ષરે સુવિશદે સર્વત્ર ર્વિતન્યથ   ।
હુત્વા  બ્રહ્મહુતાશને વિમલધીસ્તેજઃસ્વરૂપી સ્વયં

ભૂત્વા સર્વમનું જપેદભિયજેદ્ધ્યાયેત્તથા તર્પયેત્ ॥ ૭.૫૦॥
શુદ્ધશ્ચાપિ સબિન્દુકસ્ત્વથ કલાયુક્કેશવાદ્યસ્તથા

શ્રીકણ્ઠાદિયુતશ્ચ શક્તિકમલામારૈસ્તથૈકૈકશઃ ।
ન્યાસાસ્તે દશધા પૃથઙ્ નિગદિતાઃ સ્યુબ્ર્રહ્મયાગાન્તિકાઃ

સર્વે સાધકસિદ્ધિસાધનવિધૌ સઙ્કલ્પકલ્પદ્રુમાઃ ॥ ૭.૫૧॥
પ્રપઞ્ચયાગસ્તુ વિશેષતો વિપત્પ્રપઞ્ચસંસારવિશેષયાપકઃ ।
પરશ્ચ નિત્યં ભજતામયત્નતઃ પરસ્ય ચાર્થસ્ય નિવેદકસ્તથા ॥ ૭.૫૨॥
દ્રવ્યૈર્યથા યૈઃ ક્રિયતે પ્રપઞ્ચ-

યાગક્રિયા તાનિ તથૈવ સમ્પત્ ।
યાસ્વપ્યવસ્થાસુ ચ તાશ્ચ કૃત્વા

પ્રાપ્નોતિ યત્તત્કથયામિ સર્વમ્ ॥ ૭.૫૩॥
પ્રોક્તક્રમેણ વિઘ્નાદિકમપિ હુત્વા  ક્રમેણ મન્ત્રિતમઃ ।
એકાવૃત્ત્યા જુહુયાત્પ્રપઞ્ચયાગાહ્વયં ઘૃતેન તતઃ ॥ ૭.૫૪॥
અશ્વત્થોદુમ્બરજાઃ પ્લક્ષન્યગ્રોધસમ્ભવાઃ સમિધઃ ।
તિલસર્ષપદૌગ્ધઘૃતાન્યષ્ટ દ્રવ્યાણિ સમ્પ્રદિષ્ટાનિ ॥ ૭.૫૫॥
એતૈર્જુહોતિ  નિયુતાધિકલક્ષસઙ્ખ્યં

મન્ત્રી તતોઽર્ધમથવાપિ તદર્ધકં યઃ ।
સ ત્વૈહિકીં  સકલસિદ્ધિમવાપ્ય વાઞ્છા-

યોગ્યાં પુનઃ પરતરાં ચ પરત્ર યાતિ ॥ ૭.૫૬॥
એકદ્વિકત્રિકચતુષ્કશતાભિવૃત્ત્યા

તાંસ્તાન્સમીક્ષ્ય વિકૃતિં   પ્રજુહોતુ મન્ત્રી ।
ક્ષુદ્રગ્રહારિવિષમજ્વરભૂતયક્ષ-

રક્ષઃપિશાચજનિતે મહતિ પ્રકોપે ॥ ૭.૫૭॥
દ્વાદશસહસ્રમથવા તદ્વિગુણં વા ચતુર્ગુણં વાથ ।
જુહુયાત્ક્ષુદ્રગ્રહરિપુવિષમજ્વરભૂતસમ્ભવે કોપે ॥ ૭.૫૮॥
અયથાપ્રતિપત્તિમન્ત્રકાણાં પ્રજપાત્સ્યાદિહ વિસ્મૃતિર્નરાણામ્ ।
શમયેદચિરાત્સહસ્રવૃત્ત્યા મતિમાન્વસ્તુભિરેભિરેવ જુહ્વન્  ॥ ૭.૫૯॥

એતૈઃ સહસ્રદ્વિતયાભિવૃત્ત્યા
જુહોતિ યસ્તુ ક્રમશો યથાભવત્ ।

જયેત્ક્ષણેનૈવ સ વિસ્મૃતીશ્ચ
સાપસ્મૃતીઃ શાપભવાંશ્ચ દોષાન્ ॥ ૭.૬૦॥

મધુરત્રયાવસિક્તૈરેતૈર્લક્ષં જુહોતિ યો મન્ત્રી ।
તસ્ય સુરાધિપવિભવો મહદૃદ્ધ્યા તૃણલવાયતે નચિરાત્ ॥ ૭.૬૧॥
લક્ષં તદર્ધકં વા મધુરત્રયસંયુતૈર્હુનેદેતૈઃ  ।
અબ્દત્રયાદથાર્વાક્ત્રિભુવનમખિલં વશે કુરુતે ॥ ૭.૬૨॥
વશ્યાદીન્યપિ કર્માણ્યભિકાઙ્ક્ષન્નેભિરેવ સદ્દ્રવ્યૈઃ ।
જુહુયાત્કાર્યે ગુરુતાલાઘવમભિવીક્ષ્ય યોગ્યપરિમાણમ્ ॥ ૭.૬૩॥
લક્ષં તિલાનાં જુહુયાદ્યવાનાં

શાન્ત્યૈ શ્રિયેઽથો નલિનૈશ્ચ તાવત્ ।
દૌગ્ધ્યેન પુષ્ટ્યૈ યશસે ઘૃતેન

વશ્યાય જાતીકુસુમૈશ્ચ લોણૈઃ ॥ ૭.૬૪॥
શાલીતણ્ડુલચૂર્ણકૈસ્ત્રિમધુરાસિક્તૈઃ સ્વસાધ્યાકૃતિં 

કૃત્વાષ્ટોધ્ર્વશતાખ્યમસ્ય  શિતધીઃ પ્રાણાન્પ્રતિષ્ઠાપ્ય ચ ।
ન્યાસોક્તક્રમતો નિશાસુ જુહુયાત્તાં સપ્તરાત્રં નરો

નારીં  વા વશમેતિ મુઙ્ક્ષુ વિધિના તેનૈવ લોણેન વા ॥ ૭.૬૫॥
પઞ્ચાશદૌષધિવિપાચિતપઞ્ચગવ્ય-

જાતે ઘૃતેન શતવૃત્તિ હુનેદ્ઘટાગ્નૌ ।
તાવત્પ્રજપ્ય વિધિનાભિસમચ્ર્ય સિદ્ધં

ભસ્માદદીત સકલાભ્યુદયાવહં તત્ ॥ ૭.૬૬॥
અનુદિનમનુલિમ્મ્પેત્તેન કિઞ્ચિત્સમદ્યા-

ત્તિલકમપિ વિદધ્યાદુત્તમાઙ્ગે  ક્ષિપેચ્ચ ।
અનુતતદુરિતાપસ્મારભૂતાપમૃત્યુ-

ગ્રહિવિષરહિતઃ સ્યાત્પ્રીયતે ચ પ્રજાભિઃ ॥ ૭.૬૭॥
એકાદશાર્ધકણિકાં વરકાઞ્ચનસ્ય

દદ્યાત્તદૈવ ગુરવેઽથ સહસ્રહોમે ।
અર્ધોધ્ર્વપઞ્ચકણિકા દ્વિકણા ચ સાર્ધા

સ્યાદ્દક્ષિણેહ કથિતા મુનિભિસ્ત્રિધૈવ ॥ ૭.૬૮॥
નિજેપ્સિતં દિવ્યજનૈઃ સુરદ્રુમા-

ત્સમસ્તમેવ પ્રતિલભ્યતે યથા ।
પ્રપઞ્ચયાગાદપિ સાધકૈસ્તથા

કરપ્રચેયાઃ સકલાર્થસમ્પદઃ ॥ ૭.૬૯॥
અથ હિતવિધયે વિદુષાં વક્ષ્યે પ્રાણાગ્નિહોત્રવિહિતવિધિમ્ ।
બદ્ધ્વા પદ્માસનમૃજુકાયો મન્ત્રી વિશેત્પુરોવદનઃ ॥ ૭.૭૦॥
શક્તેઃ સત્ત્વનિબદ્ધમધ્યમથ તન્માયારજોવેષ્ટિતં

પ્રાગ્રક્ષોઽનિલદિગ્ગતાશ્રજઠરં મધ્યે ચ નાભેરધઃ ।
મધ્યપ્રાગ્વરુણેન્દ્રયામ્યલસિતૈઃ કુણ્ડૈજ્ર્વલદ્વહ્નિભિઃ

મૂલાધારમનારતં સમતલં યોગી સ્મરેત્સિદ્ધયે ॥ ૭.૭૧॥
મધ્યેન્દ્રવરુણશશિયમદિગ્ગતાનિ ક્રમેણ કુણ્ડાનિ ।
આવસથજસભ્યાહવનીયાન્વાહાર્યગાર્હપત્યાનિ ॥ ૭.૭૨॥
ચિદ્રૂપાત્સકલપ્રભાપ્રભવકાન્મૂલપ્રકૃત્યાત્મનઃ

કલ્પાર્કાત્પ્રતિલોમતોઽમૃતમયીં જ્યોતીરુચાચ્છાં ધિયા ।
સ્પૃષ્ટામક્ષરમાલિકાં તુ જુહુયાત્કુણ્ડેષુ તેષુ ક્રમા-

ત્કલ્પાન્તાગ્નિશિખાસ્ફુરત્કુહરકેષ્વાસ્રાવિતાં વર્ણશઃ ॥ ૭.૭૩॥
ક્ષાદ્યાસ્તે સપ્તવર્ગા મરકતપશુમેદાહ્વનીલાભવર્ણા
ભૂયઃ સ્યુર્વિદ્રુમાભાઃ   કુલિશસમરુચઃ  પુષ્યવૈડૂર્યભાસઃ ।
સર્વે તે પઞ્ચશોભી સ્રવદમૃતમયા વ્યાપકાઃ સ્પર્શસંજ્ઞા
મુક્તામાણિક્યરૂપાઃ સુમતિભિરુદિતાશ્ચાષ્ટશઃ સ્યુઃ સ્વરાખ્યઃ।૭૪।
એતાનિ કેતોરમૃતાકરારેર્મન્દસ્ય રક્તસ્ય ચ ભાર્ગવસ્ય ।
ગુરુજ્ઞસોમાંશુમતાં ક્રમેણ નવાનિ રત્નાનિ વિદુર્નવાનામ્ ॥ ૭.૭૫॥
ઇત્યેવં હુતવિધિમન્વહં દિનાદૌ

યે સમ્યગ્વિદધતિ મન્ત્રિણઃ શતાર્ઘમ્ ।
તે રત્નૈરપિ કનકાંશુકૈઃ  સધાન્યૈઃ

સમ્પન્નાઃ સકલજગત્પ્રિયા ભવન્તિ ॥ ૭.૭૬॥
અન્ત્યશવર્ગાન્ત્યાસે વામશ્રવણાન્યથાવસથજાતે ।
અસિતપવર્ગચતુર્થાં સૂક્ષ્માઃ સભ્યાહ્વયે ચ સશ્રોત્રાઃ ॥ ૭.૭૭॥

હલયુતવર્ગતૃતીયૌ પરાઃ સશાન્તીશ્ચ પશ્ચિમે વહ્નૌ ।
ભૃગુરેફફાદિપઞ્ચકસદ્યાતિથિલોચનાનિ સવ્યેઽગ્નૌ ॥ ૭.૭૮॥
મજ્જાત્વગ્વર્ગાદિકભૌતિકભારાહ્વયપ્રતિષ્ઠાંશ્ચ ।
ગાર્હપત્યે જુહુયાદિત્યુક્તં હોમકર્મવર્ણાનામ્ ॥ ૭.૭૯॥
વ્યોમ્ના મધ્યે સ્થિતેઽગ્નાવખિલમવિરતં શબ્દમૈન્દ્રેઽનિલેન

સ્પર્શં સ્વેનૈવ રૂપં પુનરપરભવે સૌમ્યજેઽદ્ભી રસં ચ ।
યામ્યે ગન્ધં પૃથિવ્યોભયરુચિરુચિરૈરક્ષરૌઘૈર્હુનેદ્યો

મન્ત્રી સ્યાત્સર્વવેદ્યપ્રતિમથનસમુદ્ભાસિતપ્રત્યગાત્મા ॥ ૭.૮૦॥
સતારશક્ત્યાદ્યજપાન્તમેવં હુત્વા  મહાત્માથ શતાર્ધસઙ્ખ્યમ્ ।
વિન્યસ્ય તાવચ્ચ તથૈવ સૂત્રમાત્રાકૃતિઃ  નિત્યતનુશ્ચ ભૂયાત્ ॥ ૭.૮૧॥
કલ્પાદિત્યમુખસ્વમૂલવિલસત્કલ્પાનલાન્તસ્ફુર-

ચ્ચન્દ્રાર્કગ્રહકાલભૂતભુવનબ્રહ્મેશવિષ્ણ્વાદિકઃ ।
અવ્યક્તોઽક્ષરસંજ્ઞકોઽમૃતમયસ્તેજોદ્વયોદ્યત્પ્રભો

નિત્યાનન્દમયસ્ત્વનાદિનિધનો યઃ સ્યાત્સ હંસાત્મકઃ ॥ ૭.૮૨॥
અનુદિનમમુના ભજતાં વિધિનાહારક્રિયાસુ મન્ત્રવિદાં ।
પ્રાણાદ્યાઃ સ્યુર્મરુતો ગાર્હપત્યાદિકાનિ કુણ્ડાનિ ॥ ૭.૮૩॥
સપ્તમ્યન્તાં ચ કુણ્ડાખ્યામાખ્યાં ચ મરુતામપિ ।
હિરણ્યા ગગના રક્તા કૃષ્ણાભિર્વર્ણમીરયેત્ ॥ ૭.૮૪॥
સસુપ્રભાભિઃ સહિતાઃ શુચયઃ પાવકા ઇતિ ।
અગ્નિં  વિહૃત્ય ચેત્યેવમાત્માનમુપચર્ય ચ ॥ ૭.૮૫॥
ઊધ્ર્વાધસ્તિર્યગુધ્ર્વાધસ્તિર્યક્સમમથો વદેત્ ।
ગચ્છતૂક્ત્વા ઠયુગ્મં ચ પઞ્ચાગ્નીન્સંસ્મરેત્તતઃ ॥ ૭.૮૬॥
હુતાહુતિસમુદ્દીપ્તશિખાસંયુક્તરોચિષઃ  ।
ગાર્હપત્યાદિકં ભૂય ઉપચર્યાન્તમેવ ચ ॥ ૭.૮૭॥
મન્ત્રં સર્વમનુક્રમ્ય જિહ્વાઃ સંસ્મૃત્ય સર્વશઃ ।
બહુરૂપાં તુ સઙ્કલ્પ્ય પઞ્ચાનલશિખાયુતામ્ ॥ ૭.૮૮॥
અહં વૈશ્વાનરો ભૂત્વા જુહોમ્યન્નં ચતુર્વિધમ્   ।
પચામ્યેવં વિધાનેનેત્યાપૂર્ણં સંયતેન્દ્રિયઃ ॥ ૭.૮૯॥

તૂષ્ણીં  હુત્વા  પિધાયાદ્ભિરુપસ્પૃશ્ય વિધાનતઃ ।
આરભ્ય મૂલાધારં સ્વમામસ્તકમનુસ્મરેત્ ॥ ૭.૯૦॥
ક્ષેત્રજ્ઞસંજ્ઞકમમું પ્રકૃતિસ્થમાદ્યં

વ્યાપ્તદ્વિસપ્તભુવનાન્તમનન્તમેકમ્ ।
પઞ્ચાનનાગ્નિરસનાપરિદત્તશુદ્ધ-

સાન્નાય્યર્તિપતમતર્કિતમાત્મરૂપમ્     ॥ ૭.૯૧॥
સઞ્ચિન્ત્ય ક્ષરિતામૃતાક્ષરશતાર્ધામ્ભોઽવસિક્તં હવિ-

સ્તૈર્જપ્ત્વા કુટિલાન્તરાધિરધિકં  સન્દીપ્તપઞ્ચાનલઃ ।
સાયમ્પ્રાતરનેન હોમવિધિના ભોજ્યાનિ નિત્યં ભજ-

ન્પ્રાણી ન પ્રમદોદરં પ્રવિશતિ પ્રાણાગ્નિહોત્રી પુનઃ ॥ ૭.૯૨॥
ઇતિ તવ સષડઙ્ગવેદશાસ્ત્રાદ્યુપહિતસર્વવિકારસઙ્ઘમાહુઃ    ।
તનુરિયમુદિતા વિરિઞ્ચવિશ્વસ્થિતિલયસૃષ્ટિકરીહ વર્ણમાલા ॥ ૭.૯૩॥
ઇતિ જગદનુષક્તાં તામિમાં વર્ણમાલાં

ન્યસત જપત ભક્ત્યા જુહ્વતાભ્યર્ચયીત  ।
નિરુપમકવિતાયુઃકીર્તિકાન્તીન્દિરાપ્ત્યૈ 

સકલદુરિતરોગોચ્છિત્તયે મુક્તયે ચ ॥ ૭.૯૪॥
ઇતીરિતા સકલજગત્પ્રભાવિની

ક્રમોત્ક્રમક્રમગુણિતાર્ણમાલિકા ।
અભીષ્ટસાધનવિધયે ચ મન્ત્રિણાં

ભવેન્મનુપ્રતિપુટિતાક્ષમાલિકા ॥ ૭.૯૫॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે સપ્તમઃ પટલઃ ॥

॥ અષ્ટમઃ પટલઃ ॥

અથ પ્રવક્ષ્યામિ સુદુર્લભાસ્યૈ વિદ્યાં વિશિષ્ટાં ત્રિપુરાભિધાનામ્ ।
ધાત્રીપ્રભેદાપિ જગત્યવાપ્તત્રિંશત્પ્રકારા   ત્રિદશાભિવન્દ્યા ॥ ૮.૧॥
ત્રિમૂર્તિસર્ગાચ્ચ   પુરાભવત્વાત્ત્રયીમયત્વાચ્ચ પુરૈવ દેવ્યાઃ ।
લયે ત્રિલોક્યા અપિ પૂરણત્વાત્પ્રાયોઽમ્બિકાયાસ્ત્રિપુરેતિ નામ ॥ ૮.૨॥
વ્યોમેન્દુવહ્ન્યધરબિન્દુભિરેકમન્ય -

દ્રક્તાચ્છકેન્દ્રશિખિભિઃ સરમાર્ધચન્દ્રૈઃ ।
અન્યદ્યુ શીતકરપાવકમન્વમન્તૈ-

ર્બીજૈરમીભિરુદિતા ત્રિપુરેતિ વિદ્યા ॥ ૮.૩॥
વાગૈશ્વર્યાતિશયદતયા વાગ્ભવં બીજમુક્તં

ત્રૈલોક્યક્ષોભણવશતાકૃષ્ટિદં  કામરાજમ્ ।
શાક્તં ક્ષ્વેલાપહરણકવિતાકારકં મન્ત્રમેત-

ત્પ્રોક્તં ધર્મદ્રવિણસુખમોક્ષપ્રદં સાધકાનામ્ ॥ ૮.૪॥
નાભેરથાચરણમાહૃદયાચ્ચ નાભિં

મૂધ્ર્નસ્તથા હૃદયમિત્યમુના ક્રમેણ ।
બીજૈસ્ત્રિભિન્ર્યસતુ હસ્તતલે ચ સવ્યે

દક્ષાહ્વયે દ્વિતીયમપ્યુભયે તૃતીયમ્ ॥ ૮.૫॥
મૂર્ધનિ ગુહ્યહૃદોરપિ નેત્રત્રિતયે ચ કર્ણયોરાસ્યે ।
અંસદ્વયે ચ પૃષ્ઠે કૂર્પરયોર્નાભિમણ્ડલે ન્યસ્યેત્ ॥ ૮.૬॥
વાગ્ભવેન પુનરઙ્ગુલીષ્વથો  વિન્યસેચ્ચ પુનરુક્તમાર્ગતઃ ।
અઙ્ગષટ્કમમુના  વિધાય તદ્દેવતાં વિશદધીર્વિચિન્તયેત્   ॥ ૮.૭॥
આતામ્રાર્કાયુતાભાં કલિતશશિકલારઞ્જિતપ્તાં ત્રિણેત્રાં

દેવીં  પૂર્ણેન્દુવક્ત્રાં વિધૃતજપપટીપુસ્તકાભીત્યભીષ્ટામ્ ।

પીનોત્તુઙ્ગસ્તનાર્તાં  વલિલસિતવિલગ્નામસૃક્પજ્ર્રાજ -
ન્મુણ્ડસ્રઙ્મણ્ડિતાઙ્ગીમરુણતરદુકૂલાનુલેપાં  નમામિ ॥ ૮.૮॥

દીક્ષાં પ્રાપ્ય વિશિષ્ટલક્ષણયુજઃ સત્સમ્પ્રદાયાદ્ગુરો-
ર્લબ્ધ્વા મન્ત્રમમું જપેત્સુનિયતસ્તત્ત્વાર્ધલક્ષાવધિ ।

સ્વાદ્વક્તૈશ્ચ નવૈઃ પલાશકુસુમૈઃ સમ્યક્ સમિદ્ધેઽનલે
મન્ત્રી ભાનુસહસ્રકં પ્રતિ હુનેદશ્વારિસૂનૈરપિ ॥ ૮.૯॥

પ્રાણાયામૈઃ પવિત્રીકૃતતનુરથ મન્ત્રી નિજાધારરાજ-
દ્યોનિસ્થાં દિવ્યરૂપાં પ્રમુદિતમનસાભ્યર્ચયિત્વોપચારૈઃ ।

આબદ્ધ્વા યોનિમુદ્રામપિ નિજગુદલિઙ્ગાન્તરસ્થાં  પ્રદીપ્તાં
ભૂયો દ્રવ્યૈઃ સુશુદ્ધૈરરુણરુચિભિરિત્યારભેદ્બાહ્યપૂજામ્ ॥ ૮.૧૦॥

વામાદિશક્તિસહિતં પરિપૂજ્ય પીઠં
તત્ર પ્રકલ્પ્ય વિધિવન્નવયોનિચક્રમ્ ।

યોનૌ નિધાય કલશં ત્વથ મધ્યગાથા-
માવાહ્ય તાં ભગવતીં  પ્રયજેત્ક્રમેણ ॥ ૮.૧૧॥

વહ્નેઃ  પુરદ્વિતયવાસવયોનિમધ્ય-
સમ્બદ્ધવહ્નિવરુણેશસમાશ્રિતાશ્રી ।

દેવ્યર્ચનાય વિહિતં મુનિભિઃ પુરૈવ
લોકે સુદર્લભમિદં નવયોનિચક્રમ્ ॥ ૮.૧૨॥

વામા જ્યેષ્ઠા રૌદ્રિકા સામ્બિકેચ્છા-
જ્ઞાનાભિખ્યા સક્રિયા કુબ્જિકાહ્વા  ।

બહ્વી ચાન્યા સ્યાદ્વિષઘ્ની ચ દૂત-
ર્યાહ્વા સર્વાનન્દકા શક્તયઃ સ્યુઃ ॥ ૮.૧૩॥

પ્રાઙ્મધ્યયોન્યોઃ પુનરન્તરાલે સમ્પૂજયેત્પ્રાગ્ગુરુપાદપઙ્ક્તિમ્  ।
પરાભિધાનામપરાહ્વયાં ચ પરાપરાખ્યામપિ વાગ્ભવાદિમ્ ॥ ૮.૧૪॥
તેનૈવ ચાઙ્ગાનિ  વિદિગ્દિશાસુ મન્ત્રી યથોક્તક્રમતઃ પ્રપૂજ્ય ।
તન્મધ્યયોનેરભિતઃ શરાંશ્ચ સમ્પૂજ્યેત્પઞ્ચમમગ્રભાગે ॥ ૮.૧૫॥
સુભગા ભગા ભગાન્તે ર્સિપણી  ભગમાલિની અનઙ્ગાહ્વા  ।
તત્પૂર્વકુસુમસંજ્ઞા તદાદિકે ચાથ મેખલામદને ॥ ૮.૧૬॥
સમ્પૂજ્ય યોનિષુ ચ માતૃગણં સચણ્ડિ-

કાન્તર્દલેષ્વભિયજેદસિતાઙ્ગકાદ્યૈઃ  ।
તૈર્ભૈરવૈઃ સહ સુગન્ધસુપુષ્પધૂપ-

દીપાદિકૈર્ભગવતીં  પ્રવરૈઃ નિવૈદ્યૈઃ ॥ ૮.૧૭॥
અસિતાઙ્ગાખ્યો  રુરુરપિ ચણ્ડઃ ક્રોધાહ્વયસ્તથોન્મત્તઃ ।
સકપાલિભીષણાખ્યઃ સંહારશ્ચાષ્ટભૈરવાઃ કથિતાઃ ॥ ૮.૧૮॥
ઇતિ ક્રમાપ્ત્યા વિહિતાભિષેકઃ સમ્પ્રીણયિત્વા દ્રવિણૈર્ગુરું ચ ।
જપ્ત્વાર્ચયિત્વોક્તતયાથ હુત્વા  યુઞ્જીત યોગાંશ્ચ ગુરૂપદિષ્ટાન્ ॥ ૮.૧૯॥
અચ્છાભઃ સ્વચ્છવેષો ધરણિમયગૃહે વાગ્ભવં લક્ષમેકં

યો જપ્યાત્તદ્દશાંશં વિહિતહુતવિધિર્મન્ત્રજપ્તાઞ્જનાદિઃ ।
કાવ્યૈર્નાનાર્થવૃત્તૈસ્ત્રિભુવનમખિલં પૂરયેન્મન્ત્રજાપી

મારાત્ર્યા વિહ્વલાભિઃ પુનરયમનિશં સેવ્યતે સુન્દરીભિઃ ॥ ૮.૨૦॥
રક્તાકલ્પોઽરુણતરદુકૂલાર્તવાલેપનાઢ્યો

મૌની ભૂસદ્મનિ સુખનિવિષ્ટો જપેલ્લક્ષમેકમ્ ।
બીજં મન્ત્રી રતિપતિમયં પ્રોક્તહોમાવસાને

યોઽસૌ લોકે સ સુરમનુજૈઃ પૂજ્યતે સેવ્યતે ચ ॥ ૮.૨૧॥
સસુરાસુરસિદ્ધયક્ષવિદ્યાધરગન્ધર્વભુજઙ્ગચારણાનામ્  ।
પ્રમદામદવેગતો વિકીર્ણાભરણાઃ સ્રસ્તુદુકૂલકેશજાલાઃ ॥ ૮.૨૨॥
અતિદુઃસહમન્મથવ્યથાભિઃ પ્રથિતાન્તઃપરિતાપવેપિતાઙ્ગ્યઃ  ।
ઘનધર્મજતોયબિન્દુમુક્તાફલસક્તોરુકુચાન્તબાહુમૂલાઃ ॥ ૮.૨૩॥
રોમાઞ્ચકઞ્ચુકિતગાત્રલતાઘનોદ્ય-

દુત્તુઙ્ગપીનકુચકુમ્ભનિપીડિતાઙ્ગ્યઃ   ।
ઔત્સુક્યભારપૃથુવેપથુખેદસન્ન-

પાદારવિન્દચલનસ્ખલનાભિયાતાઃ ॥ ૮.૨૪॥
મારસાયકનિપાતદારિતા રાગસાગરનિમગ્નમૂર્તયઃ ।
શ્વાસમારુતતરઙ્ગિતાધરા  બાષ્પપૂરભરવિહ્વલેક્ષણાઃ ॥ ૮.૨૫॥
મસ્તકારચિતદોદ્ર્વયાઞ્જલિપ્રાભૃતા હરિણશાબલોચનાઃ ।
વાઞ્છિતાર્થકરણોદ્યતાશ્ચ તદ્દૃષ્ટિપાતમભિ  સન્નમન્તિ તાઃ ॥ ૮.૨૬॥
ધરાપવરકે તથા જપતુ લક્ષમન્યં મનું

સુશુક્લકુસુમાંશુકાભરણલેપનાઢ્યો વશી ।

અમુષ્ય વદનાદનારતતયોચ્ચરેદ્ભારતી
વિચિત્રપદપદ્ધતિર્ભવતિ ચાસ્ય લોકો વશે ॥ ૮.૨૭॥

પલાશપુષ્પૈર્મધુરત્રયાક્તૈર્હોમં વિદધ્યાદયુતાવધિં  યઃ ।
સરસ્વતીમન્દિરમાશુ ભૂયાત્સૌભાગ્યલક્ષ્મ્યોશ્ચ સ મન્ત્રજાપી ॥ ૮.૨૮॥
રાજીકરઞ્જાહ્વશમીવટોત્થૈઃ સમિદ્વરૈઃ બિલ્વભવૈઃ પ્રસૂનૈઃ ।
ત્રિસ્વાદુયુક્તૈર્હવનક્રિયાશુ નરેન્દ્રનારીનરરઞ્જની સ્યાત્ ॥ ૮.૨૯॥
માલતીવકુલજૈર્દલૈર્દલૈશ્ચન્દનામ્ભસિ ઘને નિમજ્જિતૈઃ ।
શ્રીકરીકુસુમકૈર્હુતક્રિયા  સૈવ ચાસુ કવિતાકરી મતા ॥ ૮.૩૦॥
અનુલોમવિલોમમન્ત્રમધ્યસ્થિતસાધ્યાહ્વયુતં પ્રજપ્ય મન્ત્રી ।
પટુસંયુતયા જુહોતુ રાજ્યા નરનારીનરપાન્વશે વિધાતુમ્ ॥ ૮.૩૧॥
મધુરત્રયેણ સહ વિલ્વજૈઃ ફલૈ-

ર્હવનક્રિયાશુ જનતાનુરઞ્જની ।
અપિ સૈવ સાધકસમૃદ્ધિદાયિની

દિનશો વિશિષ્ટકમલાકરી મતા ॥ ૮.૩૨॥
ખણ્ડૈઃ સુધાલતોત્થૈસ્ત્રિમધુરયુક્તૈર્જુહોતુ  મન્ત્રિતમઃ ।
સકલોપદ્રવશાન્ત્યૈ જરાપમૃત્યુપ્રણોદનાય વશી ॥ ૮.૩૩॥
ફુલ્લૈર્બિલ્વપ્રસૂનૈસ્તદભિનવદલૈરુક્તવારાહિપુષ્પૈઃ 

પ્રત્યગ્રૈર્બન્ધુજીવૈરરુણસરસિજૈરુત્પલૈઃ કૈરવાહ્વૈઃ  ।
નન્દ્યાવર્તૈઃ સકુન્દૈર્નૃપતરુકુસુમૈઃ પાટલીનાગપુષ્પૈઃ

સ્વાદ્વક્તૈરિન્દિરાપ્ત્યૈ જુહુત ચ દિનશઃ ર્સિપષા  પાયસેન ॥ ૮.૩૪॥
મૂલાધારાત્સ્ફુરન્તીં  શિખિપુરપુટવીતાં પ્રભાં વિદ્યુદાભા-

માર્કાત્તન્મધ્યગેન્દોઃ સ્રવદમૃતમુચા ધારયા મન્ત્રમય્યા ।
સદ્યઃ સમ્પૂર્યમાણાં ત્રિભુવનમખિલં તન્મયત્વેન મન્ત્રી

ધ્યાયન્મુચ્યેત વૈરૂપ્યકદુરિતજરારોગદારિદ્ર્યદોષૈઃ ॥ ૮.૩૫॥
વહ્વેર્બિમ્બદ્વયપરિવૃતાધારસંસ્થં    સમુદ્ય-

દ્વાલાર્કાભં સ્વરગણસમાવેષ્ટિતં વાગ્ભવાખ્યમ્ ।
વાણ્યા સ્વીયાદ્વદનકુહરાત્સન્તતં નિઃસરન્ત્યા

ધ્યાયેન્મન્ત્રી પ્રતતકિરણપ્રાવૃતં દુઃખશાન્ત્યૈ ॥ ૮.૩૬॥
હૃત્પદ્મસ્થિતભાનુબિમ્બવિલસદ્યોન્યન્તરાલોદિતં

મધ્યાહ્નાર્કસમપ્રભં પરિવૃતં વર્ણૈઃ કભાદ્યન્તગૈઃ ।
ધ્યાયેન્મન્થરાજબીજમખિલબ્રહ્માણ્ડવિક્ષોભકં

રાજ્યૈશ્વર્યવિનિન્દિનીમપિ રમાં દત્ત્વા જગદ્રઞ્જયેત્ ॥ ૮.૩૭॥
મૂધ્ર્નોઽથ દ્વાદશાન્તોદિતશશધરબિમ્બસ્થયોનૌ સ્ફુરન્તં

સંવીતં વ્યાપકાર્ણૈર્ધવલરુચિ મકારસ્થિતં બીજમન્ત્યમ્ ।
ધ્યાત્વા સારસ્વતાચ્છામૃતજલલુલિતં દિવ્યકાવ્યાદિકર્તા

નિત્યં ક્ષ્વેલાપમૃત્યુગ્રહદુરિતવિકારાન્નિહન્ત્યાશુ મન્ત્રી ॥ ૮.૩૮॥
યોનેઃ પરિભ્રમિતકુણ્ડલિરૂપિણીં તાં

રક્તામૃતદ્રવમુચા નિજતેજસૈવ ।
વ્યોમસ્થલં સકલમપ્યભિપૂર્ય તસ્મિ-

ન્નાવેશ્ય મઙ્ક્ષુ વશયેદ્વનિતા નરાંશ્ચ ॥ ૮.૩૯॥
ગુહ્યસ્થિતં વા મદનસ્ય બીજં

જપારુણં રક્તસુધાઃ સ્રવન્તમ્ ।
વિચિન્ત્ય તસ્મિન્વિનિવેશ્ય સાધ્યાં

વશીકરોત્યેવ વિદગ્ધલોકમ્ ॥ ૮.૪૦॥
અન્ત્યં બીજમથેન્દુકુન્દધવલં  સઞ્ચિન્ત્ય ચિત્તામ્બુજે

તદ્ભૂતાં ધૃતપુસ્તકાક્ષવલયાં દેવીં  મુહુસ્તન્મુખાત્  ।
ઉદ્યન્તં નિખિલાક્ષરં નિજમુખે નાનારસસ્રોતસા

નિર્યાન્તં ચ નિરસ્તસંહૃતિભયો ભૂયાત્સ વાગ્વલ્લભઃ ॥ ૮.૪૧॥
સઙ્ક્ષેપતો નિગદિતા ત્રિપુરાભિધાના

વિદ્યા સજાપહવના સવિધાનપૂજા ।
સોપાસના ચ સકલાભ્યુદયપ્રસિદ્ધ્યૈ

વાણીરમાપ્તિવિધયે જગતો હિતાય ॥ ૮.૪૨॥
વિદ્યેશીં  ત્રિપુરામિતિ પ્રતિજપન્યો વા ભવેન્નિત્યશ-

સ્તદ્વક્રાદથ નૂતનાર્થવિશદા વાણી સદા નિઃસરેત્ ।
સમ્પત્ત્યા નૃપનન્દિની તતયશઃપૂરા ભવેદિન્દિરા

તસ્યાસૌ પ્રતિયાતિ સર્વમુનિભિઃ સમ્પ્રાર્થનીયં પદમ્ ॥ ૮.૪૩॥
મધ્યે વદ્યક્ષરયોઃ સદવદવાગ્વક્ષરા નિચન્દ્રયુગે ।
પ્રોક્તા દશાક્ષરીયં કણ્વવિરાજૌ ચ વાગૃષિપ્રભવાઃ ॥ ૮.૪૪॥

કશ્રોત્રનયનનાસાવદનાન્ધુગુદેષુ વિન્યસેદ્વર્ણાન્ ।
સ્વરપુટિતૈરથ હલ્ભિઃ કુર્યાદઙ્ગાનિ  ષટ્ ક્રમાન્મન્ત્રી ॥ ૮.૪૫॥
અમલકમલસંસ્થા લેખિનીપુસ્તકોદ્ય-

ત્કરયુગલસરોજા કુન્દમન્દારગૌરા ।
ધૃતશશધરખણ્ડોલ્લાસિકોટીરચૂડા

ભવતુ ભવભયાનાં ભઙ્ગિની  ભારતી વઃ ॥ ૮.૪૬॥
અક્ષરલક્ષજપાન્તે જુહુયાત્કમલૈઃ સિતૈઃ પયોભ્યક્તૈઃ ।
ત્રિમધુરયુતૈઃ સુશુદ્ધૈરયુતં નિયતાત્મકસ્તિલૈરથ વા ॥ ૮.૪૭॥
માતૃકોક્તવિધિનાક્ષરામ્બુજે શક્તિભિશ્ચ વિનિયુજ્ય પૂર્વવત્ ।
પીઠમન્ત્રવચસા મહેશ્વરીં  પૂજયેત્પ્રથમમઙ્ગમન્ત્રકૈઃ  ॥ ૮.૪૮॥
યોગા સત્યા વિમલા જ્ઞાના બુદ્ધિઃ સ્મૃતિસ્તથા મેધા ।
પ્રજ્ઞેત્યાભિર્માતૃભિરપિ લોકેશૈઃ પ્રપૂજયેત્ક્રમશઃ ॥ ૮.૪૯॥
ઇતિ સિદ્ધમનુર્મનોજદૂરો નચિરાદેવ કવિર્ભવેન્મનસ્વી ।
જપહોમરતઃ સદાવગચ્છેદ્વનિતાં વાગધિપેતિ ગૌરવેણ ॥ ૮.૫૦॥
ન્યાસાન્વિતો નિશિતધીઃ પ્રજપેત્સહસ્ર-

મહ્નો મુખેઽનુદિવસં પ્રપિબેત્તદાપઃ ।
તન્મન્ત્રિતાઃ પુનરયત્નત એવ વાચઃ

સિદ્ધિર્ભવેદભિમતા પરિવત્સરેણ ॥ ૮.૫૧॥
હૃદયદ્વયસે સ્થિતોઽથ તોયે
રવિબિમ્બે પ્રતિપદ્ય વાગધીશામ્ ।
જપતસ્ત્રિસહસ્રસઙ્ખ્યમર્વા-
ક્કવિતા મણ્ડલતો ભવેત્પ્રભૂતા ॥ ૮.૫૨।
પલાશબિલ્વપ્રસવૈસ્તયોશ્ચ સમિદ્વરૈઃ સ્વાદુયુતૈશ્ચ હોમઃ ।
કવિત્વસૌભાગ્યકરઃ સમૃદ્ધલક્ષ્મીપ્રદો રઞ્જનકૃચ્ચિરાય  ॥ ૮.૫૩॥
ચતુરઙ્ગુલજૈઃ  સમિત્પ્રસૂનૈર્જુહુયાદ્યો   મધુરત્રયાવસિક્તૈઃ ।
મનુજઃ સમવાપ્ય ધીવિલાસાનચિરાત્કાવ્યકૃતાં ભવેત્પુરોગઃ ॥ ૮.૫૪॥
સુવિમલનખદન્તપાણિપાદો

મુદિતમનાઃ પરદૂષણેષુ મૌની ।
હરિહરકમલોદ્ભવાઙ્ઘ્રિભક્તો

ભવતિ ચિરાય સરસ્વતીનિવાસઃ ॥ ૮.૫૫॥
આદ્યન્તપ્રણવગશક્તિમધ્યસંસ્થા

વાગ્ભૂયો ભવતિ સરસ્વતીચડેન્તા ।
નત્યન્તો મનુરયમીશસઙ્ખ્યવર્ણઃ

સમ્પ્રોક્તો ભુવિ ભજમાનપારિજાતઃ ॥ ૮.૫૬॥
સુષુમ્નાગ્રે ભૂરયુગમધ્યે નવકે તથૈવ રન્ધ્રાણામ્ ।
વિન્યસ્ય મન્ત્રવર્ણાન્કુર્યાદઙ્ગાનિ  ષટ્ક્રમાદ્વાચા ॥ ૮.૫૭॥
હંસારૂઢા હરહસિતહારેન્દુકુન્દાવદાતા

વાણી મન્દસ્મિતયુતમુખી મૌલિબદ્ધેન્દુલેખા ।
વિદ્યા વીણામૃતમયઘટાક્ષસ્રગાદીપ્તહસ્તા

શુભ્રાબ્જસ્થા ભવદભિમતપ્રાપ્તયે ભારતી સ્યાત્ ॥ ૮.૫૮॥
દિનકરલક્ષં પ્રજપેન્મન્ત્રમિમં સંયતેન્દ્રિયો મન્ત્રી ।
દ્વાદશસહસ્રકમથો સિતસરસિજનાગચમ્પકૈર્જુહુયાત્   ॥ ૮.૫૯॥
પૂજાયાં પાશ્ર્વયુગે સસંસ્કૃતા પ્રાકૃતા ચ વાગ્દેવ્યાઃ ।
કેવલવાઙ્મયરૂપા સમ્પૂજ્યાઙ્ગૈશ્ચ  શક્તિભિસ્તદનુ ॥ ૮.૬૦॥
પ્રજ્ઞા મેધા શ્રુતિરપિ શક્તિઃ સ્મૃત્યાહ્વયા ચ વાગીશી ।
સુમતિઃ સ્વસ્તિરિહાભિર્માતૃભિરાશેશ્વરૈઃ ક્રમાત્પ્રયજેત્ ॥ ૮.૬૧॥
ઇતિ નિગદિતો વાગીશ્વર્યાઃ સહોમજપાર્ચના-

વિધિરનુદિનં મન્ત્રી ત્વેનાં ભજન્પરિમુચ્યતે ।
સકલદુરિતૈર્મેધાલક્ષ્મીયશોભિરવાપ્યતે

પરમપરમાં ભક્તિં  પ્રાપ્યોભયત્ર ચ મોદતે ॥ ૮.૬૨॥
ઇતિ માતૃકાવિભેદાન્પ્રભજન્મન્ત્રત્રયં ચ મન્ત્રિતમઃ ।
પ્રજપેદેનાં સ્તુતિમપિ દિનશો વાગ્દેવ્યનુગ્રહાય બુધઃ ॥ ૮.૬૩॥
(વાગીશ્વરસ્તુતિઃ)
અમલકમલાધિવાસિનિ મનસો વૈમલ્યદાયિનિ મનોજ્ઞે ।
સુન્દરગાત્રિ સુશીલે તવ ચરણામ્ભોરુહં નમામિ સદા ॥ ૮.૬૪॥
અચલાત્મજા ચ દુર્ગા કમલા ત્રિપુરેતિ ભેદિતા જગતિ ।
યા સા ત્વમેવ વાચામીશ્વરિ સર્વાત્મના પ્રસીદ મમ ॥ ૮.૬૫॥

ત્વચ્ચરણામ્ભોરુહયોઃ પ્રણામહીનઃ પુર્નિદ્વજાતિરપિ   ।
ભૂયાદનેડમૂકસ્ત્વદ્ભક્તો ભવતિ દેવિ સર્વજ્ઞઃ ॥ ૮.૬૬॥
મૂલાધારમુખોદ્ગતબિસતન્તુનિભપ્રભાપ્રભાવતયા ।
વિધૃતલિપિવ્રાતાહિતમુખકરચરણાદિકે પ્રસીદ મમ ॥ ૮.૬૭॥
વર્ણતનોઽમૃતવર્ણે નિયતમનિર્ર્વિણતેઽપિ યોગીન્દ્રૈઃ ।
નિર્ણીતિકરણદૂરે વર્ણયિતું દેવિ દેહિ સામથ્ર્યમ્ ॥ ૮.૬૮॥
સસુરાસુરમૌલિલસન્મણિપ્રભાદીપિતાઙ્ઘ્રિયુગનલિને  ।
સકલાગમસ્વરૂપે સર્વેશ્વરિ સન્નિધિં  વિધેહિ મયિ ॥ ૮.૬૯॥
પુસ્તકજપવટહસ્તે વરદાભયચિહ્નચારુબાહુલતે ।
કર્પૂરામલદેહે વાગીશ્વરિ શોધયાશુ મમ ચેતઃ ॥ ૮.૭૦॥
ક્ષૌમામ્બરપરિધાને મુક્તામણિભૂષણે મુદાવાસે ।
સ્મિતચન્દ્રિકાવિકાસિતમુખેન્દુબિમ્બેઽમ્બિકે પ્રસીદ મમ ॥ ૮.૭૧॥
વિદ્યારૂપેઽવિદ્યાનાશિનિ વિદ્યોતિતેઽન્તરાત્મવિદામ્ ।
ગદ્યૈઃ સપદ્યજાતૈરાદ્યૈર્મુનિભિઃ સ્તુતે પ્રસીદ મમ ॥ ૮.૭૨॥
ત્રિમુખિ ત્રયીસ્વરૂપે ત્રિપુરે ત્રિદશાભિવન્દિતાઙ્ઘ્રિયુગે  ।
ત્રીક્ષણવિલસિતવક્ત્રે ત્રિમૂર્તિમૂલાત્મિકે   પ્રસીદ મમ ॥ ૮.૭૩॥
વેદાત્મિકે નિરુક્તજ્યોતિવ્ર્યાકરણકલ્પશિક્ષાભિઃ ।
સચ્છન્દોભિઃ સન્તતકૢપ્તષડઙ્ગેન્દ્રિયે  પ્રસીદ મમ ॥ ૮.૭૪॥
ત્વચ્ચરણસરસિજન્મસ્થિતિમહિતધિયાં ન લિપ્યતે દોષઃ ।
ભગવતિ ભક્તિમતસ્ત્વયિ પરમાં પરમેશ્વરિ પ્રસીદ મમ ॥ ૮.૭૫॥
બોધાત્મિકે બુધાનાં હૃદયામ્બુજચારુરઙ્ગનટનપરે  ।
ભગવતિ ભવભઙ્ગકરીં   ભક્તિં  ભદ્રાર્થદે પ્રસીદ મમ ॥ ૮.૨૬॥
વાગીશીસ્તવમિતિ યો જપાર્ચનાહવનવૃત્તિષુ પ્રજપેત્ ।
સ તુ વિમલચિત્તવૃત્તિર્દેહાપદિ નિત્યશુદ્ધમેતિ પદમ્ ॥ ૮.૭૭॥
(ઇતિ વાગીશ્વરસ્તુતિઃ)

ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે અષ્ટમઃ પટલઃ ॥

॥ નવમઃ પટલઃ ॥

અથાભિવક્ષ્યે સકલપ્રપઞ્ચમૂલાત્મિકાયાઃ પ્રકૃતેર્યથાવત્ ।
મન્ત્રં તુ સાઙ્ગં  સહુતાભિષેકજપાર્ચનાદ્યં સકલાર્થસિદ્ધ્યૈ ॥ ૯.૧॥
ઘનવત્ર્મકૃષ્ણગતિશાન્તિબિન્દુભિઃ

કથિતઃ પરઃ પ્રકૃતિવાચકો  મનુઃ ।
દુરિતાપહોઽર્થસુખધર્મમોક્ષદો

ભજતામશેષજનરઞ્જનક્ષમઃ ॥ ૯.૨॥
શક્તિઃ સ્યાદૃષિરસ્ય તુ ગાયત્રી ચોદિતા મનોશ્છન્દઃ ।
બોધસ્વરૂપવાચી સંવિત્પ્રોક્તા ચ દેવતા ગુરુભિઃ ॥ ૯.૩॥
નેત્રકરણર્તુદિનકરભુવનવિકારસ્વરાગ્નિબિન્દુયુજા ।
વ્યોમ્નાઙ્ગષટ્કકૢપ્તિર્જાતિવિભિન્નેન   ચાપિ સમ્પ્રોક્તા ॥ ૯.૪॥
અગ્નીન્દુયોગવિકૃતા લિપયો હિ સૃષ્ટા-

સ્તાભિઃ પ્રલોમપઠિતાભિરિદં શરીરમ્ ।
ભૂતાત્મકં ત્વગસૃગાદિયુતં સમસ્તં

સંવ્યાપયેન્નિશિતધીર્વિધિના   યથાવત્ ॥ ૯.૫॥
અન્ત્યાવૂષ્મસ્વમૂન્વાદિષુ ખલિપિષુ તાંસ્તાંશ્ચતુર્વર્ગવર્ણે-

ષ્વેતાનસ્યમ્યદસ્તદ્દતિ તદપિ પરેષુ સ્વરેષુ ક્રમેણ ।
સંહૃત્ય સ્થાનયુક્તં ક્ષપિત સકલદેહો લલાટસ્થિતાન્તઃ-

પ્રાપ્તિવ્યાપ્તદ્વિસપ્તાદિકભુવનતલો યાતુ મદ્ભાવમેવ ॥ ૯.૬॥
મૂલાધારાત્સ્ફુરિતતટિદાભા પ્રભા સૂક્ષ્મરૂપો-

દ્ગચ્છન્ત્યામસ્તકમણુતરા તેજસાં મૂલભૂતા ।
સૌષુમ્નાધ્વાચરણનિપુણા સા સવિત્રાનુબદ્ધા

ધ્યાતા સદ્યોઽમૃતમથ રવેઃ સ્રાવયેત્સાર્ધસોમાત્ ॥ ૯.૭॥

શિરસિ નિપતિતા યા બિન્દુધારા સુધાયા
ભવતિ લિપિમયી સા તાભિરઙ્ગં  મુખાદ્યમ્ ।

વિરચયતુ સમસ્તં પાતિતાન્તશ્ચ તેજ-
સ્યનલ ઇવ ઘૃતસ્યોદ્દીપયેદાત્મતેજઃ ॥ ૯.૮॥

સંહૃત્ય ચોત્પાદ્ય શરીરમેવં તેજોમર્યં વ્યાપ્તસમસ્તલોકમ્ ।
સઙ્કલ્પ્ય શક્ત્યાત્મકમાત્મરૂપં તચ્ચિહ્નમાત્મન્યપિ સન્દધીત ॥ ૯.૯॥
ઉદ્યદ્ભાસ્વત્સમાભાં વિજિતનવજપામિન્દુખણ્ડાવનદ્ધ-

દ્યોતન્મૌલિં  ત્રિણેત્રાં વિવિધમણિલસત્કુણ્ડલાં પદ્મગાં ચ ।
હારગ્રૈવેયકાઞ્ચીગુણમણિવલયાદ્યૈર્વિચિત્રામ્બરાઢ્યા  -

મમ્બાં પાશાજ્રુશેષ્ટાભયકરકમલામમ્બિકાં તાં નમામિ ॥ ૯.૧૦॥
ધાતૂ દ્વૌ સ્તો રક્ષણવ્યાપકાર્થૌ પાદ્યોઽશાદ્યસ્તત્પ્રભાવાત્તયોશ્ચ ।
સર્વં સંરક્ષ્યાથ સર્વાત્મના યો વ્યાપ્નોત્યંશં સ્યાદસૌ પાશવાચી ॥ ૯.૧૧॥
અં સ્યાદાત્મા કુર્ધરા કુસ્તનુર્વા

ભાગાર્થઃ સ્યાચ્છોઽથ વા વૃત્તિવાચી ।
ભૂશ્ચેદ્ભૂતાન્યન્યથા ચેચ્છરીરા-

ણ્યાકૃષ્યાત્મન્યાહરેદજ્રુશાખ્યઃ ॥ ૯.૧૨॥
સ્મૃતે યથા સંસૃતિચક્રચઙ્ક્રમોદ્ભવાદ્ધનાપાયસમુત્થિતાદપિ  ।
વિયોજયત્યાત્મતનું નરં ભયાત્તથાભયસ્યાભયસંજ્ઞિતા વિભોઃ ॥ ૯.૧૩॥
મુખ્યાર્થવાચી વરશબ્દ ઉક્તઃ સ્યાદ્વાઞ્છિતાર્થશ્ચ વરાભિધાનમ્ ।
મુખ્યં ત્વભીષ્ટં સ્મૃતિમાત્રકેણ દદાતિ યોઽસૌ વરદોઽવગમ્યઃ ॥ ૯.૧૪॥
દીક્ષાકૢપ્ત્યૈ પુરોક્તે રચયતુ વિધિવન્મણ્ડલં મણ્ડપે ત-

દ્વ્યક્તં યુક્તં ચ કાન્ત્યા ત્રિગુણિતવિલસત્ર્કિણકં વર્ણકીર્ણમ્ ।
આપીતં કેસરેષ્વારચિતહરિહરાણૈશ્ચ મધ્યે સમાયૈ-

સ્તૈરગ્રે માયયાઢ્યં કમલમથ બહિઃ પ્રોક્તચિહ્નૈરુપેતમ્ ॥ ૯.૧૫॥
શક્ત્યાવિઃ સાધ્યમિન્દ્રાનિલનિઋતિગબીજાભિબદ્ધં પુરોઽગ્રે-

સ્તત્કોણોલ્લાસિમાયં હરિહરવિલસદ્ગણ્ડમેભિઃ સમાયૈઃ ।
વર્ણૈશ્ચાવેષ્ટિતં તત્ત્રિગુણિતમિતિ વિખ્યાતમેતત્સુયન્ત્રં

સ્યાદાયુષ્યં ચ વશ્યં ધનકરમમિતશ્રીપદં કીર્ત્તિદં   ચ ॥ ૯.૧૬॥
હૃલ્લેખાખ્યાં ગગનાં રક્તાં ચ કરાલિકાં મહોચ્છુષ્મામ્  ।

મૂર્ધનિ વદને ગુહ્યે પદયોન્ર્યસ્યેત્તદઙ્ગૈશ્ચ  ॥ ૯.૧૭॥
ગાયત્રીં  ન્યસતુ ગલે સ્તનેઽથ સવ્યે

સાવિત્રીં  પુનરપરે સરસ્વતીં  ચ ।
સવ્યેંસે સરસિજસમ્ભવં મુકુન્દં

હૃદ્દેશે પુનરપરાંસકે શિવં ચ ॥ ૯.૧૮॥
અલિકાંસપાશ્ર્વકુક્ષિષુ  પાશ્ર્વાંસાપરગલહૃત્સુ ચ ક્રમશઃ ।
બ્રહ્માણ્યાદ્યા વિધિવન્ન્સ્તવ્યા માતરોઽષ્ટ મન્ત્રિતમૈઃ ॥ ૯.૧૯॥
સજયા વિજયા ચ તથાજિતાહ્વયા ચાપરાજિતા નિત્યા ।
તદનુ વિલાસિનિદોગ્ધ્ર્યૌ સાઘોરા મઙ્ગલા  નવ પ્રોક્તાઃ ॥ ૯.૨૦॥
એવં સમ્પૂજ્ય પીઠં તદનુ નવ ઘટાન્પઞ્ચવા ર્કિણકાયાં 

પત્રાગ્રેષુ ન્યસેત્કાઞ્ચનરજતતામ્રોદ્ભવાન્માર્ત્તિકાન્વા   ।
એકં વા ર્કિણકાયાં   સુમતિરથ વિનિક્ષિપ્ય કુમ્ભં યથાવ-

ત્સમ્પૂર્યાવાહયેત્ત્રિષ્વપિ વિધિષુ પુનર્વક્ષ્યમાણક્રમેણ ॥ ૯.૨૧॥
મધુનાથ મહારવૈશ્ચ સાકં

વિધિના મધ્યગતં પ્રપૂર્ય કુમ્ભમ્  ।
અભિવાહ્ય કલાઃ પ્રવેષ્ટયીત

પ્રવરાભ્યામથ તન્નવાંશુકાભ્યામ્ ॥ ૯.૨૨॥
ઐન્દ્રં ઘૃતેન યમદિક્પ્રભવં ચ દધ્ના

ક્ષીરેણ વારુણમથો તિલજેન સૌમ્યમ્ ।
ક્ષીરદ્રુચર્મદશમૂલકપુષ્પસિદ્ધ-

ક્વાથેન કોણનિલયાનપિ પૂરયેચ્ચ ॥ ૯.૨૩॥
મૂત્રેણૈન્દ્રં ગોમયેનાપિ યામ્યં

ક્ષીરેણાપ્યં સૌમ્યજં ચૈવ દધ્ના ।
મધ્યપ્રોક્તં ર્સિપષા  પઞ્ચ કુમ્ભા-

ન્સંસ્થાપ્યાપઃ પૂરણીયાઃ ક્રમેણ ॥ ૯.૨૪॥
ગોમૂત્રગોમયોદકપયોદધિધૃતાંશકાઃ ક્રમાત્પ્રોક્તાઃ ।
એકાર્ધધાતુસત્ત્વાદ્યેકે સર્વાણિ વા સમાનિ સ્યુઃ ॥ ૯.૨૫॥
તારભવાભિરથગ્ર્ભિઃ ક્રમેણ સંયોજયેચ્ચ ગવ્યાનિ ।
આત્માષ્ટાક્ષરમન્ત્રૈરથ વા યોજ્યાનિ પઞ્ચભિઃ પઞ્ચ ॥ ૯.૨૬॥

યદ્યેકકલશકૢપ્તૌ વિધિરપિ પઞ્ચાશદોષધિક્વાથૈઃ ।
પૂરયતુ પઞ્ચભિર્વા ગવ્યૈસ્તોયાત્મકેઽષ્ટગન્ધાપ્તિઃ ॥ ૯.૨૭॥
અત્રોત્તરસ્યાં દિશિ પજ્ર્જે ચ પલાશચર્મોત્ક્વથિતૈઃ પયોભિઃ ।
સમ્પૂરણીયઃ કલશો યથાવત્સુવર્ણવસ્ત્રાદિયુતઃ સુશુદ્ધઃ ॥ ૯.૨૮॥
દ્વારેષુ મણ્ડપસ્ય દ્વૌ દ્વૌ કલશૌ સુશુદ્ધજલપૂર્ણૌ ।
સંસ્થાપ્ય ચ વસનાદ્યૈઃ પ્રવેષ્ટયિત્વાભિપૂજનીયાઃ સ્યુઃ ॥ ૯.૨૯॥
ઊધ્ર્વેન્દ્રયામ્યસૌમ્યપ્રત્યક્ષુ ચ ભૂતવર્ણકાઃ ક્રમશઃ ।
હૃલ્લેખાદ્યાસ્તદનુ ચ પૂર્વવદઙ્ગાનિ  પૂજનીયાનિ ॥ ૯.૩૦॥
ગાયત્રીં  શતમખજે નિશાચરોત્થે

સાવિત્રીં  પવનગતે સરસ્વતીં  ચ ।
બ્રહ્માણં હુતભુજિ વારુણે ચ વિષ્ણું

બીજેઽગ્રે સમભિયજેદથેશમૈશે ॥ ૯.૩૧॥
રક્તા રક્તાકલ્પા ચતુર્મુખી કુણ્ડિકાક્ષમાલેઽબ્જે  ।
દધતી પ્રાગ્બીજસ્ય ગાયત્રી તાદૃશોઽગ્નિગો બ્રહ્મા ॥ ૯.૩૨॥
અરિદરગદાબ્જહસ્તા કિરીટકેયૂરહારસમ્ભિન્ના ।
નિશિચરબીજસમુત્થા સાવિત્રી વરુણગસ્તથા વિષ્ણુઃ ॥ ૯.૩૩॥
ટજ્રક્ષાલ્યભયવરાન્ધતી ચ ત્રીક્ષણેન્દુકલિતજટા ।
વાણી વાયવ્યસ્થા વિશદાકલ્પા તથેશ્વરસ્ત્વૈશે ॥ ૯.૩૪॥
બ્રહ્માણ્યાદ્યાસ્તદ્બહિરનન્તરં વાસવાદિકાશેશાઃ ।
પૂજ્યાઃ પૂર્વોક્તૈરુપચારૈઃ સમ્યઙ્નિજેષ્ટાપ્ત્યૈ  ॥ ૯.૩૫॥
યદિ નવકલશાસ્તેષ્વથ સમ્પૂજ્યા માતરોઽષ્ટદિક્ક્રમશઃ ।
હૃલ્લેખાદ્યાઃ પૂજ્યા મધ્યાદિષુ પઞ્ચ ચેદ્ભવન્તિ ઘટાઃ ॥ ૯.૩૬॥
પ્રથમં ઘૃતજં તતઃ કષાયં

દધિ પશ્ચાત્ક્વથિતં પયઃ કષાયમ્ ।
અથ તૈલકષાયકામધૂત્થં

દ્વિજવૃક્ષોત્ક્વથિતં તતોઽભિષિઞ્ચેત્ ॥ ૯.૩૭॥
દ્વારગકુમ્ભઘૃતૈરથ સલિલૈઃ પુનરન્તરાસેકમ્ ।
કુર્યાન્મુખકરચરણક્ષાલનમપિ સાચમાદિકં મન્ત્રી ॥ ૯.૩૮॥

વિધિવત્કૃતાભિષેકો દ્વાત્રિંશલ્લક્ષમથ   જપેન્મન્ત્રમ્ ।
નિજકરદત્તાઘ્ર્યામૃતજલપોષિતભાનુમત્પ્રભોઽનુદિનમ્ ॥ ૯.૩૯॥
ભૂત્વા શક્તિઃ સ્વયમથ દિનેશેન્દુવૈશ્વાનરાણા-

મૈક્યં કુર્વન્પ્રણવમનુના શક્તિબીજેન ભૂયઃ ।
આકૃષ્યાન્તર્બહિરપિ સમાધાય બુદ્ધ્યૈવ તેજો

જપ્યાન્મન્ત્રી જ્વલનહુતશિષ્ટાન્નભુક્પ્રોક્તસઙ્ખ્યમ્ ॥ ૯.૪૦॥
અથ તુ હવિષ્યપ્રાશી નક્તાશી વા જપેન્મનું ત્વેવમ્ ।
પરિપૂર્ણાયાં નિયમિતજપસઙ્ખ્યાયાં સમારભેદ્ધોમમ્ ॥ ૯.૪૧॥
જપાદ્દશાંશં જુહુયાદથાષ્ટદ્રવ્યૈર્ગુડક્ષૌદ્રઘૃતાવસિક્તૈઃ ।
વર્ણૌષધીસિદ્ધજલાભિષેકં કૃત્વા  દ્વિજાનભ્યવહારયેચ્ચ ॥ ૯.૪૨॥
તતોઽસ્ય પ્રત્યયાસ્ત્વેવં જાયન્તે જપતોઽમુના ।
અધિષ્ઠિતં નિશ્યદીપં નિસ્તમિસ્રં ગૃહં ભવેત્ ॥ ૯.૪૩॥
તતઃ કૃત્વા  જપહ્રાસં  સમુપાસીત શક્તિતઃ ।
યુક્તાત્મા નિત્યત્યોગેન પ્રાગુક્તવિધિનાર્ચયેત્ ॥ ૯.૪૪॥
અશ્વત્થવિપ્રાઙ્ઘ્રિપબિલ્વનામ્નાં  તર્કારિકપ્લક્ષકસેવ્યકાનામ્ ।
પ્રસારિણીકાષ્મરિરોહિણાનામુદુમ્બરીપાટલડુણ્ડુકાનામ્ ॥ ૯.૪૫॥
પલં પલાર્ધં ત્વથ કષમર્ધં તેષાં તુ ભાગઃ કથિતઃ ક્રમેણ ।
એતૈઃ શ્રિતેનાથ જલેન વાસૌ સમ્પૂરણીયઃ કલશો યથાવત્ ॥ ૯.૪૬॥
પ્રત્યબ્દસેકાદ્ભફ़િવતા શતાયુર્મેધેન્દિરાવાત્રહિતશ્ચ રોગૈઃ ।
માસેષુ જન્મસ્વભિષેકતઃ સ્યાદુર્વીપતિર્મઙ્ક્ષુ મહાપૃથિવ્યાઃ ॥ ૯.૪૭॥
અર્કાભસ્તેજસાસૌ ભવતિ નલિનજા સન્તતં કિઙ્કરી સ્યા-
દ્રોગા નશ્યન્તિ દૃષ્ટ્વા તમથ ચ ધનધાન્યાકુલં તત્સમીપમ્ ।
દેવાનિત્યં નમોઽસ્મૈ વિદધતિ ફણિનો નૈવ દંશન્તિ પુત્રાઃ
સમ્પન્નાઃ સ્યુઃ સપુત્રાસ્તનુવિપદિ પરં ધામ વિષ્ણોઃ સ ભૂયાત્।૪૮।
શક્તિપ્રગ્રસ્તસાધ્યં હરશરકલમાયાવૃતં વહ્નિગેહ-

દ્વન્દ્વાશ્રિપ્રાપ્તમાયં પ્રતિવિવરલસચ્છક્તિબદ્ધં બહિશ્ચ ।
કોણોદ્યદ્દણ્ડદણ્ડિ ત્રિલિપિ હરિહરાબદ્ધગણ્ડં વિલોમા-

ર્ણાવીતં કોર્યુગાષ્ટોદરનરહરિચિન્તાત્મકં ષડ્ગુણાખ્યમ્ ॥ ૯.૪૯॥
ષડઙ્ગુલપ્રમાણેન  વર્તુલં કર્તુરાલિખેત્ ।

ષડઙ્ગુલાવકાશેન  તદ્બહિશ્ચ પ્રવર્તયેત્ ॥ ૯.૫૦॥
વર્તુલં તાવતા ભૂયસ્તદ્બહિશ્ચ તૃતીયકમ્ ।
મધ્યવર્તુલમધ્યે તુ હૃલ્લેખાબીજમાલિખેત્ ॥ ૯.૫૧॥
દ્વિતીયવતુલાશ્લિષ્ટમીષચ્છિલષ્ટષડશ્રકમ્ ।
પુટિતં મણ્ડલં વહ્નેરસ્પૃશન્મધ્યવર્તુલમ્  ॥ ૯.૫૨॥
ઇન્દ્રાગ્નિરક્ષોવરુણવાય્વીશાન્તાશ્રકં લિખેત્ ।
ષટ્સુ કોણાન્તરાલેષુ હૃલ્લેખાષટ્કમાલિખેત્ ॥ ૯.૫૩॥
એકૈકાન્તરિતાસ્તાસ્તુ સમ્બધ્યુરિતરેતરમ્ ।
શિખાભિરાન્તરાભિસ્તુ બાહ્યાબાહ્યાભિરાન્તરાઃ ॥ ૯.૫૪॥
મધ્યવર્તુલસંસ્થાયા હૃલ્લેખાયાઃ કપોલયોઃ ।
અધરે સાધ્યનામાર્ણં સાધકસ્યોત્તરે લિખેત્ ॥ ૯.૫૫॥
અન્તરાગ્નિશ્રિયોઃ કર્મ સાધકાંશે સમાલિખેત્ ।
હરમાયાઃ પઞ્ચકૃત્વઃ  સ્યુર્બહિર્ગર્ભવર્તુલમ્ ॥ ૯.૫૬॥
તદ્બહિઃ શરમાયાશ્ચ કલમાયાશ્ચ તદ્બહિઃ ।
લિખેન્માયાં બિન્દુમતીં  વહ્નેઃ  કોણેષુ ષટ્સ્વપિ ॥ ૯.૫૭॥
વહ્નેઃ  કોણત્રયે શ્રીમત્પક્ષીયે ત્રિતયં લિખેત્ ।
શક્તિશ્રીકામબીજાનાં સદણ્ડં સાધકાર્ણવત્ ॥ ૯.૫૮॥
વહ્નિસ્તુ વહ્નિપક્ષીયે તાન્યેવાદણ્ડવન્તિ ચ ।
સંસાધ્ય નામવર્ણાનિ સ્પષ્ટનિષ્ટાનભાઞ્જિ ચ ॥ ૯.૫૯॥
બાહ્યરેખામન્તરા સ્યુર્વર્ણાઃ ક્રમગતાઃ શુભાઃ ।
તદ્બહિઃ પ્રતિલોમાશ્ચ તાઃ સ્યુર્લેખકપાટવાત્ ॥ ૯.૬૦॥
તતો વિર્દિભતં   ભૂમેર્મણ્ડલદ્વયમાલિખેત્ ।
મહાદિક્સ્થનૃસિંહાર્ણં   ચિન્તારત્નાશ્રિતાશ્રકમ્ ॥ ૯.૬૧॥
બહિઃ ષોડશશૂલાજ્ર્ં શોભનં વ્યક્તવર્ણવત્ ।
એતદ્યન્ત્રં સમાલિખ્ય પદ્મારચયેત્તતઃ ॥ ૯.૬૨॥
રુચિરદ્વાદશદલં ષટ્ત્રિંશત્કેસરોજ્જ્વલમ્    ।
પૂર્વોક્તલક્ષણોપેતં શુભં દૃષ્ટિમનોહરમ્ ॥ ૯.૬૩॥

અભ્યચ્ર્ય પીઠં નવશક્તિકાન્ત-
મઙ્ગાનિ  બીજેષુ ચ ષટ્સુ ભૂયઃ ।

ગાયત્રિસાવિત્રિસરસ્વતીશ્ચ
યજેદથ શ્રીરતિપુષ્ટિસંજ્ઞાઃ ॥ ૯.૬૪॥

બ્રહ્માણમથ ચ વિષ્ણું મહેશ્વરં ધનદમદનગણનાથાન્ ।
અભ્યર્ચયેચ્ચ ષટ્સ્વપિ વહ્નેઃ  કોણેષુ તદ્બહિઃ ક્રમશઃ ॥ ૯.૬૫॥
રક્તામનઙ્ગકુસુમાં  કુસુમાતુરાં ચ

નિત્યામનઙ્ગમદનાં  મદનાતુરાં ચ ।
ગૌરીં  તથૈવ ગગનાં ગગનસ્ય રેખાં

પદ્માં ભવપ્રમથિનીં  શશિશેખરાં ચ ॥ ૯.૬૬॥
એતા દ્વિષટ્ પ્રતિદલં પ્રતિપૂજ્ય શક્તી-

સ્તદ્બાહ્યતો યજતુ માતૃગણં ક્રમેણ ।
ઇન્દ્રાદિકાન્બહિરતશ્ચ તદાયુધાનિ

સમ્પૂજ્ય પૂર્વવિધિનામુમથાભિષિઞ્ચેત્ ॥ ૯.૬૭॥
યોઽમુમર્ચયતિ મુખ્યવિધાનં સિદ્ધશક્તિરપિ સઞ્જપહોમૈઃ ।
સ શ્રિયો નિલયનં ત્રિદશાનાં વન્દ્યતાં વ્રજતિ વિષ્ણુસમાનઃ ॥ ૯.૬૮॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે નવમઃ પટલઃ ॥

॥ દશમઃ પટલઃ ॥

અથ વક્ષ્યે સઙ્ગ્રહતો  દ્વાદશગુણિતાખ્યમદ્ય યન્ત્રવરમ્ ।
સમ્પૂજ્ય યેન શક્તિં  ભુક્તેર્મુક્તેવ્ર્રજેન્નરોઽનુભવમ્ ॥ ૧૦.૧॥
વ્યાહૃત્યાવીતશક્તિજ્વલનપુરયુગદ્વન્દ્વસન્ધ્યુત્થશક્ત્યા-

વીતં કોણાત્તદુર્બીજકમનુ ચ કપોલાત્તગાયત્રિમન્ત્રમ્ ।
આગ્નેયાવીતમર્ણૈર્વૃતમનુવિગતૈર્ભૂપુરાભ્યાં ચ રન્ધ્રે

ક્ષૌં ચિન્તારત્નકં દ્વાદશગુણિતમિદં યન્ત્રમિષ્ટાર્થદાયિ ॥ ૧૦.૨॥
પૂર્વોક્તમાનક્લૃપ્ત્યા મન્ત્રી ત્રિતયં વિલિખ્ય વૃત્તાનામ્ ।
વિલિખેદન્તર્વર્તુલમનુશક્તિં  સ્પષ્ટબિન્દુનિષ્ઠાનામ્ ॥ ૧૦.૩॥
દ્વાદશમધ્યમવર્તુલરેખા બહિરાલિખેચ્ચ શક્તીનામ્ ।
હરિયમવરુણધનાધિપદિક્ષુ દ્વે દ્વે ચ તાઃ ક્રમેણ સ્યુઃ ॥ ૧૦.૪॥
ઈશાગ્નિઋતિમરુતાં દિક્ષ્વેકૈકં વિલિખ્ય ભૂયશ્ચ ।
બીજાન્તરાલનિર્ગતશૂલાજ્ર્તિકોણષટ્કયુગમગ્નેઃ  ॥ ૧૦.૫॥
મણ્ડલયુગયુગલં સ્યાદસ્પૃશદાન્તરિતવર્તુલં વિશદમ્ ।
શક્તિં  પ્રવેષ્ટયેચ્ચ પ્રતિલોમવ્યાહૃતીભિરન્તઃસ્થામ્ ॥ ૧૦.૬॥
રવિકોણેષુ દુરન્તાં માયાં વિલિખેદથાગ્રબિન્દુમતીમ્ ।
એકૈકાન્તરિતાસ્તાઃ પરસ્પરં શક્તયશ્ચ સમ્બધ્યુઃ ॥ ૧૦.૭॥
ગાયત્રીં  પ્રતિલોમતઃ પ્રવિલિખેદગ્નેઃ કપોલં બહિ-

દ્ર્વે દ્વે ચૈવ લિપી બહિશ્ચ રચયેદ્ભૂયસ્તથા ત્રિષ્ટુભમ્ ।
વર્ણાન્પ્રાનુગતાંશ્ચ ભૂપુરયુગે સિંહાખ્યચિન્તામણિં  

લિખ્યાદ્યન્ત્રમશેષદુઃખશમનાયોક્તં પુરા દેશિકૈઃ ॥ ૧૦.૮॥
બહિરપિ ષોડશપત્રં વૃત્તવિચિત્રં ચ રાશિવીથિયુતમ્ ।
રચયેન્મણ્ડલમેવં પુનર્યથોક્તં નિધાપયેત્કલશમ્ ॥ ૧૦.૯॥

આદાવઙ્ગાવરણમનુ  હૃલ્લેખિકાદ્યાશ્ચતસ્રો
બ્રહ્માણ્યાદ્યાઃ ષોડશવિકૃતિદ્વન્દ્વસઙ્ખ્યાક્રમેણ  ।

સાર્ધં ભૂયશ્ચતસૃભિરથો ષષ્ટિભિર્લોકપાલૈ-
ર્વઙ્કાઆદ્યૈરષ્ટમમપિ સમભ્યર્ચયેદ્ભક્તિનમ્રઃ ॥ ૧૦.૧૦॥

કરાલી વિકરાલી ચ ઉમા દેવી સરસ્વતી ।
દુર્ર્ગા શચી ઉષા લક્ષ્મીઃ શ્રુતિઃ સ્મૃતિધૃતી તથા ॥ ૧૦.૧૧॥
શ્રદ્ધા મેધા મતિઃ કાન્તિરાર્યા ષોડશ શક્તયઃ ।
વિદ્યાહ્રીપુષ્ટયઃ  પ્રજ્ઞા સિનીવાલી કુહૂસ્તથા  ॥ ૧૦.૧૨॥
રુદ્રવીર્યા પ્રભાનન્દા પોષણી ઋદ્ધિદા શુભા ।
કાલરાત્રી મહારાત્રી ભદ્રકાલી કપાલિની ॥ ૧૦.૧૩॥
વિકૃતિર્દણ્ડિમુણ્ડિન્યૌ  સેન્દુખણ્ડા શિખણ્ડિની ।
નિશુમ્ભશુમ્ભમથની મહિષાસુરર્મિદની   ॥ ૧૦.૧૪॥
ઇન્દ્રાણી ચૈવ રુદ્રાણી શઙ્કરાર્ધશરીરિણી ।
નારી નારાયણી ચૈવ ત્રિશૂલિન્યપિ પાલિની ॥ ૧૦.૧૫॥
અમ્બિકા હ્લાદિની ચૈવ દ્વાત્રિંશચ્છક્તયો   મતાઃ ।
પિઙ્ગલાક્ષી  વિશાલાક્ષી સમૃદ્ધિર્વૃદ્ધિરેવ ચ ॥ ૧૦.૧૬॥
શ્રદ્ધા સ્વાહા સ્વધાખ્યા ચ માયાભિખ્યા વસુન્ધરા ।
ત્રિલોકધાત્રી ગાયત્રી સાવિત્રી ત્રિદશેશ્વરી ॥ ૧૦.૧૭॥
સુરૂપા બહુરૂપા ચ સ્કન્દમાતાચ્યુતપ્રિયા ।
વિમલા સામલા ચૈવ અરુણી વારુણી તથા ॥ ૧૦.૧૮॥
પ્રકૃતિર્વિકૃતિઃ     સૃષ્ટિઃ સ્થિતિઃ સંહૃતિરેવ ચ ।
સન્ધ્યા માતા સતી હંસા ર્મિદકા   વઙ્કિઆકા પરા ॥ ૧૦.૧૯॥
દેવતામા ભગવતી દેવકી કમલાસના ।
ત્રિમુખીસપ્તમુખ્યૌ ચ સુરાસુરવિર્મિદની   ॥ ૧૦.૨૦॥
સલમ્બોષ્ઠ્યૂધ્ર્વકેશ્યૌ ચ બહુશિશ્ના  વૃકોદરી ।
રથરેખાહ્વયા ચૈવ શશિરેખા તથાપરા ॥ ૧૦.૨૧॥
પુનર્ગગનવેગાખ્યા વેગા ચ પવનાદિકા ।

ભૂયો ભુવનવેગાખ્યા તથૈવ મદનાતુરા ॥ ૧૦.૨૨॥
અનઙ્ગાનઙ્ગમદના   ભૂયશ્ચાનઙ્ગમેખલા  ।
અનઙ્ગકુસુમા  વિશ્વરૂપાસુરભયઙ્કરી ॥ ૧૦.૨૩॥
અક્ષોભ્યાસત્યવાદિન્યૌ વઙ્કારૂપા શુચિવ્રતા ।
વરદા ચૈવ વાગીશી ચતુઃષષ્ટિઃ પ્રકીર્તિતાઃ   ॥ ૧૦.૨૪॥
ઇષ્ટ્વા યથોક્તમિતિ તં કલશં નિજં વા

પુત્રં તથાપ્તમપિ શિષ્યમથાભિષિઞ્ચેત્ ।
આસ્તિક્યયુક્તમથ સત્યરતં વદાન્યં

વિપ્રપ્રિયં કુલકરં ચ નૃપોત્તમં વા ॥ ૧૦.૨૫॥
વિધાનમેતત્સકલાર્થસિદ્ધિકરં પરં પાવનમિન્દિરાઢ્યમ્ ।
આયુષ્કરં વશ્યકરં રિપૂણાં પ્રધ્વંસનં મુક્તિફલપ્રદં ચ ॥ ૧૦.૨૬॥
પાશાજ્રુશમધ્યગયા શક્ત્યાથ જપાર્ચનાહુતાદિયુતમ્ ।
વક્ષ્યે યન્ત્રવિધાનં ત્રૈલોક્યપ્રાભૃતાયમાનમિદમ્ ॥ ૧૦.૨૭॥
અષ્ટાશાત્તાર્ગલાવિર્હગલયવરગાચ્યપૂર્વપાશ્ચાત્ત્યષટ્કં

કોષ્ઠોદ્યત્સાઙ્ગસાષ્ટાક્ષરયુગયુગલાષ્ટાક્ષરાખ્યં  બહિશ્ચ ।
માયોપેતાત્મયુગ્મસ્વરમિલિતલસત્કેસરં સાષ્ટપત્રં

પદ્યં તન્મધ્યર્વિતત્રિતયપરિલસત્પાશશક્ત્યજ્રુશાર્ણમ્   ॥ ૧૦.૨૮॥
પાશાજ્રુશાવૃતમનુપ્રતિલોમગૈશ્ચ

વર્ણૈઃ સરોજપુટિતેન ઘટેન ચાપિ ।
આવીતમિષ્ટફલભદ્રઘટં તદેત-

દ્યન્ત્રોત્તમં ભુવિ ઘટાર્ગલનામધેયમ્ ॥ ૧૦.૨૯॥
પ્રાક્પ્રત્યગર્ગલે હલમથ પુનરાગ્નેયમારુતે ચ હયમ્ ।
દક્ષોત્તરે હવાર્ણં નૈત્ર્ર+તશૈવે હરં દ્વિપઙ્ક્તિં   લિખેત્ ॥ ૧૦.૩૦॥
વિલિખેચ્ચ ર્કિણકાયાં   પાશાજ્રુશસાધ્યસંયુતાં શક્તિમ્ ।
અભ્યન્તરાષ્ટકોષ્ઠેષ્વઙ્ગાન્યવશેષિતેષુ  ચાષ્ટાર્ણૌ ॥ ૧૦.૩૧॥
કોષ્ઠેષુ ષોડશસ્વથ ષોડશવર્ણં તથા મનું મન્ત્રી ।
પદ્મસ્ય કેસરેષ્વથ યુગસ્વરાત્માન્વિતાં તથા માયામ્ ॥ ૧૦.૩૨॥
એકૈકેષુ દલેષુ ત્રિશસ્ત્રિશઃ ર્કિણકાગતાન્વર્ણાન્ર્   ।

પાશાજ્રુશબીજાભ્યાં પ્રવેષ્ટયેદ્બાહ્યતશ્ચ નલિનસ્ય ॥ ૧૦.૩૩॥
અનુલોમવિલોમગતૈઃ પ્રવેષ્ટયેદક્ષરૈશ્ચ તદ્બાહ્યે ।
તદનુ ઘટેન સરોજસ્થિતેન તદ્વક્ત્રકેઽમ્બુજં ચ લિખેત્ ॥ ૧૦.૩૪॥
બિન્દ્વન્તિકા પ્રતિષ્ઠા સન્દિષ્ટા પાશબીજમિતિ મુનિભિઃ ।
નિજભૂર્દહનાપ્યાયિનિશશધરખણ્ડાન્વિતોઽજ્રુશો ભવતિ ॥ ૧૦.૩૫॥
પાશશ્રીશક્તિસ્વરમન્મથશક્તીન્દિરાજ્રુશાશ્ચેતિ ।
એકં કામિનિરઞ્જિનિ ઠદ્વયમપરં ત્વિહાષ્ટવર્ણં સ્યાત્ ॥ ૧૦.૩૬॥
અથ ગૌરિ રુદ્રદયિતે યોગેશ્વરિ સકવચાસ્ત્રઠદ્વિતયૈઃ ।
બીજાદિકમિદમુક્તં શાક્તેયં ષોડશાક્ષરં મન્ત્રમ્ ॥ ૧૦.૩૭॥
ઇતિ કૃતદલસુવિભૂષિતમતિરુચિરં લોકનયનચિત્તહરમ્ ।
કૃતોજ્જ્વલં મણ્ડલમપિ પીઠાદ્યં પુરેવ પરિપૂજ્ય ॥ ૧૦.૩૮॥
પૂર્વપ્રોક્તૈઃ ક્વાથૈરેકેનાપૂર્ય પૂરયેત્કલશમ્ ।
હૃલ્લેખાદ્યઙ્ગાખ્યૌ  માત્રસુરેશાદિકૌ ચ કુલિશાદિમ્  ॥ ૧૦.૩૯॥
એવં સમ્પૂજ્ય દેવીં  કલશમનુશુભૈર્ગન્ધપુષ્પાદિકૈસ્તા-

ન્દધ્યાજ્યક્ષૌદ્રસિક્તૈસ્ત્રિશતમથ પૃથગ્દુગ્ધવીરુત્સમિદ્ભિઃ ।
હુત્વા  દત્વા સુવર્ણાંશુકપશુધરણીર્દક્ષિણાર્થં દ્વિજેભ્યઃ

સમ્પૂજ્યાચાર્યવર્યં વસુભિરમલધીઃ સંયતાત્માભિષિઞ્ચેત્ ॥ ૧૦.૪૦॥
ઇતિ કૃતકલશોઽયં સિચ્યતે યેન પુંસા

સ ભવતિ કવિરેનં નિત્યમાલિઙ્ગતિ  શ્રીઃ ।
ધનદિનરજનીશૈસ્તુલ્યતેજા મહિમ્ના

નિરુપમચરિતોઽસૌ દેહિનાં સ્યાત્પુરોગઃ ॥ ૧૦.૪૧॥
જપેચ્ચતુર્વિંશતિલક્ષમેવં   સુયન્ત્રિતો મન્ત્રવરં યથાવત્ ।
હવિષ્યભોજી પરિપૂર્ણસઙ્ખ્યે જપે પુનર્હોમવિધિર્વિધેયઃ   ॥ ૧૦.૪૨॥
પયોદ્રુમાણાં ચ સમિત્સહસ્રષટ્કૈર્દધિક્ષૌદ્રઘૃતાવસિક્તૈઃ ।
તિલૈશ્ચ તાવજ્જુહુયાત્પયોક્તૈદ્ર્વિજોત્તમાનભ્યવહારયેચ્ચ ॥ ૧૦.૪૩॥
ગુરુમપિ પરિપૂજ્ય કાઞ્ચનાદ્યૈ-

ર્જપતિ ચ મન્ત્રમથો સહસ્રમાત્રમ્ ।
ભજતિ ચ દિનશોઽમુમર્ચનાયાં

વિધિવિહિતં વિધિમાદરેણ ભૂયઃ ॥ ૧૦.૪૪॥
સઙ્ક્ષેપતો નિગદિતો વિધિરર્ચનાયાઃ

શક્તેરમું ભજતુ સંસૃતિમોચનાય ।
કાન્ત્યૈ શ્રિયૈ ચ યશસે જનરઞ્જનાય

સિદ્ધ્યૈ પ્રસિદ્ધમહસોઽસ્ય પરસ્ય ધામ્નઃ ॥ ૧૦.૪૫॥
ગજમૃગમદકાશ્મીરૈર્મન્ત્રિતમઃ સુરભિરોચનોપેતૈઃ ।
વિલિખેદલક્તકરસાલુલિતૈર્યન્ત્રાણિ સકલકાર્યાર્થી ॥ ૧૦.૪૬॥
રાજ્યા પટુસંયુતયા સપાશશક્ત્યજ્રુશેન મન્ત્રેણ ।
સ્વાદ્વક્તયાભિજુહ્વન્નિશ્યુર્વીશાંસ્તથોર્વશીં   વશયેત્ ॥ ૧૦.૪૭॥
એભિર્વિધાનૈર્ભુવનેશ્વરીં    તાં સમર્ચયિત્વાથ જપંશ્ચ મન્ત્રી ।
સ્તુત્યાનયાભિષ્ટુવતાં સમગ્ર પ્રીત્યૈ સમસ્તાર્તિવિભઞ્જિકાયાઃ   ॥ ૧૦.૪૮॥
(ભુવનેશ્વરીસ્તુતિઃ)
પ્રસીદ પ્રપઞ્ચસ્વરૂપે પ્રધાને

પ્રકૃત્યાત્મિકે પ્રાણિનાં પ્રાણસંજ્ઞે ।
પ્રણોતું પ્રભો પ્રારભે પ્રાઞ્જલિસ્ત્વાં

પ્રકૃત્યાપ્રતક્ર્યે પ્રકામપ્રવૃત્તે ॥ ૧૦.૪૯॥
સ્તુતિર્વાક્યબદ્ધા પદાત્મૈવ વાક્યં

પદં ત્વક્ષરાત્માક્ષરસ્ત્વં મહેશિ ।
ધ્રુવં ત્વાં ત્વમેવાક્ષરૈસ્ત્વન્મયૈસ્તો-

ષ્યસિ ત્વન્મયી વાક્પ્રવૃત્તિર્યતઃ સ્યાત્ ॥ ૧૦.૫૦॥
અજાધોક્ષજત્રીક્ષણાશ્ચાપિ રૂપં

પરં નાભિજાનન્તિ માયામયં તે ।
સ્તુવન્તીશિ તાં ત્વામમી સ્થૂલરૂપાં

તદેતાવદમ્બેહ યુક્તં મમાપિ ॥ ૧૦.૫૧॥
નમસ્તે સમસ્તેશિ બિન્દુસ્વરૂપે

નમસ્તે રવત્વેન તત્ત્વાભિધાને ।
નમસ્તે મહત્ત્વં પ્રપન્ને પ્રધાને

નમસ્તે ત્વહઙ્કારતત્ત્વસ્વરૂપે ॥ ૧૦.૫૨॥
નમઃ શબ્દરૂપે નમો વ્યોમરૂપે

નમઃ સ્પર્શરૂપે નમો વાયુરૂપે ।
નમો રૂપતેજોરસામ્ભઃસ્વરૂપે

નમસ્તેઽસ્તુ ગન્ધાત્મિકે ભૂસ્વરૂપે ॥ ૧૦.૫૩॥
નમઃ શ્રોત્રચર્માક્ષિજિહ્વાખ્યનાસા-

સવાક્પાણિપત્યાયુસોપસ્થરૂપે ।
મનોબુદ્ધ્યહઙ્કારચિત્તસ્વરૂપે

વિરૂપે નમસ્તે વિભો વિશ્વરૂપે ॥ ૧૦.૫૪॥
રવિત્વેન ભૂત્વાન્તરાત્મા દધાસિ

પ્રજાશ્ચન્દ્રમસ્ત્વેન પુષ્ણાસિ ભૂયઃ ।
દહસ્યગ્નિમૂર્તિ  વહન્ત્યાહૃતં વા

મહાદેવિ તેજસ્ત્રયં ત્વત્ત એવ ॥ ૧૦.૫૫॥
ચતુર્વક્ત્રયુક્તા લસદ્ધંસવાહા

રજઃ સંશ્રિતા બ્રહ્મસંજ્ઞાં દધાના ।
જગત્સૃષ્ટિકાર્યં જગન્માતૃભૂતે

પરં તત્પદં ધ્યાયસીશિ ત્વમેવ ॥ ૧૦.૫૬॥
વિરાજત્કિરીટા લસચ્ચક્રશઙ્ખા

વહન્તી ચ નારાયણાખ્યાં જગત્સુ ।
ગુણં સત્ત્વમાસ્થાય વિશ્વસ્થિતિં  યઃ

કરોતીહ સોંશોઽપિ દેવિ ત્વમેવ ॥ ૧૦.૫૭॥
જટાબદ્ધચન્દ્રાહિગઙ્ગા  ત્રિણેત્રા

જગત્સંહરન્તી ચ કલ્પાવસાને ।
તમઃ સંશ્રિતા રુદ્રસંજ્ઞાં દધાના

વહન્તી પરશ્વક્ષમાલે વિભાસિ ॥ ૧૦.૫૮॥
સચિન્તાક્ષમાલા સુધાકુમ્ભલેખા-

ધરા ત્રીક્ષણાર્ધેન્દુરાજત્કપર્દા ।
સુશુક્લાંશુકાકલ્પદેહા સરસ્વ-

ત્યપિ ત્વન્મયૈવેશિ વાચામધીશા ॥ ૧૦.૫૯॥
લસચ્ચક્રશઙ્ખા ચલત્ખડ્ગભીમા

નદિન્ત્સહવાહા જ્વલત્તુઙ્ગમૌલિઃ  ।
દ્રવદ્દૈત્યવર્ગા સ્તુવત્સિદ્ધસઙ્ઘા

78 sanskritdocuments.org



પ્રપઞ્ચસારતન્ત્રઃ

ત્વમેવેશિ દુર્ગા વિસર્ગાવિહીને ॥ ૧૦.૬૦॥
પુરારાતિદેહાર્ધભાગો ભવાની

ગિરીન્દ્રાત્મજાત્વેન યૈષા વિભાસિ ।
મહાયોગિવન્દ્યાં મહેશાસુનાથા

મહેશ્યમ્બિકા તત્ત્વતસ્ત્વન્મયૈવ ॥ ૧૦.૬૧॥
લસત્કૌસ્તુભોદ્ભાસિતે વ્યોમનીલે

વસન્તી ચ વક્ષઃસ્થલે કૈટભારેઃ ।
જગદ્વલ્લભાં સર્વલોકૈકનાથાં

શ્રિયં તાં મહાદેવ્યહં ત્વામવૈમિ ॥ ૧૦.૬૨॥
અજાદ્રીગુહાબ્જાક્ષપોત્રીન્દ્રકાણાં

મહાભૈરવસ્યાપિ ચિહ્નં વહન્ત્યઃ ।
વિભો માતરઃ સપ્તતદ્રૂપરૂપાઃ

સ્ફુરન્ત્યસ્ત્વદંશા મહાદેવિ તાશ્ચ ॥ ૧૦.૬૩॥
સમુદ્યદ્દિવાકૃત્સહસ્રપ્રભાસા

સદા સન્તતાશેષવિશ્વાવકાશે ।
લસન્મૌલિબદ્ધેન્દુરેખે સપાશા-

જ્રુશાભીત્યભીષ્ટાત્તહસ્તે નમસ્તે ॥ ૧૦.૬૪॥
પ્રભાકીર્ત્તિકાન્તીન્દિરારાત્રિસન્ધ્યા  -

ક્રિયાશાતમિસ્રાક્ષુધાબુદ્ધિમેધાઃ ।
સ્તુતિર્વાઙ્ મતિઃ સન્નતિઃ શ્રીશ્ચ શક્તિ-

સ્ત્વમેવેશિ યેઽન્યે ચ શક્તિપ્રભેદાઃ।૬૫॥
હરે બિન્દુનાદૈઃ સશક્ત્યાખ્યશાન્તૈ-

ર્નમસ્તેઽસ્તુ ભેદૈઃ પ્રભિન્નૈરભિન્ને ।
સદા સપ્તપાતાલલોકાચલાબ્ધિ-

ગ્રહદ્વીપધાતુસ્વરાદિસ્વરૂપે ॥ ૧૦.૬૬॥
નમસ્તે નમસ્તે સમસ્તસ્વરૂપે

સમસ્તેષુ વસ્તુષ્વનુસ્યૂતશક્તે ।
અતિસ્થૂલસૂક્ષ્મસ્વરૂપે મહેશિ

સ્મૃતે બોધરૂપેઽપ્યબોધસ્વરૂપે ॥ ૧૦.૬૭॥

મનોવૃત્તિરસ્તુ સ્મૃતિસ્તે સમસ્તા
તથા વાક્પ્રવૃત્તિઃ સ્તુતિઃ સ્યાન્મહેશિ ।

શરીરપ્રવૃત્તિઃ પ્રણામક્રિયા સ્યા-
ત્પ્રસીદ ક્ષમસ્વ પ્રભો સન્તતં મે ॥ ૧૦.૬૮॥

(ઇતિ ભુવનેશ્વરસ્તુતિઃ)
હૃલ્લેખાજપવિધિમર્ચનાવિશેષા-

નેતાંસ્તાં સ્તુતિમપિ નિત્યમાદરેણ ।
યોઽભ્યસ્યેત્સ ખલુ પરાં શ્રિયં ચ ગત્વા

શુદ્ધં તદ્વ્રજતિ પદં પરસ્ય ધામ્નઃ ॥ ૧૦.૬૯॥
ઇતિ હૃલ્લેખાવિહિતો વિધિરુક્તઃ સઙ્ગ્રહેણ  સકલોઽયમ્ ।
અસ્મિન્નિષ્ણાતમના મન્ત્રી યોગી સ એવ ભોગી ચ ॥ ૧૦.૭૦॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે દશમઃ પટલઃ ॥
-ઙઙઙઙઙઙઙઙઙઙઙ-

॥ એકાદશઃ પટલઃ ॥

અથ શ્રિયો મન્ત્રવિધિઃ સમાસતો
જગદ્ધિતાય પ્રતિવક્ષ્યતેઽધુના ।

સહાઙ્ગભેદૈઃ  સજપાર્ચનાહુત-
ક્રમૈઃ સમભ્યુદ્ધરણાય દુર્ગતેઃ ॥ ૧૧.૧॥

વિયત્તુરીયસ્તુ વિલોમતોઽનલ-
પ્રદીપિતો વામવિલોચનાઞ્ચિતઃ ।

સચન્દ્રખણ્ડઃ કથિતો રમામનુ-
ર્મનોરથાવાપ્તિમહાસુરદ્રુમઃ ॥ ૧૧.૨॥

ઋષિર્ભૃગુશ્છન્દસિ ચોદિતા નિચૃત્સમીરિતા શ્રીરપિ દેવતા પુનઃ ।
દૃગક્ષિકર્ણેનમનુસ્વરાનલાન્વિતેન ચાસ્થ્ના વિહિતં ષડઙ્ગકમ્  ॥ ૧૧.૩॥
ભૂયાદ્ભૂયો દ્વિપદ્માભયવરદકરા તપ્તકાર્તસ્વરાભા

શુભ્રાભ્રાભેભયુગ્મદ્વયધૃતકરકુમ્ભાદ્ભિરાસિચ્યમાના ।
રત્નૌઘાબદ્ધમૌલિર્વિમલતરદુકૂલાર્તવાલેપનાઢ્યા 

પદ્માક્ષી પદ્મનાભોરસિ કૃતવસતિઃ પદ્મગા શ્રીઃ શ્રિયે વઃ ॥ ૧૧.૪॥
સન્દીક્ષિતોઽથ ગુરુણા મનુવર્યમેનં

સમ્યગ્જપેન્નિશિતધીર્દિનનનાથલક્ષમ્   ।
અભ્યર્ચયન્નહરહઃ શ્રિયમાદરેણ

મન્ત્રી સુશુદ્ધચરિતો રહિતો વધૂભિઃ ॥ ૧૧.૫॥
જપાવસાને દિનકૃત્સહસ્રસઙ્ખ્યૈઃ  સરોજૈર્મધુરત્રયાક્તૈઃ ।
હુનેત્તિલૈર્વા વિધિનાથ બૈલ્વૈઃ સમિદ્વરર્મન્ત્રિવરસ્ત્રિભિર્વા ॥ ૧૧.૬॥
રુચિરાષ્ટપત્રમથ વારિરુહં ગુણવૃત્તરાશિચતુરશ્રયુતમ્ ।
પ્રવિધાય પીઠમપિ તત્ર યજેન્નવશક્તિભિઃ સહ રમાં તુ તતઃ ॥ ૧૧.૭॥

વિભૂતિરુન્નતિઃ કાન્તિર્હૃષ્ટિઃ  કીર્ત્તિશ્ચ   સન્નતિઃ ।
પુષ્ટિરાકૃષ્ટિત્ર્ર +દ્ધિશ્ચ રમાયા નવ શક્તયઃ ॥ ૧૧.૮॥
આવાહ્યસમ્યક્કલશે યથાવત્સમર્ચનીયા વિધિના રમાસૌ ।
જપ્ત્વા યથાશક્તિ પુનર્ગુરુસ્તુ સંસેચયેત્સંયતમાત્મશિષ્યમ્ ॥ ૧૧.૯॥
અઙ્ગૈઃ  પ્રથમાવૃતિરપિ મૂર્તીભચતુષ્કનિધિયુગૈરપરા ।
શક્ત્યષ્ટકેન ચાન્યા ચરમા કકુબીશ્વરૈઃ સમભ્યચ્ર્યા ॥ ૧૧.૧૦॥
વાસુદેવઃ સઙ્કર્ષણઃ પ્રદ્યુમ્નશ્ચાનિરુદ્ધકઃ ।
દમકઃ શલલશ્ચૈવ ગુગ્ગુલશ્ચ કુરણ્ડકઃ ॥ ૧૧.૧૧॥
બલાકી વિમલા ચૈવ કમલા વનમાલિકા ।
વિભીષિકા દ્રાવિકા ચ શાઙ્કરી વસુમાલિકા ॥ ૧૧.૧૨॥
અયનૈવ ચ પૂર્વસેવયા પરિતુષ્ટા કમલા પ્રસીદતિ ।
ધનધાન્યસમૃદ્ધિસઙ્કુલામચિરાદેવ ચ મન્ત્રિણે શ્રિયમ્ ॥ ૧૧.૧૩॥
અમ્ભસ્યુરોજદ્વયસે હિ તિષ્ઠંસ્ત્રિલક્ષમેનં  પ્રજપેચ્ચ મન્ત્રી ।
શ્રિયં વિચિન્ત્યાર્કગતાં યથાવદ્દરિદ્રતાયા ભવતિ પ્રમુક્તઃ ॥ ૧૧.૧૪॥
વસતાવુપવિશ્ય કૈટભારેઃ કમલાવૃક્ષતલેઽથ વા ત્રિલક્ષમ્ ।
જપતોઽપિ ભવેચ્ચ કાઙ્ક્ષિતાર્થાદધિકં વત્સરતો વસુપ્રપઞ્ચઃ ॥ ૧૧.૧૫॥
જુહુયાદશોકદહને સઘૃતૈરપિ તણ્ડુલૈઃ સકલવશ્યતમમ્ ।
ખદિરાનલે ત્રિમધુરૈરપિ તૈર્ધનદં ચ રાજકુલવશ્યમપિ ॥ ૧૧.૧૬॥
રસમધુરનલિનાનાં લક્ષહોમાદલક્ષ્મી-

પરિગતમપિ જન્તું પ્રાપ્નુયાચ્છ્રીઃ  સમગ્રા ।
ઘનવિભવસમૃદ્ધ્યા નિત્યમાહ્લાદયન્તી

ત્યજતિ ન કરુણાદ્ર્રા તસ્ય સા સન્તતિં  ચ ॥ ૧૧.૧૭॥
બિલ્વં શ્રીસૂક્તજાપી નિજભુવિ મુખજો વર્ધયિત્વાસ્ય પૂર્વં

પત્રૈસ્ત્રિસ્વાદુયુક્તૈઃ કુસુમફલસમિદ્ભિસ્તતસ્કન્ધભૈદૈઃ ।
તન્મૂલૈર્મણ્ડલાત્પ્રાક્સુનિયતચરિતોઽસૌ હુતાન્નિર્મલાત્મા

રૂપં પશ્યેદ્રમાયાઃ કથમપિ ન પુનસ્તત્કુલે સ્યાદલક્ષ્મીઃ ॥ ૧૧.૧૮॥
હૃદયેકમલવર્ણતઃ પરસ્તા-

દમૃતનન્તયુગં તતશ્ચ સિન્યૈ ।

હુતવહદયિતેત્યસૌ રમાયાઃ
પ્રવરધનાર્થિભિરર્થિતો     હિ મન્ત્રઃ ॥ ૧૧.૧૯॥

દક્ષોઽસ્યસ્યાદૃષિશ્છન્દસિ સુમતિભિરુક્તો વિરાડ્દેવતા ચ
શ્રીદેવીપદ્મિનીભ્યાં હૃદયકશિરસી વિષ્ણુપત્ન્યા શિખા ચ ।

મેદોરેફાહ્વદાર્ણૈરપિ ચ કમલરૂપાક્ષરૈવર્મસાસ્રાં
તારાદ્યાભિર્નમોન્તાભિરિતિ નિગદિતં જાતિયુક્તાભિરઙ્ગમ્  ॥ ૧૧.૨૦॥

પદ્મસ્થા પદ્મનેત્રા કમલયુગવરાભીતિયુગ્દોઃસરોજા
દેહોત્થાભિઃ પ્રભાભિસ્ત્રિભુવનમખિલં ભાસુરા ભાસયન્તી ।

મુક્તાહારાભિરામોન્નતકુચકલશા રત્નમઞ્જીરકાઞ્ચી-
ગ્રૈવેયોમ્ર્યઙ્ગદાઢ્યા  ધૃતમણિમકુટા શ્રેયસે શ્રીર્ભવેદઃ ॥ ૧૧.૨૧॥

ધ્યાત્વૈવં શ્રિયમપિ પૂર્વકૢપ્તપીઠે
પદ્માદૌ પ્રથમમથર્ચયેત્તદઙ્ગૈઃ  ।

અષ્ટાભિર્દલમનુશક્તિભિસ્તદન્તે
લોકેશૈરિતિ વિધિનાર્ચયેત્સમૃદ્ધ્યૈ ॥ ૧૧.૨૨॥

દીક્ષાતો જપતુ રમારમેશભક્તો
લક્ષણાં દશકમમું મનું નિયત્યા ।

સ શ્રીમાન્બહુધનધાન્યસઙ્કુલઃ સ-
ન્મેધાવી ભવતિ ચ વત્સરેણ મન્ત્રી ॥ ૧૧.૨૩॥

ઇતિ મન્ત્રજપાદૃતધીર્મધુરત્રિતયૈરયુતં જુહુયાત્કમલૈઃ ।
પરિશુદ્ધમના નચિરાત્સ પુનર્લભતે નિજવાઞ્છિતમર્થચયમ્ ॥ ૧૧.૨૪॥
સમુદ્રગાયામવતીર્ય નદ્યાં સ્વકણ્ઠમાત્રે પયસિ સ્થિતઃ સન્ ।
ત્રિલક્ષજાપ્યાઢ્યતમોઽબ્દમાત્રાન્મન્ત્રી ભવેન્નાત્ર વિચારણીયમ્ ॥ ૧૧.૨૫॥
નન્દ્યાવર્તૈર્જુહુત   ભગભેઽભ્યચ્ર્ય લક્ષ્મીં  સહસ્રં

તાવદ્બૈલ્વૈસ્ત્રિમધુરયુતૈર્વા ફલૈઃ પૌર્ણમાસ્યામ્ ।
પઞ્ચમ્યાં વા સિતસરસિજૈઃ શુક્રવારેઽચ્છપુષ્પૈ-

રન્યૈર્માસં પ્રતિહુતવિધિર્વત્સરૈઃ સ્યાદ્ધનાઢ્યઃ ॥ ૧૧.૨૬॥
તારરમામાયાશ્રીઃ કમલે કમલાલયે પ્રસીદયુગમ્ ।
બીજાનિ તાનિ પુનરપિ સમહાલક્ષ્મીહૃદિન્દિરામન્ત્રઃ ॥ ૧૧.૨૭॥
ત્રિભિસ્તુ વર્ણૈર્હૃદયં  શિરોભિઃ

સ્યાત્પઞ્ચભિશ્ચાથ શિખા ત્રિવર્ણા ।
ત્રિભિસ્તથા વર્મ ચતુર્ભિરસ્ત્રં 

પૃથક્ ત્રિબીજાપુટિતૈસ્તદઙ્ગમ્  ॥ ૧૧.૨૮॥
હસ્તોદ્યદ્વસુપાત્રપજ્ર્જયુગાદર્શા સ્ફુરન્નૂપુર-

ગ્રૈવેયાઙ્ગદહારકજ્ર્ણમહામૌલિજ્વલત્કુણ્ડલા  ।
પદ્મસ્થા પરિચારિકાપરિવૃતા શુક્લાઙ્ગરાગાંશુકા

દેવી દિવ્યગણાનતા ભવદઘપ્રધ્વંસિની સ્યાદ્રમા ॥ ૧૧.૨૯॥
લક્ષં જપેન્મનુમિમં મધુરત્રયાક્તૈ-

ર્બૈલ્વૈઃ ફલૈઃ પ્રતિહુનેદયુતં તદન્તે ।
આરાધયેદનુદિનં પ્રતિવક્ષ્યમાણ-

માર્ગેણ દુર્ગતિભયાદ્રહિતો ભવેત્સઃ ॥ ૧૧.૩૦॥
શ્રીધરશ્ચ હૃષીકેશો વૈકુણ્ઠો વિશ્વરૂપકઃ ।
વાસુદેવાદયશ્ચાઙ્ગાવરણાત્સમનન્તરમ્  ॥ ૧૧.૩૧॥
ભારતીપાર્વતીચાન્દ્રીશચીભિરપિ સંયુતા ।
દમકાદિસ્તૃતીયાનુરાગાદ્યૈશ્ચ ચતુથ્ર્યપિ ॥ ૧૧.૩૨॥
અનુરાગો વિસંવાદો વિજયો વલ્લભો મદઃ ।
હર્ષો બલશ્ચ તેજશ્ચેત્યષ્ટૌ બાણા મહાશ્રિયઃ ॥ ૧૧.૩૩॥
અનન્તબ્રહ્મપર્યન્તૈઃ પઞ્ચમીન્દ્રાદિભિર્મતા ।
ચક્રપદ્માન્તિકૈઃ ષષ્ઠીવઙ્કાઆદ્યૈરાવૃતિઃ શ્રિયઃ ॥ ૧૧.૩૪॥
સમ્પૂજ્યૈવં શ્રિયમનુદિનં યો જપેન્મન્ત્રમેનં

પ્રોક્તાં સઙ્ખ્યાં સહુતવિધિમપ્યુચ્છ્રિતાં  પ્રાપ્ય લક્ષ્મીમ્ ।
દ્વિત્રાદર્વાગ્ભવતિ પશુપુત્રાદિભોગૈઃ સમૃદ્ધો

વર્ષાદ્દેહાપદિ ચ પદમભ્યેતિ નિત્યં સ વિષ્ણોઃ ॥ ૧૧.૩૫॥
શ્રીમન્ત્રેષ્વિતિ ગદિતેષુ ભક્તિયુક્તઃ

શ્રીસૂક્તાન્યપિ ચ જપેદ્યજેદ્ધુનેચ્ચ ।
સૂક્તે તુ પ્રથમતરે સ્વયં મુનિઃ સ્યા-

દન્યેષાં મુનય ઇમે ભવન્તિ ભૂયઃ ॥ ૧૧.૩૬॥
આનન્દઃ કર્દમશ્ચૈવ ચિલ્કીતશ્ચેન્દિરાસુતઃ ।
ઋચામથો તદન્યાસામૃષયઃ સમુદીરિતાઃ ॥ ૧૧.૩૭॥

આદ્યે સૂક્તત્રયે ચ્છન્દોઽનુષ્ટુપ્કાંસે બૃહત્યપિ ।
તદન્ત્યયોસ્ત્રિષ્ટુબાખ્યાં પરસ્તાદષ્ટકે પુનઃ ॥ ૧૧.૩૮॥
અનુષ્ટુબન્ત્યે પ્રસ્તારપઙ્ક્તિશ્છન્દાંસિ  વૈ ક્રમાત્ ।
શ્ર્યગ્ની સ્યાતાં દેવતે ચ ન્યાસાઙ્ગવિધિરુચ્યતે  ॥ ૧૧.૩૯॥
મૂર્ધાક્ષિકર્ણનાસામુખગલદોર્હૃદયનાભિગુહ્યેષુ  ।
પાયૂરુજાનુજઙ્ઘાચરણેષુ  ન્યસતુ સૂક્તકૈઃ ક્રમશઃ ॥ ૧૧.૪૦॥
સહિરણ્મયી ચ ચન્દ્રારજતહિરણ્યસ્રજે હિરણ્યાખ્યા ।
અઙ્ગાનિ  જાતિયુઞ્જ્યથ હિરણ્યવર્ણાહ્વયા તથાસ્ત્રં સ્યાત્ ॥ ૧૧.૪૧॥
અરુણકમલસંસ્થા તદ્રજઃપુઞ્જવર્ણા

કરકમલધૃતેષ્ટાભીતિયુગ્મામ્બુજા ચ ।
મણિમકુટવિચિત્રાલઙ્કૃતાકલ્પાજાતૈ-

ર્ભવતુ ભુવનમાતા સન્તતં શ્રીઃ શ્રિયે વઃ ॥ ૧૧.૪૨॥
પ્રારભ્યાચ્છાં પ્રતિપદમથ પ્રાપ્તદીક્ષો વિયુક્ત-

સ્તન્વઙ્ગીભિસ્તનુવિમલવાસાઃ  સુધૌતદ્વિજાદ્યઃ ।
એકાદશ્યામપિ પરિસમાપ્યાર્કસાહસ્રિકાન્તં

જાપં મન્ત્રી પ્રયજતુ રમાં પ્રાક્તનપ્રોક્તપીઠે ॥ ૧૧.૪૩॥
પદ્મા સપદ્મવર્ણા પદ્મસ્થાદ્ર્રા ચ તર્પયન્ત્યભિધા ।
તૃપ્તા જ્વલન્ત્યભિખ્યા સ્વર્ણપ્રાકારસંજ્ઞકા ચેતિ ॥ ૧૧.૪૪॥
મધ્યે દિશાધિપાઙ્ગાવૃત્યોરેતાસ્તતશ્ચ  વઙ્કાઆદીન્ ।
પ્રયજેચ્ચતુરાવરણં નિગદિતમિતિ સૂક્તકલ્પિતવિધાનમ્ ॥ ૧૧.૪૫॥
અન્નઘૃતાભ્યાં જુહુયાદર્ચાસ્વષ્ટોત્તરં શતં મન્ત્રી ।
આવાહનાસનાઘ્ર્યકપાદ્યાચમનમધુપર્કસેકાનિ ॥ ૧૧.૪૬॥
વાસોભૂષણગન્ધાન્સુમનોયુતધૂપદીપભોજ્યાનિ ।
સોદ્વાસનાનિ કુર્યાદ્ભક્તિયુતઃ પઞ્ચદશભિરથ મનુભિઃ ॥ ૧૧.૪૭॥
વ્યસ્તૈરપિ ચ સમસ્તૈઃ પૂજાયાં સંયતાત્મકઃ સિદ્ધ્યૈ ।
પક્વૈર્બિલ્વસમિદ્ભિઃ   પયોન્ધસા ર્સિપષા  ક્રમાજ્જુહુયાત્ ॥ ૧૧.૪૮॥
એકૈકં ત્રિત્રિશતં દ્વાદશ્યાં ભોજયીત વિપ્રાંશ્ચ ।
મન્દારકુન્દકુમુદકનન્દ્યાવર્તાહ્વમાલતીજાત્યઃ  ॥ ૧૧.૪૯॥

કહ્લારપદ્મરક્તોત્પલકેતકચમ્પકાદયો ગ્રાહ્યાઃ ।
પરિષિઞ્ચેત્ત્રિશો નિત્યં સૂક્તૈસ્તૈઃ સ્નાનકર્મણિ ॥ ૧૧.૫૦॥
આદિત્યાભિમુખો જપ્યાત્તાવત્તાવચ્ચ તર્પયેત્ ।
અર્ચયેદ્વિધિના તેન દિનશો જુહુયાત્ત્રિશઃ ॥ ૧૧.૫૧॥
એવં કરોતિ ષણ્માસં યોઽસૌ સ્યાદિન્દિરાપતિઃ ।
ઉદ્બુદ્ધમાત્રે નલિને નવનીતં વિનિક્ષિપેત્ ॥ ૧૧.૫૨॥
સર્કિણકે   સકિઞ્જલ્કોદરે પત્રાન્તરાલકે ।
પુનઃ પદ્મં તદુદ્ધૃત્ય સમિદ્ધે તુ હુતાશને ॥ ૧૧.૫૩॥
જુહુયાદન્ત્યયાથર્ચા શતમષ્ટોત્તરં જપેત્ ।
ચત્વારિંશચ્છુક્રવારૈર્મહાશ્રીસ્તસ્ય    જાયતે ॥ ૧૧.૫૪॥
કાંસોઽસ્મીત્યનયા સમ્યગેકાદશ ઘૃતાહુતીઃ ।
ષણ્માસં જુહ્વતો  નિત્યં ભૂયાત્પ્રાયો મહેન્દિરા ॥ ૧૧.૫૫॥
સૂક્તૈરેતૈર્જુહુત   જપતાભ્યર્ચયીતાવગાહે-

ત્સિઞ્ચેદ્વક્ત્રે દિનમનુ તથા સંયતસ્તર્પયીત ।
સંશુદ્ધાત્મા વિવિધધનધાન્યાકુલાભ્યન્તરોઽસૌ

મન્ત્રી સર્વૈર્ભુવિ બહુમતઃ શ્રીમતાં સ્યાત્પુરોગઃ ॥ ૧૧.૫૬॥
શ્રીલક્ષ્મીર્વરદા વિષ્ણુપત્ની ચ સવસુપ્રદા ।
હિરણ્યરૂપા સસ્વર્ણમાલિની રજતસ્રજા ॥ ૧૧.૫૭॥
સસુવર્ણપ્રભા સ્વર્ણપ્રાકારા પદ્મવાસિની ।
પદ્મહસ્તા પદ્મપૂર્વપ્રિયા મુક્તાપદાદિકા ॥ ૧૧.૫૮॥
અલઙ્કારા તથા સૂર્યા ચન્દ્રા બિલ્વપ્રિયેશ્વરી ।
ભુક્તિઃ પ્રપૂર્વા મુક્તિશ્ચ વિભૂત્યૃદ્ધિસમૃદ્ધયઃ ॥ ૧૧.૫૯॥
તુષ્ટિઃ પુષ્ટિશ્ચ ધનદા તથાન્યા તુ ધનેશ્વરી ।
શ્રદ્ધા સભોગીની ભોગદાત્રી ધાતૃવિધાતૃકે ॥ ૧૧.૬૦॥

દ્વાત્રિંશદેતાઃ   શ્રીદેવ્યા યે મન્ત્રાઃ સમુદીરિતાઃ ।
તારાદિકા નમોન્તાશ્ચ તૈરર્ચાસુ બલિં  હરેત્ ।

તર્પયેચ્ચ મહાદેવીં  દિનાદૌ મન્ત્રવિત્તમઃ ॥ ૧૧.૬૧॥
નાભ્યક્તોઽદ્યાન્ન નગ્નઃ સલિલમવતરેન્ન સ્વપેદ્વાશુચિઃ સ-

ન્નાભ્યજ્યાન્નૈવ ચાદ્યાત્તિલરુહલવણે કેવલે નૈવ દોષમ્ ।
વક્ત્રે લિમ્પેદ્વદેન્નાનૃતમપિ મલિનઃ સ્યાન્ન બિમ્બામ્બુજન્મ-

દ્રોણાન્નો ધારયેત્કે ભુવમપિ ન વૃથૈવાલિખેદિન્દિરાર્થી ॥ ૧૧.૬૨॥
સુવિમલચરિતઃ સ્યાચ્છુદ્ધમાલ્યાનુલેપા -

ભરણવસનદેહો મુખ્યગન્ધોત્તમાઙ્ગઃ  ।
સુવિશદનખદન્તઃ શુદ્ધધીર્વિષ્ણુભક્તો 

વિમલરુચિરશય્યઃ સ્યાચ્ચિરાયેન્દિરાર્થી ॥ ૧૧.૬૩॥
દુષ્ટાં કષ્ટાન્વવાયાં કલહકલુષિતાં માર્ગદૃષ્ટામનિષ્ટા-

મન્યાસક્તામસક્તામતિવિપુલકૃશાઙ્ગીમતિહ્રસ્વદીર્ઘામ્   ।
રોગાર્તાં ભોગલોલાં પ્રતિપુરુષચલાં રાજકાન્તામકાન્તાં

કાકાક્ષીમેકચારાં ગ્રહકુસુમયુતાં ચ સ્પૃશેદિન્દિરાર્થી ॥ ૧૧.૬૪॥
શાન્તઃ શશ્વત્સ્મિતમધુરપૂર્વાભિભાષી દયાદ્ર્રો

દેવાચાર્યાતિથિદહનપૂજારતઃ પુણ્યશીલઃ ।
નિત્યસ્નાયી નિયમનિરતઃ પ્રત્યગાશામુખાશી

મન્ત્રી વર્ણાશ્રમદૃઢરતિઃ સ્યાચ્ચિરાયેન્દિરાર્થી ॥ ૧૧.૬૫॥
શ્રીમન્ત્રભક્તઃ શ્રિતવિષ્ણુદીક્ષઃ

શ્રીસૂક્તજાપી શિતધીઃ સુશીલઃ ।
સ્વદારતુષ્ટો મિતભાષણાશી

લોકપ્રિયઃ સ્યાચ્ચિરમિન્દિરાર્થી ॥ ૧૧.૬૬॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે એકાદશઃ પટલઃ ॥

॥ દ્વાદશઃ પટલઃ ॥

અથ રમાભુવનેશિમનોભવૈસ્ત્રિપુટસંજ્ઞકમન્ત્રમુદીરિતમ્ ।
સકલવર્ગફલાપ્તિયશસ્કરં જગતિ રઞ્જનકૃત્કવિતાકરમ્  ॥ ૧૨.૧॥
બીજૈસ્ત્રિભિર્દ્વિરુક્તૈઃ   કુર્યાદઙ્ગાનિ  સાધકઃ સિદ્ધ્યૈ ।
પૂર્વતરેરિતયોર્વા દ્વયોરથૈકં તદઙ્ગયોઃ  પ્રભજેત્ ॥ ૧૨.૨॥
નવકનકભાસુરોર્વીવિરચિતમણિકુટ્ટિમે સકલ્પતરૌ ।
રત્નવરબદ્ધસિંહાસનનિહિતસરોરુહે   સમાસીનામ્ ॥ ૧૨.૩॥
આબદ્ધરત્નમકુટાં મણિકુણ્ડલોદ્ય

ત્કેયૂરકોર્ભિરશનાહ્વયનૂપુરાઢ્યામ્   ।
ધ્યાયેદ્ધૃતાબ્જયુગપાશકશાજ્રુરેક્ષુ-

ચાપાં સપુષ્પવિશિખાં નવહેમવર્ણામ્ ॥ ૧૨.૪॥
ચામરમુકુરસમુદ્ગકતામ્બૂલકરજ્ર્વાહિનીભિશ્ચ ।
દૂતીભિઃ સમભિવૃતાં પશ્યન્તીં  સાધકં પ્રસન્નદૃશા ॥ ૧૨.૫॥
યોગેશ્વરીમિતિ વિચિન્ત્ય જપેચ્ચ મન્ત્ર-

માદિત્યલક્ષમથ મન્ત્રિતમો જપાન્તે ।
શ્રીરાજવૃક્ષસમિધાં સજપાર્તવાનાં

તાવત્સહસ્રસમિતં મધુરૈર્જુહોતુ  ॥ ૧૨.૬॥
અઙ્ગૈર્લક્ષ્મીહરિગિરિસુતાશર્વરત્યઙ્ગજાતૈઃ 

ષટ્કોણસ્થૈર્નિધિયુગયુતૈસ્તદ્બહિર્માતૃભિશ્ચ   ।
યોષિદ્રૂપૈર્બહિરપિ યજેલ્લોકપાલૈસ્તદેત-

ત્પ્રોક્તં દેવ્યા અપિ સુરગણૈઃ પૂજનીયં વિધાનમ્ ॥ ૧૨.૭॥
લક્ષ્મીગૌરીમનસિશયબીજાનિ કૃત્વા  કલાયાં

તાં વા બિન્દૌ તમપિ ગગને તચ્ચ સિન્દૂરવર્ણમ્ ।

સ્મૃત્વા બુદ્ધ્યા ભુવનમખિલં તન્મયત્વેન મન્ત્રી
દેવાન્વશ્યાનપિ વિતનુતે કિં  પુનર્મત્ર્યજાતીન્ ॥ ૧૨.૮॥

ય ઇમં ભજતે મનું મનસ્વી વિધિના વા પુનરર્ચયેદ્વિધાનમ્ ।
સ તુ સમ્યગવાપ્ય દૃષ્ટભોગાન્પરતસ્તત્પદમૈશમેતિ ધામ ॥ ૧૨.૯॥
સહૃદયભગવત્યૈ દાન્તરણ્યૈ ધરાર્ણાઃ

સણિધરશિવધાર્ણારે દ્વિઠાન્તા ધ્રુવાદ્યાઃ ।
ગદિતમિતિ ધરાયા મન્ત્રમુત્કૃષ્ટધાત્રી-

સુખસુતધનધાન્યપ્રાપ્તિદં કીર્ત્તિદં   ચ ॥ ૧૨.૧૦॥
ઋષિરપિ વરાહ ઉક્તશ્છન્દો નિચૃદસ્ય દેવતા ધરણી ।
મનુનામુનૈવ ચ પદૈઃ ષોઢા ભિન્નેન નિગદિતોઽઙ્ગવિધિઃ  ॥ ૧૨.૧૧॥
મુખ્યામ્ભોજે નિવિષ્ટારુણચરણતલા શ્યામલાઙ્ગી  મનોજ્ઞા

ચઞ્ચચ્છાલ્યગ્રચુમ્બચ્છુકલસિતકરો  પ્રાપ્તનીલોત્પલા ચ ।
રત્નાકલ્પાભિરામા મણિમયમકુટા ચિત્રવસ્ત્રા પ્રસન્ના

દિશ્યાદ્વિશ્વમ્ભરા વઃ સતતમભિમતં વલ્લભા કૈટભારૈઃ ॥ ૧૨.૧૨॥
લક્ષાયતા ચ સદશાંશહુતાવસાના

પ્રોક્તા ધરાહૃદયમન્ત્રજપક્રિયા સ્યાત્ ।
ર્સિપષ્મતા  સુવિમલેન પયોન્ધસાસ્ય

હોમો વિધિઃ સકલસિદ્ધિકરઃ કિલાયમ્ ॥ ૧૨.૧૩॥
પીઠે વિષ્ણોઃ પૂજયેત્પૂર્વમન્ત્રૈ-

ર્ભૂવહ્ન્યમ્બુપ્રાણસંજ્ઞૈશ્ચ  ભૂતૈઃ ।
શાન્ત્યન્તાભિઃ શક્તિભિઃ સાકમાશા-

પાલૈઃ પૃથ્વીં  સંયતાત્મોપચારૈઃ ॥ ૧૨.૧૪॥
પુષ્પૈઃ પ્રિયઙ્ગોર્મધુરત્રયાક્તૈ -

નીલોત્પલૈર્વાપિ તથારુણૈસ્તૈઃ ।
સહસ્રમાનં પ્રતિજુહ્વતઃ  સ્યા-

દ્ગૌર્ગોમતી સસ્યકુલાકુલા ચ ॥ ૧૨.૧૫॥
પિઙ્ગલાં  પૃથુલશાલિઞ્જરીં

યો જુહોતિ મધુરત્રયોક્ષિતામ્ ।
નિત્યશઃ શતમથાસ્ય મણ્ડલા-

દ્ધસ્તગા ભવતિ વિસ્તૃતા મહી ॥ ૧૨.૧૬॥
ભૃગોસ્તુ વારે નિજસાધ્યભૂભૃ-

દ્વિલોલિતામ્ભઃપરિપક્વમન્ધઃ ।
પયોઘૃતાક્તં જુહુયાત્સહસ્રં

દુગ્ધેન વા તેન દિનાવતારે ॥ ૧૨.૧૭॥
ષણ્માસાદનુભૃગુવારમેષ હોમઃ

સમ્પન્નાન્સમુપનયેદ્ધરાપ્રદેશાન્ ।
પુત્રાન્વા પશુમહિષેષ્ટજુષ્ટપુષ્ટા -

મિષ્ટામપ્યનુદિનમિન્દિરાં સમગ્રામ્ ॥ ૧૨.૧૮॥
સઙ્ક્ષેપતો હૃદયમન્ત્રવિધિર્ધરાયાઃ

પ્રોક્તો હિતાય જગતાં રહિતક્ષમાણામ્ ।
એનં ભજન્નિતિ ધરાકમલાસમૃદ્ધઃ

સ્યાદત્ર સિદ્ધિમપરત્ર પરાં પ્રયાતિ ॥ ૧૨.૧૯॥
અથ પુરુષાર્થચતુષ્ટયસિદ્ધિકરી મન્ત્રજાપનિરતાનામ્ ।
ત્વરિતાખ્યેયં વિદ્યા નિગદ્યતે જપહુતાર્ચનાવિધિભિઃ ॥ ૧૨.૨૦॥
ભક્તિયુતાનાં ત્વરયા સિદ્ધિકરી ચેતિ મન્ત્રિણાં સતતમ્ ।
દેવ્યાસ્ત્વરિતાખ્યા સ્યાત્ત્વરિતં ક્ષ્વેલગ્રહાદિહરણતયા ॥ ૧૨.૨૧॥
વર્મદ્ધ્ર્યે ચ તદન્ત્યઃ શિવયુક્ચરમેઽઙ્ગનાદ્યુસાધિલવમ્  ।
અન્ત્યઃ સ યોનિરસ્ત્રાન્તિકઃ સતારો મનુર્દશાર્ણયુતઃ ॥ ૧૨.૨૨॥
તારાન્તેઽસ્ત્રાદાવપિ માયાબીજં પ્રયોજયેન્મન્ત્રી ।
તેન હિ કાઙ્ક્ષિતસિદ્ધિર્ભૂયાદચિરેણ મન્ત્રવિદામ્ ॥ ૧૨.૨૩॥
કૂર્માદિભ્યાં દ્વાભ્યાં દ્વાભ્યામપિ પૂર્વપૂર્વહીનાભ્યામ્ ।
કુર્યાત્સપ્તભિરર્ણૈરઙ્ગાનિ  ચ ષટ્ ક્રમેણ મન્ત્રજ્ઞઃ ॥ ૧૨.૨૪॥
કાલિકગલહૃન્નાભિકગુહ્યોરુષુ જાનુજઙ્ઘયોઃ  પદયોઃ ।
દેહે ન્યાસં કુર્યાન્મન્ત્રેણ વ્યાપકં સમસ્તેન ॥ ૧૨.૨૫॥
શ્યામતનુમરુણપજ્ર્જચરણતલાં વૃષલનાગમઞ્જીરામ્ ।
સ્વર્ણાંશુકપરિધાનાં વૈશ્યાહિદ્વન્દ્વમેખલાકલિતામ્ ॥ ૧૨.૨૬॥
તનુમધ્યલતાં પૃથુલસ્તનયુગલાં કરવિરાજદભયવરામ્ ।

શિખિપિઞ્છનાલવલયાં ગુઞ્જાફલગુણિતભૂષણારુણિતામ્ ॥ ૧૨.૨૭॥
નૃપફણિકેયૂરાં તાં ગલવિલસદ્વિવિધમણિયુતાભરણામ્ ।
દ્વિજનાગવિહિતકુણ્ડલમણ્ડિતગણ્ડદ્વયીમુકુરશોભામ્ ॥ ૧૨.૨૮॥
શોણતરાધરપલ્લવવિદ્રુમમણિભાસુરાં પ્રસન્નાં ચ ।
પૂર્ણશશિબિમ્બવદનામરુણાયતલોચનત્રયીનલિનામ્ ॥ ૧૨.૨૯॥
કુઞ્ચિતકુન્તલવિલસન્મકુટાઘટિતાહિવૈરિપિઞ્છયુતામ્ ।
કૈરાતીં  વનકુસુમોજ્જ્વલાં મયૂરાતપત્રકેતનિકામ્ ॥ ૧૨.૩૦॥
સુરુચિરસિંહાસનગાં   વિભ્રમસમુદાયમન્દિરાં તરુણીમ્ ।
તામેનાં ત્વરિતાખ્યાં ધ્યાત્વા કુયૌજ્જપાર્ચનાહોમાન્ ॥ ૧૨.૩૧॥
દીક્ષાં પ્રાપ્ય ગુરોરથ લક્ષં જપ્યાદ્દશાંશકં જુહુયાત્ ।
બિલ્વસમિદ્ભિસ્ત્રિમધુરયુક્તાભિઃ સાધકઃ સુસંયતધીઃ ॥ ૧૨.૩૨॥
અષ્ટહરિવિધૃતસિંહાસને   સમાવાહ્ય સરસિજે દેવીમ્ ।
અઙ્ગૈઃ  સહ પ્રણીતાં ગાયત્રીં  પૂજયેદ્દિશાં ક્રમતઃ ॥ ૧૨.૩૩॥
હુજ્રરાખ્યા ખેચરિ ચણ્ડેસચ્છેદની તથા ક્ષપણી ।
ભૂયઃ સ્ત્રિયાહ્વયા હુઙ્કારીસક્ષેમકારિકાઃ પૂજ્યાઃ ॥ ૧૨.૩૪॥
સશ્રીબીજા લોકેશાયુધભૂષાન્વિતા દલાગ્રેષુ ।
ફટ્કારી ચાપ્યગ્રે શરાસશરધારિણી ચ તદ્બાહ્યે ॥ ૧૨.૩૫॥
સસ્વર્ણવેત્રયષ્ટ્યૌ દ્વાઃસ્થે પૂજ્યે પુનર્જયાવિજયે ।
કૃષ્ણો બર્બરકેશો લગુડધરઃ કિઙ્કરશ્ચ તત્પુરતઃ ॥ ૧૨.૩૬॥
અરુણૈશ્ચન્દનકુસુમૈર્વનજૈરપિ ધૂપદીપનૈવેદ્યૈઃ ।
પ્રવરૈશ્ચ નૃત્તગીતૈઃ સમર્ચયેદ્ભક્તિભારનમ્રતનુઃ ॥ ૧૨.૩૭॥
જપહુતપૂજાભેદૈરિતિ સિદ્ધે મન્ત્રજાપિનો મન્ત્રે ।
નારીનરનરપતયઃ કુર્વન્તિસદા નમસ્ક્રિયામસ્મૈ ॥ ૧૨.૩૮॥
વિદ્યાધર્યો યક્ષ્યઃ સસુરાસુરસિદ્ધચારણપ્રમદાઃ ।
અપ્સરસશ્ચ વિશિષ્ટાઃ સાધકસક્તેન ચેતસાકુલિતાઃ  ॥ ૧૨.૩૯॥
સ્મરશરવિહ્વલિતાઙ્ગ્યો  રોમાઞ્ચિતગાત્રવલ્લરીલલિતાઃ ।
ઘનઘર્મબિન્દુમૌક્તિકવિલત્કુચગણ્ડમણ્ડલદ્વિતયાઃ ॥ ૧૨.૪૦॥

વિસ્પષ્ટજઘનવક્ષોરુહદોર્મૂલાઃ સ્ખલત્પદન્યાસાઃ ।
મુકુલિતનયનસરોજાઃ  પ્રસ્પન્દિતદશનવસનસમ્ભિન્નાઃ ॥ ૧૨.૪૧॥
શ્લથમાનાંશુકચિકુરા મદવિવશસ્ખલિતમન્દભાષિણ્યઃ ।
મૃદુતરમસ્તકવિરચિતનત્યઞ્જલયઃ પ્રસાદકાઙ્ક્ષિણ્યઃ ॥ ૧૨.૪૨॥
વીક્ષસ્વ દેહિ વાચં પરિરમ્ભણપરમસૌખ્યમસ્માકમ્ ।
એહિ સુરોદ્યાનાદિષુ રંસ્યામઃ સ્વેચ્છયા નિરાતજ્ર્મ્ ॥ ૧૨.૪૩॥
ઇત્યાદિ વાણિનીભિર્વિલોભ્યમાનો   યદા ન વિક્રિયતે ।
મન્ત્રી તદેત્ય વાઞ્છિતમખિલં તસ્મૈ દદાતિ સા દેવી ॥ ૧૨.૪૪॥
યોનિં  કુણ્ડસ્યાન્તઃ પ્રકલ્પ્ય તત્રાનલં સમાધાય ।
સમ્પૂજ્ય પૂર્વવિધિના જુહુયાત્સર્વાર્થસિદ્ધયે મન્ત્રી ॥ ૧૨.૪૫॥
ઇક્ષુશકલૈઃ સમૃદ્ધ્યૈ દૂર્વાભિઃ સ્વાયુષે શ્રિયે ધાન્યૈઃ ।
ધાન્યાય યવૈઃ પુષ્ટ્યૈ ગોધૂમૈત્ર્ર+દ્ધયે તિલૈર્જુહુયાત્   ॥ ૧૨.૪૬॥
જમ્બૂભિઃ સ્વર્ણાપ્ત્યૈ રાજીભિઃ શત્રુશાન્તયેઽક્ષતકૈઃ ।
અક્ષયસિદ્ધ્યૈ વકુલૈઃ કીત્ત્ર્યૈ કુન્દૈર્મહોદયાય  તથા ॥ ૧૨.૪૭॥
અરુણોત્પલૈશ્ચ પુષ્ટ્યૈ મધૂકજૈરિષ્ટસિદ્ધયેઽશોકૈઃ  ।
પુત્રાપ્ત્યૈ પાટલજૈઃ સ્ત્રીસિદ્ધ્યૈ નિમ્બજૈશ્ચ વિદ્વિષ્ટ્યૈ ॥ ૧૨.૪૮॥
નીલોત્પલકૈસ્તુષ્ટ્યૈ ચમ્પકજૈઃ કનકસિદ્ધયે પદ્મૈઃ ।
સહ કિંશુકૈશ્ચ   સર્વોપદ્રવશાન્ત્યૈ સ સાધકો જુહુયાત્ ॥ ૧૨.૪૯॥
હુતસઙ્ખ્યાસાહસ્રી નિયુતા વાથાયુતાન્તિકી ભવતિ ।
યાવત્સઙ્ખ્યો હોમસ્તાવજ્જપ્યશ્ચ મન્ત્રિણા મન્ત્રઃ ॥ ૧૨.૫૦॥
અનુમન્ત્રિતૈશ્ચ વારિભિરાસેકઃ ક્ષ્વેલશાન્તિકૃદ્ભવતિ ।
તજ્જપ્તયષ્ટિઘાતો મન્ત્રિતચુલુકોદકાહતિશ્ચ તથા ॥ ૧૨.૫૧॥
તત્કર્ણરન્ધ્રજાપાત્સદ્યો નશ્યુર્વિષગ્રહાદિરુજઃ   ।
તદ્યન્ત્રસ્થાપનમપિ વિષભૂતાદિપ્રશાન્તિકૃદ્ભવતિ ॥ ૧૨.૫૨॥
આખ્યાં મધ્યે સતારે મનુમથ શતસંયુક્તવિંશત્પુટેષુ 

પ્રાદક્ષિણ્યેન શર્વાદિકમનુવિલિખેદ્વાદશાવૃત્તિ મન્ત્રી ।
વિંશદ્વન્દ્વાષ્ટશૂલાકલિતવિરચિતં   યન્ત્રમેતત્સુજપ્તં

બદ્ધં ક્ષ્વેલગ્રહાર્તિ  હરતિ વિજયલક્ષ્મીપ્રદં કીર્ત્તિદં   ચ ॥ ૧૨.૫૩॥

આખ્યાં મધ્યગતાનલે લિખતુ દિક્પઙ્ક્તિષ્વથ  સ્યુઃ સહૂં
ક્ષ્રૂં ચ્રૂં છ્રૂં કરણદ્વિષષ્ટિપદકે શૈવાદિ કાલીમનુમ્ ।

નૈત્ર્ર+ત્યાદિ તથા ક્રમાક્રમવૃતં બાહ્યેઽનલૈરાવૃતં
પ્રોક્તં નિગ્રહચક્રમન્તકપુરપ્રાપ્તિપ્રદં વૈરિણામ્ ॥ ૧૨.૫૪॥

કાલીમારરમાલીકા લીનમોક્ષક્ષમોનલી ।
મામોદેતતદેમોમા રક્ષતત્વત્વતક્ષરઃ ॥ ૧૨.૫૫॥
યમાપાટટપામાય માટમોટટમોટયા ।
વામો ભૂરિરિભૂમોવા ટરરીસ્ત્વસ્ત્વરીરટ ॥ ૧૨.૫૬॥
વહ્નેર્વિણ્ણિમ્બનિર્યાસકવિષમષિભિઃ    સીસપટ્ટેંશુકે વા

શાવે પાષાણકે વા વિલિખતુ મતિમાન્કાકપત્રેણ યન્ત્રમ્ ।
વલ્મીકે ચત્વરે વા ક્ષતતરુવિવરે વા નિદધ્યાદરાતિ-

ર્મૃત્યું પ્રાપ્નોતિ ભૂયાદવયવવિકલો વ્યાધિતઃ પાતિતો વા ॥ ૧૨.૫૭॥
ચક્રે ચાષ્ટાષ્ટપદે કાલીશિવયાતુધાનખણ્ડાદ્યમ્ ।
યમદહનાનિલવીતં વિલિખ્ય વિષદણ્ડિમર્કટીલિપ્તમ્ ॥ ૧૨.૫૮॥
જપ્તમધોમુખમેતદ્યત્ર તુ દેશે વિનિક્ષિપેન્મન્ત્રી ।
તત્રોપદ્રવમખિલં દિનશઃ સર્વાત્મના ભવતિ ॥ ૧૨.૫૯॥
ખણ્ડેષ્વેકાશીતિષુ મધ્યેન્દુગસાધ્યં

જુંસઃ પૂર્વં દિક્સ્થચતુષ્પઙ્ક્તિષુ  શૈખમ્ ।
લિખ્યાલ્લક્ષ્મીં  શિષ્ટચતુઃષષ્ઠિષુ વિદ્વા-

નીશાદ્યં કન્યાદિ ચ બાહ્યે ત્વરિતાખ્યામ્ ॥ ૧૨.૬૦॥
દિગ્દિક્સંસ્થામસ્ત્રપદાભિર્વષડન્તાં

મેદોમાલાવેષ્ટિતબિમ્બં ઘટવીતમ્ ।
પદ્મસ્થં તત્પજ્ર્જરાજદ્વદનાન્તં

પ્રોક્તં ચક્રં સમ્યગિહાનુગ્રહસંજ્ઞમ્ ॥ ૧૨.૬૧॥
શ્રીસામાયાયામાસાશ્રી સાનોયાજ્ઞેજ્ઞેયાનોસા ।
માયાલીલાલીયામા યાજ્ઞેલાલીલીલાજ્ઞેયા ॥ ૧૨.૬૨॥
લાક્ષાભિઃ કુજ્રુમૈર્વા વિલિખતુ ધવલે વાંશુકે સ્વર્ણપટ્ટે

લેખિન્યા સ્વર્ણમય્યા દૃઢમપિ ગુલિકીકૃત્ય સન્ધારયેદ્યઃ ।
કૃત્યાભ્યો મૃત્યુતો વા ગ્રહવિષદુરિતેભ્યો વિમુક્તઃ સ ધન્યો

જીવેત્સ્વૈઃ પુત્રપૌત્રૈરપરિમિતમહાસમ્પદા દીર્ઘકાલમ્ ॥ ૧૨.૬૩॥
ચતુઃષષ્ટ્યંશે વા ક્રમવિદથ લક્ષ્મીમનુમમું

શિવાદ્યં નૈત્ર્ર+ત્યાદિકમપિ ચતુર્ણામૃતવૃતમ્ ।
બહિઃ સ્વચ્છે પટ્ટે કનકવિહિતે પૂર્વવિધિના

લિખિત્વા જપ્ત્વા નિક્ષિપતુ શિતધીર્યત્ર તદિદમ્ ॥ ૧૨.૬૪॥
ચક્રમનુગ્રહસંજ્ઞં મન્ત્રી દેશેઽત્ર સમ્પદો વિરતમ્ ।
શુભતરફલદાયિન્યો ભવન્તિ સસ્ર્યિદ્ધકાલવૃષ્ટ્યાદ્યાઃ ॥ ૧૨.૬૫॥
હુઙ્કારે સાધ્યસંજ્ઞાં વિલિખતુ તદધઃ ર્કિણકાયાં   ચ શિષ્ટા-

નષ્ટૌ વર્ણાન્દલેષ્વારચયતુ હરમાયાં ત્રિશો વેષ્ટયિત્વા ।
કુમ્ભસ્થં યન્ત્રમેતત્સરસિજપુટિતં સર્વરક્ષાપ્રસિદ્ધ્યૈ

કૢપ્તં સર્વોપસર્ગપ્રશમનફલદં શ્રીકરં વશ્યકારિ ॥ ૧૨.૬૬॥
ઇતિ નિગદિતકૢપ્ત્યા પૂજયેત્તોતલાયાં

મનુમનુદિનમેનં માનયન્માનવો યઃ ।
સ તુ જગતિ સમગ્રાં સમ્પદં પ્રાપ્ય દેહા-

પદિ મુદિતતરાત્મા યુક્તધીર્મુક્તિમેતિ ॥ ૧૨.૬૭॥
સ્મરદીર્ઘૈધરકાગ્ન્યોન્દીર્ઘાભ્યક્ષ્વેલદદ્રલાન્તશિવાઃ ।
અભિતઃ શક્તિનિરુદ્ધો દ્વાદશવર્ણોઽયમીરિતો મન્ત્રઃ ॥ ૧૨.૬૮॥
દ્વાભ્યાં વા ચૈકેન દ્વાભ્યાં દ્વાભ્યાં તથા પુનદ્ર્વાભ્યામ્ ।
મન્ત્રાક્ષરૈર્વિદધ્યાદઙ્ગવિધિં     જાતિસંયુતૈર્મન્ત્રી ॥ ૧૨.૬૯॥
ઇન્દુકલાકલિતોજ્જ્વલમૌલિર્મારમદાકુલિતાયુગનેત્રા  ।
શોણિતસિન્ધુતરઙ્ગિતપોતદ્યોતિતભાનુદલામ્બુજસંસ્થા  ॥ ૧૨.૭૦॥
દોર્ધૃતદાડિમસાયકપાશા સાજ્રુશચાપકપાલસમેતા ।
શોણદુકૂલવિલેપનમાલ્યા શોણતરા ભવતોઽવતુ દેવી ॥ ૧૨.૭૧॥
સ્મૃત્વા નિત્યાં દેવીમેવં પ્રજપેન્મનું શતસહસ્રમ્ ।
અયુતં જુહુયાદન્તે નૃપતરુસમિધાં ઘૃતેન વા સિદ્ધ્યૈ ॥ ૧૨.૭૨॥
શાક્ત પીઠે પૂજ્યા દેવી કુસુમાનુલેપનૈરરુણૈઃ ।
સ્વયમપ્યલઙ્કૃતાઙ્ગઃ  સધૂપદીપૈર્નિવેદ્યતામ્બૂલૈઃ   ॥ ૧૨.૭૩॥
હૃલ્લેખા ક્લેદની નન્દા ક્ષોભણી મદનાતુરા ।

94 sanskritdocuments.org



પ્રપઞ્ચસારતન્ત્રઃ

નિરઞ્જના રાગવતી તથાન્યા મદનાવતી ॥ ૧૨.૭૪॥
મેખલા દ્રાવિણી ચૈવ ભૂયોઽન્યા વેગવત્યપિ ।
સસ્મારા દ્વાદશ પ્રોક્તાઃ શક્તયઃ પત્રસંસ્થિતાઃ ॥ ૧૨.૭૫॥
અઙ્ગૈઃ  શક્તિભિરાભિર્માતૃભિરાશાધિપૈઃ ક્રમાત્પૂજ્યા ।
ભક્તિભરાનતવપુષા ભવભયભઙ્ગાય  મન્ત્રિણાહરહઃ ॥ ૧૨.૭૬॥
દારિદ્ર્યરોગદુઃખૈર્દૌર્ભાગ્યજરાપમૃત્યુદોષૈશ્ચ ।
અસ્પૃષ્ટો નિરપાયો જીવતિ મન્ત્રં ભજન્નમું મનુજઃ ॥ ૧૨.૭૭॥
ઇતીરિતા લોકહિતાય વઙ્કા-

પ્રસ્તારિણી મન્દિરમિન્દિરાયાઃ ।
યા સર્વનારીનરરાજવર્ગ-

સમ્મોહની મોહનબાણભૂતા ॥ ૧૨.૭૮॥
નિદ્રયોરન્તરા ત્યક્લિન્નૈ મદાઃ સ્યુશ્ચ વેશિરઃ ।
માયાદિકસ્તયા વર્ણદ્વન્દ્વૈશ્ચાઙ્ગવિધિઃ  સ્મૃતઃ ॥ ૧૨.૭૯॥
રક્તારક્તાંશુકકુસુમવિલેપાદિકા સેન્દુમૌલિઃ

સ્વિદ્યદ્વક્ત્રા મદવિવશસમાઘૂર્ણિતત્રીક્ષણા   ચ ।
દોઃસત્પાશાજ્રુશયુતકપાલાભયા પદ્મસંસ્થા

દેવી પાયાદમિતફલદા નિત્યશઃ પાર્વતી વઃ ॥ ૧૨.૮૦॥
દીક્ષિતઃ પ્રજપેલ્લક્ષં મનુમેનં હુનેત્તતઃ  ।
મધૂકપુષ્પૈઃ સ્વાદ્વક્તૈરયુતં હવિષા તથા ॥ ૧૨.૮૧॥
પીઠીં  પૂર્વવદભ્યચ્ર્ય તત્રાવાહ્યાપિ પૂજયેત્ ।
અઙ્ગૈશ્ચ  શક્તિભિર્લોકપાલૈર્દેવીં  સમાહિતઃ ॥ ૧૨.૮૨॥
નિત્યા નિરઞ્જના ક્લિન્ના ક્લેદિની મદનાતુરા ।
મદદ્રવા દ્રાવિણી ચ દ્રવિણા શક્તયો મતાઃ ॥ ૧૨.૮૩॥
પ્રજપેત્યપ્રમદાં વિચિન્ત્ય યાં વા

શયનસ્થો મનુવિત્સહસ્રમાનમ્ ।
નિશિ મારશિલીમુખાહતાઙ્ગી

નચિરાત્સા મદવિહ્વલા સમેતિ ॥ ૧૨.૮૪॥
નિત્યાભિઃ સદૃશતરા ન સન્તિ લોકે

prapanchasAratantraH.pdf 95



પ્રપઞ્ચસારતન્ત્રઃ

લક્ષ્મીદા જગદનુરઞ્જનાશ્ચ મન્ત્રાઃ ।
તસ્માત્તાઞ્શુભમતયો ભજન્તુ નિત્યં

જાપાર્ચાહુતસમુપાસનાવિશેષૈઃ ॥ ૧૨.૮૫॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે દ્વાદશઃ પટલઃ ॥

॥ ત્રયોદશઃ પટલઃ ॥

અથ વક્ષ્યામિ દુર્ગાયા મન્ત્રાન્સાઙ્ગાન્સદેવતાન્  ।
સજપાર્ચાહુતવિધીન્પ્રીત્યર્થં મન્ત્રજાપિનામ્ ॥ ૧૩.૧॥
તારો માયામરેશોઽત્રિપીઠો બિન્દુસમન્વિતઃ ।
સ એવ ચ વિસર્ગાન્તો ગાયૈ નત્યન્તિકો મનુઃ ॥ ૧૩.૨॥
દુર્ગાસ્ય દેવતા ચ્છન્દો ગાયત્રં નારદો મુનિઃ ।
તારો માયા ચ દુર્ગાયૈ હ્રામાદ્યન્તાઙ્ગકલ્પના   ॥ ૧૩.૩॥
શઙ્ખારિચાપશરભિન્નકરાં ત્રિણેત્રાં

તિગ્મેતરાંશુકલયા વિલસત્કિરીટામ્ ।
સિંહસ્થિતાં   સસુરસિદ્ધનુતાં ચ દુર્ગાં

દૂર્વાનિભાં દુરિતવર્ગહરીં  નમામિ ॥ ૧૩.૪॥
કૃતાભિષેકદીક્ષસ્તુ વસુલક્ષં જપેન્મનુમ્ ।
તદન્તે જુહુયાત્ર્સિપઃસંયુક્તેન પયોન્ધસા ॥ ૧૩.૫॥
અષ્ટસાહસ્રસઙ્ખ્યૈસ્તુ તિલૈર્વા મધુરાપ્લુતૈઃ ।
પીઠાર્ચાયાં પ્રયષ્ટવ્યાઃ ક્રમાત્તચ્છક્તયો નવ ॥ ૧૩.૬॥
પ્રભા માયા જયા સૂક્ષ્મા વિશુદ્ધા નન્દિની તથા ।
સુપ્રભા વિજયા સર્વસિદ્ધિદા નવમી તથા ॥ ૧૩.૭॥
અચ્ર્યા હ્રસ્વત્રયક્લીબરહિતૈશ્ચ  સ્વરૈરિમાઃ ।
તારાન્તે વઙ્કામાભાષ્ય નખદંષ્ટ્રાયુધાનિ  ચ ॥ ૧૩.૮॥
મહાસિંહાય   ચેત્યુક્ત્વા વર્માસ્ત્રનતયઃ ક્રમાત્ ।
સિંહમન્ત્રોઽયમિત્યેવં   સમ્પ્રોક્તા પીઠકલ્પના ॥ ૧૩.૯॥
અઙ્ગૈઃ  સ્યાદાવૃતિઃ પૂર્વા દ્વિતીયા શક્તિભિઃ સ્મૃતા ।

અષ્ટાયુધૈસ્તૃતીયા સ્યાલ્લોકપાલૈશ્ચતુથ્ર્યપિ ॥ ૧૩.૧૦॥
તદાયુધૈઃ પઞ્ચમી ચ દુર્ગાયજનમીદૃશમ્ ।
જયા ચ વિજયા કીર્ત્તિઃ   પ્રીતિશ્ચાથ પ્રભાહ્વયા ॥ ૧૩.૧૧॥
શ્રદ્ધા મેધા શ્રુતિરપિ શક્તયઃ સ્વાક્ષરાદિકાઃ ।
ચક્રશઙ્ખગદાખડ્ગપાશાજ્રુશશરા ધનુઃ ॥ ૧૩.૧૨॥
ક્રમાદષ્ટાયુધાઃ પ્રોક્તા દૌર્ગા દુર્ગતિહારિણઃ ।
ઇત્થં દુર્ગામનૌ જાપહુતાર્ચાભિઃ પ્રસાધિતે ॥ ૧૩.૧૩॥
મન્ત્રીન્દિરાવાન્ભવતિ દીર્ઘાયુર્દુરિતાઞ્જયેત્ ।
યાન્યાનિચ્છતિ કામાન્સ્વાંસ્તાંસ્તાન્પ્રાપ્નોતિ યત્નતઃ ॥ ૧૩.૧૪॥

વિધાય વિધિનાનેન કલશં ચાભિષેચયેત્ ।
યમસૌ ભૂતવેતાલપિશાચાદ્યૈર્વિમુચ્યતે   ।

રાજાભિષિક્તો વિધિના સપત્નાનમુના યજેત્ ॥ ૧૩.૧૫॥
અમુના વિધિના કૃતાભિષેકા લલના પુત્રમવાપ્નુયાદ્વિનીતમ્ ।
હવનાત્તિલસર્ષપૈઃ સહસ્રદ્વિતયૈરાશુ ભવેચ્ચ ગર્ભરક્ષા ॥ ૧૩.૧૬॥
અનયૈવ જપાભિષેકહોમ-

ક્રિયયા સ્યાદનુરઞ્જનં જનાનામ્ ।
ભજતાં સકલાર્થસાધનાર્થં

મુનિવર્યૈઃ પરિકલ્પિતોઽયમાદૌ ॥ ૧૩.૧૭॥
ઉત્તિષ્ઠપદં પ્રથમં પુરુષિ તતઃ કિમ્પદં સ્વપિષિયુક્તમ્ ।
ભયમપિ મેઽન્તે સમુપસ્થિતમિત્યુચ્ચાર્ય યદિપદં પ્રવદેત્ ॥ ૧૩.૧૮॥
શક્યમશક્યં વોક્ત્વા તન્મે ભગવતિ નિગદ્ય શમયપદમ્ ।
પ્રોક્ત્વા ઠદ્વિતયયુતં સપ્તત્રિંશાક્ષરો   મનુઃ પ્રોક્તઃ ॥ ૧૩.૧૯॥
આરણ્યકોઽત્યનુષ્ટુબ્વનદુર્ગાખ્યાઃ ક્રમેણ ભગવત્યાઃ ।
ઋષ્યાદિકાઃ સ્વમનુના વિહિતાન્યઙ્ગાનિ  વાક્યભિન્નેન ॥ ૧૩.૨૦॥
ષડ્ભિશ્ચતુર્ભિરષ્ટભિરષ્ટાર્ણૈઃ   ષડ્ભિરપિ ચ પઞ્ચાર્ણૈઃ ।
જાતિયુતૈશ્ચ વિદધ્યાદઙ્ગાનિ  ચ ષટ્ ક્રમેણ વિશદમતિઃ ॥ ૧૩.૨૧॥
પદ્વયસન્ધિગુદાન્ધ્વાધારોદરપાશ્ર્વહૃત્સ્તનેષુ ગલે ।
દોઃસન્ધિવદનાનાસાકપોલદૃક્કર્ણયુગ્ભ્રુકે ન્યસ્યેત્ ॥ ૧૩.૨૨॥

હેમપ્રખ્યામિન્દુખણ્ડાત્તમૌલિં
શઙ્ખારિષ્ટાભીતિહસ્તાં  ત્રિણેત્રામ્ ।

હેમાબ્જસ્થાં પીતવસ્ત્રાં પ્રસન્નાં
દેવીં  દુર્ગાં દિવ્યરૂપાં નમામિ ॥ ૧૩.૨૩॥

અરિશઙ્ખકૃપાણખેટબાણાન્સધનુઃશૂલકર્તિજનીર્દધાના  ।
ભવતાં મહિષોત્તમાઙ્ગસંસ્થા  નવદૂર્વાસદૃશી શ્રિયેઽસ્તુ દુર્ગા ॥ ૧૩.૨૪॥
ચક્રદરખડ્ગખેટકશરકાર્મુકશૂલસંજ્ઞકકપાલૈઃ ।
ઋષ્ટિમુસલકુન્તનન્દકવલયગદાભિણ્ડિપાલશક્ત્યાખ્યૈઃ ॥ ૧૩.૨૫॥
ઉદ્યદ્વિકૃતિભુજાઢ્યા  મહિષાઙ્ગે  સજલજલદસઙ્કાશા ।
સિંહસ્થા   વાગ્નિનિભા પદ્મસ્થા વાથ મરકતપ્રખ્યા ॥ ૧૩.૨૬॥
વ્યાઘ્રત્વક્પરિધાના સર્વાભરણાન્વિતા ત્રિણેત્રા ચ ।
અહિકલિતનીલકુઞ્ચિતકુન્તલવિલસત્કિરીટશશિશકલા ॥ ૧૩.૨૭॥
સર્પમયવલયનૂપુરકાઞ્ચીકેયૂરહારસમ્પન્ના ।
સુરદિતિજાભયભયદા ધ્યેયા કાત્યાયની પ્રયોગવિધૌ ॥ ૧૩.૨૮॥
સંયતચિત્તો લક્ષચતુષ્કં જપ્ત્વા હુનેદ્દશાંશેન ।
વ્રીહિતિલાજ્યહવિર્ભિઃ   સમ્યક્સઞ્ચિન્ત્ય ભગવતીમનલે ॥ ૧૩.૨૯॥
પીઠે પૂર્વપ્રોક્તે પૂજ્યાઙ્ગૈઃ  શક્તિભિસ્તથાષ્ટાભિઃ ।
અષ્ટાયુધૈશ્ચ માતૃભિરાશેશૈઃ ક્રમશ એવ દુર્ગેયમ્ ॥ ૧૩.૩૦॥
આર્યા દુર્ગા ભદ્રા સભદ્રકાલી તથામ્બિકાખ્યા ચ ।
ક્ષેમ્યા સવેદગર્ભા ક્ષેમકરી ચેતિ શક્તયઃ પ્રોક્તાઃ ॥ ૧૩.૩૧॥
અરિદરકૃપાણખેટકબાણધનુઃશૂલસંયુતકપાલાઃ ।
અષ્ટાયુધાઃ ક્રમોક્તાઃ પૂર્વવિધાનવદથોદિતં શેષમ્ ॥ ૧૩.૩૨॥
ઇત્થં જપાર્ચનાહુતસિદ્ધમનોર્મન્ત્રિણઃ પ્રયોગવિધિઃ ।
વિહિતો જપઃ પ્રતિદિનં નિજરક્ષાયૈ શતં સહસ્રં વા ॥ ૧૩.૩૩॥
ઉદ્દિશ્ય યદ્યદેનં મનું જપેદથ સહસ્રમયુતં વા ।
તત્તન્મન્ત્રી લભ્યેદચિરાત્તદનુગ્રહાદસાધ્યમપિ ॥ ૧૩.૩૪॥
સ્નાત્વાર્કાભિમુખઃ સન્નાભિદ્વયસેઽમ્ભસિ સ્થિતો મન્ત્રી ।
અષ્ટોધ્ર્વશતં પ્રજપેન્નિજવાઞ્છિતસિદ્ધયે ચ લક્ષ્મ્યૈ ચ ॥ ૧૩.૩૫॥

ધ્યાત્વા ત્રિશૂલહસ્તાં જ્વરસર્પગ્રહવિપત્સુ જન્તૂનામ્ ।
સંસ્પૃશ્ય શિરસિ જપ્યાત્તજ્જન્યોપદ્રવં શમયેત્ ॥ ૧૩.૩૬॥
અયુતં તિલૈર્વનોત્થૈ રાજીભિર્વા હુનેત્સમિદ્ભિર્વા  ।
માયૂરિકીભિરચિરાત્સોઽપસ્મારાદિકાંશ્ચ નાશયતિ ॥ ૧૩.૩૭॥
જુહુયાદ્રોહિણસમિધામયુતં મન્ત્રી પુનઃ સશુઙ્ગાનામ્  ।
સર્વાપદાં વિમુક્ત્યૈ સર્વસમૃદ્ધ્યૈ ગ્રહાદિશાન્ત્યૈ ચ ॥ ૧૩.૩૮॥
આર્કૈઃ સમિત્સહસ્રૈઃ પ્રતિજુહુયાદર્કવારમારભ્ય ।
દશદિનતોઽર્વાગ્વાઞ્છિતસિદ્ધિર્દેવ્યાઃ પ્રસાદતો ભવતિ ॥ ૧૩.૩૯॥
શુદ્ધૈઃ સારૈરિધ્મૈસ્ત્રિદિનં વા સપ્તરાત્રકં વાપિ ।
પ્રતિશકલં પ્રતિજુહુયાન્મનુના નિજવાઞ્છિતાપ્તયે મન્ત્રી ॥ ૧૩.૪૦॥
વિશિખાનાં ત્રિંશત્કં   પુરો નિધાયાથ તીક્ષ્ણતૈલેન ।
જુહુયાત્સહસ્રકં વાયુતમપિ સઙ્ખ્યાસુ પૂરિતાસુ પુનઃ ॥ ૧૩.૪૧॥
સમ્પાતિતતૈલેન ચ શરાન્સમભ્યજ્ય પૂર્વવજ્જપ્યાત્ ।
તાનથ શૂરો ધન્વી શુદ્ધાચારઃ પ્રવેધયેદ્બાણાન્ ॥ ૧૩.૪૨॥
પ્રતિસેનાયા મધ્યે સા ધાવતિ સદ્ય એવ સમ્ભ્રાન્તા ।
ભૂયો ગુરું ધનૈરપિ ધાન્યૈઃ પરિપૂજયેચ્ચ કારયિતા ॥ ૧૩.૪૩॥
અષ્ટોત્તરશતજપ્તં યચ્છિરસિ પ્રક્ષિપેચ્ચિતાભસ્મ ।
સ તુ વિદ્વિષ્ટો લોકૈર્દેશાદ્દેશાન્તરં પરિભ્રમતિ ॥ ૧૩.૪૪॥
કારસ્કરસ્ય પત્રૈરષ્ટસહસ્રૈર્નિપાતિતૈર્મરુતા   ।
જુહુયાત્સપાદપાંસુભિરુચ્ચાટકરં ભવેદ્રિપોઃ સદ્યઃ ॥ ૧૩.૪૫॥
સેનાં સંસ્તમ્ભયિતું વિષતરુસુમનઃસહસ્રકં જુહુયાત્ ।
તાવદ્ભિસ્તત્પત્રૈર્જુહુયાન્મન્ત્રી   ચ તાં નિવર્તયિતુમ્ ॥ ૧૩.૪૬॥
વિષતરુમયીં  ચ શત્રોઃ પ્રતિકૃતિમસકૃત્પ્રતિષ્ઠિતપ્રાણામ્  ।
છિત્ત્વા ચ્છિત્ત્વા કાકોલૂકવસાક્તૈઃ સહસ્રમષ્ટૌ ચ ॥ ૧૩.૪૭॥
અસિતચતુર્દશ્યાં તદ્ગાત્રૈર્જુહુયાદરણ્યકેઽર્ધનિશિ   ।
ત્રિચતુર્દશીપ્રયોગાદર્વાઙ્ મ્રિયતે રિપુર્ન સન્દેહઃ ॥ ૧૩.૪૮॥
સ્વવસારક્તોપેતૈર્જુહુયાત્પત્રૈરુલૂકવાયસયોઃ   ।
મ્રિયતેઽરાતિર્મત્તસ્તૂન્મત્તસમિત્સહસ્રહોમેન ॥ ૧૩.૪૯॥

સંસ્થાપિતાનિલાં તાં પ્રતિકૃતિમુષ્ણોદકે  વિનિક્ષિપ્ય ।
પ્રજપેદુન્માદઃ સ્યાચ્છત્રોર્દુગ્ધાભિષેકતઃ શાન્તિઃ ॥ ૧૩.૫૦॥
રવિબિમ્બગતામરુણાં કરયુગપરિકૢપ્તશૂલતર્જનિકામ્ ।
ધ્યાત્વાયુતં પ્રજપ્યાન્મારયિતું સદ્ય એવ રિપુનિવહમ્ ॥ ૧૩.૫૧॥
અસિખેટકરાર્કસ્થા ક્રુદ્ધા મારયતિ સૈવ જપવિધિના ।
સિંહસ્થા   બાણધનુષ્કરા સમુચ્ચાટયેદરીનચિરાત્ ॥ ૧૩.૫૨॥
વિષતરુસમિદયુતહુતાદથ કરિણો રોગિણો ભવન્ત્યચિરાત્ ।
તત્પર્ણૈશ્ચ વિનાશસ્તેષામુચ્ચાટનં ચ તત્પુષ્પૈઃ ॥ ૧૩.૫૩॥
આનિત્યસમિદ્ધોમાદ્રોગા નશ્યન્તિ દન્તિનામચિરાત્ ।
તત્પુષ્પૈર્મુધરાક્તૈર્હોમાચ્ચ વશીભવન્તિ માતઙ્ગાઃ  ॥ ૧૩.૫૪॥
ત્રિમધુરયુતૈરનિત્યકપત્રૈર્મત્તા ભવન્તિ તે સદ્યઃ ।
રક્ષાકરસ્તુ કરિણાં તજ્જાપિતપઞ્ચગવ્યલેપઃ સ્યાત્ ॥ ૧૩.૫૫॥
આજ્યતિલરાજ્યનિત્યકદુગ્ધોદકપઞ્ચગવ્યતણ્ડુલકૈઃ ।
સઘૃતૈશ્ચ પ્રત્યેકં સહસ્રહવનં ગજાશ્વર્ધનકૃત ॥ ૧૩.૫૬॥
દ્વિજભૂરુહં મહાન્તં છિત્ત્વા નિર્ભિદ્ય   પઞ્ચધા ભૂયઃ ।
આશાક્રમેણ પઞ્ચાયુધા વિધેયાશ્ચ સાધુશિલ્પવિદા ॥ ૧૩.૫૭॥
શઙ્ખઃ સનન્દકોઽરિઃ શાઙ્ર્ગઃ  કૌમોદકી દિશાક્રમતઃ ।
પઞ્ચેતિ પઞ્ચગવ્યે નિધાય જપ્યાચ્ચ પઞ્ચસાહસ્રમ્ ॥ ૧૩.૫૮॥
તાવદ્ધૃતેન જુહુયાત્તેષ્વથ સમ્પાત્ય સાધુ સમ્પાતમ્ ।
પુનરપિ તાવજ્જપ્ત્વા મધ્યાદ્યવટેષુ પઞ્ચગવ્યયુતમ્ ॥ ૧૩.૫૯॥
સંસ્થાપ્ય સમીકૃત્ય ચ બલિં  હરેત્તત્ર તત્ર તન્મન્ત્રૈઃ ।
પુરરાષ્ટ્રગ્રામાણાં કાર્યા રક્ષૈવમેવ મન્ત્રવિદા ॥ ૧૩.૬૦॥
યસ્મિન્દેશે વિહિતા રક્ષેયં તત્ર વર્ધતે મહાલક્ષ્મીઃ ।
ધનધાન્યસમૃદ્ધિઃ સ્યાદ્રિપુચોરાદ્યાશ્ચ નૈવ બાધન્તે ॥ ૧૩.૬૧॥
પદ્મોત્પલકુમુદહુતૈર્નૃપપત્નીબ્રાહ્મણાન્વશીકુરુતે ।
કહ્લારલોણહોમૈર્વિટ્છૂદ્રાઞ્જાતિભિસ્તથા    ગ્રામમ્ ॥ ૧૩.૬૨॥
અથવારિદરગદામ્બુજકરં મુકુન્દં  વિચિન્ત્ય રવિબિમ્બે ।

વ્યત્યસ્તપુરુષભગવતિપદં મનું જપતુ સર્વસિદ્ધિકરમ્ ॥ ૧૩.૬૩॥
સાધ્યાખ્યાક્ષરર્ગિભતં   મનુમમું પત્રે લિખિત્વા ચ ત-

ચ્ચક્રીહસ્તમૃદા કૃતપ્રતિકૃતેર્વિન્યસ્ય   મન્ત્રી હૃદિ ।
સપ્તાહં ત્વથ પુત્તલીમભિમુખે સંસ્થાપ્ય સન્ધ્યાત્રયે

જપ્યાદષ્ટશતં ચિરાય વશતાં ગચ્છત્યસૌ નિશ્ચયઃ ॥ ૧૩.૬૪॥
વ્રીહીણાં જુહુયાન્નરોઽષ્ટશતકં સંવત્સરાદ્બ્રીહિમા-

ન્ગોદુગ્ધૈઃ પશુમાન્ધૃતૈઃ કનકવાન્દધ્ના ચ સર્ર્વિદ્ધમાન્ ।
અન્નૈરન્નસમૃદ્ધિમાંશ્ચ મધુભિઃ સ્યાદ્રત્નવાન્દૂર્વયા-

પ્યાયુષ્માન્પ્રતિપદ્ધુતેન મહતીં  સદ્યઃ શ્રિયં પ્રાપ્નુયાત્ ॥ ૧૩.૬૫॥
છાન્તં મરુત્તુરીયવર્ણયુતં સવાદ્યં

સંવીપસ્ય શૂલિનિપદં ચ સદુષ્ટશબ્દમ્ ।
પઞ્ચાન્તકં સદહનં પરિભાષ્ય હાન્તં

હુમ્ફડ્દ્વિઠાન્તમિતિ શૂલિનિમન્ત્રમેતત્ ॥ ૧૩.૬૬॥
ઋષિર્દીર્ઘતમાશ્છન્દઃ કકુબ્દુર્ગા ચ દેવતા ।
દુર્ગા હૃદ્વરદા શીર્ષં શિખા સ્યાદ્વિન્ધ્યવાસિની ॥ ૧૩.૬૭॥
વર્મ ચાસુરર્મિદન્યા   યુદ્ધપૂર્વપ્રિયે તથા ।
ત્રાસયદ્વિતયં ચાસ્ત્રં દેવસિદ્ધસુપૂજિતે ॥ ૧૩.૬૮॥

નન્દિન્યન્તે રક્ષયુગં મહાયોગેશ્વરીતિ ચ ।
શૂલિન્યાદ્યં તુ પઞ્ચાઙ્ગં  હુમ્ફડન્તમિતીરિતમ્ ।

અઙ્ગકર્મૈવ  રક્ષાકૃત્પ્રોક્તં  ગ્રહનિવારણમ્ ॥ ૧૩.૬૯॥
બિભ્રાણા શૂલબાણાસ્યરિસદરગદાચાપપાશાન્કરાબ્જૈ-

ર્મેઘશ્યામા કિરીટોલ્લિખિતજલધરા ભીષણા ભૂષણાઢ્યા ।
સિંહસ્કન્ધાધિરૂઢા   ચતસૃભિરસિખેટાઆન્વિતાભિઃ પરીતા

કન્યાભિર્ભિન્નદૈત્યા   ભવતુ ભવભયધ્વંસિની શૂલિની વઃ ॥ ૧૩.૭૦॥
એવં વિચિન્ત્ય પુનરક્ષરલક્ષમેનં

મન્ત્રી જપેત્પ્રતિજુહોતુ દશાંશતોઽન્તે ।
આજ્યેન સાજ્યહવિષા પ્રયજેચ્ચ દેવી-

મઙ્ગાષ્ટશક્તિનિજહેતિદિશાધિનાથૈઃ  ॥ ૧૩.૭૧॥
દુર્ગા ચ વરદા વિન્ધ્યવાસિન્યસુરર્મિદની   ।

યુદ્ધપ્રિયા દેવસિદ્ધપૂજિતા નન્દિની તથા ॥ ૧૩.૭૨॥
મહાયોગેશ્વરી ચાષ્ટશક્તયઃ સમુદીરિતાઃ ।
રથાઙ્ગશઙ્ખાસિગદાબાણકાર્મુકસંજ્ઞિતાઃ  ॥ ૧૩.૭૩॥

સશૂલપાશા યષ્ટવ્યા દિક્ક્રમાદષ્ટ હેતયઃ ।
દીક્ષાજપહુતાર્ચાભિઃ સિદ્ધિઃ કર્મ સમાચરેત્ ।

આમયોન્માદભૂતાપસ્મારક્ષ્વેલશમાદિકમ્ ॥ ૧૩.૭૪॥
ઉદ્ઘૂર્ણૈઃ પ્રહરણકૈરુદીર્ણવેગૈઃ

શૂલાદ્યૈર્નિજમથ   શૂલિનીં  વિચિન્ત્ય ।
આવિશ્ય ક્ષણમિવ જપ્યમાનમન્ત્ર-

સ્યાવૃત્ત્યા દ્રુતમપયાન્તિ ભૂતસઙ્ઘાઃ  ॥ ૧૩.૭૫॥
અન્તરાથ પુનરાત્મરોગિણામમ્બિકામપિ નિજાયુધાકુલામ્ ।
સંવિચિન્ત્ય જપતોઽરિમુદ્રયા વિદ્રવન્ત્યવશવિગ્રહા ગ્રહાઃ ॥ ૧૩.૭૬॥
અહિમૂષિકવૃશ્ચિકાદિજં વા બહુપાત્કુક્કુરલૂતિકોદ્ભવં વા ।
વિષમાશુ વિનાશયેન્નરાણાં પ્રતિપત્ત્યૈવ ચ વિન્ધ્યવાસિની સા ॥ ૧૩.૭૭॥
આધાય બાણે નિશિતેઽથ દેવીં  ક્ષેમઙ્કરીં  મન્ત્રમિમં જપિત્વા ।
તદ્વેધનાદેવ વિપક્ષસેના દિશો દશાધાવતિ નષ્ટસંજ્ઞા ॥ ૧૩.૭૮॥
આત્માનમાર્યાં પ્રતિપદ્ય શૂલ-

પાશાન્વિતાં વૈરિબલં પ્રવિશ્ય ।
મન્ત્રં જપન્નાશુ પરાયુધાનિ

ગૃહ્ણાતિ મુષ્ણાતિ ચ બોધમેષામ્ ॥ ૧૩.૭૯॥
તિલસિદ્ધાર્થૈર્જુહુયાલ્લક્ષં   મન્ત્રી સપત્નામયુતમ્ ।
સ તુ રોગાભિહતાત્મા મૃતિમેતિ ન તત્ર સન્દેહઃ ॥ ૧૩.૮૦॥
ત્રિમધુરયુક્તૈશ્ચ તિલૈરષ્ટસહસ્રં જુહોતિ યોઽનુદિનમ્ ।
અપ્રતિહતાસ્ય શક્તિર્ભૂયાત્પ્રાગેવ વત્સરતઃ ॥ ૧૩.૮૧॥
ર્સિપષાષ્ટશતહોમતોઽમુના  વાઞ્છિતં સકલમબ્દતો ભવેત્ ।
દૂર્વયા ત્રિકયુજેપ્સિતં લભેત્સમ્યગષ્ટશતસઙ્ખ્યયા હુતાત્ ॥ ૧૩.૮૨॥
ક્ષુરિકાકૃપાણનખરા મન્ત્રેણાનેન સાધુ સઞ્જપ્તાઃ ।
સમ્પાતાજ્યસુસિક્તા અપ્રતિહતશક્તયો ભવન્તિ યુધિ ॥ ૧૩.૮૩॥

prapanchasAratantraH.pdf 103



પ્રપઞ્ચસારતન્ત્રઃ

ગોમયવિહિતાઙ્ગુલિકાં  જુહુયાચ્છતમષ્ટપૂર્વકં મન્ત્રી ।
દિવસૈઃ સપ્તભિરિષ્ટૌ દ્વિષ્ટૌ ચ મિથો વિયોગિનૌ ભવતઃ ॥ ૧૩.૮૪॥
અસ્પૃષ્ટકું ગોમયમન્તરિક્ષે સઙ્ગૃહ્ય  જપ્ત્વા ત્રિસહસ્રમાનમ્ ।
ધિયાસતાં વૈ નિખનેન્નરાણાં સંસ્તમ્ભનં દ્વારિ ચમૂમુખે ચ ॥ ૧૩.૮૫॥
પાનીયાન્ધઃપાણિમાર્યાં પ્રસન્નાં

ધ્યાત્વા ગ્રામં વા પુરં વાપિ ગચ્છન્ ।
જપ્ત્વા મન્ત્રં તર્પયિત્વા પ્રવિષ્ટો

મૃષ્ટં ભોજ્યં પ્રાપ્નુયાદ્ભૃત્યવર્ગૈઃ ॥ ૧૩.૮૬॥
આર્કૈર્મન્ત્રી ત્રિમધુરયુતૈરર્કસાહસ્રમિધ્મૈ-

રાશ્વત્થૈર્વા ત્વતિવિશદચેતાસ્તિલૈર્વા જુહોતુ ।
યાનુદ્દિશ્યાવહિતમનસા તન્મયે સમ્યગગ્નૌ

તે વશ્યાઃ સ્યુર્વિધુરિતધિયો   નાત્ર કાર્યો વિચારઃ ॥ ૧૩.૮૭॥
કુર્યાત્પ્રયોગાનપિ દાવદુર્ગાકલ્પોદિતાન્વૈ મનુનામુના ચ ।
મન્ત્રી જપાર્ચાહુતિતર્પણાદ્યાન્નાલ્પો  હિ મન્વોરનયોર્વિશેષઃ   ॥ ૧૩.૮૮॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ત્રયોદશઃ પટલઃ ॥

॥ ચતુર્દશઃ પટલઃ ॥

અથ કથિષ્યે મન્ત્રં ચતુરક્ષરસંજ્ઞકં સમાસેન ।
પ્રણવો ભુવનાધીશો દણ્ડિખમસ્યાદિકો વિસર્ગાન્તઃ ॥ ૧૪.૧॥
ઋષિરસ્યાજશ્છન્દો ગાયત્રં દેવતા ચ ભુવનેશી ।
અઙ્ગાનિ  ષટ્ ક્રમેણ પ્રોક્તાનિ પ્રણવશક્તિબીજાભ્યામ્ ॥ ૧૪.૨॥
ભાસ્વદ્રત્નૌઘમૌલિસ્ફુરદમૃતરુચો રઞ્જયચ્ચારુ રેખાં

સમ્યક્સન્તપ્તકાર્તસ્વરકમલનજપાભાસુરાભિઃ પ્રભાભિઃ ।
વિશ્વાકાશાવકાશં જ્વલયદશિશિરં ધર્તૃ પાશાજ્રુશેષ્ટા-

ભીતીનાં ભઙ્ગિતુઙ્ગસ્તનમવતુ   જગન્માતુરાર્કં વપુર્વઃ ॥ ૧૪.૩॥
સન્દીક્ષિતોઽથ પ્રજપેચ્ચ મન્ત્રં મન્ત્રી પુનર્લક્ષચતુષ્કમેનમ્ ।
પુષ્પૈસ્તદન્તે દ્વિજવૃક્ષજાતૈઃ સ્વાદુપ્લુતૈર્વા જુહુયાત્સરોજૈઃ  ॥ ૧૪.૪॥
મનોરથાર્કાત્મતયા ત્વનેન પ્રવત્ર્યતેઽઘ્ર્યેપહિતા પ્રપૂજા ।
સમે સુમૃષ્ટે રચયેદ્વિવિક્તે શુદ્ધે તલે સ્થણ્ડિલમઙ્ગણસ્ય  ॥ ૧૪.૫॥
પ્રજયેદથ પ્રભૂતાં વિમલાં સારાહ્વયાં સમારાધ્યામ્ ।
પરમસુખામગ્ન્યાદિષ્વશ્રિષુ મધ્યે ચ પીઠકૢપ્તેઃ પ્રાક્ ॥ ૧૪.૬॥
હ્રસ્વત્રયક્લીબવિયોજિતાભિઃ  ક્રમાત્કૃશાન્વિન્દુયુતાભિરજ્ભિઃ ।
સહાભિપૂજ્યા નવ શક્તયઃ સ્યુઃ પ્રોદ્યોતનાઃ પ્રાજ્યતરપ્રભાવાઃ ॥ ૧૪.૭॥
દીપ્તા સૂક્ષ્મા જયા ભદ્રા વિભૂતિર્વિમલા   તથા ।
અમોઘા વિદ્યુતા ચૈવ નવમી સર્વતોમુખી ॥ ૧૪.૮॥
બ્રહ્માવિષ્ણુશિવાત્મકં સમીર્ય સૌરાય યોગપીઠાય ।
પ્રોક્ત્વેતિ નતિમપિ પુનઃ સમાપયેત્પીઠમન્ત્રમહિમરુચેઃ ॥ ૧૪.૯॥
આવાહ્ય હાલ્ર્લેખિકમર્કમઘ્ર્યપાદ્યાચમાદ્યૈર્મધુપર્કયુક્તૈઃ ।

પ્રપૂજયેદાવરણૈઃ સમસ્તસમ્પત્ત્યવાપ્ત્યૈ તદધીનચેતાઃ ॥ ૧૪.૧૦॥
હૃલ્લેખાદ્યાઃ પઞ્ચ ચ યષ્ટ્વાઙ્ગૈસ્તદનુ  માતૃભિઃ પશ્ચાત્ ।
ઓઙ્કારાદ્યૈરાશાપાલૈરભ્યર્ચયેત્ક્રમાન્મન્ત્રી ॥ ૧૪.૧૧॥
પ્રતિપૂજ્ય શક્તિમિતિ તત્ર પુરઃ

પ્રણિધાય તામ્રરચિતં ચષકમ્ ।
પ્રજપન્મનું પ્રતિગતક્રમતઃ

પ્રતિપૂરયેત્સુવિમલૈઃ સલિલૈઃ ॥ ૧૪.૧૨॥
અક્ષતકુશયવદૂર્વાતિલસર્ષપકુસુમચન્દનોપેતૈઃ ।
પ્રસ્થગ્રાહ્યચ્છિદ્રં સ્વૈક્યં સમ્ભાવયન્સમાહિતધીઃ ॥ ૧૪.૧૩॥
ઇષ્ટ્વા દિનેશમથ પીઠગતં તથૈવ

વ્યોમસ્થિતં પરિવૃતાવરણં વિલોક્ય ।
અષ્ટોત્તરં શતમથ પ્રજપેન્મનું તં

પૂર્વોત્તરં નિજકરેણ પિધાય પાત્રમ્ ॥ ૧૪.૧૪॥
ભૂયોઽભ્યચ્ર્ય સુધામયં જલમથો તદ્ગન્ધપુષ્પાદિભિ-

ર્જાનુભ્યામવનિં  ગતશ્ચષકમપ્યામસ્તકં પ્રોદ્ધરન્ ।
દદ્યાન્મણ્ડલબદ્ધદૃષ્ટિહૃદયો ભક્ત્યાઘ્ર્યમોજોબલ-

જ્યોતિર્દીપ્તિયશોધૃતિસ્મૃતિકરં લક્ષ્મીપ્રદં ભાસ્વતે ॥ ૧૪.૧૫॥
અથ કૃતપુષ્પાઞ્જલિરપિ પુનરષ્ટશતં જપેન્મનું મન્ત્રી ।
યાવદ્રશ્મિષુ ભાનોવ્ર્યાપ્નોત્યમ્ભઃ સુધામયં તદપિ ॥ ૧૪.૧૬॥
અમૃતમયજલાવસિક્તગાત્રો દિનપતિરપ્યમૃતત્વમાતનોતિ ।
ધનવિભવસુદારમિત્રપુત્રં પશુગણજુષ્ટમનન્તભોગયોગિ ॥ ૧૪.૧૭॥
તસ્માદિનાય દિનશો દદતાદ્દિનાદૌ

દૈન્યાપનોદિતનવે દિનવલ્લભાય ।
અઘ્ર્યં સમગ્રવિભવસ્ત્વથ વાર્કવારે

પારં સ ગચ્છતિ ભવાહ્વયવારિરાશેઃ ॥ ૧૪.૧૮॥
અનુદિનમર્ચયિતવ્યઃ પુંસા વિધિનામુનાથ વા રવયે ।
દદ્યાદઘ્ર્યદ્વયમપિ કુર્યાદ્વા વાઞ્છિતાર્થસમવાપ્ત્યૈ ॥ ૧૪.૧૯॥
એકીકૃત્ય સમસ્તવસ્ત્વનુગતાનાદિત્યચન્દ્રાનલા-

ન્વેદાદ્યેન ગુણાત્મકેન સગુણાનાકૃષ્ય હૃલ્લેખયા ।

સર્વં તત્પ્રતિમથ્ય તાવપિ સમાવષ્ટભ્ય હંસાત્મના
નિત્યં શુદ્ધમનન્યમક્ષરપદં મન્ત્રંઈ ભવેદ્યોગતઃ ॥ ૧૪.૨૦॥

અથ વદામ્યજપામનુમુત્તમં સકલસંસૃતિયાપનસાધનમ્ ।
દુરિતરોગવિષાપહરં નૃણામિહ પરત્ર ચ વાઞ્છિતસિદ્ધિદમ્ ॥ ૧૪.૨૧॥
વિષ્ણુપદં સસુધાકરખણ્ડં ચન્દ્રયુગાવધિકં વતુરીયમ્ ।
ક્ષેત્રવિદો મનુરેષ સમુક્તો યં પ્રજપત્યપિ સન્તતમાત્મા ॥ ૧૪.૨૨॥
ઋષ્યાદ્યા બ્રહ્મદૈવ્યાદિગાયત્રીપરમાત્મકઃ ।
હંસાક્લીબકલાદીર્ઘયુજાઙ્ગાનિ  સમાચરેત્ ॥ ૧૪.૨૩॥
અરુણકનકવર્ણં પદ્મસંસ્થં ચ ગોરી-

હરનિયમિતચિહ્નં સૌમ્ય તાનૂનપાતમ્ ।
ભવતુ ભવદભીષ્ટાવાપ્તયે પાશટજ્ર-

ભયવરદવિચિત્રં રૂપમર્ધામ્બિકેશમ્ ॥ ૧૪.૨૪॥
પ્રજપેદ્વાદશલક્ષં મનુમિમાજ્યાન્વિતૈશ્ચ દૌગ્ધાન્નૈઃ ।
તાવત્સહસ્રમાનં જુહુયાત્સૌરે સમર્ચનાપીઠે ॥ ૧૪.૨૫॥
નિક્ષિપ્ય કલમસ્મિન્પૂર્વોક્તાનામપામથૈકેન ।
આપૂર્ય ચોપચર્ય ચ વિદ્વાનઙ્ગૈઃ  પ્રપૂજયેત્પૂર્વમ્ ॥ ૧૪.૨૬॥
ઋતવસુરનરસંજ્ઞાસ્તથર્તવો બદ્રિપૂર્વિકાજાન્તાઃ   ।
આશોપાશાસ્થેયાસ્તતો દિશાપાસ્તતશ્ચ વઙ્કાઆદ્યાઃ ॥ ૧૪.૨૭॥
ઇતિ પરિપૂજ્ય ચ કલશં

પુનરભિષિચ્યાથ નિયમિતોઽઘ્ર્યમપિ ।
દદ્યાદિનાય ચૈહિક-

પારત્રિકસિદ્ધયે ચિરં મન્ત્રી ॥ ૧૪.૨૮॥
ઇન્દુદ્વયોદિતસુધારસપૂર્ણસાર્ણ-

સમ્બદ્ધબિન્દુસુસમેધિતમાદિબીજમ્ ।
સઞ્ચિન્ત્ય યો મનુમિમં ભજતે મનસ્વી

સ્વાત્મૈક્યતોઽથ દુરિતૈઃ પરિમુચ્યતેઽસૌ ॥ ૧૪.૨૯॥
વ્યોમાનુગેન ચ સુધામ્બુમુચા સુદામા

પ્રદ્યોતમાનસવિનિઃસૃતશીતરુગ્ભ્યામ્ ।
આબાધિતા દહનચન્દ્રલસન્મહોભ્યાં

રોગાપમૃત્યુવિષદાહરુજઃ પ્રયાન્તિ ॥ ૧૪.૩૦॥
હંસાણ્ડાકારરૂપં સ્રુતપરમસુધં મૂર્ધ્નિ  ચન્દ્રં જ્વલન્તં

નીત્વા સૌષુમ્નમાર્ગં નિશિતમતિરથ વ્યાપ્તદેહોપગાત્રમ્ ।
સ્મૃત્વા સઞ્જપ્ય મન્ત્રં પલિતવિષશિરોરુગ્જ્વરોન્માદભૂતા-

પસ્મારાદીંશ્ચ  મન્ત્રી હરતિ દુરિતદૌર્ભાગ્યદારિદ્ર્યદોષૈઃ ॥ ૧૪.૩૧॥
વિધાય લિપિપજ્ર્જં મનુયુતોલ્લસત્ર્કિણકં

નિધાય ઘટમત્ર પૂરયતુ વારિણા તન્મુખમ્ ।
વિધાય શશિનાત્મમન્ત્રયુતવામદોષ્ણા પુનઃ

સુધાયિતરસૈઃ સ્વસાધ્યમભિષેચયેત્તજ્જલૈઃ ॥ ૧૪.૩૨॥
નારી નરો વા વિધિનાભિષિક્તો

મન્ત્રેણ તેનેતિ વિષદ્વયોઢૈઃ ।
રોગૈસ્તદાધિપ્રભવૈર્વિયુક્ત  -

શ્ચિરાય જીવેત્કરણૈઃ સુશુદ્ધૈઃ ॥ ૧૪.૩૩॥
કરેણ તેનૈવ જલાભિપૂર્ણં પ્રજપ્ય મન્ત્રી કરકં પિધાય ।
સુધાયિતૈસ્તૈર્વિષિણં   નિષિઞ્ચેદ્વિષં નિહન્યાદપિ કાલકૂટમ્ ॥ ૧૪.૩૪॥
ગદિતં નિજપાણિતલં વિષિણઃ

શિરસિ પ્રવિધાય જલૈઃ શિતધીઃ ।
અચિરાત્પ્રતિમોચયતે વિષતો

મતિમાનથ તક્ષકદષ્ટમપિ ॥ ૧૪.૩૫॥
ઇત્યજપામન્ત્રવિધિઃ સમ્પ્રોક્તઃ સઙ્ગ્રહેણ  મન્ત્રિવરાઃ ।
યં પ્રાપ્ય સકલવસુસુખધર્મયશોભુક્તિમુક્તિભાજઃ સ્યુઃ ॥ ૧૪.૩૬॥
અરુણા શિખિદીર્ઘયુતા હૃલ્લેખા શ્વેત્તયા યુતાનન્તા ।
પ્રોક્તઃ પ્રયાજનાનાં તિલકસ્તુ યથાર્થવાચકો મન્ત્રઃ ॥ ૧૪.૩૭॥
ગુહયાદાચરણતલં કણ્ઠાદાગુહ્યમાગલં કાન્તાન્ ।
વિન્યસ્ય મન્ત્રબીજાન્ક્રમેણ મન્ત્રી કરોતુ ચાઙ્ગાનિ  ॥ ૧૪.૩૮॥
મન્ત્રસ્ય મધ્યમનુના દીર્ઘયુજાઙ્ગાનિ  ચેહ કથિતાનિ ।
ધ્યાયેત્પુનરહિમકરં મન્ત્રી નિજવાઞ્છિતાર્થલાભાય ॥ ૧૪.૩૯॥
અરુણસરોરુહસંસ્થસ્ત્રિદૃગરુણોઽરુણસરોજયુગલધરઃ ।
કલિતાભયવરદો દ્યુતિબિમ્બોઽમિતભૂષણસ્ત્વિનોઽવતુ વઃ ॥ ૧૪.૪૦॥

કૃતસન્દીક્ષો મન્ત્રી દિનકરલક્ષં જપેન્મનું જુહુયાત્  ।
તાવત્સહસ્રમન્નૈઃ સઘૃતૈર્મધુરાપ્લુતૈસ્તિલૈરથ વા ॥ ૧૪.૪૧॥
પ્રાગભિહિતેન વિધિના પીઠાદ્યં પ્રતિવિધાય તત્ર પુનઃ ।
વિન્યસ્ય કલશમસ્મિન્પ્રપૂજયેત્તરણિમપિ ચ સાવરણમ્ ॥ ૧૪.૪૨॥
અઙ્ગૈઃ  પ્રથમાવરણં ગ્રહૈર્દ્વિતીયં   તૃતીયમાશેશૈઃ ।
મુખ્યતરગન્ધસુમનોધૂપાદ્યૈરાત્તભક્તિનમ્રમનાઃ ॥ ૧૪.૪૩॥
પ્રાગાદિદિશાસંસ્થાઃ શશિબુધગુરુભાર્ગવાઃ ક્રમેણ સ્યુઃ ।
આગ્નેયાદિષ્વશ્રિષુ ધરણિજમન્દાહિકેતવઃ પૂજ્યાઃ ॥ ૧૪.૪૪॥
શુભ્રસિતપીતશુક્લા રક્તાસિતધૂમ્રકૃષ્ણકાઃ ક્રમશઃ ।
ચન્દ્રાદ્યાઃ કેત્વન્તા વામોરુન્યસ્તવામકરલસિતાઃ ॥ ૧૪.૪૫॥
અપરકરાભયમુદ્રાવિકૃતમુખોઽહિઃ કરાહિતાઞ્જલિયુક્ ।
દંષ્ટ્રોગ્રાસ્યો  મન્દઃ સુવર્ણસદૃશાંશુકાદિભૂષશ્ચ ॥ ૧૪.૪૬॥
સમ્પૂજ્યૈવં વિધિના વિધિવદ્ગોરોચનાદિભિદ્ર્રવ્યૈઃ ।
દદ્યાદઘ્ર્યં રવયે મન્ત્રી નિજવાઞ્છિતાર્થલાભાય ॥ ૧૪.૪૭॥
ગોરોચનાસ્રતિલવૈણવરાજિરક્ત-

શીતાખ્યશાલિકરવીરજપાકુશાગ્રાન્ ।
શ્યામાકતણ્ડુલયુતાંશ્ચ યથાપ્રલાભા-

ન્સંયોજ્ય ભક્તિભરતોઽઘ્ર્યવિધિર્વિધેયઃ   ॥ ૧૪.૪૮॥
કૃત્વા  મણ્ડલમષ્ટપત્રલસિતં તત્ર્કિણકાયાં તથા

પત્રાગ્રેષુ નિધાય કુમ્ભનવકં તત્પૂરયિત્વા જલૈઃ ।
આવાહ્ય ક્રમશો ગ્રહાન્નવ સમારાધ્યાભિષેકક્રિયાં

કુર્યાદ્યો ગ્રહવૈકૃતાદિ વિલયં યાન્ત્યસ્ય લક્ષ્મીર્ભવેત્ ॥ ૧૪.૪૯॥
ગૃહપરિમિતમિષ્ટ્વા પૂર્વકૢપ્ત્યા દિનેશં

પ્રતિજુહુત નિજક્ર્ષે વૈકૃતે વા ગ્રહાણામ્ ।
શુભમતિરુપરાગે ચન્દ્રભાન્વોઃ સ્વભે વા

રિપુનૃપજભયે વા ઘોરરૂપે ગદે વા ॥ ૧૪.૫૦॥
અર્કદ્વિજાઙ્ઘ્રિપમયૂરકપિપ્પલાશ્ચ

સોદુમ્બરાઃ ખદિરશમ્યભિધાઃ સદૂર્વાઃ ।

દર્ભાહ્વયાશ્ચ સમિધોઽષ્ટશતં ક્રમેણ
સવ્યાહૃતીનિ ઘૃતહવ્યઘૃતાનિ હોમઃ ॥ ૧૪.૫૧॥

સોમાદીનાં દિશિ દિશિ સમાધાય વહ્નિં  યથાવ-
દ્ધોમે સમ્યક્કૃતવતિ મુદં યાન્તિ સર્વે ગ્રહાશ્ચ ।

યુદ્ધે સમ્યગ્જયમપિ રુજઃ શાન્તિમાયુશ્ચ દીર્ઘં
કૃત્વા  શાન્તિં  વ્રજતિ પુનેરકત્ર વા સર્વહોમઃ ॥ ૧૪.૫૨॥

અમુના વિધિના હુતાર્ચનાદ્યૈઃ
પ્રભજેદ્યો દિનશો નરો દિનેશમ્ ।

મણિભિઃ સ ધનૈશ્ચ ધાન્યવર્યૈઃ
પરિપૂર્ણાવસથો ભવેચ્ચિરાય ॥ ૧૪.૫૩॥

ત્યદ્યન્તઆર્યસૂર્યર્ણા મેધારેચિકયા ગુણઃ ।
વ્યત્યયોઽષ્ટાક્ષરઃ પ્રોક્તઃ સૌરઃ સર્વાર્થસાધકઃ ॥ ૧૪.૫૪॥
દેવભાગ ઋષિઃ પ્રોક્તો ગાયત્રી ચ્છન્દ ઉચ્યતે ।
આદિત્યો દેવતા ચાસ્ય કથ્યન્તેઽઙ્ગાન્યતો  મનોઃ ॥ ૧૪.૫૫॥
સત્યબ્રહ્માવિષ્ણુરુદ્રૈઃ સાગ્નિભિઃ સર્વસંયુતૈઃ ।
તેજોજ્વાલામણિં  હુમ્ફટ્સ્વાહાન્તૈરઙ્ગમાચરેત્  ॥ ૧૪.૫૬॥
આદિત્યં રવિભાનૂ ભાસ્કરસૂર્યૌ ન્યસેત્સ્વરૈર્લઘુભિઃ ।
સશિરોમુખહૃદ્ગુહ્યકચરણેષુ ક્રમશ એવ મન્ત્રિતમઃ ॥ ૧૪.૫૭॥
સશિરોમુખગલહૃદયોદરનાભિશિવાઙઘ્રિષુ પ્રવિન્યસ્યેત્ ।
પ્રણવાદ્યૈરષ્ટાર્ણૈઃ ક્રમેણ સોઽયં તદક્ષરન્યાસઃ ॥ ૧૪.૫૮॥
અરુણોરુણપજ્ર્જે નિષણ્ણઃ કમલેઽભીતિવરૌ કરૈર્દધાનઃ ।
સ્વરુચાહિતમણ્ડલસ્ત્રિણેત્રો રવિરાકલ્પશતાકુલોઽવતાદ્વઃ ॥ ૧૪.૫૯॥
સન્દીક્ષિતસ્તુ મન્ત્રી મન્ત્રં પ્રજપેત્તુ વર્ણલક્ષં તમ્ ।
જુહુયાત્ત્રિમધુરસિક્તૈર્દુગ્ધતરુસમિદ્વરૈર્વસુસહસ્રમ્ ॥ ૧૪.૬૦॥
અથ વા સઘૃતૈરન્નૈઃ સમર્ચયેન્નિત્યશોઽઘ્ર્યમપિ દદ્યાત્ ।
પૂર્વોક્ત એવ પીઠે કુમ્ભં  પ્રણિધાય સાધુ સમ્પૂર્ય ॥ ૧૪.૬૧॥
શુદ્ધાદ્ભિરરુણવાસોયુગેન સંવેષ્ટ્ય પૂજયેત્ક્રમશઃ ।
અઙ્ગાવૃતૈઃ  પરસ્તાદાદિત્યાદ્યૈરુષાદિશક્તિયુતૈઃ ॥ ૧૪.૬૨॥

માતૃભિરરુણાન્તાભિગ્ર્રહૈઃ સુરૈશ્ચાન્તસૂર્યપરિષદ્ભિઃ ।
સોષા સપ્રજ્ઞા ચ પ્રભા ચ સન્ધ્યા ચ શક્તયઃ પ્રોક્તાઃ ॥ ૧૪.૬૩॥
સમ્પૂજ્યૈવં દિનેશં પટુમતિરથ જપ્ત્વા ચ હુત્વાભિષેકં

કૃત્વા  દત્તેન સઙ્ખ્યાં વસુમપિ ગુરવે સાંશુકં ભોજયેચ્ચ ।
વિપ્રાનાદિત્યસઙ્ખ્યાનિતિ વિદિતમનું નિત્યશોઽઘ્ર્યં ચ દદ્યા-

દ્વારે વા ભાસ્કરીયે શુભતરચરિતો વલ્લભાય ગ્રહાણામ્ ॥ ૧૪.૬૪॥
ઇતીહ દિનકૃન્મનું ભજતિ નિત્યશો ભક્તિમા-

ન્ય એષ નિચિતેન્દિરો ભવતિ નીરુજો વત્સરાત્ ।
સમસ્તદુરિતાપમૃત્યુરિપુભૂતપીડાદિકા-

નપાસ્ય સુસુખી ચ જીવતિ પરં ચ ભૂયાત્પદમ્ ॥ ૧૪.૬૫॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ચતુર્દશઃ પટલઃ ॥

॥ પઞ્ચદશઃ પટલઃ ॥

અથ ચન્દ્રમનું વક્ષ્યે સજપાર્ચાહુતાદિકમ્ ।
હિતાય મન્ત્રિણાં સાઘ્ર્યવિધાનં ચ સમાસતઃ ॥ ૧૫.૧॥
ભૃગુઃ સસદ્યઃ સાર્ધેન્દુર્બિન્દુહીનઃ   પુનશ્ચ સઃ ।
વિષાનન્તૌ માન્તનતી મન્ત્રોઽયં સોમદૈવતઃ ॥ ૧૫.૨॥
દીર્ઘભાજા સ્વબીજેન કુર્યાદઙ્ગાનિ  વૈ ક્રમાત્ ।
વિચિન્તયેત્પુનર્મન્ત્રી યથાવન્મન્ત્રદેવતામ્ ॥ ૧૫.૩॥
અમલકમલસંસ્થઃ સુપ્રસન્નાનનેન્દુ-

ર્વરદકુમુદહસ્તશ્ચારુહારાદિભૂષઃ ।
સ્ફટિકરજતવર્ણો વાઞ્છિતપ્રાપ્તયે વો

ભવતુ ભવદભીષ્ટોદ્યોતિતાજ્ર્ઃ  શશાજ્ર્ઃ  ॥ ૧૫.૪॥
દીક્ષિતઃ પ્રજપેન્મન્ત્રી રસલક્ષં મનું વશી ।
પઞ્ચમીદશમીપઞ્ચદશીષુ તુ વિશેષતઃ ॥ ૧૫.૫॥
અયુતં પ્રજપેન્મન્ત્રી સાયાહ્નેઽભ્યચ્ર્ય  ભાધિપમ્ ।
પયોન્નેનહુનેદ્ભૂયઃ સઘૃતેન સહસ્રકમ્ ॥ ૧૫.૬॥
સર્સિપષા  પાયસેન ષટ્સહસ્રં હુનેત્તતઃ ।
પીઠકૢપ્તૌ તુ સોમાન્તં પરિપૂજ્યાર્ચયેદ્વિધુમ્ ॥ ૧૫.૭॥
કેસરેષ્વઙ્ગપૂજા  સ્યાચ્છક્તીસ્તદ્બહિરર્ચયેત્ ।
રોહિણીં  કૃત્તિકાખ્યાં  ચ રેવતીં  ભરણીં તથા ॥ ૧૫.૮॥
રાત્રિમાદ્ર્રાહ્વયાં જ્યોત્સ્નાં કલાં ચ ક્રમતોઽર્ચયેત્ ।
દલાગ્રેષુ ગ્રહાનષ્ટૌ દિશાનાથાનનન્તરમ્ ॥ ૧૫.૯॥
સુસિતૈર્ગન્ધકુસુમૈઃ પાત્રૈ રૂપ્યમયૈસ્તથા ।

શક્તયઃ ફુલ્લકુન્દાભાસ્તારહારવિભૂષણાઃ ॥ ૧૫.૧૦॥
સિતમાલ્યામ્બરાલેપા રચિતાઞ્જલયો મતાઃ ।
ઇતિ સિદ્ધમનુર્મન્ત્રી શશિનં મૂર્ધ્નિ  ચિન્તયેત્ ॥ ૧૫.૧૧॥
ત્રિસહસ્રં જપેદ્રાત્રૌ માસાન્મૃત્યુઞ્જયો ભવેત્ ।
હૃદયામ્ભોજસંસ્થં તં ભાવયન્પ્રજપન્મનુમ્ ॥ ૧૫.૧૨॥
રાજ્યૈશ્વર્યં વત્સરેણ પ્રાપ્નુયાદપ્યકિઞ્ચનઃ ।
આહારાચારનિરતો જપેલ્લક્ષચતુષ્ટયમ્ ॥ ૧૫.૧૩॥
અસંશયતરં તેન નિધાનમુપલભ્યતે ।
ઘોરા જ્વરા ગરાઃ શીર્ષરોગાઃ કૃત્યાશ્ચ કામિલાઃ ॥ ૧૫.૧૪॥
તન્મન્ત્રાયુતજાપેન નશ્યન્તિ સકલાપદઃ ।
નિત્યશઃ પ્રજપેન્મન્ત્રં પૂર્ણાસુ વિજિતેન્દ્રિયઃ ॥ ૧૫.૧૫॥
જપેન્મનું યથાશક્તિ લક્ષ્મીસૌભાગ્યસિદ્ધયે ।
ત્રિતયં મણ્ડલાનાં તુ કૃત્વા  પાશ્ચાત્ત્યપૌર્વિકમ્   ॥ ૧૫.૧૬॥
આસીનઃ પશ્ચિમે મધ્યે સંસ્થે દ્રવ્યાણિ વિન્યસેત્ ।
પૂર્વસ્મિન્પજ્ર્જોપેતે પૂર્વવત્સોમમર્ચયેત્ ॥ ૧૫.૧૭॥
રાકાયામુદયે રાજ્ઞો નિજકાર્યં વિચિન્તયેત્ ।
સંસ્થાપ્ય રાજતં તત્ર ચષકં પરિપૂરયેત્ ॥ ૧૫.૧૮॥
ગવ્યેન શુદ્ધપયસા સ્પૃષ્ટપાત્રો જપેન્મનુમ્ ।
અષ્ટોત્તરશતાવૃત્ત્યા દદ્યાદઘ્ર્યમથેન્દવે ॥ ૧૫.૧૯॥
વિદ્યામન્ત્રેણ મન્ત્રજ્ઞો યથાવત્તદ્ગતાત્મના ।
વિદ્યાવિદ્યાપદે પ્રોક્ત્વા માલિનીતિ ચ ચન્દ્રિણી ॥ ૧૫.૨૦॥
ચન્દ્રમુખ્યનિજાયાં ચ નિગદેત્પ્રણવાદિકમ્ ।
પ્રતિમાસં ચ ષણ્માસાત્સિદ્ધિમેષ્યતિ કાઙ્ક્ષિતમ્ ॥ ૧૫.૨૧॥

ઇષ્ટાય દીયતે કન્યા કન્યાં વિન્દેન્નિજેપ્સિતામ્ ।
અમિતાં શ્રિયમાપ્નોતિ કાન્તિં  પુત્રાન્યશઃ પશૂન્ ।

સોમાઘ્ર્યદાતા લભતે દીર્ઘમાયુશ્ચ વિન્દતિ ॥ ૧૫.૨૨॥
ઇતિ સોમમન્ત્રસિદ્ધિં  પ્રણિગદિતઃ સઙ્ગ્રહેણ  મન્ત્રવિદામ્ ।
ઉપકૃતયેઽમિતલક્ષ્મ્યૈ મેધાયૈ પ્રેત્ય ચેહ સમ્પત્ત્યૈ ॥ ૧૫.૨૩॥

અથાગ્નિમન્ત્રાન્સકલાર્થસિદ્ધિ-
કરાન્પ્રવક્ષ્યે જગતો હિતાય ।

સષ્ર્યાદિકૢપ્તીનપિ સાઙ્ગભેદા -
ન્સાર્ચાવિશેષાન્સજપાદિકાંશ્ચ ॥ ૧૫.૨૪॥

વિયતો દશમોર્ઽઇઘસર્ગયુક્તો ભુવસર્ગૌ ભૃગુલાન્તષોડશાચઃ ।
હુતભુગ્દયિતા ધ્રુવાદિકોઽયં મનુરુક્તઃ સુસમૃદ્ધિદઃ કૃશાનોઃ ॥ ૧૫.૨૫॥
ભૃગુરપિ તદૃષિશ્છન્દો ગાયત્રી દેવતાગ્નિરુદ્દિષ્ટઃ ।
પ્રાક્પ્રોક્તાન્યઙ્ગાનિ  વિશઃ સમુક્તૈશ્ચ મન્ત્રવાક્યૈર્વા ॥ ૧૫.૨૬॥
શક્તિસ્વસ્તિકપાશાન્સાજ્રુશવરદાભયાન્દધાત્ત્રિમુખઃ ।
મકુટાદિવિવિધભૂષોઽવતાચ્ચિરં પાવકઃ પ્રસન્નો વઃ ॥ ૧૫.૨૭॥
જપેદિમં મનુમૃતુલક્ષમાદરા-

દ્દશાંશતઃ પ્રતિજુહુયાત્પયોન્ધસા ।
સર્સિપષાપ્યસિતતરૈશ્ચ  ષાષ્ટિકૈઃ

સમર્ચયેદથ વિધિવદ્વિભાવસુમ્ ॥ ૧૫.૨૮॥
પીતા શ્વેતારુણા કૃષ્ણા ધૂમ્રા તીવ્રા સ્ફુલિઙ્ગિની  ।
રુચિરા કાલિની ચેતિ કૃશાનોર્નવ શક્તયઃ ॥ ૧૫.૨૯॥
પીઠે તનૂનપાતઃ પ્રાગઙ્ગૈરષ્ટમૂર્તિભિસ્તદનુ    ।
ભૂયશ્ચ શતમખાદ્યૈર્વિધિનાથ   હિરણ્યરેતસં પ્રયજેત્ ॥ ૧૫.૩૦॥
આજ્યૈરષ્ટાધ્ર્વશતં પ્રતિપદમારભ્ય મન્ત્રવિદ્દિનશઃ ।
ચતુરો માસાઞ્જુહુયાલ્લક્ષ્મીરત્યાયતા ભવેત્તસ્ય ॥ ૧૫.૩૧॥
શુદ્ધાભિઃ શાલીભિર્દિનમનુજુહુયાત્તથાબ્દમાત્રેણ   ।
શાલીશાલિ ગૃહં સ્યાદ્ગોમહિષાદ્યૈશ્ચ સઙ્કુલં તસ્ય ॥ ૧૫.૩૨॥
શુદ્ધાન્નૈર્ઘૃતસિક્તૈઃ પ્રતિદિનમગ્નૌ સમેધિતે જુહુયાત્ ।
અન્નસમૃદ્ધિર્મહતી સ્યાદસ્ય નિકેતનેઽબ્દમાત્રેણ ॥ ૧૫.૩૩॥
જુહુયાત્તિલૈઃ સુશુદ્ધૈઃ ષણ્માસાજ્જાયતે મહાલક્ષ્મીઃ ।
કુમુદૈઃ કહ્લારૈરપિ જાતીકુસુમૈશ્ચ જાયતે સિદ્ધિઃ ॥ ૧૫.૩૪॥
પાલાશૈઃ પુનરિધ્મકૈઃ સરસિજૈર્બિલ્વૈશ્ચ   રક્તોત્પલૈ-

ર્દુગ્ધોર્વીરુહસમ્ભવૈઃ ખદિરજૈવ્ર્યાઘાતવૃક્ષોદ્ભવૈઃ ।
દૂર્વાખ્યૈશ્ચ શમીવિકજ્ર્તભવૈરષ્ટોધ્ર્વયુક્તં શતં

નિત્યં વા જુહુયાત્પ્રતિપ્રતિપદં મન્ત્રી મહાસિદ્ધયે ॥ ૧૫.૩૫॥
તારં વ્યાહૃતયશ્ચાગ્નિર્જાતવેદ ઇહાવહ ।
સર્વકર્માણિ ચેત્યુક્ત્વા સાધયાગ્નિવધૂર્મનઃ ॥ ૧૫.૩૬॥
ઋષ્યાદ્યાઃ પૂર્વોક્તા મન્ત્રેણાઙ્ગાનિ  વર્ણભિન્નેન ।
ભૂતર્તુકરણસેન્દ્રિયગુણયુગ્મૈર્જાતિભેદિતૈસ્તદપિ ॥ ૧૫.૩૭॥
અથ વા શક્તિસ્વસ્તિકદર્ભાક્ષસ્રક્સ્રુવસ્રુગભયવરાન્ ।
દધદમિતાકલ્પો યો વસુરવતાત્કનકમાલિકાલસિતઃ ॥ ૧૫.૩૮॥
વત્સરાદેશ્ચતુર્દશ્યાં દિનાદાવેવ દીક્ષિતઃ ।
મન્ત્રં દ્વાદશસાહસ્રં જપેત્સમ્યગુપોષિતઃ ॥ ૧૫.૩૯॥
અર્ચયેદઙ્ગમૂર્તીશ્ચ  લોકેશકુલિશાદિભિઃ  ।
સમિદાદ્યમમાવાસ્યાં પરિશોધ્ય યથાવિધિ ॥ ૧૫.૪૦॥
બ્રાહ્મણાન્ભોજયિત્વા ચ સ્વયં ભુક્ત્વા સમાહિતઃ ।
પરેઽહ્નિ પ્રતિપદ્યેતૈર્જુહુયાર્દિચતેઽનલે     ॥ ૧૫.૪૧॥
મન્ત્રી વટસમિદ્વ્રીહિતિલરાજિહવિર્ઘૃતૈઃ ।
અષ્ટોત્તરશતાવૃત્ત્યા હુનેદેકૈકશઃ ક્રમાત્ ॥ ૧૫.૪૨॥
દશાહમેવં કૃત્વા  તુ પુનરેકાદશીતિથૌ ।
શક્ત્યા પ્રતપ્ર્ય વિપ્રાંશ્ચ પ્રદદ્યાદ્ગુરુદક્ષિણામ્ ॥ ૧૫.૪૩॥
સુવર્ણવાસોધાન્યાનિ શોણાં ગાં ચ સતર્ણકામ્ ।
પુનરષ્ટોત્તરં મન્ત્રી સહસ્રં દિનશો જપેત્ ॥ ૧૫.૪૪॥
વિધિનેતિ વિધાતુરગ્નિપૂજામચિરેણૈવ ભવેન્મહાસમૃદ્ધિઃ ।
ધનધાન્યસુવર્ણરત્નપૂર્ણા ધરણી ગોવૃષપુત્રમિત્રકીર્ણા ॥ ૧૫.૪૫॥
પ્રજપેદથ વા સહસ્રસઙ્ખ્યં

દિનશો વત્સરતો ભવેન્મહાશ્રીઃ ।
જુહુયાત્પ્રતિવાસરં શતાખ્યં

હવિષાબ્દેન ભવેન્મહાસમૃદ્ધિઃ ॥ ૧૫.૪૬॥
પાલાશૈઃ કુસુમૈર્હુનેદ્દધિઘૃતક્ષૌદ્રાપ્લુતૈર્મણ્ડલં

નિત્યં સાષ્ટશતં તથૈવ કરવીરોત્થૈઃ સમૃદ્ધ્યૈ હુનેત્  ।
ષણ્માસં કપિલાઘૃતેન દિનશોઽપ્યષ્ટૌ સહસ્રં તથા

હોતવ્યં લભતે સ રાજસદૃશીં  લક્ષ્મીં  યશો વા મહત્ ॥ ૧૫.૪૭॥
ઉત્પૂર્વાત્તિષ્ઠશબ્દાત્પુરુષહરિપદે પિઙ્ગલાન્તે  નિગદ્ય

પ્રોચ્યાથો લોહિતાક્ષં પુનરપિ ચ વદેદ્દેહિ મેદાન્ક્રમેણ ।
ભૂયો બ્રૂયાત્તથા દાપય શશિયુગલાર્ણાંશ્ચતુર્વિંશદર્ણઃ 

પ્રોક્તો મન્ત્રોઽખિલેષ્ટપ્રતરણસુરસદ્માઙ્ઘ્રિપઃ  સ્યાત્કૃશાનોઃ ॥ ૧૫.૪૮॥
ઋષ્યાદ્યાઃ સ્યુઃ પૂર્વવદૃતૃભૂતદિશાત્રિકરણયુગલાર્ણૈઃ ।
મૂલમનુનાથ કુર્યાદઙ્ગાનિ  ક્રમશ એવ મન્ત્રિતમઃ ॥ ૧૫.૪૯॥
હૈમાશ્વત્થસુરદ્રુમોદરભુવો નિર્યાન્તમશ્વાકૃતિં 

વર્ષન્તં ધનધાન્યરત્નનિચયાન્રન્ધ્રૈઃ સ્વકૈઃ સન્તતમ્ ।
જ્વાલાપલ્લવિતસ્વરોમવિવરં ભક્તાર્તિસમ્ભેદનં 

વન્દે ધર્મસુખાર્થમોક્ષસુખદં દિવ્યાકૃતિં   પાવકમ્ ॥ ૧૫.૫૦॥
જપ્યાચ્ચ લક્ષમાનં મન્ત્રી સન્દીક્ષિતોઽથ મનુમેનમ્ ।
જુહુયાચ્ચ તદવસાને ઘૃતસિક્તૈઃ પાયસૈર્દશાંશેન ॥ ૧૫.૫૧॥
અઙ્ગૈર્હુતવહમૂર્તિભિરાશેશૈઃ     સંયજેત્તદસ્રૈશ્ચ ।
પાવકમિતિ મન્ત્રિતમો ગન્ધાદ્યૈરનુદિનં તદુપહારૈઃ ॥ ૧૫.૫૨॥
દિનાવતારે મનુમેનમન્વહં જપેત્સહસ્રં નિયમેન મન્ત્રવિત્ ।
અધૃષ્યતાયૈ યશસે શ્રિયે રુજાં વિમુક્તયે યુક્તમતિસ્થાયુષે ॥ ૧૫.૫૩॥
શાલીતણ્ડુલકૈઃ સિતૈશ્ચ પયસા કૃત્વા  હવિઃ પાવકં

ગન્ધાદ્યૈઃ પરિપૂજ્ય તેન હવિષા સંંંવત્ર્ય પિણ્ડં મહત્ ।
આજ્યાલોલિતમેકમેવ જુહુયાજ્જપ્ત્વા મનું મન્ત્રવિ-

ત્સાષ્ટોધ્ર્વં પ્રતિપદ્યથો શતમતઃ સ્યાદિન્દિરા વત્સરાત્ ॥ ૧૫.૫૪॥
અષ્ટોત્તરં શતમથો મૃગમુદ્રયૈવ

મન્ત્રી પ્રતિપ્રતિપદં જુહુયાત્પયોન્નૈઃ ।
સાજ્યૈર્ભવેન્ન ખલુ તત્ર વિચારણીયં

સંવત્સરાત્સ ચ નિકેતનમિન્દિરાયાઃ ॥ ૧૫.૫૫॥
અષ્ટોધ્ર્વશતં હવિષા મન્ત્રેણાનેન નિત્યશો જહુયાત્ ।
ષણ્માસાદાઢ્યતમો ભવતિ નરો નાત્ર સન્દેહઃ ॥ ૧૫.૫૬॥

શાલીભિઃ શુદ્ધાભિઃ પ્રતિદિનમષ્ટોત્તરં શતં જુહુયાત્ ।
ધનધાન્યસમૃદ્ધઃ સ્યાન્મન્ત્રી સંવત્સરાર્ધમાત્રેણ ॥ ૧૫.૫૭॥
આજ્યૈરયુતં જુહુયાત્પ્રતિમાસં પ્રતિપદં સમારભ્ય ।
અતિમહતી લક્ષ્મીઃ સ્યાદસ્ય તુ ષણ્માસતો ન સન્દેહઃ ॥ ૧૫.૫૮॥
અરુણૈઃ પુનરુત્પલૈઃ શતં યો

મધુરાક્તૈઃ પ્રજુહોતિ વત્સરાર્ધમ્ ।
મનુનાપ્યમુના દશાધિકં સ

પલભેન્મઙ્ક્ષુ મહત્તરાં ચ લક્ષ્મીમ્ ॥ ૧૫.૫૯॥
જાતીપલાશકરવીરજપાખ્યબિલ્વ-

વ્યાઘાતકેસરકુરણ્ડભવૈઃ પ્રસૂનૈઃ ।
એકૈકશઃ શતમથો મધુરત્રયાક્તૈ-

ર્જુહ્વત્પ્રતિપ્રતિપદં  શ્રિયમેતિ વર્ષાત્ ॥ ૧૫.૬૦॥
ખણ્ડૈશ્ચ સપ્તદિનમપ્યમૃતાલતોત્થૈ-

ર્મન્ત્રી હુનેદ્ગુણસહસ્રમથો પયોક્તૈઃ ।
સમ્યક્સમચ્ર્ય દહનં નચિરેણ જન્તુ-

શ્ચાતુર્થિકાદિવિષમજ્વરતો   વિયુઞ્જ્યાત્ ॥ ૧૫.૬૧॥
ક્ષીરદ્રુમત્વગભિપક્વજલૈર્યથાવ-

ત્સમ્પૂર્ય કુમ્ભમભિપૂજ્ય  કૃશાનુમત્ર ।
જપ્ત્વા મનું પુનરમું ત્રિસહસ્રમાનં

સેકક્રિયા જ્વરહરી ગ્રહવૈકૃતઘ્ની ॥ ૧૫.૬૨॥
પયસિ હૃદયદઘ્ને ભાનુમાલોક્ય તિષ્ઠ-

ન્પ્રજપતુ ચ સહસ્રં નિત્યશો મન્ત્રમેનમ્ ।
સ દુરિતમપમૃત્યું રોગજાતાંશ્ચ હિત્વા

વ્રજતિ નિયતસૌખ્યં વત્સરાદ્દીર્ઘમાયુઃ ॥ ૧૫.૬૩॥
મનુનામુનાષ્ટશતજપ્તમથ પ્રપિબેજ્જલં જ્વલનદીપનકૃત્ ।
ગુરુ ભુક્તમપ્યુદરગં ત્વમુના પરિજાપિતં પચતિ કુક્ષ્યનલઃ ॥ ૧૫.૬૪॥
હુનેદરુણપજ્ર્જૈસ્ત્રિમધુરાપ્લુતૈર્નિત્યશઃ

સહસ્રમૃતુમાસતઃ પૃથુતરા રમા જાયતે ।
પ્રતિપ્રતિપદં હુનેદિતિ બુધો ધિયા વત્સરા-

દ્વિનષ્ટવસુરપ્યસૌ ભવતિ ચેન્દિરામન્દિરમ્ ॥ ૧૫.૬૫॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે પઞ્ચદશઃ પટલઃ ॥

॥ ષોડશઃ પટલઃ ॥

અથ સઙ્ગ્રહેણ  કથયામિ મનુમપિ મહાગણેશિતુઃ ।
યમવહિતધિયઃ સમુપાસ્ય સિદ્ધિમધિકાં પ્રપેદિરે ॥ ૧૬.૧॥
તારશ્રીશક્તિમારાવનિગણપતિબીજાનિ દણ્ડીનિ ચોક્ત્વા

પશ્ચાદ્વિઘ્નં ચતુથ્ર્યા વરવરદમથો સર્વયુક્તં જનં ચ ।
આભાષ્ય ક્ષ્વેલમેન્તં વશમિતિ ચ તથૈવાનયેતિ દ્વિઠાન્તઃ

પ્રોક્તોઽયં ગાણપત્યો મનુરખિલવિભૂતિપ્રદઃ કલ્પશાખી ॥ ૧૬.૨॥
ઋષિરપિ ગણકોઽસ્યસ્યાચ્છન્દોનિચૃદન્વિતા ચ ગાયત્રી ।
સકલસુરાસુરવન્દિતચરણયુગો દેવતા મહાગણપઃ ॥ ૧૬.૩॥
પ્રણવાદિબીજપીઠસ્થિતેન દીર્ઘસ્વરાન્વિતેન સતા ।
અઙ્ગાનિ  ષડ્વિદધ્યાન્મન્ત્રી વિઘ્નેશ્વરસ્ય બીજેન ॥ ૧૬.૪॥
મન્દારાદ્યૈઃ કલ્પકવૃક્ષવિશેષૈર્વિશિષ્ટતરફલદૈઃ   ।
શિશિરિતચતુરાશેઽન્તર્બાલાતપચન્દ્રિકાકુલે ચ તલે ॥ ૧૬.૫॥
ઐક્ષવજલનિધિલહરીકણજાલકવાહિના ચ ગન્ધવહેન ।
સંસેવિતે ચ સુરતરુસુમનઃશ્રિતમધુપપક્ષચલનપરેણ ॥ ૧૬.૬॥
રત્નમયે મણિવઙ્કાપ્રવાલફલપુષ્પપલ્લવસ્ય સતઃ ।
મહતોઽધસ્તાદૃતુભિર્યુગપત્સંસેવિતસ્ય કલ્પતરોઃ ॥ ૧૬.૭॥
સિંહમુખપાદપીઠગલિપિમયપદ્મે   ત્રિષટ્કોણોલ્લસિતે ।
આસીનસ્ત્વેકરદો બૃહ્દુદરો  દશભુજોઽરુણતનુશ્ચ ગજવદનઃ ॥ ૧૬.૮॥
બીજાપૂરગદેક્ષુકાર્મુકરુજાચક્રાબ્જપાશોત્પલ-

વ્રીહ્યગ્રસ્વવિષાણરત્નકલશપ્રોદ્યત્કરામ્ભોરુહઃ ।
ધ્યેયો વલ્લભયા સપદ્મકરયાશ્લિષ્ટો જ્વલદ્ભૂષયા

વિશ્વોત્પત્તિવિપત્તિસંસ્થિતિકરો વિઘ્નો વિશિષ્ટાર્થદઃ ॥ ૧૬.૯॥

કરપુષ્કરધૃતકલશસ્રુતમણિમુક્તાપ્રવાલવર્ષેણ ।
અવિરતધારાં વિકિરન્પરિતઃ સાધકસમગ્રસમ્પત્ત્યૈ ॥ ૧૬.૧૦॥
મદજલલોલુપમધુકરમાલાં નિજકર્ણતાલતાડનયા ।
નિર્વાસયન્મુહુર્મુહુરમરૈરસુરૈશ્ચ  સેવિતો યુગપત્ ॥ ૧૬.૧૧॥
અગ્રેઽથ બિલ્વમભિતશ્ચ રમારમેશૌ

તદ્દક્ષિણે વટજુષૌ  ગિરિજાવૃષાજ્રૈ ।
પૃષ્ઠેઽથ પિપ્પલજુષૌ  રતિપુષ્પબાણૌ

સવ્યે પ્રિયઙ્ગુમભિતશ્ચ  મહીવરાહૌ ॥ ૧૬.૧૨॥
ધ્યેયૌ ચ પદ્મયુગચક્રદરૈઃ પુરોક્તૌ

પાશાજ્રુશાખ્યપરશુત્રિશિખૈરથાન્યૌ ।
યુગ્મોત્પલેક્ષુમયચાપધરૌ તૃતીયા-

વન્યૌ શુકાહ્વકલમાગ્રગદારથાઙ્ગૈઃ  ॥ ૧૬.૧૩॥
ધ્યેયાઃ ષટ્કોણાશ્રિષુપરિતઃ પાશાજ્રુશાભયેષ્ટકરાઃ ।
સપ્રમદા ગણપતયો રક્તાકારાઃ પ્રભિન્નમદવિવશાઃ ॥ ૧૬.૧૪॥
અગ્રાશ્રાવામોદઃ પ્રમોદસુમુખૌ ચ તદભિતોઽશ્રિયુગે ।
પૃષ્ઠે ચ દુર્મુખાખ્યસ્ત્વમુમભિતો વિઘ્નવિઘ્નકર્તારૌ ॥ ૧૬.૧૫॥
સવ્યાપસવ્યભાગે તસ્ય ધ્યેયૌ ચ શઙ્ખપદ્મનિધી ।
મૌક્તિકમાણિક્યાભૌ વર્ષન્તૌ ધારયા ધનાનિ સદા ॥ ૧૬.૧૬॥
સિદ્ધિસમૃદ્ધી ચાન્યા કાન્તિર્મદનાવતી મદદ્રવયા ।
દ્રાવિણિવસુધારાખ્યે વસુમત્યપિ વિઘ્નનિધિયુગપ્રમદાઃ ॥ ૧૬.૧૭॥
ધ્યાત્વૈવં વિઘ્નપતિં  ચત્વારિંશત્સહસ્રસંયુક્તમ્   ।
પ્રજપેલ્લક્ષચતુષ્કં ચતુઃસહસ્રં ચ દીક્ષિતો મન્ત્રી ॥ ૧૬.૧૮॥
દિનશઃ સ ચતુશ્ચત્વારિંશત્સઙ્ખ્યં   પ્રતર્પયેદ્વિઘ્નમ્ ।
ઉક્તજપાન્તે મન્ત્રી જુહુયાચ્ચ દશાંંશતોઽષ્ટભિદ્ર્રવ્યૈઃ ॥ ૧૬.૧૯॥
મોદકપૃથુકા લાજાઃ સસક્તવઃ સેક્ષુનાલિકેરતિલાઃ ।
કદલીફલસહિતાનીત્યષ્ટ દ્રવ્યાણિ સમ્પ્રદિષ્ટનિ ॥ ૧૬.૨૦॥
અનુદિનમર્ચયિતવ્યો જપતા મનુમપિ ચ મન્ત્રિણા ગણપઃ ।

પ્રાક્પ્રોક્તપદ્મપીઠે સશક્તિકે સાધિકા મનૌ વિધિના ॥ ૧૬.૨૧॥
તીવ્રા જ્વાલિનિનન્દે સભોગદા કામરૂપિણી ચોગ્રા ।
તેજોવતી ચ નિત્યા સમ્પ્રોક્તા વિઘ્નનાશિની નવમી ॥ ૧૬.૨૨॥
સર્વયુતં શક્તિપદં પ્રોક્ત્વા કમલાસનાય નમ ઇતિ ચ ।
આસનમન્ત્રઃ પ્રોક્તો નવશક્ત્યન્તે સમર્ચયેદમુના ॥ ૧૬.૨૩॥
આદ્યા મિથુનૈરાવૃતિરપરા સનિધિભિરપિ ચ ષડ્વિઘ્નૈઃ ।
અઙ્ગૈરન્યા  માતૃભિરપરેન્દ્રાદ્યૈશ્ચ પઞ્ચમી પૂજ્યા ॥ ૧૬.૨૪॥
દીક્ષાભિષેકયુક્તઃ પ્રજપેત્સમ્પૂજયેદિતિ ગણેશમ્ ।
અભિધીયતેઽસ્ય ચ પુનર્ગુર્વાદેશેન મન્ત્રિણો દીક્ષા ॥ ૧૬.૨૫॥
મધ્યે ચ દિગ્દલાનાં ચતુષ્ટયાગ્રે પ્રવિન્યસેત્કલશાન્ ।
ક્ષીરદ્રુબિલ્વરોહિણપિપ્પલફલિનીત્વગુદ્ભવૈઃ ક્વથિતૈઃ ॥ ૧૬.૨૬॥
સમ્પૂજયેદ્યથાવત્ક્રમાત્સમાવાહ્ય ગણપમિથુનાનિ ।
અભ્યચ્ર્ય ચોપચારૈર્હુત્વા  વિધિવત્પુનઃ સમભિષિઞ્ચેત્ ॥ ૧૬.૨૭॥
ઇતિ જપહુતાર્ચનાદ્યૈઃ સિદ્ધો મન્ત્રેણ કર્મ કુર્વીત ।
અષ્ટદ્રવ્યૈર્વાન્યૈર્હુનેચ્ચ  તત્તત્પ્રયોજનાવાપ્ત્યૈ ॥ ૧૬.૨૮॥
સ્વર્ણાપ્ત્યૈ મધુના ચ ગવ્યપયસા ગોસિદ્ધયે ર્સિપષા

લક્ષ્મ્યૈ શર્કરયા જુહોતુ યશસે દઘ્ના ચ સર્વદ્ર્ધયે ।
અન્નૈરન્નસમૃદ્ધયે ચ સતિલૈદ્ર્રવ્યાપ્તયે તણ્ડુલૈ-

ર્લાજાભિર્યશસે કુસુમ્ભકુસુમૈઃ સાશ્વારિજૈર્વાસસે ॥ ૧૬.૨૯॥
પદ્મૈર્ભૂપતિમુત્પલૈર્નૃપવધૂં તન્મન્ત્રિણઃ કૈરવૈ-

રશ્વત્થાદિસમિદ્ભિરગ્રજમુખાન્વર્ણાન્વધૂઃ પિષ્ટજૈઃ ।
પુત્તલ્યાદિભિરન્વહં ચ વશયેજ્જુહ્વન્નનાવૃષ્ટયે

લોણૈર્વૃષ્ટિસમૃદ્ધયે ચ જુહુયાન્મન્ત્રી પુનર્વેતસૈઃ ॥ ૧૬.૩૦॥
મન્ત્રેણાથ પુરામુનૈવ ચતુરાવૃત્ત્યા સમાતપ્ર્ય ચ

શ્રીશક્તિસ્મરભૂવિનાયકરતીર્નામ્નૈવ બીજાદિકમ્ ।
આમોદાદિનિધિદ્વયં ચ સચતુઃપૂર્વં ચતુર્વારકં

મન્ત્રી તર્પણતત્પરોઽભિલષિતં સમ્પ્રાપ્નુયાન્મણ્ડલાત્ ॥ ૧૬.૩૧॥
અથ ગજલિપ્સુર્નૃપતિર્ગજવનમધ્યે પ્રસાધયેદ્વારિ ।

તન્નિકટે તુ વિશાલં ચતુરશ્રં કારયેચ્ચ ગૃહવર્યમ્ ॥ ૧૬.૩૨॥
પરિવીતદૃઢાવરણં તચ્ચ ચતુર્દારતોરણોલ્લસિતમ્ ।
તસ્મિન્મણ્ડપવર્યે ચતુરશ્રામુન્નતાં સ્થલીં  કૃત્વા  ॥ ૧૬.૩૩॥
ઉત્તરભાગે તસ્યાઃ કુણ્ડં રચયેદ્યથા પુરા તત્ર ।
ચાપજહરિભવમાનુષચક્રપ્રોક્તાનથાક્ષરાન્મન્ત્રી ॥ ૧૬.૩૪॥
ઊધ્ર્વાદિમેખલાસુ ક્રમેણ વિલિખેન્નિજેષ્ટસમવાપ્ત્યૈ ।
સમ્પ્રોક્તલક્ષણયુતં પ્રવિરચયેન્મણ્ડલં સ્થલીમધ્યે ॥ ૧૬.૩૫॥
આવાહ્ય વિઘ્નેશ્વરમર્ચયિત્વા

પ્રાગુક્તયા તત્ર વિધાનકૢપ્ત્યા ।
નિવેદયિત્વા સહ ભક્ષ્યલૈહ્યૈઃ

પ્રાજ્યૈશ્ચ સાજ્યૈરપિ ભોજ્યજાતૈઃ ॥ ૧૬.૩૬॥
આધાય વૈશ્વાનરમત્ર કુણ્ડે સમચ્ર્ય મન્ત્રૈઃ ક્રમશઃ કૃશાનોઃ ।
તૈરેવ પૂર્વં જુહુયાદ્ઘૃતેન  મન્ત્રી સમૃદ્ધ્યા ચ તતસ્ત્રિવારમ્ ॥ ૧૬.૩૭॥
તારેણ લક્ષ્મ્યદ્રિસુતાસ્મરક્ષ્માવિઘ્નેશબીજૈઃ ક્રમશોઽનુબદ્ધૈઃ ।
પદત્રયેણાપિ ચ મન્ત્રરાજં વિભજ્ય મન્ત્રી નવધા જુહોતુ ॥ ૧૬.૩૮॥
પુનઃ સમસ્તેન ચ મન્ત્રવર્ણસઙ્ખ્યં પ્રજુહ્વન્નપિ  ર્સિપષૈવ  ।
પૂર્વપ્રદિષ્ટૈર્જુહુયાદથાષ્ટદ્રવ્યૈઃ   પ્રસિક્તૈર્મધુરત્રયેણ ॥ ૧૬.૩૯॥
સચતુશ્ચત્વારિંશત્સહસ્રસઙ્ખ્યૈશ્ચતુઃશતૈઃ   શ્રુતિભિઃ ।
દશકચતુષ્કૈર્હુત્વા  ચત્વારિંશદ્ભિરન્તરેણ   દિનૈઃ ॥ ૧૬.૪૦॥
કરિકલભાઃ કરિણીભિઃ સમ્પાત્યન્તેઽવટેઽત્ર ગણપતિના ।
પ્રતિદિનમભ્યવહાર્ય ચ વિપ્રાન્સંર્વિધતસ્તદાશીર્ભિઃ     ॥ ૧૬.૪૧॥
તેષાં માતઙ્ગાનાં  દદ્યાત્પઞ્ચાંશદક્ષિણાં ગુરવે ।
તદ્વિક્રીતં વસુ વા પ્રસાદિતાયાથ તદ્દશાંશં વા ॥ ૧૬.૪૨॥
મિથુનાનાં ગણપાનાં નિધ્યોશ્ચ તથાઙ્ગમાતૃલોકેશાનામ્  ।
મન્ત્રી ઘૃતેન હુત્વાભ્યચ્ર્ય  ચ હોમં સમાપયેત્સમ્યક્ ॥ ૧૬.૪૩॥
પુનરુદ્ધૃત્ય નિવેદ્યાદિકં સમભ્યચ્ર્ય ગણપતિં  સાવરણમ્ ।
ઉદ્વાસ્ય સ્વે હૃદયે વિહરેદિત્યર્ચના ક્રમોદ્દિષ્ટા ॥ ૧૬.૪૪॥
પ્રોક્તસ્ત્વેવં દશભુજમનુઃ સઙ્ગ્રહેણાત્ર  ભક્તો

દીક્ષાં પ્રાપ્તો વિધિવદભિજપ્ત્વાથ હુત્વાર્ચયિત્વા  ।
નુત્વા નત્વા દિનમનુ તથા તર્પયિત્વા સ્વકામા-

લ્લઁબ્ધ્વા ચાન્તે વ્રજતિ મુનિભિઃ પ્રાર્થનીયં પદં તત્ ॥ ૧૬.૪૫॥
સ્મૃતિપીઠઃ પિનાકી સાનુગ્રહો બિન્દુસંયુતઃ ।
બીજમેતદ્ભુવઃ પ્રોક્તં સંસ્તમ્ભનકરં પરમ્ ॥ ૧૬.૪૬॥
ચતુરીયો વિલોમેન તારાદિર્બિન્દુસંયુતઃ   ।
વૈઘ્નો મન્ત્રો હૃદન્તોઽર્ચાવિધૌ હોમે દ્વિઠાન્તકઃ ॥ ૧૬.૪૭॥
ગણકઃ સ્યાદૃષિશ્છન્દો નિચૃદ્વિઘ્નશ્ચ દેવતા ।
બીજેન દીર્ઘયુક્તેન દણ્ડિનાઙ્ગક્રિયેરિતા  ॥ ૧૬.૪૮॥
રક્તો રક્તાઙ્ગરાગાંશુકકુસુમયુતસ્તુન્દિલશ્ચન્દ્રમૌલિ -

ર્નેત્રૈર્યુક્તસ્ત્રિભિર્વામનકરચરણો બીજપૂરાત્તનાસઃ ।
હસ્તાગ્રાકૢપ્તપાશાજ્રુશરદવરદો નાગયજ્ઞાભિભૂષો

દેવઃ પદ્માસનો વો નવતુ નતસુરો ભૂતયે વિઘ્નરાજઃ ॥ ૧૬.૪૯॥
દીક્ષિતઃ પ્રજપેલ્લક્ષચતુષ્કં પ્રાક્સમીરિતૈઃ ।
જુહુયાદષ્ટભિદ્ર્રવ્યૈર્યથાપૂર્વં દશાંશતઃ ॥ ૧૬.૫૦॥
પીઠે તીવ્રાદિભિઃ પદ્મર્કિણકાયાં   વિનાયકમ્ ।
આવાહ્ય પૂજયેદ્દિક્ષુ ચતુષ્ર્વપિ યજેત્પુનઃ ॥ ૧૬.૫૧॥
ગણાધિપગણેશૌ ચ ગણનાયકમેવ ચ ।
ગણક્રીડં ર્કિણકાયામઙ્ગૈઃ    કિઞ્જલ્કસંસ્થિતૈઃ ॥ ૧૬.૫૨॥
વક્રતુણ્ડૈકદંષ્ટ્રૌ  ચ મહોદરગજાનનૌ ।
લમ્બોદરશ્ચ વિકટો વિઘ્નરાડ્ધૂમવર્ણકૌ ॥ ૧૬.૫૩॥
સમર્ચયેન્માતૃવર્ગં બાહ્યે લોકેશ્વરાનપિ ।
ઇતિ પ્રોક્તા સઙ્ગ્રહેણ  ગાણેશીયં સમર્ચના ॥ ૧૬.૫૪॥
નારિકેલાન્વિતૈર્મન્ત્રી સક્તુલાજતિલૈર્હુનેત્  ।
આરભ્યાચ્છાં પ્રતિપદં ચતુથ્ર્યન્તં ચતુઃશતમ્ ॥ ૧૬.૫૫॥
દિનશઃ સર્વવશ્યં સ્યાત્સર્વકામપ્રદં નૃણામ્ ।
તિલતણ્ડુલકૈર્લક્ષ્મીવશ્યકૃચ્ચ યશસ્કરમ્ ॥ ૧૬.૫૬॥
મધુરત્રયસિક્તાભિર્લાજાભિઃ સપ્તવાસરમ્ ।

જુહુયાત્કન્યકાર્થી વા કન્યકા વા વરાર્થિની   ॥ ૧૬.૫૭॥
ચતુથ્ર્યાં નાલિકેરૈસ્તુ હોમઃ સદ્યઃ શ્રિયાવહઃ ।
હવિષા ઘૃતસિક્તેન સર્વકાર્યાર્થદો હુતઃ  ॥ ૧૬.૫૮॥
દધ્યન્નલોણમુદ્રાભિહુનેન્નિશિ ચતુર્દિનમ્   ।
ઇષ્ટાર્થસિદ્ધ્યૈ મતિમાન્સદ્યઃ સંવાદસિદ્ધયે ॥ ૧૬.૫૯॥
ઈદૃશં ગણપં ધ્યાત્વા મન્ત્રી તોયૈઃ સુધામયૈઃ ।
દિનાદૌ દિનશસ્તસ્ય તર્પયેન્મસ્તકે સુધીઃ ॥ ૧૬.૬૦॥
ચત્વારિંશચ્ચતુઃપૂર્વં   તત્પૂર્વં વા ચતુઃશતમ્ ।
ચત્વારિંશદ્દિનાત્તસ્ય   કાઙ્ક્ષિતા સિદ્ધિરેષ્યતિ ॥ ૧૬.૬૧॥
નવનીતે નવે લિખ્યાદનુલોમવિલોમકમ્ ।
ઉદરસ્થિતસાધ્યાખ્યં તદ્બીજં તત્પ્રતિષ્ઠિતમ્ ॥ ૧૬.૬૨॥
સમીરણં પ્રતિષ્ઠાપ્ય જપ્ત્વાષ્ટશતસઙ્ખ્યકમ્ ।
તૂષ્ણીં  પ્રભક્ષયેદેતત્સપ્તરાત્રાદ્વશીકરમ્ ॥ ૧૬.૬૩॥
અન્ત્યાસનોઽથ સૂક્ષ્મો લોહિતગોઽગ્નિઃ પુનઃ સ એવ સ્યાત્ ।
સાદાન્તેનાયાર્ણૌ નત્યન્તો મનુરયં સ્વબીજાદ્યઃ ॥ ૧૬.૬૪॥
ઋષિદેવતે તુ પૂર્વે ચ્છન્દસ્તુ વિરાડમુષ્ય સમ્પ્રોક્તા ।
બીજેન દીર્ઘભાજા કથિતોઽઙ્ગવિધિઃ  ક્રમેણ બિન્દુમતા ॥ ૧૬.૬૫॥
ધૃતપાશાજ્રુશકલ્પકલતિકાસ્વરદશ્ચ બીજપૂરયુતઃ ।
શશિશકલકલિતમૌલિસ્ત્રિલોચનોઽરુણતનુશ્ચ ગજવદનઃ ॥ ૧૬.૬૬॥
ભાસુરભૂષણદીપ્તો બૃહદુદરઃ પદ્મવિષ્ટરો લલિતઃ ।
ધ્યેયોઽનાયતદોઃપદસરસિરુહઃ સમ્પદે સદા મનુજૈઃ ॥ ૧૬.૬૭॥
દીક્ષાયુક્તઃ પ્રજપેલ્લક્ષં મનુમેનમથ તિલૈરયુતમ્ ।
ત્રિમધુરસિક્તૈર્જુહુયાત્પૂર્વોક્તૈર્વાથ   વાષ્ટભિદ્ર્રવ્યૈઃ ॥ ૧૬.૬૮॥
વિઘ્નવિનાયકવીરાઃ સશૂલવરદેભવક્ત્રકૈકરદાઃ ।
લમ્બોદરશ્ચ માતઙ્ગાવૃત્યોરન્તરા  ચ લોકેશાઃ ॥ ૧૬.૬૯॥
પૂજ્યાઃ સિતઘૃતપાયસહવનાત્સઞ્જાયતે મહાલક્ષ્મીઃ ।
કેવલઘૃતહુતમુદિતો વિઘ્નઃ સદ્યો વશીકરોતિ જગત્ ॥ ૧૬.૭૦॥

એકમપિ નાલિકેરં સચર્મલોષ્ટેન્ધનં હુનેન્મન્ત્રી  ।
દિનશશ્ચત્વારિંશદ્દિનતઃ   સ તુ વાઞ્છિતાર્થમભ્યેતિ ॥ ૧૬.૭૧॥
સહ પૃથુકસક્તુલાજૈસ્તિલૈરભીષ્ટાર્થસિદ્ધયે જુહુયાત્ ।
સાપૂપનાલિકેરેક્ષુકકદલીભિસ્તથા સુમધુરાભિઃ ॥ ૧૬.૭૨॥
અષ્ટભિરેતૈર્વિહિતો   હોમઃ સર્વાર્થસાધકો ભવતિ ।
દિનશઃ સઘૃતાન્નહુતો ગૃહયાત્રાયાપકો ગૃહસ્થાનામ્ ॥ ૧૬.૭૩॥
અન્વહમન્વહમાદૌ ગણપં સન્તર્પયેચ્ચતુઃપૂર્વમ્ ।
ચત્વારિંશદ્વારૈઃ   શુદ્ધજલૈરિન્દિરાપ્તયે મન્ત્રી ॥ ૧૬.૭૪॥
સમહાગણપતિયુત્તૈરીવઘ્નાદ્યૈર્દશભિરાહ્વયૈર્દિનશઃ   ।
તર્પણપૂજાહુતવિધિરપિ વાઞ્છિતસિદ્ધિદાયકો ભવતિ ॥ ૧૬.૭૫॥
બિમ્બાદમ્બુદવત્સમેત્ય સવિતુઃ સોપાનકૈ રાજતૈ-

સ્તોયં તોયજવિષ્ટરં ધ્રતલતાદન્તં સપાશાજ્રુશમ્ ।
નાસાં સાધ્યનૃકે નિધાય સુધયા તદ્રન્ધ્રનિર્યાતયા

સિઞ્ચન્તં વપુરન્વહં ગણપતિં  સ્મૃત્વામૃતૈસ્તર્પયેત્ ॥ ૧૬.૭૬॥
પ્રાગ્ભાષિતાનપિ વિધીન્વિધિવદ્વિદધ્યા-

ન્મન્ત્રી વિશેષવિદથાન્વહમાદરેણ ।
એકત્ર વા ગણપતૌ મનુજાઃ સ્વરુચ્યા

નામાનુરૂપમનુમેનમમી ભજન્તુ ॥ ૧૬.૭૭॥
ઇતિ જપહુતપૂજાતર્પણૈર્વિઘ્નરાજં 

પ્રભજતિ મનુજો યસ્તસ્ય શુદ્ધિર્વિશાલા   ।
ભવતિ સધનધાન્યા પુત્રમિત્રાદિયુક્તા

વિગતસકલવિઘ્ના વિશ્વસંવાદિની ચ ॥ ૧૬.૭૮॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય
શ્રીમચ્છઙ્કરભગવતઃ કૃતૌ પ્રપઞ્ચસારે ષોડશોઃ પટલઃ ॥

॥ સપ્તદશઃ પટલઃ ॥

અથ મન્મથમન્ત્રવિધિં  વિધિના
કથયામિ સહોમવિધિં  સજપમ્ ।

મથનસ્ય પુરામપિ મોહકરં
વ્યથિતાખિલસિદ્ધસુરાદિગણમ્ ॥ ૧૭.૧॥

અજકલાપ્રથમાવનિશાન્તિભિર્યુતસુધાકરખણ્ડવિકાસિભિઃ ।
નિગદિતો મનુરેષ મનોભુવઃ સકલધર્મયશોર્થસુખાવહઃ ॥ ૧૭.૨॥
ઋષ્યાદિકાશ્ચ સમ્મોહનગાયત્રીમનોભવાઃ પ્રોક્તાઃ ।
બીજેન દીર્ઘભાજા કથિતાન્યઙ્ગાન્યમુષ્ય  જાતિયુજા ॥ ૧૭.૩॥
અરુણમરુણવાસોમાલ્યદામાઙ્ગરાગં

સ્વકરકલિતપાશં સાજ્રુશાસ્ત્રેષુચાપમ્ ।
મણિમયમકુટાદ્યૈર્દીપ્તમાકલ્પજાતૈ-

રરુણનલિનસંસ્થં ચિન્તયેદઙ્ગયોનિમ્  ॥ ૧૭.૪॥
તરણિલક્ષમમું મનુમાદરાત્સમભિજપ્ય હુનેચ્ચ દશાંશકૈઃ ।
તદનુ કિંશુકજૈઃ   પ્રસવૈઃ શુભૈસ્ત્રિમધુરાદ્ર્રતરૈર્નિજસિદ્ધયે   ॥ ૧૭.૫॥
મોહિની ક્ષોભિણી ત્રાસી સ્તમ્ભિન્યાર્કિષણી   તથા ।
દ્રાવિણીહ્લાદિનીક્લિન્નાક્લેદિન્યઃ સ્મરશક્તયઃ ॥ ૧૭.૬॥
આશાન્તિદ્વયવામશ્રુતિસર્ગૈદ્ર્રયુગકલબલૈશ્ચ સસૈઃ ।
શોષણમોહનસન્દીપનતાપનમાદનાન્યજેત્ક્રમશઃ ॥ ૧૭.૭॥
અનઙ્ગરૂપા  સાનઙ્ગમદનાનઙ્ગમન્મથા   ।
અનઙ્ગકુસુમાનઙ્ગકુસુમાતુરસંજ્ઞકા   ॥ ૧૭.૮॥
અનઙ્ગશિશિરાનઙ્ગમેખલાનઙ્ગદીપિકા    ।
અઙ્ગાશાપાલયોર્મધ્યે  બાણાનઙ્ગાવૃતીર્યજેત્  ॥ ૧૭.૯॥

આલિખ્યાત્ર્કિણકાયામનલપુરપુટે મારબીજં સસાધ્યં
તદ્રન્ધ્રેષ્વઙ્ગષટ્કં  બહિરપિ ગુણશો મારણાય ત્રિવર્ણાન્ ।

માલામન્ત્રં દલાગ્રેષ્વપિ ગુહમુખશઃ પાર્થિવાશ્રિષ્વનઙ્ગં  
કુર્યાદ્યન્ત્રં તદેતદ્ભુવનમપિ વશે કા કથા માનવેષુ ॥ ૧૭.૧૦॥

પ્રોક્ત્વાથ કામદેવાય વિદ્મહે તદનુ પુષ્પબાણાય ।
તથા ચ ધીમહ્યન્તે તન્નોઽનઙ્ગઃ  પ્રચોદયાદ્ગાયત્રી ॥ ૧૭.૧૧॥
નત્યન્તે કામદેવાય પ્રોક્ત્વા સર્વજનં વદેત્ ।
પ્રિયાયેતિ તથા સર્વજનસમ્મોહનાય ચ ॥ ૧૭.૧૨॥
વીપ્સયિત્વા જ્વલપદં પ્રજ્વલં ચ પ્રભાષયેત્ ।
પુનઃ સર્વજનસ્યેતિ હૃદયં મમ ચેત્યથ ॥ ૧૭.૧૩॥
વશમુક્ત્વા કુરું વીપ્સ્ય કથયેદ્વહ્નિવલ્લભામ્ ।
પ્રોક્તો મદનમન્ત્રોઽષ્ટચત્વારિંશદ્ભિરક્ષરૈઃ   ॥ ૧૭.૧૪॥
ઇતિ યન્ત્રકૢપ્તકલશો બહુશઃ કતમં નરં ન પરિમોહયતિ ।
પ્રમદાવનીશ્વરસભાનગરાદિકમીશ્વરીનપિ વશે કુરુતે ॥ ૧૭.૧૫॥
વક્ષ્યે વિધાનમન્યન્મનોભવસ્યાથ મોહનં જગતઃ ।
યેનાર્ચિતઃ   સ દેવો વાઞ્છિતમખિલં કરોતિ મન્ત્રવિદામ્ ॥ ૧૭.૧૬॥
અમૃતોદ્ભવો મકરકેતનશ્ચ સઙ્કલ્પજાહ્વયાક્ષરૂપૌ ।
ઇક્ષુધનુર્ધરપુષ્પશરાખ્યાવઙ્ગાનિ  વહ્નિજાયાન્તાનિ ॥ ૧૭.૧૭॥
અરુણતરવસનમાલ્યાનુલેપનાભરણમિષુશરાસધરમ્ ।
ન્યસ્તશરબીજદેહો ધ્યાયેદાત્માનમઙ્ગજં  રુચિરમ્ ॥ ૧૭.૧૮॥
અઙ્ગબાણાવૃતેરૂધ્ર્વં  પૂજ્યાઃ ષોડશ શક્તયઃ ।
યુવતિર્વિપ્રલમ્ભા   ચજ્યોત્સ્ના સુભ્રૂર્મદદ્રવા ॥ ૧૭.૧૯॥
સુરતા વારુણી લોલા કાન્તિઃ સૌદામિની તથા ।
કામચ્છત્રા ચન્દ્રલેખા શુકી ચ મદનાહ્વયા ॥ ૧૭.૨૦॥
યોનિર્માયાવતી ચેતિ શક્તયઃ સ્યુર્મનોભુવઃ ।
શોકો મોહો વિલાસશ્ચ વિભ્રમો મદનાતુરઃ ॥ ૧૭.૨૧॥
અપત્રપો યુવા કામી ચૂતપુષ્પો રતિપ્રિયઃ ।

ગ્રીષ્મસ્તપાન્ત ઊર્જશ્ચ હેમન્તઃ શિશિરો મદઃ ॥ ૧૭.૨૨॥
ચતુથ્ર્યામાવૃતૌ પૂજ્યાઃ સ્યુર્મારપરિચારકાઃ ।
પરભૃત્સારસૌ ચૈવ શુકમેઘાહ્વયૌ તથા ॥ ૧૭.૨૩॥

અપાઙ્ગભ્રૂવિલાસૌ  દ્વૌ હાવભાવૌ સ્મરપ્રિયાઃ ।
માધવી માલતી ચૈવ હરિણાક્ષી મદોત્કટા ।

એતાશ્ચામરહસ્તાઃ સ્યુઃ પૂજ્યાઃ કોણેષુ સંસ્થિતાઃ ॥ ૧૭.૨૪॥
હૃલ્લેખયા સ્વ નામ્ના ચ શક્ત્યાદીનાં સમર્ચનમ્ ।
ઇન્દ્રાદ્યૈઃ સપ્તમી પૂજ્યા સ્મરાર્ચાવિધિરીદૃશઃ ॥ ૧૭.૨૫॥
મદનવિધાનમિતીત્થં પ્રોક્તં યોઽનેન પૂજયેદ્વિધિના ।
સ તુ સકલલોકપૂજ્યો ભવેન્મનોજ્ઞશ્ચ મન્દિરં લક્ષ્મ્યાઃ ॥ ૧૭.૨૬॥
વિલસદહઙ્કારતનુર્મનઃશિવો વિભ્રમાસ્પદીભૂતઃ ।
બુદ્ધિશરીરાં નારીં  નરઃ સદા ચિત્તયોનિમભિગચ્છેત્ ॥ ૧૭.૨૭॥
ઇતિ મદનયોગરત્યા યો રમયેન્નિત્યશો નિજાં વનિતામ્ ।
સ તુ ભુક્તિમુક્તિકામી વનિતાજનહૃદયમોહનો ભવતિ ॥ ૧૭.૨૮॥
આત્માનં મદનં ધ્યાયેદાશુશુક્ષણિરૂપિણમ્ ।
તદ્બીજાગ્રં શિવજ્વાલાતનું તન્વીતનું તથા ॥ ૧૭.૨૯॥
સુધામયીં  ચ તદ્યોનિં  નવનીતમયં સ્મરેત્ ।
સઙ્ગચ્છેચ્ચ  શિવજ્વાલાલીઢં તદ્ધૃદયાદિકમ્ ॥ ૧૭.૩૦॥
આલિઙ્ગેદગ્નિસંસ્પર્શદ્રુતતદ્રૂપકામૃતમ્  ।
રસનાશિખયા કર્ષેત્તદ્દન્તવસનામૃતમ્ ॥ ૧૭.૩૧॥
કુસુમાસ્ત્રધિયા બાહ્યે સ્પૃશેત્કરરુહૈરપિ ।
હાનિં  ન કુર્યાજ્જીવસ્ય મન્ત્રી વિશદમાનસઃ ॥ ૧૭.૩૨॥

રતાવથોઽધોમધ્યોધ્ર્વક્રમેણૈવં સમાહિતમ્ ।
નિજપ્રિયાં ભજેદેવં સા મારશરવિહ્વલા ।

છાયેવાનપગા તસ્ય ભવેદેવં ભવાન્તરે ॥ ૧૭.૩૩॥
સાધ્યાખ્યા કામવર્ણૈઃ પ્રતિપુટિતલસત્ર્કિણકં પત્રરાજ-

ત્તાર્રિત્વક્પક્ષજાષ્ટાદશસમિદૃતુગણ્ડાન્તગાન્તાક્ષરાઢ્યમ્   ।
આશાશૂલાજ્ર્તિં   તદ્વિપતિરિપુદલે સમ્યગાલિખ્ય સેરં

128 sanskritdocuments.org



પ્રપઞ્ચસારતન્ત્રઃ

મારં જપ્ત્વાસ્ય યામાશયતિ વશગતા ભા ભવેત્સદ્ય એવ ॥ ૧૭.૩૪॥
હંસારૂઢો મદનસ્ત્રૈલોક્યક્ષોભકો ભવેદાશુ ।
દ્યુયુતો રઞ્જનકૃત્સ્યાજ્જીવોપેતસ્તથાયુષે શસ્તઃ ॥ ૧૭.૩૫॥
તારયુજા ત્વમુનાગ્નૌ હુત્વા  સમ્પાતિતેન ચાજ્યેન ।
સમ્ભોજયેત્પતિં  સ્વં વનિતા સ નિતાન્તરઞ્જિતો ભવતિ ॥ ૧૭.૩૬॥
દધ્યક્તાભિર્જુહુયાલ્લાજાભિઃ   કન્યકાં સમાકાઙ્ક્ષન્ ।
કન્યાપિ વરં લભતે વિધિના નિત્યાનુરક્તમમુનૈવ ॥ ૧૭.૩૭॥
અભિનવૈઃ સુમનોભિરશોકજૈર્દધિતિલૈર્વિહિતા   હવનક્રિયા ।
પરમવશ્યકરી પરિકાઙ્ક્ષિતામપિ લભેદચિરાદિવ કન્યકામ્ ॥ ૧૭.૩૮॥
અભીષ્ટદાયી સ્મરણાદપિ સ્મર-

સ્તથા જપાદર્ચનયા વિશેષતઃ ।
પ્રસાદતોઽસ્યાખિલલોકર્વિતન  -

શ્ચિરાય વશ્યાશ્ચ ભવન્તિ મન્ત્રિણઃ ॥ ૧૭.૩૯॥
કૃઙા મધ્યગતાઃ ષ્ણાયગોવ્યર્ણા યલ્લમધ્યગાઃ ।
ગોપીજનવકારાઃ સ્યુર્ભાયસ્વાહાસ્મરાદિકાઃ ॥ ૧૭.૪૦॥
ઋષિસ્તુ નારદોઽસ્યસ્યાદ્ગાયત્રં છન્દ ઇષ્યતે ।
મન્ત્રસ્ય દેવતા કૃષ્ણસ્તદઙ્ગવિધિરુચ્યતે  ॥ ૧૭.૪૧॥
મૂલમન્ત્રચતુર્વર્ણચતુષ્કેણ દ્વિકેન ચ ।
પ્રોક્તાન્યઙ્ગાનિ  ભૂયોઽમું ચિન્તયેદ્દેવકીસુતમ્ ॥ ૧૭.૪૨॥
અવ્યાન્મીલત્કલાપદ્યુતિરહિરિપુપિઞ્છોલ્લસત્કેશજાલો

ગોપીનેત્રોત્પલારાધિતલલિતવપુર્ગોપગોબૃન્દવીતઃ ।
શ્રીમદ્વક્ત્રારવિન્દપ્રતિહસિતશશાજ્રકૃતિઃ  પીતવાસા

દેવોઽસૌ વેણુવાદ્યક્ષપિતજનધૃતિર્દેવકીનન્દનો વઃ ॥ ૧૭.૪૩॥
અયુતદ્વિતયાવધિર્જપઃ સ્યાદરુણૈરમ્બુરુહૈર્હૃતો  દશાંશૈઃ ।
મુરજિદ્વિહિતે તુ પીઠવર્યે દિનશો નન્દસુતઃ સમર્ચનીયઃ ॥ ૧૭.૪૪॥
અઙ્ગાશેડ્વઙ્કાઆદ્યૈઃ  પરિવૃત્ય ચ પાયસેન સુસિતેન ।
હૈયઙ્ગવીનકદલીફલદધિભિઃ  પ્રીણયેચ્ચ ગોવિન્દમ્ ॥ ૧૭.૪૫॥
જુહુયાદ્દુગ્ધહવિર્ભિવિમલૈઃ    ર્સિપઃસિતોપલોપેતૈઃ  ।

ઇષ્ટં તુષ્ટો લક્ષ્મીં  સમાવહેત્સદ્ય એવ ગોવિન્દઃ ॥ ૧૭.૪૬॥
બાલં નીલામ્બુદાભં નવમણિવિલસત્કિજ્ર્ણિઈજાલનદ્ધ -

શ્રોણીજઙ્ઘાન્તયુગ્મં  વિપુલરુરુનખપ્રોલ્લસત્કણ્ઠભૂષમ્ ।
ફુલ્લામ્ભોજાભવક્ત્રં હતશકટપતત્પૂતનાદ્યં પ્રસન્નં

ગોવિન્દં વન્દિતેન્દ્રાદ્યમરવરમજં પૂજયેદ્વાસરાદૌ ॥ ૧૭.૪૭॥
વન્દ્યં દેવૈર્મુકુન્દં  વિકસિતકરવન્દાભમિન્દીવરાક્ષં

ગોપીગોબૃન્દવીતં જિતરિપુનિવહં કુન્દમન્દારહાસમ્  ।
નીલગ્રીવાગ્રપિઞ્છાકલનસુવિલસત્કુન્તલં ભાનુમન્તં

દેવં પીતામ્બરાઢ્યં યજતુ ચ દિનશો મધ્યમેઽહ્નો રમાયૈ ॥ ૧૭.૪૮॥
વિક્રાન્ત્યા ધ્વસ્તવૈરિવ્રજમજિતમપાસ્તાવનીભારમાદ્યૈ-

રાવીતં નારદાદ્યૈર્મુનિભિરનુદિનં તત્ત્વનિર્ણીતિહેતોઃ ।
સાયાહ્ને નિર્મલં તં નિરુપમમજરં પૂજયેન્નીલભાસં

મન્ત્રી વિશ્વોદયસ્થિત્યપહરણપરં મુક્તિદં વાસુદેવમ્ ॥ ૧૭.૪૯॥
ત્રિકાલમેવં પ્રવિચિન્ત્ય શાર્ઙ્ગિણં

પ્રપૂજયેદ્યો મનુજો મહામનઃ ।
સ ધર્મમર્થં સુસુખં શ્રિયં પરા-

મવાપ્ય દેહાપદિ મુક્તિમાપ્નુયાત્ ॥ ૧૭.૫૦॥
ગ્રામં ગચ્છન્નગરમપિ વા મન્ત્રજાપી મનુષ્યો

દેવેશં તં મુખમનુ મુહુસ્તર્પયેદ્દુગ્ધબુદ્ધ્યા   ।
શુદ્ધૈસ્તોયૈઃ સ તુ બહુરસોપેતમાહારજાતં

દદ્યાન્નિત્યં પ્રચુરધનધાન્યાંશુકાદ્યૈર્મુકુન્દઃ  ॥ ૧૭.૫૧॥
ભિક્ષાવૃત્તિર્દિનમનુ   તમેવં વિચિન્ત્યાત્મરૂપં

ગોપસ્ત્રીભ્યો મુહુરપહરન્તં  મનોભિઃ સહૈવ ।
લીલાવૃત્ત્યા લલિતલલિતૈશ્ચેષ્ટિતૈર્દુગ્ધર્સિપ -

ર્દધ્યાદ્યં વા સ પુનરમિતામેતિ ભિક્ષાં ગૃહેભ્યઃ ॥ ૧૭.૫૨॥
ધ્યાની મન્ત્રી મન્ત્રજાપી ચ નિત્યં યદ્યદ્વાઞ્છન્યત્ર યત્ર પ્રયાતિ ।
તત્તત્પ્રાપ્ત્વા તત્ર તત્ર પ્રકામં પ્રીતઃ ક્રીડેદ્દેવવન્માનુષેષુ ॥ ૧૭.૫૩॥
એવં દેવં પૂજયન્મન્ત્રમેનં

જપ્યાન્મન્ત્રી સર્વલોકપ્રિયઃ સ્યાત્ ।

ઇષ્ટાન્કામાન્પ્રાપ્ય સમ્પન્નવૃત્તિ-
રિનત્યં શુદ્ધં તત્પરં ધામ ભૂયાત્ ॥ ૧૭.૫૪॥

ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે સપ્તદશઃ પટલઃ ॥

॥ અષ્ટાદશઃ પટલઃ ॥

અથ પ્રણવસંજ્ઞકં પ્રતિવદામિ મન્ત્રં પરં
સજાપમપિ સાર્ચનં સહુતકૢપ્તિ  સોપાસનમ્ ।

અશેષદુરિતાપહં વિવિધકામકલ્પદ્રુમં
વિમુક્તિફલસિદ્ધિદં વિમલયોગિસંસેવિતમ્ ॥ ૧૮.૧॥

આદ્યસ્વરઃ સમેતોઽમરેણ સધસપ્તમશ્ચ બિન્દુયુતઃ ।
પ્રોક્તઃ સ્યાત્પ્રણવમનુસ્ત્રિમાત્રિકઃ સર્વમન્ત્રસમવાયી ॥ ૧૮.૨॥
મન્ત્રસ્યાસ્ય મુનિઃ પ્રજાપતિરથ ચ્છન્દશ્ચ દેવ્યાદિકા

ગાયત્રી ગદિતા જગત્સુ પરમાત્માખ્યસ્તથા દેવતા ।
અક્લીબૈર્યુગમધ્યગધ્રુવયુતૈરઙ્ગાનિ  કુર્યાત્સ્વરૈ-

ર્મન્ત્રી જાતિયુતૈશ્ચ સત્યરહિતૈર્વા વ્યાહૃતીભિઃ ક્રમાત્ ॥ ૧૮.૩॥
વિષ્ણું ભાસ્વત્કિરીટાઙ્ગદવલયુગાકલ્પહારોદરાઙ્ઘ્રિ  -

શ્રોણીરૂપં સવક્ષોમણિમકરમહાકુણ્ડલામણ્ડિતાઙ્ગમ્  ।
હસ્તોદ્યચ્ચક્રશઙ્ખામ્બુજગદમમલં પીતકૌશેયમાશા-

વિદ્યોતદ્ભાસમુદ્યદ્દિનકરસદૃશં પદ્મસંસ્થં નમામિ ॥ ૧૮.૪॥
દીક્ષિતો મનુમિમં શતલક્ષં સઞ્જપેત્પ્રતિહુનેચ્ચ દશાંશમ્ ।
પાયસૈર્ઘૃતયુતૈશ્ચ તદન્તે વિપ્રભૂરુહભવાઃ સમિધો વા ॥ ૧૮.૫॥
ર્સિપઃપાયસશાલીતિલસમિદાદ્યૈરનેન  યો જુહુયાત્ ।
ઐહિકપારત્રિકમપિ સ તુ લભતે વાઞ્છિતં ફલં નચિરાત્ ॥ ૧૮.૬॥
અભ્યચ્ર્ય વૈષ્ણવમથો વિધિનૈવ પીઠ-

માવાહ્ય તત્ર સકલાર્થકરં મુકુન્દમ્  ।
અઙ્ગૈઃ  સમૂર્તિયુગશક્તિયુગૈઃ   સુરેન્દ્ર-

વઙ્કાઆદિકૈર્યજતુ મન્ત્રિવરઃ ક્રમેણ ॥ ૧૮.૭॥

132



પ્રપઞ્ચસારતન્ત્રઃ

વાસુદેવઃ સઙ્કર્ષણઃ પ્રદ્યુમ્નશ્ચાનિરુદ્ધકઃ ।
સ્ફટિકસ્વર્ણદૂર્વેન્દ્રનીલાભા વર્ણતો મતાઃ ॥ ૧૮.૮॥
ચતુર્ભુજાશ્ચક્રશઙ્ખગદાપજ્ર્જધારિણઃ ।
કિરીટકેયૂરિણશ્ચ પીતામ્બરધરા અપિ ॥ ૧૮.૯॥
સશાન્તિશ્રીસરસ્વત્યૌ રતિશ્ચાશ્રિદલાશ્રિતાઃ ।
અચ્છપદ્મરજોદુગ્ધદૂર્વાવર્ણાઃ સ્વલઙ્કૃતાઃ ॥ ૧૮.૧૦॥
આત્માન્તરાત્મપરમજ્ઞાનાત્માનસ્તુ મૂર્તયઃ ।
નિવૃત્તિશ્ચ પ્રતિષ્ઠા ચ વિદ્યા શાન્તિશ્ચ શક્તયઃ ॥ ૧૮.૧૧॥
જ્વલજ્જ્વાલાસમાભાઃ સ્યુરાત્માદ્યા મૂર્તિશક્તયઃ   ।
ઇતિ પઞ્ચાવરણકં વિધાનં પ્રણવોદ્ભવમ્ ॥ ૧૮.૧૨॥
ઇત્થં મન્ત્રી તારમમું જાપહુતાર્ચા-

ભેદૈરઙ્ગીકૃત્ય  ચ યોગાનપિ યુઞ્જ્યાત્ ।
યૈઃ સંલબ્ધ્વા ચેહ સમગ્રાં શ્રિયમન્તે

શુદ્ધં વિષ્ણોર્ધામ પરં પ્રાપ્સ્યતિ યોગી ॥ ૧૮.૧૩॥
કરપાદમુખાદિવિહીનમનારતદૃશ્યમનન્યગમાત્મપદમ્ ।
યમિહાત્મનિ પશ્યતિ તત્ત્વવિદસ્તમિમં કિલ યોગમિતિ બ્રુવતે ॥ ૧૮.૧૪॥
યોગાપ્તિદૂષણપરં ત્વથ કામકોપ-

લોભપ્રમોહમદમત્સરતેતિ ષટ્કમ્ ।
વૈરં જયેત્સપદિ યોગવિદેનમઙ્ગૈ -

ર્યોગસ્ય ધીરમતિરષ્ટભિરિષ્ટદૈશ્ચ ॥ ૧૮.૧૫॥
યમનિયમાસનપવનાયામાઃ પ્રત્યાહૃતિશ્ચ ધારણયા ।
ધ્યાનં ચાપિ સમાધિઃ પ્રોક્તાન્યઙ્ગાનિ  યોગયોગ્યાનિ ॥ ૧૮.૧૬॥
સત્યમહિંસા   સમતા ધૃતિરસ્તેયં ક્ષમાર્જવં ચ તથા ।
વૈરાગ્યમિતિ યમઃ સ્યાત્સ્વાધ્યાયતપોઽર્ચનાવ્રતાનિ તથા ॥ ૧૮.૧૭॥
સન્તોષશ્ચ સશૌચો નિયમઃ સ્યાદાસનં ચ પઞ્ચવિધમ્ ।
પદ્મસ્વસ્તિકભદ્રકવઙ્કાકવીરાહ્વયં ક્રમાત્તદપિ ॥ ૧૮.૧૮॥
રેચકપૂરકકુમ્ભકભેદાત્ત્રિવિધઃ પ્રભઞ્જનાયામઃ ।
મુઞ્ચેદ્દક્ષિણયાનિલમથાનયેદ્વામયા ચ મધ્યમયા ॥ ૧૮.૧૯॥

સંસ્થાપયેચ્ચ નાડ્યેત્યેવં પ્રોક્તાનિ રેચકાદીનિ ।
ષોડશતદ્વિગુણચતુઃષષ્ટિકમાત્રાણિ તાનિ ચ ક્રમશઃ ॥ ૧૮.૨૦॥
ચિત્તાત્મૈક્યધૃતસ્ય પ્રાણસ્યસ્થાનસંહૃતિઃ સ્થાનાત્ ।
પ્રત્યાહારો જ્ઞેયશ્ચૈતન્યયુતસ્ય સમ્યગનિલસ્ય ॥ ૧૮.૨૧॥
સ્થાનસ્થાપનકર્મ પ્રોક્તા સ્યાદ્ધારણેતિ તત્ત્વજ્ઞૈઃ ।
યો મનસિ દેવતાયા ભાવઃ સ્યાત્તસ્ય મન્ત્રિણઃ સમ્યક્ ॥ ૧૮.૨૨॥
સંસ્થાપયેચ્ચ તત્રેત્યેવં ધ્યાનં વદન્તિ તત્ત્વવિદઃ ।
સત્તામાત્રં નિત્યં શુદ્ધમપિ નિરઞ્જનં ચ યત્પ્રોક્તમ્ ॥ ૧૮.૨૩॥
તત્પ્રવિચિન્ત્ય સ તિંસ્મશ્ચિત્તલયઃ   સ્યાત્સમાધિરુદ્દિષ્ટઃ ।
અષ્ટાઙ્ગૈરિતિ  કથિતૈઃ પુનરાશુ નિગૃહ્યતેઽરિરાત્મવિદા ॥ ૧૮.૨૪॥
અથ વા શોષણદહનપ્લાવનભેદેન શોધિતે દેહે ।
પઞ્ચાશદ્ભિર્માત્રાભેદૈર્વિધિવત્સમાયમેત્પ્રાણાન્   ॥ ૧૮.૨૫॥
પઞ્ચાશદાત્મકોઽપિ ચ કલાપ્રભેદેન તાર ઉદ્દિષ્ટઃ ।
તાવન્માત્રાયમનાત્કલાશ્ચ વિધૃતા ભવન્તિ તત્ત્વવિદા ॥ ૧૮.૨૬॥
પૂર્વમિડાયા વદને વિચિન્તયેદ્ધૂમ્રમાનિલાં બીજમ્ ।
તેનાગતેન દેહં પ્રશોષયેત્સાન્તરાધિકરચરણમ્ ॥ ૧૮.૨૭॥
પિઙ્ગલયા  પ્રતિમુઞ્ચેત્તથૈવ કાર્શાનવેન રક્તરુચા ।
પ્રતિદહ્ય પૂર્વવિધિના મુઞ્ચેન્નૈશાકરેણ સુસિતેન ॥ ૧૮.૨૮॥
સમ્પૂરયેત્સુધામયજલશીકરર્વિષણા   તનું સકલામ્ ।
નિર્માય માનસેન ચ પરિપૂર્ણમનાશ્ચિરં ભૂયાત્ ॥ ૧૮.૨૯॥
સુજીર્ણમિતભોજનઃ સુખસમાત્તનિદ્રાદિકઃ

સુશુદ્ધતલસદ્ગૃહે  વિરહિતે ચ શીતાદિભિઃ ।
પટાજિનકુશોત્તરે સુવિશદે ચ મૃદ્વાસને

નિમીલિતવિલોચનઃ પ્રતિવિશેત્સુખં પ્રાઙ્મુખઃ ॥ ૧૮.૩૦॥
પ્રસારિતં વામકરં નિજાજ્રે નિધાય તસ્યોપરિ દક્ષિણં ચ ।
ઋજુઃ  પ્રસન્નો વિજિતેન્દ્રિયઃ સન્નાધારમત્યન્તસમં સ્મરેત્સ્વમ્ ॥ ૧૮.૩૧॥
તન્મધ્યગતં પ્રણવં પ્રણવસ્થં બિન્દુમપિ ચ બિન્દુગતમ્ ।
નાદં વિચિન્ત્ય તારં યથાવદુચ્ચારયેત્સુષુમ્નાન્તમ્ ॥ ૧૮.૩૨॥

તન્મધ્યગતં શુદ્ધં શબ્દબ્રહ્માતિસૂક્ષ્મતન્તુનિભમ્ ।
તેજઃ સ્મરેચ્ચ તારાત્મકમપિ મૂલં ચરાચરસ્ય સદા ॥ ૧૮.૩૩॥
ઓજ્રરો ગુણબીજં પ્રણવસ્તારો ધ્રુવશ્ચ વેદાદિઃ ।
આદિરુમધ્યો મપરો નામન્યસ્ય ત્રિમાત્રિકશ્ચ તથા ॥ ૧૮.૩૪॥
અસ્ય તુ વેદાદિત્વાત્સર્વમનૂનાં પ્રયુજ્યતેઽથાદૌ ।
યોનિશ્ચ સર્વદેહે ભવતિ ચ સ બ્રહ્મ સર્વસંવાદે ॥ ૧૮.૩૫॥
ઋક્ ચ તદાદ્યાદિઃ સ્યાત્તન્મધ્યાન્તં યજુશ્ચ માન્તાદિઃ ।
સામાપિ તસ્ય ભેદા બહવઃ પ્રોક્તા હિ લોકવેદેષુ ॥ ૧૮.૩૬॥
ઉચ્ચાર્યોચ્ચાર્ય ચ તં ક્રમાન્નયેદુપરિ ષડ્દ્વયાન્તાન્તમ્ ।
મનસા સ્મૃતે યદાસ્મિન્મનો લયં યાતિ તાવદભ્યસ્યેત્ ॥ ૧૮.૩૭॥
અથ વા બિન્દું વર્તુલમાવર્તૈસ્ત્રિભિરુપેતમેવમિવ ।
પ્રોતં રવિબિમ્બેન ચ સમભ્યસેત્સ્રુતસુધામયં તેજઃ ॥ ૧૮.૩૮॥
અપમૃત્યુરોગપાપજિદચિરેણ સુસિદ્ધિદો નૃણાં યોગઃ ।
અથવા મૂલાધારોત્થિતા પ્રભા બિસવિભેદતન્તુનિભા ॥ ૧૮.૩૯॥
વદનામૃતકરબિમ્બસ્યૂતા ધ્યાતામૃતામ્બુલવલુલિતા ।
સ્થાવરજઙ્ગમવિષહૃદ્યોગોઽયં  નાત્ર સન્દેહઃ ॥ ૧૮.૪૦॥
અથ વા ત્રિવલયબિન્દુગધામ પ્રણવેન સન્નયેદૂધ્ર્વમ્ ।
પીતોર્ણાતન્તુનિભં સૌષુમ્નેનૈવ વત્ર્મના યોગી ॥ ૧૮.૪૧॥
તસ્મિન્નિધાય ચિત્તં વિલયં ગમયેદ્દિનેશસઙ્ખ્યાન્તે ।
પુનરાવૃત્તિવિહીનં નિર્વાણપદં વ્રજેત્તદભ્યાસાત્ ॥ ૧૮.૪૨॥
અથ વાદિબીજમૌ પુનરુમપિ વિષે તમપિ સંહરેદ્બિન્દૌ ।
બિન્દું નાદે તમપિ ચ શક્તૌ શક્તિં  તથૈવ શાન્તાખ્યે ॥ ૧૮.૪૩॥
તેજસ્યનન્યગે ચિતિ નિદ્ર્વન્દ્વે નિષ્કલે સદાનન્દે ।
સૂક્ષ્મે ચ સર્વતો મુખકરપદનયનાદિલક્ષણાલક્ષ્યે ॥ ૧૮.૪૪॥
સ્વાત્મનિ સંહૃત્યૈવં કરણેન્દ્રિયવર્ગનિર્ગમાપેતઃ ।
નિર્લીનપુણ્યપાપે નિરુચ્છ્વસન્બ્રહ્મભૂત  એવ સ્યાત્ ॥ ૧૮.૪૫॥
અથ વા યોગોપેતાઃ પઞ્ચાવસ્થા ક્રમેણ વિજ્ઞાય ।
તાભિર્યુઞ્જીત સદા યોગી સદ્યઃ પ્રસિદ્ધયે મુક્તેઃ ॥ ૧૮.૪૬॥

જાગ્રત્સ્વપ્નસુષુપ્તી તુરીયતદતીતકૌ પુનસ્તાસુ ।
સ્વૈરિન્દ્રિયૈર્યદાત્મા ભુઙ્ક્તે ભોગાન્સ જાગરો ભવતિ ॥ ૧૮.૪૭॥
સંજ્ઞારહિતૈરપિ તૈસ્તસ્યાનુભવો ભવેત્પુનઃ સ્વપ્નઃ ।
આત્મનિરુદ્યુક્તતયા નૈરાકુલ્યં ભવેત્સુષુપ્તિરપિ ॥ ૧૮.૪૮॥
પશ્યતિ પરં યદાત્મા નિસ્તમસા તેજસા તુરીયં તત્ ।
આત્મપરમાત્મપદયોરભેદતો વ્યાપ્નુયાદ્યદા યોગી ॥ ૧૮.૪૯॥
તચ્ચ તુરીયાતીતં તસ્યાપિ ભવેન્ન દૂરતો મુક્તિઃ ।
અથ વા સૂક્ષ્માખ્યાયાં પશ્યન્ત્યાં મધ્યમાખ્યવૈખર્યોઃ ॥ ૧૮.૫૦॥
સસુષુમ્નાગ્રકયોરપિ યુઞ્જીયાજ્જાગ્રદાદિભિઃ પવનમ્ ।
બીજોચ્ચારો જાગ્રદ્બિન્દુઃ સ્વપ્નઃ સુષુપ્તિરપિ નાદઃ ॥ ૧૮.૫૧॥
શક્ત્યાત્મના તુરીયઃ શાન્તે લય આત્મનસ્તુરીયાન્તમ્ ।
અઙ્ગુષ્ઠગુલ્ફજઙ્ઘાજાનુદ્વિતયં   ચ સીવની મેઢ્રમ્ ॥ ૧૮.૫૨॥
નાભિર્હૃદયં  ગ્રીવા સલમ્બિકાગ્રં તથૈવ નાસાગ્રમ્ ।
ભૂરમધ્યલલાટાગ્રસુષુમ્નાગ્રં દ્વાદશાન્તમિત્યેવમ્ ॥ ૧૮.૫૩॥
ઉત્ક્રાન્તૌ પરકાયપ્રવેશને ચાગતૌ પુનઃ સ્વતનૌ ।
સ્થાનાનિ ધારણાયાઃ પ્રોક્તાનિ મરુત્પ્રયોગવિધિનિપુણૈઃ ॥ ૧૮.૫૪॥
સ્થાનેષ્વેષ્વાત્મમનઃસમીરસંયોગકર્મણોઽભ્યાસાત્ ।
અચિરેણોત્ક્રાન્ત્યાદ્યા ભવન્તિ સંસિદ્ધયઃ પ્રસિદ્ધતરાઃ ॥ ૧૮.૫૫॥
કણ્ઠે ભ્રૂમધ્યે હૃદિ નાભૌ સર્વાઙ્ગકે  સ્મરેત્ક્રમશઃ ।
લવરસમીરખવર્ણૈરનિલમહાકાલવઞ્ચનેયં સ્યાત્ ॥ ૧૮.૫૬॥
અવનિજલાનલમારુતવિહાયસાં શક્તિભિશ્ચ તદ્બિમ્બૈઃ ।
મારૂપ્યમાત્મનશ્ચ પ્રતિનીત્વા તત્તદાશુ જયતિ સુધીઃ ॥ ૧૮.૫૭॥
એવં પ્રોક્તૈર્યોગૈરાયોજયતોઽન્વહં તથાત્માનમ્ ।
અચિરેણ ભવતિ સિદ્ધિઃ સમસ્તસંસારમોચની નિત્યા ॥ ૧૮.૫૮॥
ઇતિ યોગમાર્ગભેદૈઃ પ્રતિદિનમારૂઢયોગયુક્તધિયઃ ।
સિદ્ધય ઉપલક્ષ્યન્તે મોક્ષપુરીસમ્પ્રવેશનદ્વારાઃ ॥ ૧૮.૫૯॥
કમ્પઃ પુલકાનન્દૌ વૈમલ્યસ્થૈર્યલાઘવાનિ તથા ।

સકલપ્રકાશવિત્તેત્યષ્ટાવસ્થાઃ પ્રસૂચકાઃ સિદ્ધેઃ ॥ ૧૮.૬૦॥
ત્રૈકાલ્યજ્ઞાનોહૌ મનોજ્ઞતા ચ્છન્દતો મરુદ્રોધઃ ।
નાડીસઙ્ક્રમણવિધિર્વાક્સિદ્ધિર્દેહતશ્ચ  દેહાપ્તિઃ ॥ ૧૮.૬૧॥
જ્યોતિઃપ્રકાશનં ચેત્યષ્ટૌ સ્યુઃ પ્રત્યયાયુજઃ સિદ્ધેઃ ।
અણિમા મહિમા ચ તથા લઘિમા ગરિમેશિતા વશિત્વં ચ ॥ ૧૮.૬૨॥

પ્રાપ્તિઃ પ્રાકામ્યં ચેત્યષ્ટૈશ્વર્યાણિ યોગયુક્તસ્ય ।
અષ્ટૈશ્વર્યસમેતો જીવન્મુક્તઃ પ્રવક્ષ્યતે યોગી ।

યોગાનુભવમહામૃતરસપાનાનન્દનિર્ભરઃ સતતમ્ ॥ ૧૮.૬૩॥
ઇત્યેવં પ્રણવવિધિઃ સમીરિતોઽયં

ભક્ત્યા તં પ્રભજતિ યો જપાદિભેદૈઃ ।
સમ્પ્રાપ્નોત્યનુતતનિત્યશુદ્ધબુદ્ધં

તદ્વિષ્ણોઃ પરમતરં પદં નરાગ્ર્યઃ ॥ ૧૮.૬૪॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે અષ્ટાદશઃ પટલઃ ॥

॥ એકોનવિંશઃ   પટલઃ ॥

અથ પુનરભિવક્ષ્યે મન્ત્રમષ્ટાક્ષરાખ્યં
સકલદુરિતદુઃખધ્વાન્તસમ્ભેદભાનુમ્ ।

પ્રણવહૃદયનારાવર્ણતોઽન્તે યણાર્ણૌ
મપર ઇતિ સમુદ્દિષ્ટોઽયમિષ્ટાર્થદાયી ॥ ૧૯.૧॥

તારઃ શક્ત્યુત્થતયા નિર્દિષ્ટઃ   સોઽહમર્થકઃ પૂર્વમ્ ।
નાર્ણઃ પ્રતિષેધાર્થો મોકારશ્ચાયમર્થકો ભવતિ ॥ ૧૯.૨॥
સલિલાનલપવનધરાઃ ક્રમેણ નારાયણાક્ષરાઃ પ્રોક્તાઃ ।
ચરમેરસ્તુ વિભક્તિવ્યક્ત્યર્થં ર્દિશતસ્તદર્થાર્થે   ॥ ૧૯.૩॥
ઋષિરસ્ય મનોઃ સાધ્યનારાયણ ઇતીરિતઃ ।
છન્દશ્ચ દેવી ગાયત્રી પરમાત્મા ચ દેવતા ॥ ૧૯.૪॥
અથ ક્રુદ્ધમહાવીરદ્યુસહસ્રપદાદિકૈઃ  ।
ઉલ્કૈર્જાતિયુતૈઃ કુર્યાત્પઞ્ચાઙ્ગાનિ  મનોઃ ક્રમાત્ ॥ ૧૯.૫॥
અષ્ટાક્ષરેણ વ્યસ્તેન કુર્યાદ્વાષ્ટાઙ્ગકં  સુધીઃ ।
સહૃચ્છિરઃશિખાવર્મનેત્રાસ્ત્રોદરપૃષ્ઠકે ॥ ૧૯.૬॥
અર્કૌઘાભં કિરીટાન્વિતમકરલસત્કુણ્ડલં દીપ્તિરાજ-

ત્કેયૂરં કૌસ્તુભાભાશબલરુચિરહારં સપીતામ્બરં ચ ।
નાનારત્નાંશુભિન્નાભરણશતયુજં શ્રીધરાશ્લિષ્ટપાશ્ર્વં

વન્દે દોઃસક્તચક્રામ્બુરુહદરગદં વિશ્વવન્દ્યં મુકુન્દમ્  ॥ ૧૯.૭॥
સન્દીક્ષિતો મનુમમું પ્રતિજપ્તુમિચ્છ-

ન્કુર્યાન્નિજેન વપુષૈવ તુ યોગપીઠમ્ ।
અંસોરુયુગ્મપદમાનનનાભિમૂલ-

પાશ્ર્વદ્વયૈર્વિહિતગાત્રસમુજ્જ્વલં   ચ ॥ ૧૯.૮॥

મધ્યેઽનન્તાદ્યૈરપિ સંજ્ઞાનાત્માન્તિકૈર્યજેન્મન્ત્રી ।
પીઠાખ્યમન્ત્રપશ્ચિમમથ ગન્ધાદ્યૈશ્ચ સમ્યગુપચારૈઃ ॥ ૧૯.૯॥
પ્રણવં હૃદયં ચૈવ પ્રોક્ત્વા ભગવતેપદમ્ ।
વિષ્ણવે ચ સમાભાષ્ય સર્વભૂતાત્મનેપદમ્ ॥ ૧૯.૧૦॥
અસ્ત્રમન્ત્રપ્રબદ્ધાશો મન્ત્રવર્ણાંસ્તનૌ ન્યસેત્ ।
વિન્યસ્તૈર્યૈર્ભવન્મન્ત્રી મન્ત્રવર્ણાત્મકો હરિઃ ॥ ૧૯.૧૨॥
આધારહૃદ્વદનદોઃપદમૂલનાભૌ

કણ્ઠે સનાભિહૃદયસ્તનપાશ્ર્વપૃષ્ઠે ।
કાસ્યેક્ષણશ્રવણગન્ધવહે ચ દોઃપ-

ત્સન્ધ્યઙ્ગુલીષુ  હૃદિ ધાતુષુ સાનિલેષુ ॥ ૧૯.૧૩॥
મૂર્ધેક્ષણાસ્યહૃદયોદરસોરુજઙ્ઘા -

પાદદ્વયેષુ લિપિશો ન્યસતુ ક્રમેણ ।
ગણ્ડાંસકોરુચરણેષુ રથાઙ્ગશઙ્ખ -

શ્રીમદ્ગદામ્બુજપદેષુ સમાહિતાત્મા ॥ ૧૯.૧૪॥
તતોઽષ્ટાક્ષરપૂત્ર્યર્થં સ્મર્તવ્યો દ્વાદશાક્ષરઃ ।
મન્ત્રો દ્વાદશમૂર્તીસ્તુ તત્પ્રભિન્નસ્તનૌ ન્યસેત્ ॥ ૧૯.૧૫॥
અષ્ટપ્રકૃત્યાત્મકશ્ચ સમ્પ્રોક્તોઽષ્ટાક્ષરો મનુઃ ।
અષ્ટાનાં પ્રકૃતીનાં ચ ચતુર્ણામાત્મનામપિ ॥ ૧૯.૧૬॥
દ્વાદશાનાં તુ સંયોગો મન્ત્રઃ સ્યાદ્વાદશાક્ષરઃ ।
આદિત્યા દ્વાદશ પ્રોક્તા યુક્તા દ્વાદશમૂર્તિભિઃ   ॥ ૧૯.૧૭॥
કેશવાદિપ્રદિષ્ટાનાં મૂર્તીનાં દ્વાદશાદિતઃ ।
આદિસ્વરયુતા ન્યસ્યેત્તાઃ સ્યુદ્ર્વાદશ મૂર્તયઃ ॥ ૧૯.૧૮॥
લલાટોદરહૃત્કણ્ઠદક્ષપાશ્ર્વાંસતદ્ગલે ।
તથા વામત્રયે પૃષ્ઠે કકુદોશ્ચ યથાક્રમમ્ ॥ ૧૯.૧૯॥
દ્વાદશાક્ષરમન્ત્રં ચ મન્ત્રવિન્મૂર્ધ્નિ  વિન્યસેત્ ।
મૂર્ધસ્થો વાસુદેવસ્તુ વ્યાપ્નોતિ સકલાં તનુમ્ ॥ ૧૯.૨૦॥
પુનસ્તત્પ્રતિપત્ત્યર્થં કિરીટાદિમનું જપેત્ ।
કિરીટકેયૂરહારપદાન્યાભાષ્ય મન્ત્રવિત્ ॥ ૧૯.૨૧॥

મકારાન્તે કુણ્ડલં ચ ચક્રશઙ્ખગદાદિકમ્ ।
અબ્જહસ્તપદં પ્રોક્ત્વા પીતામ્બરધરેતિ ચ ॥ ૧૯.૨૨॥
શ્રીવત્સાજ્ર્તિમાભાષ્ય  વક્ષઃસ્થલમથો વદેત્ ।
શ્રીભૂમિસહિતં સ્વાત્મજ્યોતિદ્ર્વયમથો વદેત્ ॥ ૧૯.૨૩॥
દીપ્તિમુક્તાકરાયેતિ સહસ્રાદિત્યતેજસે ।
હૃદન્તઃ પ્રણવાદિઃ સ્યાત્કિરીટાદિમનુઃ સ્વયમ્ ॥ ૧૯.૨૪॥
કૃત્વા  સ્થણ્ડિલમસ્મિન્નિક્ષિપ્ય નિજાસિકાં સમુપવિશ્ય ।
પીઠાદિકં નિજાઙ્ગે  પ્રપૂજ્ય ગન્ધાદિભિઃ સુશુદ્ધમનાઃ ॥ ૧૯.૨૫॥
સદ્વાદશાક્ષરાન્તં પ્રપૂજ્ય વિધિવત્કિરીટમન્ત્રેણ ।
કુર્યાત્પુષ્પાઞ્જલિમપિ નિજદેહે પઞ્ચશોઽથ વા ત્રયશઃ ॥ ૧૯.૨૬॥
ઇતિ દીક્ષિતવિહિતવિધિઃ સમ્પ્રોક્તોઽષ્ટાક્ષરસ્ય મન્ત્રસ્ય ।
શુદ્ધાનાં વિમલધિયાં દીક્ષા પ્રતિવક્ષ્યતેઽથ સઙ્ક્ષેપાત્ ॥ ૧૯.૨૭॥
કૃત્વા  ત્રિગુણિતાદીનામેકં મણ્ડલમુજ્જ્વલમ્ ।
આત્માર્ચનોક્તવિધિના શક્તિભિઃ પીઠમર્ચયેત્ ॥ ૧૯.૨૮॥
વિમલોત્ર્કિષણી જ્ઞાના ક્રિયા યોગેતિ શક્તયઃ ।
પ્રહ્વી સત્યા તથેશાનાનુગ્રહા નવમી તથા ॥ ૧૯.૨૯॥
નિધાય કલશં તત્ર પઞ્ચગવ્યેન પૂરયેત્ ।
પયોભિર્વા ગવાં પ્રોક્તૈઃ ક્વથિતૈર્વાષ્ટન્ધકૈઃ ॥ ૧૯.૩૦॥

અષ્ટાક્ષરાઙ્ગૈરષ્ટાષ્ટવર્ણૈરષ્ટાક્ષરાન્વિતૈઃ  ।
દલમૂલે યજેદ્ભૂયો વાસુદેવાદિકાન્ક્રમાત્ ।

સશક્તિકાંસ્તતો બાહ્યે સમ્પૂજ્યા હરિહેતયઃ ॥ ૧૯.૩૧॥
ચક્રસશઙ્ખગદામ્બુજકૌસ્તુભશાઙ્ર્ગાઃ  સખઙ્ગવનમાલાઃ  ।
રક્તાચ્છપીતકનકશ્યામલકૃષ્ણકાદ્યુશુક્લભાસઃ સ્યુઃ ॥ ૧૯.૩૨॥
ધ્વજશ્ચ વૈનતેયશ્ચ શઙ્ખપદ્મૌ દિગાશ્રિતાઃ ।
વિઘ્નાર્યકૌ તથા દુર્ગાવિષ્વક્સેનૌ વિદિગ્ગતાઃ ॥ ૧૯.૩૩॥
ધ્વજઃ શ્યામો વિપો રક્તો નિધી શુક્લારુણપ્રભૌ ।
અરુણશ્યામલશ્યામપીતા વિઘ્નાદયો મતાઃ ॥ ૧૯.૩૪॥
ઇન્દ્રાદયસ્તદ્બહિશ્ચ પૂજ્યા ગન્ધાદિભિઃ ક્રમાત્ ।

ઇતિ વિષ્ણોર્વિધાનં   તુ પઞ્ચાવરણમુચ્યતે ॥ ૧૯.૩૫॥
એવમભ્ર્યિચતે વિષ્ણાવુપચારૈસ્તુ પૂર્વવત્ ।
અગ્નિમાધાય કુણ્ડે તુ બ્રહ્મયાગસમીરિતૈઃ ॥ ૧૯.૩૬॥
જુહુયાદષ્ટભિદ્ર્રવ્યૈર્મનુનાષ્ટાક્ષરેણ તુ ।
પૃથગષ્ટશતાવૃત્ત્યા હુત્વા  દત્વા બલિં  તતઃ ॥ ૧૯.૩૭॥

અભિષિચ્ય ગુરુઃ શિષ્યં પ્રવદેત્પૂર્વવન્મનુમ્ ।
દ્વાત્રિંશલ્લક્ષમાનેન   સ તુ મન્ત્રં જપેત્તતઃ ।

તદર્ધસઙ્ખ્યકં વાપિ શુદ્ધાચારો જિતેન્દ્રિયઃ ॥ ૧૯.૩૮॥
પદ્માસનઃ પ્રાગ્વદનોઽપ્રલાપી તન્માનસસ્તર્જનિર્વિજતાભિઃ  ।
અક્ષસ્રજો વાઙ્ગુલિભિર્જપેત  નાદિદ્રુતં નાતિવિલમ્બિતં ચ ॥ ૧૯.૩૯॥
પ્રાગીરિતૈરપિ જુહોતુ દશાંશકં વા

દ્રવ્યૈઃ શુભૈઃ સરસિજૈર્મધુરાપ્લુતૈર્વા ।
રત્નાંશુકપ્રવરકાઞ્ચનગોમહીભિ-

ર્ધાન્યૈર્યથાવિભવતઃ પ્રયજેદ્ગુરૂંશ્ચ ॥ ૧૯.૪૦॥
વિપ્રાન્પ્રતપ્ર્ય વિભવૈરથ મન્ત્રજાપી

સંહ્લાદયેજ્જપવિધિં  ચ તતઃ ક્રમેણ ।
નિત્યાર્ચના ચ વિહિતા વિધનામુનૈવ

પ્રોક્તક્રમેણ વિદધાત્વથ વાત્મપૂજામ્ ॥ ૧૯.૪૧॥
ઇતિ જપહુતાર્ચનાદ્યૈર્મન્ત્રી યોઽષ્ટાક્ષરં સમભ્યસ્યેત્ ।
સ ત્વૈહિકીં  ચ સિદ્ધિં  સમ્પ્રાપ્યાન્તે પ્રયાતિ પરમપદમ્ ॥ ૧૯.૪૨॥
અઙ્ગાનિ  પૂર્વં ત્વથ મૂર્તિશક્તીઃ   સકેશવાદીંશ્ચ  પુરન્દરાદીન્ ।
સમર્ચયેદ્યસ્તુ વિધાનમેતન્નરોઽચિરાત્કાઙ્ક્ષિતમેતિ કામમ્ ॥ ૧૯.૪૩॥
યષ્ટવ્યઃ સ્યાદ્વાસુદેવાદિરાદૌ

ચક્રાદ્યાઃ કેત્વાદિકાઃ કેશવાદ્યાઃ ।
ઇન્દ્રાદ્યાશ્ચેત્યેવમેવ પ્રદિષ્ટં

તુષ્ટ્યાયુઃ શ્રીકીર્ત્તિસિદ્ધ્યૈ   વિધાનમ્ ॥ ૧૯.૪૪॥
સ વાસુદેવાદિકમર્ચયિત્વા

ભૂયો ધ્વજાદીંશ્ચ  પુરન્દરાદીન્ ।
ક્રમેણ વિદ્વાન્વિધિનાર્ચયીતે-

ત્યયં ક્રમશ્ચ ત્રિદશાભિપૂજ્યઃ ॥ ૧૯.૪૫॥
ઇત્યુક્તવિધિચતુષ્કે પૂજયિતુરથૈકમપિ યથાશક્તિ ।
અચિરેણ ભવતિ લક્ષ્મીર્હસ્તગતા સકલવર્ગસિદ્ધિકરી ॥ ૧૯.૪૬॥
અષ્ટાક્ષરાક્ષરાષ્ટકમૂર્તિવિધાનાનિ   ભેદભિન્નાનિ ।
વક્ષ્યામ્યર્ચયિતૃણાં વાઞ્છિતસકલાર્થસાધનાનિ સદા ॥ ૧૯.૪૭॥
સિન્દૂરકુન્દકરવિન્દકબન્ધુજીવ -

કાશ્મીરપદ્મમકરન્દરુચઃ ક્રમેણ ।
નીલોત્પલામ્બુરુહરાગસમાનવર્ણાઃ

સ્યુર્મૂર્તયોઽષ્ટ કથિતા મનુવર્ણજાતાઃ ॥ ૧૯.૪૮॥
અરિદરગદાબ્જહસ્તાઃ સર્વાસ્તુ નકારમોર્ણયોર્મન્ત્રી ।
શઙ્ખારિગદાબ્જકરે લક્ષણમન્યત્સમાનરૂપં સ્યાત્ ॥ ૧૯.૪૯॥
યા મૂર્તિરચ્ર્યતેઽસ્ય   વ્રજન્તિ પરિવારિતાં તદવશિષ્ટાઃ ।
અવશિષ્ટેઽન્ત્યેઽથાંશે સ્વયં ચ પરિવારિતાં પ્રયાતિ તદા ॥ ૧૯.૫૦॥
ઇયમેવાવૃતિરધિકા ધ્રુવજે ધ્રુવજાત્પુરા સમુદ્દિષ્ટાત્ ।
ભવતિ વિધાનાદિતિ પુનરેષાં પ્રથમં વિધાનમુદ્દિષ્ટમ્ ॥ ૧૯.૫૧॥
અથ દ્વિતીયાક્ષરતોઽઙ્ગતોઽન્તે

વર્ણાષ્ટમૂર્તીરપિ મૂર્તિશક્તીઃ   ।
યજેદ્વિધાને ચ સકેતુલોક-

પાલાદિકાનુક્તવિધાનકૢપ્ત્યા ॥ ૧૯.૫૨॥
મોકારજે રતિધૃતી ચ સકાન્તિતુષ્ટિ-

પુષ્ટિસ્મૃતીરપિ ચ દીપ્ત્યભિધાં ચ કીર્ત્તિમ્   ।
કેત્વાદિકં ચ સશતક્રતુપૂર્વકં ચ

સમ્પૂજયેદ્વિમલધીઃ પુનરન્વિતોઽન્તે ॥ ૧૯.૫૩॥
નાકારજેઽઙ્ગતોઽન્તે  પ્રપૂજયેન્મૂર્તિશક્તિલોકેશાન્   ।
રાવર્ણજેઽઙ્ગમૂર્તિશ્રીભૂમાયામનોન્મનીસ્તદનુ    ॥ ૧૯.૫૪॥
હ્રીઃ  શ્રી રતિઃ સપુષ્ટિર્મોહનિમાયે મહાદિયોગાદ્યે ।
માયે ચ તૃતીયાવૃતિરન્યદશેષં પુરૈવ નિર્દિષ્ટમ્   ॥ ૧૯.૫૫॥
યકારજેઽરિશઙ્ખૌ ચ સગદાહલશાઙ્ર્ગકાઃ  ।

મુસલઃ ખડ્ગશૂલૌ ચ તૃતીયા સાક્ષરોદ્ભવે ॥ ૧૯.૫૬॥
શેષો વાસુકિતક્ષકકાર્કોટકપજ્ર્જમહાપદ્માઃ ।
વરપાલગુલિકસંજ્ઞાસ્તૃતીયમન્યત્સમં વિધાનેઽન્ત્યે ॥ ૧૯.૫૭॥
અઙ્ગૈઃ  પ્રથમાવરણં મૂર્તિભિરપિ   શક્તિભિર્દ્વિતીયમપિ   ।
અન્યૈઃ કેશવકેત્વાદિભ્યાં સ્યાત્પઞ્ચમં ચ મત્સ્યાદ્યૈઃ ॥ ૧૯.૫૮॥
મત્સ્યઃ કૂર્મવરાહૌ નૃસિંહકુબ્જત્રિરામકૃષ્ણાશ્ચ   ।
કલ્કિઃ સાનન્તાત્મા પુનરમૃતાત્મા ચ ષષ્ઠમહિપાદ્યૈઃ ॥ ૧૯.૫૯॥
સપ્તમમપિ લોકેશૈરષ્ટમમપિ તદાયુધૈશ્ચ સમ્પ્રોક્તમ્ ।
પ્રાગુક્તેષુ વિધાનેષ્વાલક્ષ્યં નોક્તમત્ર યત્તદપિ ॥ ૧૯.૬૦॥
અષ્ટાક્ષરાક્ષરવિધાનચતુષ્કયુગ્મં

પ્રોક્તક્રમેણ વિધિનાભિયજેદ્ય એનમ્ ।
ભક્ત્યા મુકુન્દમનુજાપરતો  નરાગ્ર્યઃ

પ્રાપ્નોતિ વાઞ્છિતમયત્નત એવ કામમ્ ॥ ૧૯.૬૧॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે એકોનવિંશઃ   પટલઃ ॥

॥ વિંશઃ   પટલઃ ॥

અથ પ્રવક્ષ્યામિ ચ માસભેદ-
ભિન્નાનિ યન્ત્રાણ્યપિ સઙ્ગ્રહેણ  ।

રેખાક્રમદ્યુન્તિ વિચિત્રવર્ણ-
લસન્તિ વિષ્ણોશ્ચ વિધાનભાઞ્જિ ॥ ૨૦.૧॥

યૈઃ કુર્યુરિષ્ટાપ્તિનિવિષ્ટચેષ્ટા ધરણ્યનન્તાદિકસંજ્ઞકાનિ ।
વ્રતાન્યભીષ્ટાર્થદકલ્પવૃક્ષૈરનારતેનૈવ ચ સાધકેશાઃ ॥ ૨૦.૨॥
મેષાદિકં યચ્ચ ચતુષ્કમાદૌ માસેષુ તદ્વાયુગૃહાવૃતં સ્યાત્ ।
સિંહાદિકં   ભૂગૃહસંવૃતં ચ ચાપાદિકં પાર્થિવયુગ્મવીતમ્   ॥ ૨૦.૩॥
મેષાદિકેષુ ત્રિગુણાત્મકાનિ ચરાણિ ભાસ્વદ્ગુણિતાત્મકાનિ ।
સ્થિરાણ્યતો ષડ્ગુણિતાનિ તજ્જ્ઞૈરુક્તાનિ યન્ત્રાણ્યુભયાત્મકાનિ ॥ ૨૦.૪॥
તાનિ ત્રિષડ્દ્વાદશકાત્મકોક્તૈઃ સ્યુર્લક્ષણૈરપ્યભિલક્ષિતાનિ ।
સ્વૈઃ સ્વૈશ્ચ નામપ્રવિભક્તરૂપભેદૈર્બહિર્વેષ્ટિતબિમ્બકાનિ ॥ ૨૦.૫॥
ત્રિગુણિતમપિ યન્ત્રમષ્ટપત્રા-

વૃતમથ ષડ્ગુણિતં હિ ષડ્દલાભ્યામ્ ।
સ્થિરગતમપિ ચાષ્ટયુગ્મપત્રં

તદપિ ચ ષડ્યુગપત્રશોભિતં વા ॥ ૨૦.૬॥
પદ્મં ચરોભસ્થિરસંજ્ઞકેષુ રક્તપ્રપીતાચ્છદલાદિવર્ણમ્ ।
માસેષુ યન્ત્રોદરકૢપ્તતત્તન્માસાભિધામૂત્ર્યભિધાક્ષરાઢ્યમ્ ॥ ૨૦.૭॥
કેશવમેષાદીનાં યે દીર્ઘા મુક્તિરાશિવર્ણાનામ્ ।
તે વૃત્તાનિ ભવન્તિ ચ નિગદિતમિતિ યન્ત્રકૢપ્તિસામાન્યમ્  ॥ ૨૦.૮॥
સુવર્ણગોક્ષીરજપાશિલાલપીતેન્દ્રનીલારુણકૈરવાભાઃ ।
કાશ્મીરમેઘાઞ્જનરોચિષશ્ચ ક્રમેણ વર્ણૈરપિ કેશવાદ્યાઃ ॥ ૨૦.૯॥

ઇતીરિતાશ્ચારુકિરીટહારકેયૂરપીતામ્બરકાદિતુલ્યાઃ ।
સચક્રશઙ્ખાઃ સગદામ્બુજાશ્ચ સમ્પૂજનીયાસ્તપનૈઃ ક્રમેણ ॥ ૨૦.૧૦॥
ધાત્રર્યમમિત્રાખ્યા વરુણાંશભગા વિવસ્વદિન્દુયુતાઃ ।
પૂષાહ્વયપર્જન્યૌ ત્વષ્ટા વિષ્ણુશ્ચ ભાનવઃ પ્રોક્તાઃ ॥ ૨૦.૧૧॥
પ્રથમં કેશવધાતૃકમિતરન્નારાયણાર્યમાખ્યં ચ ।
અન્યા માધવમૈત્રં પરમપિ ગોવિન્દવારુણં પ્રોક્તમ્ ॥ ૨૦.૧૨॥
પઞ્ચમમપિ વિષ્ણ્વશં મધુસૂદનભગવપઞ્ચ ષષ્ઠમપિ ।
ત્રિવિક્રમવિવસ્વદાખ્યં સપ્તમમન્યચ્ચ વામનૈન્દ્રમપિ ॥ ૨૦.૧૩॥
શ્રીધરપૌષ્ણં નવમં દશમં ચ હૃષીકનાથપર્જન્યમ્ ।
અમ્બુજનાભં ત્વાષ્ટ્રં દામોદરવૈષ્ણવં વિધાનમિતિ ॥ ૨૦.૧૪॥
આદૌ વિધાનેષુ સમેતમૂર્તિશક્તીશ્ચતસ્રોઽભિયજેદ્યથાવત્   ।
રાશિષ્વથો ભાનુયુતાશ્ચ મૂર્તીઃ પ્રવક્ષ્યમાણં ચ નિરૂપ્ય મન્ત્રી ॥ ૨૦.૧૫॥
વૃષહરિવૃશ્ચિકકલશાત્મકેષ્વથો કેતુકેશવાદ્યૈશ્ચ ।
મત્સ્યાદિકશેષાદ્યે સમભિયજેદન્તરા સમાવરણે ॥ ૨૦.૧૬॥
પ્રાનુપ્રોદ્યત્સ્વરાષ્ટ્રદ્વિતયવૃતમહાબીજકં  શક્તિલક્ષ્મી-

કામૈરાત્તાગ્નિકોણં બહિરભિવૃતસિંહાન્વિતક્રોડમન્ત્રમ્   ।
બિન્દૂનામન્તરાલેષ્વપિ ચ વિલિખિતૈઃ કાદિવર્ગૈશ્ચ યુક્તં

ષડ્ભિર્વાયવ્યગેહાવૃતમભિમતકામપ્રદં મેષયન્ત્રમ્ ॥ ૨૦.૧૭॥
ગૌરીન્દિરા રતિધૃતી વસુધા પુષ્ટિક્ષમાસરસ્વત્યઃ ।
મૂત્ર્યોશ્ચ મધ્યમાવૃતિરાશેશાત્પ્રાગ્ધ્વજાદિરપિ કથિતા ॥ ૨૦.૧૮॥
હયરથગજભૃત્યાદિનરિભવશૌર્યાદિસિદ્ધિં  ચ ।
તેજો યશશ્ચ વિપુલં પૂજયિતુર્વિતનુતે   વિધાનમિદમ્ ॥ ૨૦.૧૯॥
વર્ણૈરાદ્યૈરમન્તૈઃ સમભિવૃતમહાબીજમઞ્મધ્યરાજ-

ત્પાન્તક્ષાદ્યક્ષરાઢ્યં ગુહનયનહુતાશ્રિરાજન્મથાર્ણમ્ ।
અશ્રેર્ગણ્ડદ્વયોદ્યત્પચલિપિપરિવીતં ચ નાદ્યૈઃ સકાન્તૈઃ

કાદ્યૈર્નાન્તૈશ્ચ યન્ત્રં બહુવિધફલદં  પૂજિતં સ્યાદ્વૃષોત્થમ્  ॥ ૨૦.૨૦॥
નિત્યાનન્દા વ્યાપિની વ્યોમરૂપા

શાન્તિર્વિદ્યારૂપિણી   ચ પ્રતિષ્ઠા ।
કલ્યામોઘા ચણ્ડિકા દીપ્તજિહ્વે -

ત્યેવં પ્રોક્તાથાવૃતિઃ સ્યાત્તૃતીયા ॥ ૨૦.૨૧॥
સુરભિહયમહિષદાસીદાસાભરણાંશુકાદિસિદ્ધિકરમ્ ।
વૃષજં વિધાનમેતદ્દેહાન્તે સિદ્ધિદં પરસ્ય સતઃ ॥ ૨૦.૨૨॥
પ્રાગચ્છન્માત્રભિખ્યાલિપિપરિવૃતબીજં સ્વરાવીતવૃત્તં

શાદ્યૈઃ ક્ષાન્તૈસ્તદાદ્યૈરપિ પરિવૃતગણ્ડં તદશ્રાત્તજુંસમ્ ।
ભાદ્યૈઃ કાન્તૈઃ પ્રવીતં મયરલવહયુગ્બિન્દુકં વાયુગેહા-

વીતં વાઞ્છાપ્રદાનપ્રસવગુણયુતં યુગ્મજં યન્ત્રમેતત્ ॥ ૨૦.૨૩॥
ઇન્દ્રાણી કૌમારિકા બ્રહ્મજાતા

વારાહ્યાખ્યા વૈષ્ણવી ચાથ લક્ષ્મીઃ ।
ચામુણ્ડા માહેશ્વરી સ્યાત્તૃતીયા

રક્ષાપ્રજ્ઞાશ્રીપ્રદં સ્યાદ્વિધાનમ્ ॥ ૨૦.૨૪॥
પાશાદ્યષ્ટાક્ષરાર્ણપ્રતિપુટિતમહાષ્ટાક્ષરાવેષ્ટિતાન્ત-

ર્બીજં શાખાન્તરૂઢે ગગનનૃહરિબીજાત્તકોણં બહિશ્ચ ।
કામિન્યષ્ટાક્ષરાદ્યન્તગહરિહરબીજાવૃતં પ્રત્યનૂદ્ય

દ્વર્ણાઢ્યં વાયુગેહસ્થિતભિતિ ગદિતં કર્કટોત્થં ચ યન્ત્રમ્ ॥ ૨૦.૨૫॥
રક્તા રમા કરાલી કમલા ચણ્ડેન્દ્રિરા મહોચ્છુષ્મા  ।
શ્રીરિતિ મૂર્તિયુગલયોર્મધ્યગતા   ચાવૃતીરિયં ચાપિ ॥ ૨૦.૨૬॥
ભૂતિર્વિભૂતિરુન્નતિનતિધૃતિરતયશ્ચ   સંયતિદ્યુતયઃ ।
આવૃતિરેકા પ્રોક્તા શ્રીવશ્યકરં વિધાનમિતિ કથિતમ્ ॥ ૨૦.૨૭॥
ઊષ્માર્ણાષ્ટાક્ષરાવેષ્ટિતહૃદયમથ દ્વાદશાર્ણાત્તકોણં

સાન્તઃ સ્થાત્માષ્ટવર્ણૈઃ ક્રમગતવિગતૈરુલ્લસત્તત્ત્વગણ્ડમ્ ।
સિંહાનુષ્ટુબ્દ્વયાર્ણાન્તરિતવૃતકલાલઙ્કૃતં   ચાથ વહ્નિ-

પ્રાણેશાનક્ષપાટાશ્રિતકચટતપત્વચ્છલં સિંહયન્ત્રમ્   ॥ ૨૦.૨૮॥
પુષ્ટિસ્તુષ્ટિર્ધૃતિરપિ કૃતિઃ  શાન્તિકાન્તિપ્રમાદા

મેધા હર્ષા સ્મૃતિરભિમતા કાન્તિકા સ્યાત્તૃતીયા ।
કૃષ્ણઃ સત્યો નૃહરિવરદૌ વિશ્વમૂર્ત્તિર્વરેણ્યઃ 

શૌરિઃ શૂરો નરમુરજિતૌ વિષ્ણુજિષ્ણૂ ચતુર્થી ॥ ૨૦.૨૯॥

146 sanskritdocuments.org



પ્રપઞ્ચસારતન્ત્રઃ

વિપક્ષનિગ્રહં તેજો યશશ્ચ ધનસઙ્ગમમ્  ।
કરોત્યર્ચયિતૃણાં ચ વિધાનમિતિ સિંહજમ્   ॥ ૨૦.૩૦॥
સર્ગાદ્યાન્તાદ્યમન્તૈરભિવૃતહૃદયં દણ્ડિભિશ્ચાપિ હાહી-

હૂહૈહૌહોભિરાત્તાશ્રિકમથ તુ શિખાદ્યોતિવર્ગાન્ત્યવર્ણમ્ ।
વર્ણૈઃ પ્રત્યન્વિતૈઃ પ્રાવૃતમવનિપુરાશ્રોલ્લસત્કામબીજં

ક્લિન્ને સ્વાહાર્ણયુક્તં મહિતતરફલં કન્યકોત્થં ચ યન્ત્રમ્ ॥ ૨૦.૩૧॥
અત્રાચ્ર્યો મધુસૂદનસ્ત્વથ હૃષીકેશાહ્વયો મોહિની

વૈકુણ્ઠો વિરજા હરિઃ સરસિજા શાઙ્ર્ગી  તમોહારિણી ।
બ્રઘ્નાખ્યઃ કમલાવતી ચ સમુકુન્દાખ્યો  રમેતિ ક્રમા-

ન્મત્સ્યાદ્યૈશ્ચ સુતાશ્ચ ગોમહિષસૌભાગ્યપ્રદં પાવનમ્ ॥ ૨૦.૩૨॥
આદ્યૈરાવીતબીજં ગ્રહવલયયુતં હુમ્ફડાયુક્તકોણં

બાહ્યે પાશાજ્રુશાર્ણાવૃતમથ યુગષણ્મૂર્તિનામાર્ણમર્ણૈઃ   ।
પ્રત્યન્વેષ્યદ્ભિરુદ્યદ્ધરિયુતહરવર્ણૈશ્ચ વીતં ધરાયાઃ

કોણેષૂદ્યન્નૃસિંહાક્ષરમિતિ   કથિતં સ્યાત્તુલાયન્ત્રમેતત્ ॥ ૨૦.૩૩॥
પ્રાક્પ્રોક્તૈશ્ચક્રાદ્યૈરુક્તાસ્ય સમાવૃતિસ્તૃતીયા સ્યાત્ ।
પ્રાતોપલબ્ધિમેતત્કરોતિ વાણિજ્યલાભં ચ ॥ ૨૦.૩૪॥
અક્લીબદ્વાદશાજ્દ્વાદશલિપિવૃતહૃલ્લેખમશ્રિદ્વિષટ્ક-

પ્રોલ્લાસ્યષ્ટાક્ષરોષ્માર્ર્ણકમપિ લિપિભિઃ કાદિભિશ્ચાભિવીતમ્ ।
તદ્બાહ્યે ચન્દ્રબિમ્બપ્રપુટિતવસુધામણ્ડલાશ્રિપ્રરાજ-

ત્ક્લીબાર્ણં વૃશ્ચિકોત્થં પ્રવરતરફલપ્રાપ્તિદં યન્ત્રમેતત્ ॥ ૨૦.૩૫॥
ચિદ્રૂપા ચિન્મયા ચિન્તામણિઃ શ્રીઃ ક્ષોણિસંજ્ઞિતા ।
રતિશ્ચ પાવની ધારા ધરણી તારણી તથા ॥ ૨૦.૩૬॥
દ્રાવિણી મોહિની ચેતિ તૃતીયેયં સમાવૃતિઃ ।
અન્વયાપ્તિં  ધર્મરતિં  પ્રાપ્નુયાદસ્ય ચાર્ચનાત્ ॥ ૨૦.૩૭॥
ષટ્કોણાબદ્ધબાણાસનવિવરલસન્નારસિંહં   તદન્તઃ

શક્તેર્બાહ્યે પરાનુપ્રરચિતલઘુસન્ધ્યર્ણયુક્પઞ્ચકાઢ્યમ્ ।
અશ્રિષ્વાબદ્ધશિષ્ટસ્વરમુપરિલસચ્છૂલકં  ચાત્તવર્ગં

ભૂમ્યોરષ્ટાશ્રકોદ્યદ્યદુજુહુલવકં ચાપયન્ત્રં તદેતત્ ॥ ૨૦.૩૮॥
હર્ષાહ્વા સુનદારુણા સગગના ઘોરા રમા દ્રાવિણી

વીરા વીરિણિહારિણી સહરિણી મન્દારિકા દ્વાદશ ।
પ્રોક્તેયં ચ સમાવૃતિઃ પુનરિદં સમ્પૂજયન્પ્રાપ્નુયા-

લ્લક્ષ્મીસન્તતિબુદ્ધિવશ્યપટુતાકાન્તીશ્ચ ભક્તિં  શુભામ્ ॥ ૨૦.૩૯॥
મધ્યસ્થાયાઃ પરીતૌ વિલસદનુપરાત્તસ્વરપ્રાક્પરાર્ધં

સિંહાર્ણાન્તાશ્રિ   ગણ્ડસ્ફુરિતહરિહરાર્ણં ગ્રહાર્ણાવૃતં ચ ।
તદ્બાહ્યે ષોડશાર્ણાક્ષરવૃતમુભકુદ્યોતિતં કોણરાજ-

ત્સોઽહં હંસાક્ષરાઢ્યં મકરભવમિદં યન્ત્રમિષ્ટાર્થદાયિ ॥ ૨૦.૪૦॥
મેધા હર્ષા શ્રદ્ધા કૃપા રતિર્વા સરસ્વતી પ્રીતિઃ ।
વાણી ચેતિ તૃતીયા વૃતિરુક્તા મકરજે વિધાનેઽસ્મિન્ ॥ ૨૦.૪૧॥
સ્વક્ષેત્રર્વિતનઃ   સ્યુગ્ર્રહાઃ ક્રમાત્કેશવાદિમૂર્તિયુતાઃ   ।
અર્ચયિતૃણામેતદ્ધનધાન્યસમૃદ્ધિદં વિધાનં સ્યાત્ ॥ ૨૦.૪૨॥
શક્તિશ્રીકામબીજૈઃ પુટિતહરિહરબ્રહ્મભિશ્ચાવૃતાન્ત-

ર્બીજં કોણદ્વિષટ્કસ્ફુરિતનૃહરિબીજપ્રતિદ્યોતિતં ચ ।
આદિક્ષાન્તૈશ્ચ વર્ણૈર્વૃતમવનિપુરદ્વન્દ્વકોણાન્તકામ-

શ્રીશક્તિક્ષ્માર્ણચિન્તામણિમનુ તદિદં શ્રીકરં કુમ્ભયન્ત્રમ્ ॥ ૨૦.૪૩॥
અચ્યુતકામિનિભાનુમનોજ્ઞા વિશ્વતનુર્વિમલા   હરિભદ્રે ।
સૂક્ષ્મસરસ્વતિનન્દનસન્ધ્યા સ્યાદિતિ મધ્યગતા વૃતિરેષા ॥ ૨૦.૪૪॥
અવનિપશુપુત્રસમ્પદમપિ પિતૃસૌખ્યં ચ હૃત્પ્રબોધં ચ ।
કુરુતે વિધાનમેતત્પ્રયોક્તુરન્તે ચ નિર્વૃતિં  પરમામ્ ॥ ૨૦.૪૫॥
વ્યન્વેષ્યદ્ધ્રસ્વદીર્ઘાચ્સમભિવૃતમહાબીજમશ્રેષુ ષટ્સુ

દ્યોતત્સૌર્મારલક્ષ્મીગિરિદુહિતૃધરાબીજકપ્રોંસમેતમ્ ।
વીતં કાદ્યૈઃ કષાન્તૈર્બહિરપિ ચ કુકોણાષ્ટવો?લ્લાસિહંસં

સર્વાર્થાન્સાધકેભ્યો વિતરતિ વિધિવત્કલ્પિતં મીનયન્ત્રમ્ ॥ ૨૦.૪૬॥
હૃષ્ટિર્વૃષ્ટિસ્તુષ્ટિરિષ્ટા સુપુષ્ટિઃ

કાન્તિર્મેધા મઙ્ગલા  વામસંજ્ઞા ।
દુર્ગા પ્રજ્ઞા ભારતી મધ્યસંસ્થા

વાક્સામથ્ર્યં શ્રીકરં સ્યાદ્વિધાનમ્ ॥ ૨૦.૪૭॥
એભિર્વિધાનૈર્ધરણીવ્રતાદિ  -

દીક્ષાવિધીન્યે વિધિના પ્રકુર્યુઃ ।

148 sanskritdocuments.org



પ્રપઞ્ચસારતન્ત્રઃ

તે પુણ્યભાજો નિતરાં સમૃદ્ધાઃ
સપુત્રદારાઃ સુખિનો ભવન્તિ ॥ ૨૦.૪૮॥

દીર્ઘાયુષો મુખ્યતરેન્દિરાશ્ચ મહાપ્રભાવાઃ સ્વસમાનવીર્યાઃ ।
કલેબરાન્તે વિગતાધયસ્તે વિષ્ણોરનન્યં પદમાપ્નુવન્તિ ॥ ૨૦.૪૯॥
એભિર્વિધેયાઃ   કલશાશ્ચ તત્તન્માસોક્તયન્ત્રેષુ નરૈર્યથાવત્ ।
નિજેપ્સિતં પ્રાપ્ય મનોરથાન્તે ભુક્તેશ્ચ મુક્તેરનુભાવકાઃ સ્યુઃ ॥ ૨૦.૫૦॥
કર્ષોન્મિતે ચ હાટકપટ્ટે પત્રં વિલિખ્ય ચતુરશ્રે ।
તદ્વિત્ર્યંશકૃતે વા કલશેષુ વિનિક્ષિપેચ્ચ દીક્ષાસુ ॥ ૨૦.૫૧॥
અભિષિચ્ય યન્ત્રકનકં ગુરવે પ્રદદાતુ સંયતઃ સુમતિઃ ।
દુરિતાપનોદવિધયે દ્યુતયે યશસે શ્રિયે ચ મતિસંયતયે ॥ ૨૦.૫૨॥
એષાં યાગવિધીનામેકેન તુ પૂજયંસ્તદવસાને ।
તત્તન્મૂર્તિપ્રીત્યૈ   સંસ્તોતવ્યોઽનયા હરિઃ સ્તુત્યા ॥ ૨૦.૫૩॥
(હરિસ્તુતિઃ)
પ્રસીદ ભગવન્મહ્યમજ્ઞાનાત્કુણ્ઠિતાત્મને  ।
તવાઙ્ઘ્રિપજ્ર્જરજોરાગિણીં   ભક્તિમુત્તમામ્ ॥ ૨૦.૫૪॥
અજ પ્રસીદ ભગવન્નમિતદ્યુતિપઞ્જર ।
અપ્રમેય પ્રસીદાસ્મદ્દુઃખહન્પુરુષોત્તમ  ॥ ૨૦.૫૫॥
સ્વસંવેદ્યસ્વરૂપાસ્મદાનન્દાત્મન્નનામય ।
અચિન્ત્યસાર વિશ્વાત્મન્પ્રસીદેશ નિરઞ્જન ॥ ૨૦.૫૬॥
પ્રસીદ તુઙ્ગ  તુઙ્ગાનાં  પ્રસીદ શિવ શોભન ।
પ્રસીદ સ્પષ્ટ ગમ્ભીઆર ગમ્ભીરાણાં મહાદ્યુતે ॥ ૨૦.૫૭॥
પ્રસીદ વ્યક્ત વિસ્તીર્ણ વિસ્તીર્ણાનામણોરણો ।
પ્રસીદાદ્ર્રાદ્ર્રજાતીનાં પ્રસીદાન્તાન્તદાયિનામ્ ॥ ૨૦.૫૮॥
ગુરોર્ગરીયઃ સર્વેશ પ્રસીદાનન્ય દેહિનામ્ ।
જય માધવ માયાત્મઞ્જય કેશવ કેશિહન્ ॥ ૨૦.૫૯॥
જય સુન્દર સૌમ્યાત્મઞ્જય શાશ્વત શઙ્ખભૃત્ ।
જય શાઙ્ર્ગધર  શ્રીમઞ્જય નન્દકનન્દન ॥ ૨૦.૬૦॥
જય ચક્રગદાપાણે જયાજય્ય જનાર્દન ।

જય રત્નાકરાબન્ધ કિરીટાક્રાન્તમસ્તક ॥ ૨૦.૬૧॥
જય પક્ષિપતિચ્છાયાનિરુદ્ધાર્કકરાકર ।
નમસ્ત નરકારાતે નમસ્તે મધુસૂદન ॥ ૨૦.૬૨॥
નમસ્તે નલિનાપાઙ્ગ  નમસ્તે નયનાઞ્જન ।
નમઃ પાપહરેશાન નમઃ સર્વભયાપહ ॥ ૨૦.૬૩॥
નમઃ સમ્ભૃતસર્વાત્મન્નમઃ સમ્ભૃતકૌસ્તુભ ।
નમસ્ત નયનાતીત નમો વિક્રાન્તવાક્પથ ॥ ૨૦.૬૪॥
નમો વિભિન્નજ્ઞેયાંશ નમઃ સ્મૃતિપથાતિગ ।
નમસ્ત્રિમૂર્તિભેદેન   સર્ગસ્થિત્યન્તહેતવે ॥ ૨૦.૬૫॥
વિષ્ણવે ત્રિદશારાતિજિષ્ણવે પરમાત્મને ।
ચક્રભિન્નારિચક્રાય ચક્રિણે ચક્રબન્ધવે ॥ ૨૦.૬૬॥
વિશ્વાય વિશ્વવન્દ્યાય વિશ્વભૂતાત્મને નમઃ ।
નમોઽસ્તુ યોગિધ્યેયાય નમોઽસ્ત્વધ્યાત્મરૂપિણે ॥ ૨૦.૬૭॥
ભુક્તિપ્રદાય ભક્તાનાં નમસ્તે મુક્તિદાયિને ।
મનોવાક્કાયચેષ્ટાઃ સ્યુધ્ર્યાનસ્તુતિનમસ્ક્રિયાઃ ॥ ૨૦.૬૮॥
દેવેશ કર્મ સર્વં મે ભવેદારાધનં તવ ।
વિષયેષ્વપિ સઙ્ગો  મે હુતં વિષ્ણો તવાચ્યુત ॥ ૨૦.૬૯॥
(ઇતિ હરિસ્તુતિઃ)
ઇતિ હવનજપાર્ચાભેદતો વિષ્ણુપૂજા-

નિરતહૃદયકર્મા યસ્તુ મન્ત્રી ચિરાય ।
સ ખલુ સકલકામાન્પ્રાપ્ય હૃષ્ટાન્તરાત્મા

જનનમૃતિવિયુક્તામુત્તમાં મુક્તિમેતિ ॥ ૨૦.૭૦॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે વિંશઃ   પટલઃ ॥

॥ એકવિંશઃ   પટલઃ ॥

અથોચ્યતે દ્વાદશવર્ણસંજ્ઞો મન્ત્રસ્તુ સાઙ્ગઃ  સજપઃ સહોમઃ ।
વિધાનતો યં પ્રતિજપ્ય ભક્તા ભુક્તેશ્ચ મુક્તેશ્ચ પદં ભવેયુઃ ॥ ૨૧.૧॥
તારં સહૃદયં મધ્યે ગવતે સ્યુર્ભવાર્ણયોઃ ।
સુયયોશ્ચ તથા દેવા મન્ત્રોઽયં દ્વાદશાક્ષરઃ ॥ ૨૧.૨॥
ઋષિઃ પ્રજાપતિશ્છન્દો ગાયત્રં વિષ્ણુરુચ્યતે ।
દેવતા હૃદ્ધ્રુવેણ સ્યાન્નમસા શિર ઉચ્યતે ॥ ૨૧.૩॥
ચતુર્ભિશ્ચ   શિખાવર્ણૈઃ પઞ્ચભિઃ કવચં ભવેત્ ।
પ્રોક્તમસ્ત્રં સમસ્તેન પઞ્ચાઙ્ગવિધિરીદૃશઃ  ॥ ૨૧.૪॥
સપાદજાનુયુગલલિઙ્ગનાભ્યુદરેષુ  ચ ।
હૃદ્દોર્ગલાસ્યદૃઙ્મસ્તશિખાસ્વક્ષરતો ન્યસેત્ ॥ ૨૧.૫॥
શિખાલલાટનેત્રાસ્યગલદોર્હૃદયેષુ  ચ ।
સ્કુક્ષિનાભિલિઙ્ગાખ્યજાનુપાદેષુ  વિન્યસેત્ ॥ ૨૧.૬॥
હૃત્કુક્ષિનાભિષુ  તથા ગુહ્યજાનુપદેષ્વધઃ ।
કરકણ્ઠાસ્યદૃઙ્મસ્તશિખાસૂધ્ર્વં ચ વિન્યસેત્ ॥ ૨૧.૭॥
સંહૃતેર્દોષસંહારઃ સૃષ્ટેશ્ચ શુભપુષ્ટયઃ ।
સ્થિતેશ્ચ શાન્તિવિન્યાસસ્તસ્માત્કાર્યસ્ત્રિધા મતઃ ॥ ૨૧.૮॥
હરિમુજ્જ્વલચક્રદરાબ્જગદાકુલદોઃ પરિઘં સિતપદ્મગતમ્ ।
વલયાઙ્ગદહારકિરીટધરં  નવકુન્દરુચં પ્રણમામિ સદા ॥ ૨૧.૯॥
વિધિવદથ વિહિતદીક્ષો જપેન્મનું વર્ણલક્ષમાનમમુમ્ ।
શુદ્ધૈશ્ચ તિલૈર્જુહુયાદ્વાદશસાહસ્રકં   તથા મન્ત્રી ॥ ૨૧.૧૦॥
પીઠે હરેરથાઙ્ગૈઃ  સશક્તિભિર્મૂર્તિભિસ્તદનુ   યજેત્ ।

કેશવસુરનાથાદ્યૈરપિ દેવં ભક્તિપૂર્વતો વિદ્વાન્ ॥ ૨૧.૧૧॥
સમિધામથ દુગ્ધવૃક્ષજાનાં જુહુયાદર્કસહસ્રકં સદુગ્ધમ્ ।
મનસઃ પરિશુદ્ધયે મનસ્વી સઘૃતેનાપિ પયોન્ધસા સિતેન ॥ ૨૧.૧૨॥
દ્વાદશાક્ષરજપં તુ સાર્ચનં યો ભજેત્સુનિયતો દિને દિને ।
ઐહિકં સમુપલભ્ય વાઞ્છિતં પ્રેત્ય યાતિ પદમક્ષયં હરેઃ ॥ ૨૧.૧૩॥
અથ પ્રવક્ષ્યામિ સુદર્શનસ્ય વિધિં  મનોજ્ઞં ગ્રહતેજપાદૈઃ ।
યત્સિદ્ધિતઃ સિદ્ધિમવાપ્ય રમ્યાં સિદ્ધામુનીન્દ્રા અપિ સદ્ય એવ ॥ ૨૧.૧૪॥
અન્ત્યતુરીયતદાદિકભૃગુદહનાનન્તવહ્નિવર્માસ્ત્રૈઃ ।
તારાદિર્મનુરુક્તઃ સ્યાદભિમતસિદ્ધિદો રથાઙ્ગાખ્યઃ  ॥ ૨૧.૧૫॥
ઋષિરસ્યાહિર્બુધ્ન્યશ્છન્દોઽનુષ્ટુપં દેવતા વિષ્ણુઃ ।
ચક્રપદૈરાવિસુધી સજ્વાલાદ્યૈઃ શિરોન્વિતૈરઙ્ગમ્  ॥ ૨૧.૧૬॥
ઐન્દ્રીં  સમારભ્ય દિશં ત્વધસ્તા-

દન્તં સમુક્ત્વા ક્રમશો દશાનામ્ ।
ચક્રેણ બધ્નામિ નમસ્તથોક્ત્વા

ચક્રાય શીર્ષં ચ દિશાં પ્રબન્ધઃ ॥ ૨૧.૧૭॥
ત્રૈલોક્યં રક્ષ રક્ષેતિ હુમ્ફટ્સ્વાહેતિ ચોદિતઃ ।
તારાદિકોઽયં મન્ત્રઃ સ્યાદગ્નિપ્રાકારસંજ્ઞકઃ ॥ ૨૧.૧૮॥
તારં તુ મૂધ્ન્ર્યથ સિતારુણકૃષ્ણવર્ણં

મધ્યે ભ્રુવોશ્ચ સમથો વદને હકારમ્ ।
હૃદ્ગુહ્યજાનુપદસન્ધિષુ ચાવશિષ્ટા-

ન્વર્ણાન્ન્યસેદિતિ તનૌ પુનરગ્નિવર્ણાન્ ॥ ૨૧.૧૯॥
અવ્યાદ્ભાસ્કરસપ્રભાભિરખિલા ભાભિર્દિશો   ભાસય-

ન્ભીમાક્ષઃ ક્ષરદટ્ટહાસવિકસદ્દંષ્ટ્રાગ્રદીપ્તાનનઃ  ।
દોર્ભિશ્ચક્રદરૌ   ગદાબ્જમુસલાસ્ત્રાસીંશ્ચ  પાશાજ્રુશૌ

બિભ્રત્પિઙ્ગશિરોરુહોઽથ  ભવતશ્શ્ચક્રાભિધાનો હરિઃ ॥ ૨૧.૨૦॥
પ્રોક્ત્વા સુદર્શનાયેતિ વિદ્મહેઽન્તે મહાપદમ્ ।
જ્વાલાય ધીમહે ચોક્ત્વા તન્નશ્ચક્રઃ પ્રચોદયાત્ ॥ ૨૧.૨૧॥
સૌદર્શનીયં ગાયત્રી જપ્તવ્યા જપ્તુમિચ્છતા ।

સાન્નિધ્યકારિણીં  મુદ્રાં દર્શયેદનયા સુધીઃ ॥ ૨૧.૨૨॥
નમો ભગવતે પ્રોક્ત્વા મહાસુદર્શનાય ચ ।
મહાચક્રાય ચ તથા મહાજ્વાલાય ચેત્યથ ॥ ૨૧.૨૩॥

દીપ્તિરૂપાય ચેત્યુક્ત્વા સર્વતો રક્ષ રક્ષ મામ્ ।
મહાબલાય સ્વાહેતિ પ્રોક્તસ્તારાદિકો મનુઃ ।

રક્ષાકરઃ પ્રસિદ્ધોઽયં ક્રિયમાણેષુ કર્મસુ ॥ ૨૧.૨૪॥
ષટ્કોણાન્તઃસ્થતારં વિવરલિખિતમન્ત્રાક્ષરં સિદ્ધિરાજ-

ત્સ્વાઙ્ગં  બાહ્યે કલાકેસરમુદરગતાષ્ટાક્ષરં ચાષ્ટપત્રમ્ ।
પદ્મં વર્ણૈર્વિરાજદ્વિકૃતિદલલસત્ષોડશાર્ણં    ત્રિવીતં

વ્યોમાન્ત્યાર્ણં સ્વનામ્ના વિરચિતગુણપાશાજ્રુશં ચક્રયન્ત્રમ્ ॥ ૨૧.૨૫॥
પ્રણવહૃદ્ભગવદ્યુતઙે મહાદિકરથાઙ્ગચતુર્થિહુમસ્ત્રકૈઃ    ।
નિગદિતસ્ત્વિહ ષોડશવર્ણકો મનુવરો મુનિભિર્વિહિતાદરઃ   ॥ ૨૧.૨૬॥
ક્વાથૈઃ પયોભૂરુહચર્મસિદ્ધૈર્દુગ્ધેન ગવ્યૈરપિ પઞ્ચભિર્વા ।
મૂત્રૈઃ પશોર્વા પ્રતિપૂર્ય કુમ્ભં  સમર્ચયેચ્ચક્રહિંર   યથાવત્ ॥ ૨૧.૨૭॥
અઙ્ગૈઃ  પ્રથમાવૃતિરપિ પૂજ્યા ચક્રાદિભિર્દ્વિતીયા   ચ ।
લક્ષ્મ્યાદિભિસ્તૃતીયા ક્રમાત્તથેન્દ્રાદિભિશ્ચતુર્થી સ્યાત્ ॥ ૨૧.૨૮॥
ચક્રશઙ્ખગદાપદ્મમુસલા ધનુરેવ ચ ।
પાશાજ્રુશૌ પીતરક્તસિતશ્યામા દ્વિજસ્ત્વિમાઃ ॥ ૨૧.૨૯॥
લક્ષ્મીઃ સરસ્વતી ચાથ રતિઃ પ્રીત્યાહ્વયા તથા ।
કીર્ત્તિઃ   કાન્તિસ્તુષ્ટિપુષ્ટી ક્રમેણૈવ તુ શક્તયઃ ॥ ૨૧.૩૦॥
સમ્પૂજ્ય ચૈવં વિધિના હિંર   તુ

શિષ્યં ગુરુઃ પ્રીતતમોઽભિષિઞ્ચેત્ ।
ભક્ત્યા સ્વશક્ત્યા વિભવૈર્દ્વિજાતી  -

ન્સન્તપ્ર્ય ભૂયો ગુરુણાનુશિષ્ટઃ ॥ ૨૧.૩૧॥
એકાગ્રચિત્તો રવિલક્ષસઙ્ખ્યં

જપેન્મનું નિત્યકૃતાભિપૂજઃ ।
તાવત્સહસ્રં કિલ સર્ષપાશ્ચ

બિલ્વાજ્યદૌગ્ધાનિ જુહોતુ સમ્યક્ ॥ ૨૧.૩૨॥

સમુદ્રતીરેઽપ્યથ વાદ્રિશ‍ૃઙ્ગે  સમુદ્રગાનાં સરિતાં ચ તીરે ।
જપેદ્વિવિક્તે નિજ એવ ગેહે વિષ્ણોગૃહે વા પુરુષો મનસ્વી ॥ ૨૧.૩૩॥
યથોક્તસઙ્ખ્યં વિધિવત્પ્રજપ્તે

મન્ત્રં યથોક્તૈશ્ચ હુતે હુતાશે ।
દ્રવ્યૈરથ સ્વાર્થપરાર્થહેતોઃ

કુર્યાત્પ્રયોગાન્વિધિના યથાવત્ ॥ ૨૧.૩૪॥
પીતાભા ર્કિણકા   સ્યાદરુણતરમરં શ્યામલં ચાન્તરાલં

નેમિ શ્વેતં ચ બાહ્યે વિરચિતશિતિરેખાકુલં પાર્થિવાન્તમ્   ।
ચક્રદ્વન્દ્વં લિખિત્વા વિશદમતિરથો સૌમ્યયામ્યં ચ મન્ત્રી

કુમ્ભં સમ્પૂર્ય સૌમ્યે પ્રરચયતુ તથા દક્ષિણે હોમકર્મ ॥ ૨૧.૩૫॥
ષડ્વિંશચ્છતસમ્મિતૈરથ   ઘૃતાપામાર્ગજેધ્માક્ષતૈઃ

સદ્રાજીતિલપાયસૈશ્ચ સકલૈદ્ર્રવ્યૈર્ઘૃતાન્તૈઃ ક્રમાત્ ।
હુત્વા  તદ્ધુતશિષ્ટમત્ર વિધિવત્ક્ષિપ્ત્વા પ્રતિદ્રવ્યકં

પ્રસ્થાર્ધાન્નકૃતં ચ પિણ્ડમમલં કુમ્ભોદકે મન્ત્રવિત્ ॥ ૨૧.૩૬॥
સંસ્થાપ્ય દક્ષિણસ્યાં સાધ્યં કુમ્ભેન  તેન નીરાજ્ય ।
તમથ ઘટં સદ્રવ્યં બહિરારાદષ્ટમે ક્ષિપેદ્રાશૌ ॥ ૨૧.૩૭॥
અગ્ન્યાદિકમપિ સર્વં ક્ષિપેદથ ઘટસ્ય દક્ષિણે ભાગે ।
હુતશિષ્ટાન્નેન બલિં  મન્ત્રેણાનેન મન્ત્રવિત્કુર્યાત્ ॥ ૨૧.૩૮॥
હૃદયાન્તે વિષ્ણુપદં પ્રોક્ત્વાથ ગણેભ્ય ઉચ્ચરેત્સર્વમ્ ।
શાન્તિકરેભ્યશ્ચ બલિં  ગૃહ્ણ્ન્ત્વિતિ  શાન્તયે નમોન્તં સ્યાત્ ॥ ૨૧.૩૯॥
જ્વારાદિકાં રોગપરમ્પરાં વા વિસ્મૃત્યપસ્મારભવાં રુજં વા ।
રક્ષઃપિશાચગ્રહવૈકૃતં વા વિધિસ્ત્વયં મુઙ્ક્ષુ હરેદ્વિકારમ્ ॥ ૨૧.૪૦॥
પાલાશૈર્વા સ્તનજદ્રુમજૈર્વા પઞ્જરે કૃતે ફલકૈઃ ।
સમ્પૂર્ય પઞ્ચગવ્યૈસ્તત્ર તુ સંસ્થાપ્ય શુદ્ધમપિ ગદિનમ્ ॥ ૨૧.૪૧॥
પૂર્વોદ્દિષ્ટૈર્દિક્ષ્વપિ   સજપં જુહુયુઃ પૃથગ્દ્વિજા વશિનઃ ।
દ્રવ્યૈઃ સ દક્ષિણાન્તાનભ્યચ્ર્ય વિમુચ્યતે રુજો જન્તુઃ ॥ ૨૧.૪૨॥
વિપ્રક્ષીરદ્રુમત્વઙ્ગલયજપુરકાશ્મીરકુષ્ઠત્રિયામા

બિલ્વાપામાગરાજીતિલતુલસિયુગક્રાન્તિદૂર્વાયવાર્કૈઃ  ।
લક્ષ્મીદેવીકુશાગોમયકમલવચારોચનાપઞ્ચગવ્યૈઃ

સિદ્ધેઽગ્નૌ કુમ્ભસિદ્ધં  મનુજપમહિતં ભસ્મ સર્વાર્થદાયિ ॥ ૨૧.૪૩॥
લક્ષ્મ્યાયુષ્કરમતુલં પિશાચભૂતા-

પસ્મારાદિકમચિરેણ નાશયેચ્ચ ।
ક્ષુદ્રાદીનપિ વિવિધાંસ્તથાપસર્ગા-

નેતસ્માન્ન પરતરા સમસ્તિ રક્ષા ॥ ૨૧.૪૪॥
જુહુયાદ્ગુગ્ગુલુગુળિકાસહસ્રકં સાષ્ટકં ચ મન્ત્રિતમઃ ।
ત્રિદિનં ચતુર્દિનં   વા સર્વોપદ્રવનિવારણં ભવતિ ॥ ૨૧.૪૫॥
સ્વરમઞ્જર્યાઃ સમિધામયુતં વા મન્ત્રવિત્તમો જુહુયાત્ ।
જ્વરભૂતામયવિસ્મૃત્યપસ્મૃતીઃ શમયિતું નિયતચિત્તઃ ॥ ૨૧.૪૬॥
આજ્યાક્તૈજુહુયાચ્છ્રિયે  સરસિજૈર્દૂર્વાભિરપ્યાયુષે

મેધાયૈ દ્વિજભૂરુહૈશ્ચ કુમુદૈઃ શ્વેતૈસ્તથા વાસસે ।
શુદ્ધાજ્યૈઃ પશવેઽપ્યુદુમ્બરભવૈઃ પુત્રાય ચાશ્વત્થજૈ-

રેકાબ્દં વિધિવત્સહસ્રસમિતૈરષ્ટોત્તરં મુક્તયે ॥ ૨૧.૪૭॥
ચક્રસ્ય નાભિસંસ્થં કૃત્વાત્માનં  મનું જપેન્મન્ત્રી ।
સ્વયમેકોઽપિ ન યુદ્ધે મત્ર્યો બહુભિઃ  પરાજિતો ભવતિ ॥ ૨૧.૪૮॥
મન્ત્રી સુનિયતચિત્તશ્ચક્રસ્થં ભ્રામયેદ્ધિયા ગ્રસ્તમ્ ।
આવિશ્ય સકલમુક્ત્વા મુઞ્ચતિ દગ્ધોઽગ્નિના શુનાભિભુવા ॥ ૨૧.૪૯॥
દીપ્તં કરાલદહનપ્રતિમં ચ ચક્રં

યસ્ય સ્મરેચ્છિરસિ કસ્યચિદપ્રિયસ્ય ।
સપ્તાહતોઽસ્ય દહનપ્રતિમો જ્વરઃ સ્યા-

ત્ત્રિંશદ્દિનૈશ્ચ   સ પરેતપુરં પ્રયાતિ ॥ ૨૧.૫૦॥
કલાવૃતં ચાહિપદાભિવેષ્ટિતં

સમક્ષરં યચ્છિરસિ સ્મરેત્સદા ।
દશાહતોઽસૌ પ્રતિ ચાટ્યતે રિપુ-

ર્મૃતિં  તથા મણ્ડલતઃ પ્રયાતિ ॥ ૨૧.૫૧॥
સાન્તં વાયસવર્ણં શત્રોઃ શિરસિ સ્મરેચ્ચ સપ્તાહમ્ ।
ઉચ્ચાટયતિ ક્ષિપ્રં મારયતોવાધિવોઽસ્ય નૈશિત્યાત્ ॥ ૨૧.૫૨॥
સ્રવત્સુધાર્વિષણમિન્દુસપ્રભં 

સમુજ્જ્વલં યચ્છિરસિ પ્રચિન્તયેત્ ।

ક્ષણાત્સમાપ્યાયિતસર્વવિગ્રહો
ભવેત્સ મત્ર્યઃ સુચિરં ચ જીવતિ ॥ ૨૧.૫૩॥

મધ્યે તારં તદનુ ચ મનું વર્ણશઃ કોણ ષટ્કે
બાહ્યે ચાઙ્ગં  લિખતુ કરકે રૂપ્યકે વાપિ તામ્રે ।

પાષાણે વા વિધિવદથ જપ્યાથ સંસ્થાપિતં ત-
ચ્ચક્રં ચોરગ્રહરિપુભયધ્વંસિ રક્ષાકરં ચ ॥ ૨૧.૫૪॥

સ્થાને હૃષીકેશવિર્દિભતં   ચ સ્પષ્ટાક્ષરં ચાપ્યભિજપ્તમેતત્ ।
રક્ષાં ગ્રહાદેઃ સતતં વિધત્તે યન્ત્રં સુકૢપ્તં ચ મનુત્રયેણ ॥ ૨૧.૫૫॥
અષ્ટાક્ષરાન્તરિતપાદચતુષ્કકોષ્ઠં

કોષ્ઠત્રયાલિખિતસાધ્યસુદર્શનં ચ ।
રેખાભિરપ્યુભયતઃ શ્રુતિશઃ પ્રબદ્ધં

તત્સપ્તકોષ્ઠમિતિ યન્ત્રમિદં પ્રશસ્તમ્ ॥ ૨૧.૫૬॥
ભૂર્જે વા ક્ષૌમપટ્ટે તનુમસૃણતરે કર્પઠે વાસ્ય યન્ત્રં

મન્ત્રી સમ્યગ્લિખિત્વા પુનરપિ ગુલિકીકૃત્ય લાક્ષાભિવીતમ્ ।
કૃત્વા  ભસ્માદિહોમપ્રવિહિતઘૃતસમ્પાતપાતાત્તશક્તિં

જપ્તં સમ્યઙ્નિદધ્યાત્પ્રતિશમમુપયાન્ત્યેવ  સર્વે વિકારાઃ ॥ ૨૧.૫૭॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે એકવિંશઃ   પટલઃ ॥

॥ દ્વાવિંશઃ   પટલઃ ॥

અથોચ્યતે શ્રીકરનામધેયમષ્ટાક્ષરં લોકહિતાય તાવત્ ।
યેન પ્રજપ્તેન સર્મિચતેન   હુતેન સિદ્ધિં  સમુપૈતિ મન્ત્રી ॥ ૨૨.૧॥
સર્ગાદર્કઃ  ક્ષતો વિંશતિયુગમયુતં   શાન્તગં ચન્દ્રબિમ્બં

શ્રીબાહુઃ  શુક્લમેદોહરિશયનહકારા મનુઃ શ્રીકરાખ્યઃ ।
ઋષ્યાદ્યા વામપઙ્ક્તીરહિરપિ પુનરઙ્ગાનિ  યાન્તૈર્હુમન્તૈ -

ર્ભીષત્રાસપ્રમર્દપ્રસહિતગદિતધ્વંસરક્ષૈર્દ્વિરુક્તૈઃ   ॥ ૨૨.૨॥
મૂર્ધાક્ષિકણ્ઠહૃદયોદરસોરુજાનુ-

પાદદ્વયેષુ લિપિશો ન્યસતુ સ્વદેહે ।
વિપ્રાદિકાન્મુખકરોરુપદેષ વર્ણાં-

શ્ચક્રાદિકાનપિ કરેષુ તતસ્તદસ્ત્રાન્ ॥ ૨૨.૩॥
દુગ્ધાબ્ધિદ્વીપવર્યપ્રવિલસિતસુરોદ્યાનકલ્પદ્રુમાધો

ભદ્રામ્ભોજન્મપીઠોપરિગતવિનતાનન્દનસ્કન્ધસંસ્થઃ ।
દોર્ભિર્બિભ્રદ્રથાઙ્ગં      સદરમથ ગદાપજ્ર્જે સ્વર્ણવર્ણો

ભાસ્વન્મૌલિર્વિચિત્રાભરણપરિગતઃ   સ્યાચ્છ્રિયે  વો મુકુન્દઃ  ॥ ૨૨.૪॥
દિક્પત્રેષુ શ્રીરતિધૃતિકાન્તીઃ કોણકેષુ મૂર્તીશ્ચ ।
ઇષ્ટ્વાભિતો નિધીશૌ વિષ્વક્સેનં ચ દિક્પતીન્પ્રયજેત્ ॥ ૨૨.૫॥
આરાધ્ય ચૈવં વિધિના ચ વિષ્ણું

મન્ત્રી પુનર્હોમવિધિં  કરોતુ ।
શ્રીદુગ્ધવૃક્ષોત્થસમિદ્ભિરબ્જૈઃ

સાજ્યેન દૌગ્ધેન ચ ર્સિપષા  ચ ॥ ૨૨.૬॥
પૃથગષ્ટશતં ક્રમેણ હુત્વા  કનકાદ્યૈરપિ ર્તિપતે   ગુરૌ ચ ।
અભિષિચ્ય તથાભિપૂજ્ય વિપ્રાન્મનુમેનં પ્રજપેદથાષ્ટલક્ષમ્ ॥ ૨૨.૭॥

દ્રવ્યૈસ્તૈઃ પ્રતિજુહુયાદ્દશાંશમાનૈ-
રાચાર્યં પુનરપિ પૂજયેજ્જપાન્તે ।

સમ્પ્રાપ્નોત્યપરિમિતાં શ્રિયં ચ કીર્તિત 
કાન્તિં  વા ચિરમનુરજ્યતે ચ લોકૈઃ  ॥ ૨૨.૮॥

દૂર્વાં ઘૃતપ્રસિક્તાં જુહુયાદયુતં નરસ્તુ હુતશિષ્ટૈઃ ।
આજ્યૈશ્ચરુમુપયુઞ્જ્યાદ્દદ્યાદ્ગુરવે ચ દક્ષિણાં શક્ત્યા ॥ ૨૨.૯॥
પરિપૂજયેચ્ચ વિપ્રાંસ્તેષુ દિનેષુ સ્વશક્તિતો ભક્ત્યા ।
અપમૃત્યુરોગપાપાન્વિજિત્ય સ તુ દીર્ઘમાયુરાપ્નોતિ ॥ ૨૨.૧૦॥
અનુદિનમાદિત્યમુખઃ પ્રજપેદૂધ્ર્વી કૃતસ્વબાહુયુગઃ ।
તસ્ય ગૃહેઽન્નસમૃદ્ધિશ્ચિરાય સઞ્જાયતે સુપુષ્ટતરા ॥ ૨૨.૧૧॥
એવં પ્રોક્તૈઃ પ્રતિજપહુતાર્ચાદિભિર્મન્ત્રમેનં

ભક્ત્યા યો વા ભજતિ મનુજો નિત્યશઃ સોઽચિરેણ ।
ઇષ્ટૈઃ પુત્રૈર્ધરણિધનધાન્યાદિભિર્હૃષ્ટચેતાઃ

સ્યાદપ્યન્તે પરમપરિશુદ્ધં પરં ધામ વિષ્ણોઃ ॥ ૨૨.૧૨॥
અથ કથયામિ વિધાનં મહાવરાહાભિધાનમન્ત્રસ્ય ।
સાઙ્ગં  સજપં સહુતારાધનમપિ મન્ત્રિણામભીષ્ટાપ્ત્યૈ ॥ ૨૨.૧૩॥
વાક્યં પ્રોક્ત્વા હૃદાખ્યં તદનુ ભગવતેયુગ્વરાહં ચ રૂપા-

યેત્યુક્ત્વા વ્યાહૃતીનામુપરિ ચ પતયે ભૂપતિત્વં ચ મેઽન્તે ।
દેહીત્યાભાષ્ય દાન્તઃ સુમતિરથ પનર્દાપયસ્વેતિ હાન્તં

પ્રોક્ત્વા તારાદિકં પ્રોદ્ધરતુ મનુવરં તત્ર યિંસ્ત્રશદર્ણમ્  ॥ ૨૨.૧૪॥
ઋષિસ્તુ ભાર્ગવઃ પ્રોક્તોઽથાનુષ્ટુપ્છન્દ  ઈરિતમ્ ।
વરાહો દેવતા ચાસ્ય કથ્યન્તેઽઙ્ગાન્યતઃ  પરમ્ ॥ ૨૨.૧૫॥
અસ્યૈકશ‍ૃઙ્ગો  હૃદયં શિરશ્ચ

વ્યોમોલ્કતેજોઽધિપતિઃ શિખા ચ ।
સ્યાદ્વિશ્વરૂપં કવચં મહાદ્યો

દંષ્ટ્રોસ્ત્રમુક્તં  સ્વયમેવ ચાઙ્ગમ્  ॥ ૨૨.૧૬॥
સપ્તભિશ્ચ પુનઃ ષડ્ભિઃ સપ્તભિશ્ચાથ પઞ્ચભિઃ ।
અષ્ટભિર્મૂલમન્ત્રાર્ણૈર્વિદધ્યાદઙ્ગકલ્પનામ્    ॥ ૨૨.૧૭॥
જાન્વોરાપાદમુદ્યત્કનકમિવ હિમપ્રખ્યમાજાનુ નાભેઃ

કણ્ઠાદાનાભિ વહ્નિપ્રભમથ શિરસશ્ચાર્ગલં નીલવર્ણમ્ ।
મૌલેવ્ર્યોમાભમાકં કરલસદરિશઙ્ખાસિખેટં ગદા શ-

ક્ત્યાખ્યેષ્ટાભીતિયુક્તં પ્રણમત વસુધોલ્લાસિદંષ્ટ્રં વરાહમ્ ॥ ૨૨.૧૮॥
સજલામ્બુવાહનિભમુદ્ધતદોઃપરિઘં ધરાધરસમાનતનુમ્ ।
સિતદંષ્ટ્રિકાધૃતભવં ત્વથ વા પ્રવિચિન્તયેત્સપદિ કોલમુખમ્ ॥ ૨૨.૧૯॥
હેમપ્રખ્યં પાર્થિવે   મણ્ડલે વા

નીહારાભં નીરજેઽગ્નેસ્તદાભમ્ ।
વાયોઃ કૃષ્ણં દ્યુપ્રભં વા દિવિસ્થં

ક્રોડં વ્યાપ્તં સત્યસંસ્થં યજેદ્વા ॥ ૨૨.૨૦॥
અષ્ટપત્રમથ પદ્મમુલ્લસત્ર્કિણકં વિધિવદારચય્ય ચ ।
મણ્ડલે રવિસહસ્રસન્નિભં સૂકરં યજતુ તત્ર સિદ્ધયે ॥ ૨૨.૨૧॥
પ્રાગ્દક્ષિણપ્રત્યગુદગ્દિશાસુ ચત્વારિ ચાઙ્ગાનિ  યજેત્ક્રમેણ ।
અસ્ત્રં વિદિક્ષૂધ્ર્વમધશ્ચ ચક્રાદ્યસ્ત્રાણિ પૂજ્યાનિ વરાહમૂર્તેઃ ॥ ૨૨.૨૨॥
અરિશઙ્ખકૃપાણખેટસંજ્ઞાન્સગદાશક્તિવરાભયાહ્વયાંશ્ચ ।
અભિપૂજ્ય દિશાધિપાન્યથાવદ્વરગન્ધાક્ષતપુષ્પધૂપદીપૈઃ ॥ ૨૨.૨૩॥
દંષ્ટ્રાયાં  વસુધાં સશૈલનગરારણ્યાપગાં હુઙ્કૃતૌ

વાગીશીં  શ્વસિતેઽનિલં રવિશશી વાહ્વોશ્ચ દક્ષાન્યયોઃ ।
કુક્ષૌ સ્યુર્વસવો દિશઃ શ્રુતિપથે દસ્રૌ દૃશોઃ પાદયોઃ

પદ્મોત્થો હૃદયે હરિઃ પૃથગમી પૂજ્યા મુખે શઙ્કરઃ ॥ ૨૨.૨૪॥
એવં કાલે કોલમભ્યર્ચયિત્વા

જપ્યો મન્ત્રોઽસૌ પુનર્લક્ષસઙ્ખ્યમ્ ।
હોમં કૃત્વા  તદ્દશાંશૈશ્ચ પદ્મૈ-

સ્ત્રિસ્વાદ્વક્તૈઃ પ્રાપ્નુયાદ્ભૂસમૃદ્ધિમ્ ॥ ૨૨.૨૫॥
ધ્યાનાદપિ ધનસિદ્ધિર્મન્ત્રજપાચ્ચાધરો ભવેત્સધરઃ ।
જપપૂજાહુતવિધિભિર્મઙ્ક્ષુ નરો ધનધરેન્દિરાવાન્સ્યાત્ ॥ ૨૨.૨૬॥
ધ્યાતઃ સન્ભૂગૃહેઽસૌ ભુવમતુલતરાં વારુણે શાન્તિમુચ્ચૈ-

રાગ્નેયે વશ્યકીત્ત્ર્યાદિકમનિલપુરસ્થોઽયમુચ્ચાટનાદીન્ ।
રક્ષાં વ્યોમ્નોઽરિભૂતગ્રહવિષદુરિતેભ્યોઽનિલાગ્ન્યોશ્ચ પીડાં

યુદ્ધે વહ્નીરયોર્વૈ જયમપિ નિતરાં સન્નિધત્તે વરાહઃ ॥ ૨૨.૨૭॥

હરિસ્થેઽર્કેઽષ્ટમ્યામથ સિતરુચૌ કોલવપુષા
સિતાં ગવ્યૈઃ સર્વૈર્યુતમયુતજપ્તામપિ શિલામ્ ।

ઉદગ્વક્ત્રો મન્ત્રી મનુજપરતઃ સ્થાપયતુ તા-
મયત્નં ક્ષેત્રેષુ દ્રુતમરિનિરોધં શમયતિ ॥ ૨૨.૨૮॥

ભૌમે વારેઽથ ભાનૂદયમનુ જપવાન્સઙ્ગૃહીત્વા  મૃદંશં
કોલાત્મા વૈરિરુદ્ધાદપિ ચ કુતલતસ્તં ચ કૃત્વા  ગુણાંશમ્ ।

એકં જાતૌ વિલિપ્યાત્પુનરપરતરં પાકપાકે તથાન્યં
તોયે તસ્મિન્સદુગ્ધે પ્રતિપચતુ હવિઃ સંસ્કૃતે હવ્યવાહે ॥ ૨૨.૨૯॥

આરાધ્ય ચાષ્ટોધ્ર્વશતપ્રમાણં સાજ્યેન મન્ત્રી હવિષાથ તેન ।
સપ્તારવારં જુહુયાદ્યથાવત્ક્ષેત્રોત્થિતાપત્પ્રશમં પ્રયાતિ ॥ ૨૨.૩૦॥
ભૃગુવારે ચ મુખેઽહ્નઃ સઙ્ગૃહ્ય  મૃદં હવિઃ સમાપાદ્ય ।
જુહુયાદીરિતવિધિના બલિમપિ દદ્યાન્મહાવિરોધેષુ ॥ ૨૨.૩૧॥
હુતક્રિયૈવં દિવસૈશ્ચ સપ્તભિ-

રિવનાશયેદ્ભૂમિવિવાદસઙ્કટમ્ ।
પરેતવેતાલપિશાચડાકિની-

સમુત્થિતાં વા વિકૃતિં   વિધિસ્ત્વયમ્ ॥ ૨૨.૩૨॥
વિલોડ્ય તામેવ મૃદં ચ દુગ્ધે

હુનેદ્ધૃતે  વાષ્ટયુતં સહસ્રકમ્ ।
દ્વિમણ્ડલાદેવ મહી મહાઘ્ર્યા

સ્યાન્મન્ત્રિણોઽસ્યૈવ તુ નિઃસપત્ના ॥ ૨૨.૩૩॥
નૃપતરુસમિધામયુતં મન્ત્રેણાનેન યો હુનેન્મન્ત્રી  ।
ગૃહયાત્રાસ્ય ન સીદેત્ક્ષેત્રાદિકમપિ ચ વર્ધતે ક્રમશઃ ॥ ૨૨.૩૪॥
અષ્ટોધ્ર્વશતં મન્ત્રી દિનશો યો વા જુહોતિ શાલીભિઃ ।
સ તુ વત્સરેણ મન્ત્રી વિરાજતે વ્રીહિપુનઞ્જપૂર્ણગૃહઃ ॥ ૨૨.૩૫॥
મન્ત્રેણાનેન ર્સિપર્જુહુત    દશશતં મણ્ડલાત્સ્વર્ણસિદ્ધિઃ

સ્વાદ્વક્તેનાઞ્જલિન્યા અપિ કુસુમસહસ્રેણ વા વાસસાં ચ ।
લાજાનાં કન્યકાયા અપિ ચ મધુમતાં હોમતો વાઞ્છિતાયાઃ

સિદ્ધી રક્તોત્પલાનામપિ મધુરયુજાં સ્યાદ્ધુતાચ્છ્રીઃ  સમગ્રા ॥ ૨૨.૩૬॥
દણ્ડ્યર્ધીશો વ્યોમાસનસ્તુ વારાહમુચ્યતે બીજમ્ ।

અમુના તુ સાધિતેન પ્રાપ્સ્યન્તિ નરાઃ સમૃદ્ધિમતુલતરામ્ ॥ ૨૨.૩૭॥
તારેઽમુમપિ લિખિત્વા તદ્બાહ્યેઽનલપુરં સમાપુટિતમ્ ।
તદ્બાહ્યે ચ ચતુર્દલમબ્જં સ્યાત્તદ્બહિસ્તથાષ્ટદલમ્ ॥ ૨૨.૩૮॥
બાહ્યે ષોડશપત્રં મણ્ડલમાખણ્ડલીયમપિ બાહ્યે ।
મધ્યે સૂકરબીજે સાધ્યક્ષેત્રાખ્યમન્ત્રમશ્રિષુ ચ ॥ ૨૨.૩૯॥
રન્ધ્રેષ્વઙ્ગમનૂનપિ  દલમૂલેઽષ્ટાર્ણકેસરાણિ લિખેત્ ।
અષ્ટાવષ્ટૌ દલમનુ સૂકરમન્ત્રસ્ય ચાક્ષરાન્ક્રમશઃ ॥ ૨૨.૪૦॥
અન્ત્યેઽવશિષ્ટમક્ષરમથાષ્ટપત્રે સ્વરાખ્યકિઞ્જલ્કે ।
વર્ણાંશ્ચતુશ્ચતુરપિ તથાષ્ટમે પઞ્ચ ચાલિખેત્પત્રે ॥ ૨૨.૪૧॥
વ્યઞ્જનકિઞ્જલ્કેઽન્ત્યે દ્વૌ દ્વૌ ત્રયમન્ત્યકે દલે વિલિખેત્ ।
તારમહીકોલાર્ણૈઃ પ્રવેષ્ટયેત્સાધ્યવર્ણપરિપુટિતૈઃ ॥ ૨૨.૪૨॥
તદ્બાહ્યે મનુવર્ણૈર્વિર્દિભતાભિશ્ચસાધ્યપદલિપિભિઃ     ।
ક્ષ્માબિમ્બચતુષ્કોણે ગર્ભગસાધ્યાક્ષરં ચતુર્બીજમ્ ॥ ૨૨.૪૩॥

અષ્ટસુ શૂલેષુ તથા વારાહં વાસુસેનસંવૃત્તમ્ ।
લાક્ષાકુજ્રુમચન્દનલઘુકર્પૂરૈઃ સરોચનૈર્વિલિખેત્   ।

ગોશકૃદમ્ભોયુક્તૈર્લેખિન્યા હૈમયા દિને પ્રવરે ॥ ૨૨.૪૪॥
સૌવર્ણે રાજ્યસિદ્ધિં  રજતકફલકે ગ્રામસિદ્ધિં  ચ તામ્રે

સાહસ્રસ્વર્ણસિદ્ધિં  ભુજદલલિખિતં ચાશુ સંસારયાત્રામ્ ।
ક્ષૌમે લાભં ધરાયાઃ પિચુતરુફલકે કાર્યસિદ્ધિં  નિજેષ્ટાં

યન્ત્રં સઞ્જપ્તકૢપ્તં ઘૃતહુતકૃતસમ્પાતપાતં કરોતિ ॥ ૨૨.૪૫॥
મન્ત્રી સમાસ્થાય વરાહરૂપં સાધ્યપ્રદેશે નિખનેચ્ચ યન્ત્રમ્ ।
સ્થિરાખ્યરાશાવભિવાહ્ય કોલમઙ્ગાનિ  દિક્ષુ ક્ષિપતાં યથાવત્ ॥ ૨૨.૪૬॥
યન્ત્રમિદં રક્ષાયૈ રોગગ્રહવૈકૃતેષુ જન્તૂનામ્ ।
સઞ્જપ્ય શિરસિ બન્ધ્યાત્સ તુ નીરોગસ્ત્વયત્નતો ભવતિ ॥ ૨૨.૪૭॥
ઇત્યેવં પ્રણિગદિતો વરાહમન્ત્રો

યસ્ત્વેનં પ્રભજતિ નિત્યશો જપાદ્યૈઃ ।
સ પ્રાપ્નોત્યખિલમહીસમૃદ્ધિમસ્મિ-

ન્દેહાન્તે વ્રજતિ હરેઃ પરં પદં તત્ ॥ ૨૨.૪૮॥

ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે દ્વાવિંશઃ   પટલઃ ॥

॥ ત્રયોવિંશઃ   પટલઃ ॥

અથ પ્રવક્ષ્યામિ નૃસિંહમન્ત્રસ્યાનુષ્ટુભઃ   સઙ્ગ્રહતો  વિધાનમ્ ।
સાઙ્ગં  સજાપં સહુતક્રમં ચ સાર્ચાવિધાનં નિજવાઞ્છિતાપ્ત્યૈ ॥ ૨૩.૧॥
ઉગ્રં વીરયુતં મહાન્તિકમથો વિષ્ણું જ્વલન્તાન્વિતં

સમ્પ્રોક્ત્વાથ ચ સર્વતોમુખનૃસિંહાર્ણં   તથા ભીષણમ્ ।
ભદ્રં મૃત્યુયુતં ચ મૃત્યુમપિ ચ પ્રોક્ત્વા નમામ્યાયુતં

ભૂયોઽહમ્પદમુદ્ધરેન્મનુમિમં મન્ત્રી સમસ્તાર્થકમ્ ॥ ૨૩.૨॥
બ્રહ્મા પ્રજાપતિર્વા પ્રોક્ત ઋષિર્નારદશ્ચ વિદ્વદ્ભિઃ ।
છન્દોઽનુષ્ટુબુદાહૃતમથ વિષ્ણુર્દેવતા નૃસિંહાખ્યઃ   ॥ ૨૩.૩॥
વર્ણૈશ્ચતુર્ભિરુદિતં   હૃદયં શિરશ્ચ

તાવદ્ભિરષ્ટભિરથાસ્ય શિખા પ્રદિષ્ટા ।
ષડ્ભિશ્ચ વર્મ નયનં ચ ચતુર્ભિરસ્ત્રં 

પ્રોક્તં ક્રમેણ મનુનાક્ષરશઃ ષડઙ્ગમ્  ॥ ૨૩.૪॥
સશિરોલલાટદૃગ્યુગમુખકરપદસન્ધિકેષુ સાગ્રેષુ ।
ઉદરહૃદોર્ગલપાશ્ર્વેષ્વપરે કકુદિ  ક્રમાન્ન્યસેદ્વર્ણાન્ ॥ ૨૩.૫॥
પ્રતિપત્તિરસ્ય ચોક્તા પ્રસન્નતા ક્રૂરતા વિશેષેણ ।
દ્વિવિધા પ્રસન્નયા સ્યાત્મસાધનપૂજાન્યયા પ્રયોગવિધિઃ ॥ ૨૩.૬॥
જાન્વોરાસક્તતીક્ષ્ણસ્વનખરુચિલસદ્બાહુસંસ્પૃષ્ટકેશ-

શ્ચક્રં શઙ્ખં  ચ દોભ્ર્યાં દધદનલસમજ્યોતિષા ભગ્નદૈત્યઃ ।
જ્વાલામાલાપરીતં રવિશશિદહનત્રીક્ષણં દીપ્તજિહ્વં ।

દંષ્ટ્રોગ્રં  ધૂતકેશં વદનમપિ વહન્પાતુ વો નારસિંહઃ   ॥ ૨૩.૭॥
ઉદ્યદ્ભાસ્વત્સહસ્રપ્રભમશનિનિભત્રીક્ષણૈર્વિક્ષરન્તં 

વહ્નીનહ્નાય વિદ્યુત્તતિવિતતસટાભીષણં ભૂષણૈશ્ચ ।

દિવ્યૈરાદીપ્તદેહં નિશિતનખલસદ્બાહુદણ્ડૈરનેકૈઃ 
સમ્ભિન્નં ભિન્નદૈત્યેશ્વરતનુમતનું નારસિંહં   નમામિ ॥ ૨૩.૮॥

નરસિંહમમું   ધિયૈવ પૂર્વં પ્રણિપત્યાઘ્ર્યકપાદ્યસાચમાદ્યૈઃ ।
પ્રયજેત્સહગન્ધપુષ્પધૂપાદિભિરેવં પ્રવરૈશ્ચ નૃત્તગીતૈઃ ॥ ૨૩.૯॥
સુવિશદમતિરથ બહિરપિ સમ્યક્સમ્પૂજ્ય વૈષ્ણવં પીઠમ્ ।
તત્રાવાહ્ય ચ નરહરિમુપચારૈઃ સમ્યગર્ચયેત્પ્રવરૈઃ ॥ ૨૩.૧૦॥
અઙ્ગૈઃ  પ્રથમાવૃતિરપિ પક્ષીન્દ્રાનન્તશર્વકમલભવૈઃ ।
સશ્રીહ્રીધૃતિપુષ્ટિભિરપરોક્તા  લોકપાલકૈરન્યા ॥ ૨૩.૧૧॥
પ્રાક્પ્રત્યગ્યમશશિનાં દિગાશ્રયા મૂર્તયોઽનલાદિષુ ચ ।
સ્યુઃ શક્તય ઇત્યેવં ભક્ત્યા પરયા યુતોઽર્ચયેદ્દેવમ્ ॥ ૨૩.૧૨॥
દ્વાત્રિંશકે   સહસ્રૈરધિકૃતિરયુતૈર્ભવેત્પુરશ્ચરણમ્  ।
તાવદ્ભિસ્તાવદ્ભિર્લક્ષૈઃ સિદ્ધિઃ સમીરિતાસ્ય મનોઃ ॥ ૨૩.૧૩॥
વિકૃતિદ્વિગુણસહસ્રૈર્જુહુયાદાજ્યાન્વિતૈશ્ચ    દુગ્ધાન્નૈઃ ।
જપસમ્પૂર્તૌ મન્ત્રી દિનશઃ સમ્પૂજયેચ્ચ નરસિંહમ્   ॥ ૨૩.૧૪॥
વિધાય તદ્બીજવિશિષ્ટર્કિણકં   ચતુશ્ચતુર્વર્ણલસદ્દલાષ્ટકમ્ ।
સુલક્ષિતં મણ્ડલમન્યલક્ષણૈર્નિધાય   તસ્મિન્કલશં પ્રપૂર્ય ચ ॥ ૨૩.૧૫॥
યથોક્તમાર્ગેણ સમચ્ર્ય સાષ્ટકં સહસ્રસઙ્ખ્યં પ્રજપેન્મનું તતઃ ।
ત્રિરુચ્ચરન્મન્ત્રમથાભિષેચયેદ્યમેષ મૃત્યોવિરિફ્?નિવર્તતે મુખાત્ ॥ ૨૩.૧૬॥
વર્ણાન્તાનલભુવનાર્ધેન્દુભિરુક્તં નૃસિંહબીજમિદમ્   ।
તન્નાસ્તિ સમ્યગમુના મન્ત્રવિદા સાધિતેન યદસાધ્યમ્ ॥ ૨૩.૧૭॥
વિભવાનુરૂપતોઽસ્મૈ દાતવ્યા દક્ષિણા ચ નિજગુરવે ।
પ્રાણપ્રદાનકત્ર્રે ન તુ કાર્યં વિત્તશાઠ્યમમલધિયા ॥ ૨૩.૧૮॥
સમ્પ્રીણયિત્વા ગુરુમાત્મશક્ત્યા સમ્ભોજયેદ્વિપ્રવરાન્યથાવત્ ।
સ ત્વૈહિકી સિદ્ધિમવાપ્ય શુદ્ધં પરં પરત્રાપિ પદં સમેતિ ॥ ૨૩.૧૯॥
દૂર્વાત્રિકૈરષ્ટસહસ્રસઙ્ખ્યૈ-

રારાધ્ય મન્ત્રી જુહુયાદથાપ્સુ ।
શાન્તિં  પ્રયાન્ત્યેવ તદોપસર્ગા

આપો હિ શાન્તા ઇતિ ચ શ્રુતિઃ સ્યાત્ ॥ ૨૩.૨૦॥

ઉત્પાતે મહતિ સતિ હ્યુપદ્રવાણાં
હોમોઽયં ભવતિ ચ શાન્તિદો નરાણામ્ ।

યદ્વાન્યન્નિજમનસેપ્સિતં ચ કામં
તચ્ચાપ્નોત્યખિલનૃણાં પ્રિયશ્ચ ભૂયાત્ ॥ ૨૩.૨૧॥

દુઃસ્વપ્નેષ્વપિ દૃષ્ટેષ્વવશિષ્ટા જાગ્રતા નિશા નેયા ।
જપમાનમન્ત્રશક્ત્યા સુસ્વપ્નો ભવતિ તત્ક્ષણાદેવ ॥ ૨૩.૨૨॥
ચરન્વને દુષ્ટમૃગાહિચોરવ્યાલાકુલે મન્ત્રમમું જપેદ્યઃ ।
અસાધિતં સાધિતમેવ તસ્ય ન વિદ્યતે ભીર્બહુરૂપજાતા  ॥ ૨૩.૨૩॥
જપ્તેનાષ્ટસહસ્રં કલશેનાપ્યહિવિષાર્તમભિષિઞ્ચેત્ ।
અતિવિષમેણ વિષેણાપ્યસૌ વિમુક્તઃ સુખી ભવતિ ॥ ૨૩.૨૪॥
મૂષિકલૂતાવૃશ્ચિકબહુપાદાદ્યુત્થિતં વિષં શમયેત્ ।
અષ્ટોત્તરશતજાપાન્મનુરયમભિમન્ત્રિતં ચ ભસ્માદ્યમ્ ॥ ૨૩.૨૫॥
સશિરોક્ષિકણ્ઠદદ્ગલકુક્ષિરુજાજ્વરવિસર્પવમિહિક્કાઃ ।
મન્ત્રૌષધાભિચારકકૃતાન્વિકારાનયં મનુઃ શમયેત્ ॥ ૨૩.૨૬॥
નરહરિવપુષાત્મના ગૃહીતં હરિણશિશું નિજવૈરિણં વિચિન્ત્ય ।
ક્ષિપતુ ગગનતઃ ક્ષિતૌ સુદૂરં યમનુદિનં પ્રતિચાટ્યતે સમાસાત્ ॥ ૨૩.૨૭॥
યાં ચ દિશં પ્રતિ મનુના ક્ષિપ્તોઽસૌ તાં દિશં પ્રયાત્યચિરાત્ ।
પુત્રકલત્રધનાદીંસ્ત્યક્ત્વા  ત્વપુનર્નિવૃત્તયે   સહસા ॥ ૨૩.૨૮॥
નરહરિવપુષાત્મના નિજારિં  નખરખરાગ્રસમગ્રભિન્નદેહમ્ ।
ક્ષણમિવ નિહતં વિચિન્ત્ય ખાદન્નિવ જપતાં મનુમેષ નાશમેતિ ॥ ૨૩.૨૯॥
પૂર્વતરે મૃત્યુપદે વિધાય નિજસાધ્યનામ મન્ત્રિતમઃ ।
ક્રૂરેણ ચક્ષુષા તં દહન્નિવાલોક્ય જપતુ સપ્તદિનમ્ ॥ ૨૩.૩૦॥
દિનશોઽષ્ટોધ્ર્વસહસ્રં મ્રિયતે રિપુરસ્ય નાત્ર સન્દેહઃ ।
મારણકર્મ ન શસ્તં ક્રિયતે યદ્યયુતમથ જપેચ્છાન્ત્યૈ ॥ ૨૩.૩૧॥
વશ્યાકૃષ્ટિદ્વેષણ  મોહોચ્ચાટાદિકાનિ યદિ વાઞ્છેત્ ।
તદર્હયા પ્રતિપત્ત્યા તત્તત્કર્મ પ્રસાધયેન્મન્ત્રી ॥ ૨૩.૩૨॥
દિનમનુ દિનનાથં પૂજયિત્વા દિનાદૌ

નરહરિમપિ સમ્યક્પ્રોક્તમાર્ગેણ મન્ત્રી ।

તદનુ તદનુમત્યા ભસ્મના મન્ત્રિતેન
પ્રતિરચયતુ રાજ્ઞે વાપ્યભીષ્ટાય રક્ષામ્ ॥ ૨૩.૩૩॥

ન્યાસોક્તેષુ સ્થાનેષ્વપિ ન્યસેદ્ભસ્મના સમન્ત્રાર્ણમ્ ।
અખિલોપદ્રવશાન્ત્યૈ સમ્પત્ત્યૈ વાઞ્છિતાર્થસંસિદ્ધ્યૈ ॥ ૨૩.૩૪॥
અથ પરરાષ્ટ્રજયેચ્છો રાજ્ઞઃ કુર્યાત્પ્રયોગવિધિમેવમ્ ।
નરહરિમપિ વિધિના તં હિરણ્યકશિપુદ્વિષં સમભ્યચ્ર્ય ॥ ૨૩.૩૫॥

તસ્ય પુરસ્તાદ્વિધિવન્નિધાય વહ્નિં  વિભીતતરુકાષ્ઠૈઃ ।
ઉજ્જ્વલિતે ચ જ્વલને સમૂલતૂલૈઃ શરેધ્મદશશતકૈઃ ।

ખાદન્નિવોચ્ચરન્મનુમરીંશ્ચ  ભિન્દન્નિવ ક્ષિપેત્સમિધઃ ॥ ૨૩.૩૬॥
હુત્વા  પરરાષ્ટેરભ્યઃ પૃતનાં સન્નાહ્ય ચ પુરસ્તસ્યાઃ ।
નિઘ્નન્તં રિપુસેનાં સ્મરન્નૃસિંહં   પુરેવ દિતિતનયાત્ ॥ ૨૩.૩૭॥
યાવજ્જિતારિરેષ્યતિ નૃપતિસ્તાવજ્જપેત્સ્મરન્નેવમ્ ।
સેન્દ્રસુરાસુરરક્ષોયક્ષાનપિ જયતિ કા કથા મનુજે ॥ ૨૩.૩૮॥
શ્રીકામઃ શ્રીપ્રસૂનૈર્દશકમથ શતાનાં હુનેદ્બિલ્વકાષ્ઠૈ -

સ્તત્પત્રૈર્વા પ્રસૂનૈઃ સુમતિરથ સમિદ્ભિઃ ફલૈર્વા તદીયૈઃ ।
પુત્રેપ્સુઃ પુત્રજીવેન્ધનચિતદહને તત્ફલૈર્વા સહસ્રં

દૂર્વાભિસ્ત્વાયુષેઽબ્દાદભિમતમખિલં પ્રાપ્નુયાન્મન્ત્રજાપી ॥ ૨૩.૩૯॥
બ્રાહ્મીં વચાં વાષ્ટશતાભિજપ્તાં

પ્રાતઃ સમદ્યાન્નૃહિંર   વિચિન્ત્ય ।
સમ્પ્રાપ્ય મેધાં સ તુ વેદશાસ્ત્ર-

નિષ્ણાતધીઃ સ્યાદપિ વાસરેણ ॥ ૨૩.૪૦॥
ઉક્તૈઃ કિમત્ર બહુભિર્મનુનામુનૈવ

સમ્પ્રાર્થિતં   સકલમેવ લભેદ્વિધિજ્ઞઃ ।
તસ્માદમું ભજત તત્પ્રતિપન્નચિત્તાઃ

સંસારસાગરસમુત્તરણાર્થિનો   યે ॥ ૨૩.૪૧॥
પાશાજ્રુશાન્તરિતશક્તિનૃસિંહબીજૈ  -

ર્વર્માસ્ત્રયુઙ્મનુરયં કથિતઃ ષડર્ણઃ ।
ઋષ્યાદિકાઃ સ્વભવપઙ્ક્તિકનારસિંહા  

વર્ણૈશ્ચ મન્ત્રનિહિતૈઃ કથિતં ષડઙ્ગમ્  ॥ ૨૩.૪૨॥

અવ્યાન્નિવ્ર્યાજરૌદ્રાકૃતિરભિવિવૃતાસ્યોલ્લસત્તીક્ષ્ણદંષ્ટ્ર -
શ્ચક્રં શઙ્ખં  ચ પાશાજ્રૂશકુલિશગદાદારણાખ્યાન્દધાનઃ ।

રક્તાકારશ્ચ નાભેરધ ઉપરિ સિતો દિવ્યભૂષાવિશેષો
દેવોઽર્કાગ્નીન્દુનેત્રો નિખિલસુખકરો નારસિંહશ્ચિરં   વઃ ॥ ૨૩.૪૩॥

હૃલ્લેખાન્તઃસ્થસાધ્યં દહનપુરયુગાશ્રિસ્થમન્ત્રાર્ણમન્તઃ-
સિંહાનુષ્ટુપ્ચતુર્વર્ણકલસિતદલાઢ્યં    કલાકેસરં ચ ।

વૃત્તોદ્યદ્વ્યઞ્જનાવેષ્ટિતમવનિપુરાશ્રસ્થચિન્તોપલં ત-
દ્યન્ત્રં રક્ષઃપિશાચામયવિષયરિપુધ્વંસનં નારસિંહમ્   ॥ ૨૩.૪૪॥

ઇતિ વિરચિતયન્ત્રપ્રોજ્જ્વલે મણ્ડલે પ્રા-
ક્સમભિહિતકષાયામ્ભોભિરાપૂર્ય કુમ્ભમ્  ।

પ્રતિયજતુ તદઙ્ગૈરસ્ત્રભેદૈસ્તદીયૈ -
સ્તદનુ મખશતાદ્યૈઃ સાધુવઙ્કાઆદિકૈશ્ચ ॥ ૨૩.૪૫॥

રથચરણશઙ્ખપાશાજ્રુશકુલિશગદાહ્વયાનિ  ચાસ્ત્રાણિ ।
દારુણમુદ્રાકરયોર્યયોસ્તદીયૌ કૃપાણખેટાખ્યૌ ॥ ૨૩.૪૬॥
ઇતિ કૃતદીક્ષઃ પ્રજપેદક્ષરલક્ષપ્રમાણકં મન્ત્રમ્ ।
જુહુયાચ્ચ ષટ્સહસ્રં જપાવસાને ઘૃતેન શુદ્ધેન ॥ ૨૩.૪૭॥
ખરમઞ્જરીસમુત્થં જુહુયાદથ મઞ્જરીસહસ્રતયમ્ ।
પ્રસ્નાતપઞ્ચગવ્યં સપ્તદિનં ભૂતશાન્તયે મન્ત્રી ॥ ૨૩.૪૮॥
છિન્નરુહાં સમિધાં ત્રિસહસ્રં યશ્ચ જુહોતિ ચતુર્દિનમાત્રમ્   ।
દુગ્ધયુજં નચિરાન્મનુજાનાં હોમવિધિજ્ર્વરશાન્તિકરઃ સ્યાત્ ॥ ૨૩.૪૯॥
અસ્ય યન્ત્રમભિલિખ્ય ભૂર્જકે સાધુ ચાથ તૃણરાજપત્રકે ।
મન્ત્રજપ્તમપિ શીર્ષબન્ધનાજ્જૂર્તિવિભ્રમશિરોરુજાપહમ્    ॥ ૨૩.૫૦॥
રક્તોત્પલૈઃ પ્રતિદિનં મધુરત્રયાક્તૈ-

ર્યો વા જુહોતિ નિયમેન સહસ્રસઙ્ખ્યૈઃ ।
માસેન વાઞ્છિતમવાપ્સ્યતિ મન્ત્રજાપી

સ્યાદ્વત્સરેણ ધનધાન્યસમૃદ્ધગેહઃ ॥ ૨૩.૫૧॥
આરક્તૈસ્તરણિસહસ્રકં પ્રફુલ્લૈ-

રમ્ભોજૈસ્ત્રિમધુરસંયુતૈર્જુહોતિ  ।
લક્ષ્મીઃ સ્યાદથ મહતી મહત્તથાયુઃ

સમ્પ્રાપ્તઃ સકલજગત્પ્રિયશ્ચ ભૂયાત્ ॥ ૨૩.૫૨॥
લાજાભિસ્ત્રિમધુરસંયુતાભિરહ્નો

માસાર્ધં પ્રતિજુહુયાન્મુખે સહસ્રમ્ ।
કન્યાર્થી પ્રતિલભતે વરોઽથ કન્યાં

કન્યા વા ભવતિ વરાર્થિની   વરાઢ્યા ॥ ૨૩.૫૩॥
તિલૈઃ સરાજીખરમઞ્જરીસમિ-

દ્ધવિધૃતૈશ્ચ દ્વિસહસ્રસઙ્ખ્યકૈઃ ।
પ્રજુહ્વતો  નૈવ રુજા ગ્રહોદ્ભવા

ન ચાભિચારક્ષતિરસ્ય જાયતે ॥ ૨૩.૫૪॥
દશાધિકશતૈઃ પયોધૃતયુતૈશ્ચ દૂર્વાત્રયૈ-

ર્હુનેદ્દિનમુખેઽપિ  યો નરહિંર   વિચિન્ત્યાનલે ।
અવાપ્ય સ તુ દીર્ઘમાયુરખિલૈર્વિયુક્તો   ગદૈઃ

સુખી ભવતિ માનવો નિજકલત્રપુત્રાદિભિઃ ॥ ૨૩.૫૫॥
વિસ્તારૈઃ કિં  પ્રતિજપતિ યો મન્ત્રમેનં યથોક્તં

લબ્ધ્વા કામાન્સમભિલષિતાનાશુ મન્ત્રી સ ભૂયઃ ।
દ્રવ્યૈરાઢ્યો દ્વિજનૃપવરૈઃ પૂજિતઃ શાન્તચેતાઃ

સ્યાદપ્યન્તે પરમપરિશુદ્ધં પરં ધામ વિષ્ણોઃ ॥ ૨૩.૫૬॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ત્રયોવિંશઃ   પટલઃ ॥

॥ ચતુર્વિંશઃ   પટલઃ ॥

અથ સમ્પ્રતિ વિષ્ણુપઞ્જરસ્ય
પ્રતિવક્ષ્યામિ સમાસતો વિધાનમ્ ।

જિતવાંસ્ત્રિપુરં હરોઽપિ યેન
ત્રિદશાનામધિપો વલાસુરં ચ ॥ ૨૪.૧॥

શક્તેદ્ર્વાદશગુણિતે યન્ત્રે મન્ત્રાણિ મણ્ડલાન્યપિ ચ ।
બીજાનિ યાનિ ચોક્તાન્યેભિઃ કૢપ્તં તુ પઞ્જરં વિષ્ણો ॥ ૨૪.૨॥
વિષ્ણું લિખેન્મધ્યગશક્તિબિન્દૌ કપોલયોઃ સિંહવરાહબીજે   ।
તદ્વિશ્વરૂપાહ્વયમન્ત્રવીતં પ્રવેષ્ટયેત્ષોડશમન્ત્રવર્ણૈઃ ॥ ૨૪.૩॥
તારં હૃદયં ભગવત્પદં મહાવિષ્ણુવાસુદેવૌ ઙેન્તૌ ।
વિશ્વાદિરૂપં શરણં ભવ મે પ્રભવિષ્ણવે નમસ્યામન્ત્રઃ ॥ ૨૪.૪॥
દ્વાદશાક્ષરમન્ત્રાન્તે ભવેતાં કવચાસ્ત્રકૌ ।
સ્વાહાન્તષોડશાર્ણોઽયં મન્ત્રઃ સર્વાર્થસાધકઃ ॥ ૨૪.૫॥
ક્રમેણ તદ્વર્ણવિકારજાતાશ્ચક્રાદિકાઃ ષોડશ મૂર્તયઃ સ્યુઃ ।
યાભિસ્તુ વિષ્ણોરિહ પઞ્જરસ્ય પ્રવર્તતે શક્તિરનેકરૂપા ॥ ૨૪.૬॥
યન્ત્રસ્ય બીજેષુ ચતુર્ષુ પૂર્વં

પ્રાગ્દક્ષિણપ્રત્યગુદગ્ગતેષુ ।
વિદ્વાંસ્તુ ચક્રં ચ ગદાં ચ શાઙ્ર્ગ

ખઙ્ગં  ચ મન્ત્રૈઃ સહિતં વિલિખ્યાત્ ॥ ૨૪.૭॥
શઙ્ખહલમુસલશૂલાન્યગ્ન્યાદ્યશ્રિષ્વથાષ્ટબીજેષુ ।
વિલિખેદ્દણ્ડં કુન્તં  શક્તિં  પાશાજ્રુશં કુલિશશતમુખવહ્નીન્  ॥ ૨૪.૮॥
સપ્રણવત્દૃદયભગવદ્વિષ્ણુસ્વાખ્યાનમૂર્તિધરયુક્તાઃ   ।

સેનાપતિસહિતા નિજમન્ત્રાન્તા મૂર્તયોઽત્ર લિખિતવ્યાઃ ॥ ૨૪.૯॥
સહસ્રારપદં પૂર્વં કૌમોદકિ તતો ભવેત્ ।
મહાશાઙ્ર્ગપદં  પશ્ચાન્મહાખડ્ગપદં પુનઃ ॥ ૨૪.૧૦॥
પ્રોક્તાનિ વર્માસ્ત્રાન્તાનિ નિજમન્ત્રાણિ વૈ ક્રમાત્ ।
પૂર્વં મહાપાઞ્ચજન્યં મહાહલમનન્તરમ્ ॥ ૨૪.૧૧॥
તતો મહામુસલકં મહાશૂલં તતઃ પરમ્ ।
સ્વાહાન્તાનિ ચ મન્ત્રાણિ શઙ્ખાદીનાં ક્રમાદ્વિદુઃ ॥ ૨૪.૧૨॥
દણ્ડાદીનામથાષ્ટાનામન્તે યુઞ્જ્યાન્નમઃપદમ્ ।
પાત્રોદ્ધૃતધરં વિદ્વાન્વારાહે વિષ્ણ્વભિખ્યયોઃ ॥ ૨૪.૧૩॥
અન્તરા યોજયેન્મન્ત્રી નારસિંહં   પુનઃ સુધીઃ ।
નખં ચ દલિતં ચૈવ રિપુવિગ્રહમેવ ચ ॥ ૨૪.૧૪॥
યોજયિત્વા નૃસિંહાત્પ્રાક્   સિંહમન્ત્રં   સમાપયેત્ ।
વિષ્ણોરન્તે મહાપક્ષિરાજાય ચ ગરુત્મતે ॥ ૨૪.૧૫॥
હરિપૂર્વં વાહનાય પ્રાણાત્મન ઇતીરયેત્ ।
નમોઽન્તોઽસૌ તુ વિદ્વદ્ભિર્મન્ત્રો ગારુત્મતો મતઃ ॥ ૨૪.૧૬॥
સ ત્રિષ્ટુભા વહ્નિગૃહેણ પૂર્વં સાનુષ્ટુભેન્દોર્નિલયેન   ચાપિ ।
ગાયત્રિમન્ત્રોલ્લસિતેન ભૂયઃ પ્રવેષ્ટયેદર્કનિકેતનેન ॥ ૨૪.૧૭॥
અનુલોમવિલોમગૈશ્ચ વર્ણૈરભિવીતં વસુધાપુરદ્વયેન ।
નલિનં બહિરષ્ટયુગ્મપત્રં પ્રવિદધ્યાદથ મૂર્તિમન્ત્રયુક્તમ્   ॥ ૨૪.૧૮॥
તદ્બહિર્મણ્ડલં સર્વલક્ષણૈરભિલક્ષિતમ્ ।
તસ્મિન્નાવાહ્ય વિધિવદ્વિશ્વરૂપહિંર   યજેત્ ॥ ૨૪.૧૯॥
અગ્નીષોમાત્મકમરિગદાશાઙ્ર્ગખડ્ગૈઃ  સશઙ્ખૈ-

રુદ્યદ્બાહું  હલમુસલશૂલૈઃ સકુન્તૈઃ  સદણ્ડૈઃ ।
શક્ત્યા પાશાજ્રુશકુલિશટજ્રગ્નિભિશ્ચાર્કવહ્નિ-

દ્યોતદ્વક્ત્રાઙ્ઘ્રિકસરસિજં  તપ્તકાર્તસ્વરાભમ્ ॥ ૨૪.૨૦॥
વિષ્ણું ભાસ્વત્કિરીટં મણિમકુટકટીસૂત્રકેયૂરહાર-

ગ્રૈવેયોમ્ર્યાદિમુખ્યાભરણમણિગણોલ્લાસિદિવ્યાઙ્ગરાગમ્  ।
વિશ્વાકાશાવકાશપ્રવિતતમયુતાદિત્યનીકાશમુદ્ય-

દ્બાહ્વગ્રવ્યગ્રનાનાયુધનિકરકરં વિશ્વરૂપં નમામિ ॥ ૨૪.૨૧॥
અભ્યચ્ર્ય પૂર્વવત્પીઠં નવશક્તિસમન્વિતમ્ ।
અર્ચયેત્ક્રમશો વિદ્વાન્મૂર્તિશક્તિચતુષ્ટયમ્   ॥ ૨૪.૨૨॥
ચક્રં ચ ચક્રાજ્ર્કિરીટમૌલિં 

સચક્રશઙ્ખં સગદં સશાઙ્ર્ગમ્  ।
રક્તામ્બરં રક્તતનું કરાલ-

દ્રષ્ટ્રાનનં  પ્રાગ્દલકેઽર્ચયીત ॥ ૨૪.૨૩॥
પૂજ્યા ગદા ગદાજ્ર્તિમૌલિ  સગદા સચક્રશઙ્ખધનઃ ।
પીતામ્બરાનુલેપા પીતા ક્રુદ્ધા ચ યામ્યસંસ્થદલે ॥ ૨૪.૨૪॥
શ્યામં શાઙ્ર્ગાજ્ર્તિકં   શાઙ્ર્ગારિદરગદાહસ્તમ્  ।
રક્તાંશુકાનુલેપનમાલ્યાદિં  વારુણે યજેત્પત્રે ॥ ૨૪.૨૫॥
ખડ્ગં સખડ્ગશિરસં ખડ્ગારિગદાધનુષ્કરં ધૂમ્રમ્ ।
વિકૃતામ્બરાનુલેપસ્રજં સમભ્યર્ચયેદુદક્પત્રે ॥ ૨૪.૨૬॥
શઙ્ખં સશઙ્ખશિરસં શઙ્ખારિગદાધનુષ્કરં  સુસિતમ્ ।
સિતવસનમાલ્યભૂષં યજેન્મહાનાદમગ્નિસંસ્થદલે ॥ ૨૪.૨૭॥
શઙ્ખોક્તચિહ્નભૂષાન્સ્વાસ્ત્રાદિકધરચતુર્ભુજાનપરાન્ ।
હલમુસલશૂલસંજ્ઞાન્યજેન્નિશાટાદિકેષુ પત્રેષુ ॥ ૨૪.૨૮॥
દણ્ડાદિકાંસ્તથાષ્ટૌચ્છિદ્રદલેષ્વર્ચયીત રક્તાભાન્ ।
સ્વસ્વાયુધપ્રધાનાંશ્ચતુર્ભુજાઞ્શતમુખાનલાન્તાંશ્ચ ॥ ૨૪.૨૯॥
દંષ્ટ્રાગ્રલગ્નવસુધં  સજલામ્બુવાહ-

ચોરાર્ચિષં   ત્વભિયજેદધરેઽષ્ટબાહુમ્ ।
ચક્રાસિબાણસગદાદરચર્મશાઙ્ર્ગ -

શક્ત્યાખ્યકાન્દધતમાદિમહાવરાહમ્ ॥ ૨૪.૩૦॥
અર્કાનલોજ્જ્વલમુખં નયનૈસ્ત્રિભિશ્ચ

વહ્નિં  ક્ષરન્તમવધૂતસટાકલાપમ્ ।
શુક્લાભભૂષમરિશઙ્ખગદાસિબાહું

ભૂયોઽભિરાધયતુ ખે ચ મહાનૃસિંહમ્   ॥ ૨૪.૩૧॥
અગેર સમગ્રબલમુગ્રતનું સ્વપક્ષ-

વિક્ષેપવિક્ષતવિલક્ષવિપક્ષપક્ષમ્ ।
ખણ્ડાગ્રતુણ્ડમમુમણ્ડજદણ્ડનાથ-

મારાધયેદથ ચ પઞ્જરગસ્ય વિષ્ણોઃ ॥ ૨૪.૩૨॥
ભૂયોઽપિ કેશવેન્દ્રાદિકૌ સમભ્યર્ચયેચ્ચ વઙ્કાઆદીન્ ।
ગન્ધાદિભિરુપચારૈઃ પઞ્ચભિરથ સંયતાત્મકો મન્ત્રી ॥ ૨૪.૩૩॥
નિવેદિતે હોમવિધિશ્ચ કાર્યો

દીક્ષાવિધાનાભિહિતશ્ચ વહ્નૌ ।
સર્સિપષાન્નેન  તુ વહ્નિમૂર્તિ

હુત્વા  તુ વિષ્ણોર્મનુના તથૈવ ॥ ૨૪.૩૪॥
જુહુયાચ્ચ વામદેવાદિકશાન્ત્યાદીંશ્ચ  રુદ્રસઙ્ખ્યેન ।
દુગ્ધતરૂત્થાઃ સમિધઃ ક્રમેણ ચક્રાદિભિશ્ચતુર્મન્ત્રૈઃ ॥ ૨૪.૩૫॥
જુહુયાદષ્ટોધ્ર્વશતં સઙ્ખ્યાદ્યૈદ્ર્વાદશભિરથ મનુભિઃ ।
તિલસિદ્ધાર્થૈર્જુહુયાદ્વિકારસઙ્ખ્યં   પૃથક્પૃથઙ્મન્ત્રી ॥ ૨૪.૩૬॥

ત્રિષ્ટુબનુષ્ટુપ્તત્પદમન્ત્રૈર્મન્ત્રાર્ણસઙ્ખ્યકં હવિષા ।
સઘૃતેન કેશવાદ્યૈર્દિનકરસઙ્ખ્યં   તથેન્દ્રવઙ્કાઆદ્યૈઃ ।

જુહુયાત્પૃથગપિ વસુમિતમથ ચ મહાવ્યાહૃતીર્હુનેન્મતિમાન્  ॥ ૨૪.૩૭॥
આરાધ્ય ચ વિસૃજ્યાગ્નિમભિષિચ્ય સુસંયતઃ ।
વિષ્ણોસ્તુ પઞ્જરં કુર્યાદૃષિબ્ર્રહ્મબૃહસ્પતી ॥ ૨૪.૩૮॥
છન્દસ્ત્વનુષ્ટુપ્ ત્રિષ્ટુપ્ ચ મુનિભિઃ સમુદાહૃતે ।
વિશ્વરૂપાદિકો વિષ્ણુર્વિષ્ણુપઞ્જરદેવતા   ॥ ૨૪.૩૯॥
અષ્ટાર્ણચક્રમનુમધ્યગતૈશ્ચ પાદૈ-

વ્ર્યસ્તૈસ્તથા સુમતિરારચયેત્સમસ્તૈઃ ।
ગીતામનોઃ ક્રમશ એવ ચ જાતિયુઞ્જિ

પઞ્ચાઙ્ગકાનિ  હરિપઞ્જરકલ્પિતાનિ ॥ ૨૪.૪૦॥
વિષ્ણુઃ પ્રાચ્યાદિકમથ જપેન્નારસિંહોઽમ્બરાન્તં 

ત્રિસ્ત્રિર્મન્ત્રાન્પુનરપિ તથા પઞ્ચશસ્ત્વેકવિંશત્   ।
બુદ્ધિસ્વાસ્થ્યપ્રભૃતિ ચ તથા પઞ્ચવારં ત્રિગાધા

ભૂયો જપ્યાદ્વિમલશિતધીશ્ચક્રમન્ત્રાભિધાનમ્ ॥ ૨૪.૪૧॥
નમો ભગવતે સર્વવિષ્ણવે વિશ્વરૂપિણે ।

વાસુદેવાય ચક્રાદિસર્વાયુધભૃતે નમઃ ॥ ૨૪.૪૨॥
અર્કેન્દુવહ્નિનિલયસ્ફુરિતત્રિમન્ત્ર-

શક્તિપ્રબન્ધમહસઃ પરમસ્ય વિષ્ણોઃ ।
પાદારવિન્દગલિતામૃતસિક્તગાત્રં

સાધ્યં સ્મરેજ્જપવિધાવપિ સાધકેશઃ ॥ ૨૪.૪૩॥
વિષ્ણોઃ સાન્નિધ્યલબ્ધોલ્લસિતબલચલદ્ધસ્તદણ્ડોદ્યતાસ્ત્રૈ-

શ્ચક્રાદ્યૈર્ભીષણાસ્યેક્ષણચરણવચોહાસહુઙ્કારઘૌરૈઃ ।
ઉત્ક્ષિપ્તાક્ષિપ્તકૃત્તસ્ફુટિતવિગલિતાઘૂર્ણિતધ્વસ્તશાન્તા 

ધ્યાયેદ્વેતાલભૂતગ્રહદુરિતપિશાચારિનાગારિરોગાન્ ॥ ૨૪.૪૪॥
પૂર્વં સ્થાને હૃષીકેશમન્ત્રયુક્તં વિધાનવિત્ ।
વિશ્વરૂપાત્મકં જપ્યાદ્વૈષ્ણવં મૂલમન્ત્રકમ્ ॥ ૨૪.૪૫॥
યોજયિત્વા જપેત્પશ્ચાચ્ચક્રાદિષુ યથાક્રમમ્ ।
ચતુર્ષુ ચતુરઃ પાદાન્ગીતાત્રિષ્ટુપ્સમુદ્ભવાન્  ॥ ૨૪.૪૬॥
પૂર્ણેષુ ષોડશેષ્વેવમાદ્યં પાદે વરાહકે ।
દ્વિતીયાન્નારસિંહે   ચ દ્વિતીયં ગારુડે પુનઃ ॥ ૨૪.૪૭॥
ચતુર્થં ચ ક્રમં તે ચ યોજયિત્વા જપેત્સુધીઃ ।
મન્ત્રં સુદર્શનં ચેત્થમિષ્ટમષ્ટાદશં મનુમ્ ॥ ૨૪.૪૮॥
સંયોજ્ય કૃચ્છ્રે  મહતિ જપેન્મન્ત્રી વિધાનવિત્ ।
આગ્નેયે વક્ષ્યમાણેન વિધાનેન સમાહિતઃ ॥ ૨૪.૪૯॥
સિકતોપલસર્વાદીન્સાધયેદથ તૈઃ ક્રિયાઃ ।
વાસ્તૌ પુરે વા ગ્રામે વા વિદધ્યાદ્વિષયેઽપિ વા ॥ ૨૪.૫૦॥
મધ્યે ચ ષોડશાશાન્તે ખનેદષ્ટદશાવટાન્ ।
અષ્ટાદશં તુ શક્રસ્ય વિદધ્યાત્પુરતોઽવટમ્ ॥ ૨૪.૫૧॥
હસ્તાગાધાંસ્તથાયામાંશ્ચતુરશ્રાન્સમન્તતઃ ।
અન્યોન્યતશ્ચઙ્ક્રમાર્થં  શુદ્ધાન્માર્ગાન્વિધાય ચ ॥ ૨૪.૫૨॥
ગોમયેનોપલિપ્યેત નારીયસ્થાપ્યવસ્ત્વપિ ।
શુષ્કપુષ્કરપત્રેષુ વિદધ્યાદ્વિંશતિષ્વપિ   ॥ ૨૪.૫૩॥
તતો મધ્યમકુણ્ડસ્ય પ્રવિશ્ય પુરતો ગુરુઃ ।

તદન્તરિષ્ટ્વા પીઠં ચ તત્ર યન્ત્રમનુસ્મરન્ ॥ ૨૪.૫૪॥
સ્થાપયેદ્વૈષ્ણવે સ્થાને વિશ્વરૂપધિયા સુધીઃ ।
તતઃ ક્રમેણ ચક્રાદીન્દિક્કુણ્ડેષુ ચતુષ્ર્વપિ ॥ ૨૪.૫૫॥
પુનઃ શઙ્ખાદિકાંસ્તદ્વત્કુણ્ડેષ્વશ્રાશ્રિતેષ્વપિ  ।
તથા દણ્ડાદિકાનષ્ટૌ ચ્છિદ્રાશાસુ પ્રકલ્પયેત્ ॥ ૨૪.૫૬॥
મધ્યે પુનરધશ્ચોધ્ર્વં કોલકેસરિણૌ યજેત્ ।
ચક્રસ્ય પ્રાક્તને કુણ્ડે સ્થાપયેદ્વિનતાસુતમ્ ॥ ૨૪.૫૭॥
તતઃ સમસ્થલીકૃત્ય ક્રમાત્સમુલિપ્ય ચ ।
પ્રત્યગાનનઆસીનો મધ્યગસ્થણ્ડિલસ્થિતે ॥ ૨૪.૫૮॥
યજ્ઞે કાઞ્ચનપત્રસ્થે પૂજયેત્પૂર્વવત્પ્રભુમ્ ।
વાદિત્રઘોષબહુલં નિવેદ્યાન્તં યથાક્રમમ્ ॥ ૨૪.૫૯॥
હુનેચ્ચ પૂર્વસન્દિષ્ટૈદ્ર્રવ્યૈઃ પૂર્વોક્તમાર્ગતઃ ।
આશોપાશાન્તરાશાસુ બલિં  દદ્યાત્ત્રિશસ્ત્રિશઃ ॥ ૨૪.૬૦॥
ક્રમાચ્ચક્રાદિમૂર્તીનાં પઞ્ચપૂરાન્ધસા સુધીઃ ।
તત ઉદ્વાસ્ય દેવેશં પૂજાં પ્રતિસમાપ્ય ચ ॥ ૨૪.૬૧॥
દત્વા સુવર્ણં વાસાંસિ ગુરવે બ્રાહ્મણાનપિ ।
સન્તપ્ર્ય વિભવૈઃ સમ્યગ્ભોજયેદ્દેવતાધિયા ॥ ૨૪.૬૨॥
તત્રોપસર્ગા નશ્યન્તિ નરનારીમહીભૃતામ્ ।
ગ્રહક્ષુદ્રપિશાચાદ્યા નેક્ષન્તે તાં દિશં ભયાત્ ॥ ૨૪.૬૩॥
અશ્મપાતાદિકા યે ચ ભયા નશ્યન્તિ તે ચિરાત્ ।
સસ્યદ્ર્ધિર્ગોસમૃદ્ધિશ્ચ પ્રજાવૃદ્ધિશ્ચ જાયતે ॥ ૨૪.૬૪॥
ધનધાન્યસમૃદ્ધિશ્ચ વર્ધતે તત્કુલં ક્રમાત્ ।
દારિદ્ર્યરોગનિર્મુક્તં સુખમાભૂતસમ્પ્લવમ્ ॥ ૨૪.૬૫॥
રક્ષોભિરક્ષિતબલૈરસુરૈશ્ચ દૈત્યૈઃ

સર્વૈઃ સમુદ્ધૃતમહાસ્ત્રકરૈઃ પરીતમ્ ।
વિષ્ણોસ્તુ પઞ્જરમિદં પ્રભજન્તમવ્યા-

ત્સાક્ષાદપીન્દ્રમપરત્ર નરે કથા કા ॥ ૨૪.૬૬॥
ઇતિ શ્રીમત્પરમહંસપરિવ્રાજકાચાર્યસ્ય

શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ચતુર્વિંશઃ   પટલઃ ॥

॥ પઞ્ચવિંશઃ   પટલઃ ॥

અથાભિધાસ્યામિ મનું સમાસા-
ત્પ્રાસાદસંજ્ઞં જગતો હિતાય ।

યે ન પ્રજપ્તેન તથાર્ચિતેન 
હુતેન સિદ્ધિં  લભતે યથેષ્ટમ્ ॥ ૨૫.૧॥

પ્રસાદનત્વાન્મનસો યથાવત્પ્રાસાદસંજ્ઞાસ્ય મનોઃ પ્રદિષ્ટા ।
અન્ત્યાત્તૃતીયઃ પ્રતિલોમતઃ સ્યાદનુગ્રહાર્ધેન્દુયુતશ્ચ મન્ત્રઃ ॥ ૨૫.૨॥
ઋષિરસ્ય વામદેવઃ પઙ્ક્તિશ્છન્દોઽસ્ય  દેવતેશઃ સ્યાત્ ।
તેનૈવાક્લીબકલાદીર્ઘયુજાઙ્ગાનિ  તસ્ય બીજેન ॥ ૨૫.૩॥
શૂલાહી ટજ્ર્ઘણ્ટાસિસૃણિકુલિશપાશાગ્ન્યભીતીર્દધાનં

દોર્ભિઃ   શીતાંશુખણ્ડપ્રતિઘટિતજટાભારમૌલિં  ત્રિણેત્રમ્ ।
નાનાકલ્પાભિરામાપઘનમભિમતાર્થપ્રદં સુપ્રસન્નં

પદ્મસ્થં પઞ્ચવક્ત્રં સ્ફટિકમણિનિભં પાર્વતીશં નમામિ ॥ ૨૫.૪॥
ઈશાનાદીન્મન્ત્રવિત્પઞ્ચ મન્ત્રાનઙ્ગુષ્ઠાદિષ્વઙ્ગુલીષુ   ક્રમેણ ।
ન્યસ્યેદજ્ભિવ્ર્યુત્ક્રમાદ્વ્યોમગાભિહ્ર્રસ્વખ્યાભિસ્તાભિરેવાઙ્ગુલીભિઃ   ॥ ૨૫.૫॥
ઈશાનસ્તત્પુરુષોઽઘોરાખ્યો વામદેવસંજ્ઞશ્ચ ।
સદ્યોજાતાહ્વય ઇતિ મન્ત્રાણાં દેવતાઃ ક્રમાત્પઞ્ચ ॥ ૨૫.૬॥
મૂર્ધાનનત્દૃદ્ગુહ્યકપાદેષુ ચ નામભિઃ સ્વબીજાદ્યૈઃ ।
ઊધ્ર્વપ્રાગ્દક્ષોદક્પશ્ચિમગેષ્વાનનેષુ વિન્યસ્યેત્ ॥ ૨૫.૭॥
પ્રતિપાદ્ય નિજં શરીરમેવં પ્રજપેદિન્દ્રિયલક્ષકં શિવાત્મા ।
જુહુયાચ્ચ દશાંશતસ્તદન્તે મધુરાક્તૈઃ કરવીરજપ્રસૂનૈઃ ॥ ૨૫.૮॥
અથ વા કુસુમૈર્જપાસમુત્થૈઃ કમલૈર્વા વિમલેન પાયસેન ।
નૃપવૃક્ષભવૈઃ સમિદ્વરૈર્વા જુહુયાત્સાધકસત્તમઃ  સમૃદ્ધ્યૈ ॥ ૨૫.૯॥

અષ્ટપત્રગુણવૃત્તરાશિભિર્વીથિકલ્પતરુભિઃ સમાવૃતમ્ ।
મણ્ડલં પ્રતિવિધાય શૂલિનઃ પીઠમત્ર નવશક્તિભિર્યજેત્ ॥ ૨૫.૧૦॥
વામા જ્યેષ્ઠા રૌદ્રી કાલ્યા કલબલાદ્યવિકલિન્યૌ ।
સબલપ્રમથિનિસર્વભૂતદમન્યૌ મનોન્મનીં  ચ યજેત્ ॥ ૨૫.૧૧॥
તારાદિકં નતિમપિ પ્રોક્ત્વા ભગવત્પદં ચતુથ્ર્યન્તમ્ ।
સકલગુણાત્મપદાન્તે શક્તિં  યુક્તાય ચેતિ સમ્ભાષ્ય ॥ ૨૫.૧૨॥
ભૂયોઽનન્તાયેતિ ચ યોગાન્તે પીઠમાત્મને ચેતિ ।
નમસા યુક્તં બ્રૂયાત્પીઠાખ્યોઽયં મનુઃ સમુદ્દિષ્ટઃ ॥ ૨૫.૧૩॥
ન્યાસક્રમેણ દેહે મન્ત્રી ગન્ધાદિકમપિ પૂજ્ય ।
પૂર્વોક્તદિક્ષુ મૂર્તીર્વિદિક્ષુ   સનિવૃત્તિપૂર્વિકાશ્ચ   યજેત્ ॥ ૨૫.૧૪॥
સદ્યો વેદાક્ષમાલાભયવરદકરઃ કુન્દમન્દારગૌરો

વામઃ કાશ્મીરવર્ણોઽભયવરદપરશ્ચાક્ષમાલાવિલાસી ।
અક્ષસ્રગ્વેદપાશાજ્રુશડમરુકખટ્વાઙ્ગશૂલાન્કપાલં

બિભ્રાણો ભીમદંષ્ટ્રોઽઞ્જનરુચિરતનુર્ભીતિદશ્ચાપ્યઘોરઃ  ॥ ૨૫.૧૫॥
વિદ્યુદ્વર્ણોઽથ વેદાભયવરદકુઠારાન્દધત્પૂરુષાખ્યઃ

પ્રોક્તાઃ સર્વે ત્રિણેત્રા વિધૃતમુખચતુષ્કાશ્ચતુર્બાહવશ્ચ ।
મુક્તાગૌરોઽભયેષ્ટાધિકકરકમલોઽઘોરતઃ પઞ્ચવક્ત્ર-

સ્ત્વીશો ધ્યેયોઽમ્બુજન્મોદ્ભવમુરરિપુરુદ્રેશ્વરાઃ સ્યુઃ શિવાન્તાઃ ॥ ૨૫.૧૬॥
ભૂતાનાં શક્તિત્વાદ્વ્યાપ્તિત્વાજ્જગતિ વા નિવૃત્ત્યાદ્યાઃ ।
તેજોરૂપાઃ કરપદવર્ણવિહીના મનીષિભિઃ પ્રોક્તાઃ ॥ ૨૫.૧૭॥
અનન્તસૂક્ષ્મૌ ચ શિવોત્તમશ્ચ તથૈકપૂર્વાવપિ નેત્રરુદ્રૌ ।
ત્રિમૂર્તિશ્રીકણ્ઠશિખણ્ડિનશ્ચ   પ્રાગાદિપત્રેષુ સમર્ચનીયાઃ ॥ ૨૫.૧૮॥
શૂલાશનિશરચાપોલ્લાસિતદોર્દણ્ડભીષણાઃ સર્વે ।
પદ્માસનાશ્ચ નાનાવિધભૂષણભૂષિતાસ્ત્રિણેત્રાઃ સ્યુઃ ॥ ૨૫.૧૯॥
પાટલપીતસિતારુણશિતિરક્તશશિપ્રભાશ્ચ ધૂમ્રાન્તાઃ ।
કોટીરઘટિતવિલસચ્છશિશકલયુતાશ્ચ મૂર્તયઃ ક્રમશઃ ॥ ૨૫.૨૦॥
ઉમા ચણ્ડેશ્વરો નન્દી મહાકાલો ગણેશ્વરઃ ।

વૃષો ભૃઙ્ગિરિટઃ  સ્કન્દઃ સમ્પૂજ્યાશ્ચોત્તરાદિતઃ ॥ ૨૫.૨૧॥
કનકવિડૂરજવિદ્રુમમરકતમુક્તાસિતાચ્છરક્તાભાઃ ।
પદ્માસનસંસ્થાશ્ચ ક્રમાદુમાદ્યા ગુણાન્તિકાઃ પ્રોક્તાઃ ॥ ૨૫.૨૨॥
પુનરાશેશાસ્તદનુ ચ કુલિશાદ્યાદિક્રમેણ  સમ્પૂજ્યાઃ ।
પ્રાસાદવિધાનમિદં નિગદિતમિતિ સકલવર્ગસિદ્ધિકરમ્ ॥ ૨૫.૨૩॥
અમુના વિધિના મહેશપૂજાં દિનશો યઃ કુરુતે સમાહિતાત્મા ।
સ તુ સમ્યગવાપ્ય દૃષ્ટભોગાન્પરમન્તે પરિપૂર્ણમેતિ ધામ ॥ ૨૫.૨૪॥
વક્ષ્યામિ શૈવાગમસારમષ્ટત્રિંશત્કલાન્યાસવિધિં    યથાવત્ ।
સપઞ્ચભિબ્ર્રહ્મહરીશપૂર્વૈઃ સષ્ર્યાદિકૈઃ  સાઙ્ગવિશેષકૈશ્ચ  ॥ ૨૫.૨૫॥
ઈશોઽનુષ્ટુબ્ભૂરીશ્વરાઃ સ તત્પુરુષસંજ્ઞગાયત્ર્યાપઃ ।
પુનરગ્ન્યનુષ્ટુબાપો વામદેવઃ કતિભર્ગહરસ્ત્વનુષ્ટુબ્ભગયુક્ ॥ ૨૫.૨૬॥
ઇન્દ્રિયતારસમેતં સર્વજ્ઞાયેતિ હૃચ્છિરસ્ત્વમૃતે ।
તેજોમાલિનિપૂર્વં તૃપ્તાય બ્રહ્મશિરસ ઇતિ કથિતમ્ ॥ ૨૫.૨૭॥

જ્વલિતશિખિશિખેત્યનાદિબોધાય ચાન્વિતેતિ શિખા ।
વઙ્કિઆણે વઙ્કાધરાય સ્વાહાસ્વતન્ત્રાય વર્મ નેત્રં ચ ।

સૌ સૌ હૌ બિન્દુયુતં સમ્પ્રોક્ત્વા લુપ્તશક્તયે ચ તથા ॥ ૨૫.૨૮॥
સશ્રીપશુહુમ્ફડનન્તશક્તયે તથાસ્ત્રં સ્યાત્ ।
સમુનિચ્છન્દોદૈવતયુક્તં તદઙ્ગષટ્કમિતિ  કથિતમ્ ॥ ૨૫.૨૯॥
કરદેહમુખન્યાસં મન્ત્રૈઃ પૂર્વવદાચરેત્ ।
કલાઃ પ્રવિન્યસેદ્દેહે વક્ષ્યમાણક્રમેણ તુ ॥ ૨૫.૩૦॥
તાઃ સ્યુઃ પઞ્ચ ચતસ્રોઽષ્ટૌ ત્રયોદશ ચતુદ્ર્વયમ્ ।
અષ્ટત્રિંશત્કલાઃ   સમ્યઙ્ ન્યસ્તવ્યા મન્ત્રવિત્તમૈઃ ॥ ૨૫.૩૧॥
દિક્ષુ પ્રાગ્યામ્યવારીવસુપનિજભુવામૈન્દ્રવાર્રિકરાજ્ઞાં 

હૃદ્ગ્રીવાંસદ્વયીનાભ્યુદરચરમવક્ષઃસુ ગુહ્યાજ્ર્યોશ્ચ ।
સોર્વોર્જાન્વોઃ સજઙ્ઘાસ્ફિગુભયકટીપાશ્ર્વપદ્દોસ્તલેષુ

ઘ્રાણે કં બાહુયુગ્મેષ્વતિવિશદમતિર્વિન્યસેદઙ્ગુલીભિઃ    ॥ ૨૫.૩૨॥
વિન્યાસઃ પ્રતિમાકૃતૌ ચ નિતરાં સાન્નિધ્યકૃત્સ્યાદયં

દેહે ચાપિ શરીરિણાં નિગદિતઃ સામથ્ર્યકારીતિ ચ ।

આસ્તે યત્ર તથામુનૈવ દિનશો વિન્યસ્તદેહઃ પુમા-
ન્ક્ષેત્રં દેશમમું ચ યોજનમિતં શૈવાગમજ્ઞા વિદુઃ ॥ ૨૫.૩૩॥

ન્યસ્યૈવં પઞ્ચભિબ્ર્રહ્મભિરથ શિવમારાધયેદૃગ્ભિરાભિ-
ર્મધ્યપ્રાગ્યામ્યસૌમ્યાપરદિશિ પુનરઙ્ગૈરનન્તાદિભિશ્ચ  ।

અન્યો માદ્યૈર્દિશાપૈઃ   પુનરપિ કુલિશાદ્યૈર્યજેદેવમુક્તં
પાઞ્ચબ્રહ્મં વિધાનં સકલસુખયશોભુક્તિમુક્તિપ્રદં ચ ॥ ૨૫.૩૪॥

પઞ્ચાક્ષરવિહિતવિધિં  વક્ષ્યે જપતામભીષ્ટસિદ્ધિકરમ્ ।
સિદ્ધેન યેન દેહી પ્રેત્યેહ ચ વાઞ્છિતં ફલં લભતે ॥ ૨૫.૩૫॥
મેષો વિષો વિસર્ગી મૃત્યુઃ સાક્ષી સવાક્ષરઃ પવનઃ ।
તારાદ્ભવતિ યદસ્માત્તદાદિરભિધીયતે મનુપ્રવરઃ ॥ ૨૫.૩૬॥
અસ્યાક્ષરાણ્યમૂનિ ચ

પઞ્ચ સ્યુઃ પઞ્ચભૂતગાનિ તથા ।
જગદપિ ભૂતારબ્ધં

તેન હિ જગદાત્મતોદિતાસ્ય મનોઃ ॥ ૨૫.૩૭॥
પ્રોક્તમૃષ્યાદિકં પૂર્વમઙ્ગવર્ણૈસ્તુ  મન્ત્રકૈઃ ।
અઙ્ગુલીદેહવક્ત્રેષુ  મૂલમન્ત્રાક્ષરાદિકાન્ ॥ ૨૫.૩૮॥
ન્યસેત્તત્પુરષાઘોરસદ્યોવામેશસંજ્ઞકાન્ ।
સતર્જનીમધ્યમાન્ત્યાનામિકાઙ્ગુષ્ઠકેષુ  ચ ॥ ૨૫.૩૯॥
વક્ત્રહૃત્પાદગુહ્યાખ્યમૂર્ધસ્વપિ ચ નામભિઃ ।
પ્રાગ્યામ્યવારુણોદીચ્યવક્ત્રેષ્વપિ ચ મૂર્ધસુ ॥ ૨૫.૪૦॥
બિભ્રદ્દોર્ભિઃ   કુઠારં મૃગમભયવરૌ સુપ્રસન્નો મહેશઃ

સર્વાલઙ્કારદીપ્તઃ સરસિજનિલયો વ્યાઘ્રચર્માત્તવાસાઃ ।
ધ્યેયો મુક્તાપરાગામૃતરસકલિતાદ્રિપ્રભઃ પઞ્ચવક્ત્ર-

સ્ત્ર્યક્ષઃ કોટીરકોટીઘટિતતુહિનરોચિષ્કલોત્તુઙ્ગમૌલિઃ  ॥ ૨૫.૪૧॥
અક્ષરલક્ષચતુષ્કં જપ્યાત્તાવત્સહસ્રમપિ જુહુયાત્ ।
શુદ્ધૈસ્તિલૈર્ઘૃતૈર્વા દુગ્ધાન્નૈર્દુગ્ધભૂરુહેધ્મૈર્વા ॥ ૨૫.૪૨॥
તત્પુરુષાદ્યાઃ સર્વે પ્રધાનસમ્પ્રોક્તબાહુહેતિયુતાઃ ।
ઉલ્લાસિમુખચતુષ્કાસ્તેજોરૂપો વિલક્ષણસ્ત્વીશઃ ॥ ૨૫.૪૩॥

આવૃતિરાદ્યા મૂર્તિભિરઙ્ગૈરન્યા    પરાપ્યનન્તાદ્યૈઃ ।
અપરોમાદિભિરપરેન્દ્રાદ્યૈરપરા તદાયુધૈઃ પ્રોક્તા ॥ ૨૫.૪૪॥
કથયામિ મનોવિધાનમન્ય-

ન્મુનિપૂજ્યં પ્રવરં પિનાકપાણેઃ ।
સ્વતનૌ પરિકલ્પ્ય પીઠમઙ્ગા -

ન્યપિ વિન્યસ્ય તથૈવ મન્ત્રવર્ણાન્ ॥ ૨૫.૪૫॥
હૃન્મુખાંસોરુયુગ્મેષુ ષડ્વર્ણાન્ક્રમતો ન્યસેત્ ।
કર્ણમૂલે તથા નાભૌ પાશ્ર્વયુક્પૃષ્ઠહૃત્સુ ચ ॥ ૨૫.૪૬॥
મૂર્ધાસ્યનેત્રઘ્રાણેષુ દોઃપત્સન્ધ્યગ્રકેષુ ચ ।
સશિરોવક્ત્રહૃદયજઠરોરુપદેષ્વપિ ॥ ૨૫.૪૭॥
હૃદાનનપરશ્વેણાભીત્યાખ્યવરદેષુ ચ ।
મુખાંસહૃદયેષુ ત્રીન્પદાન્પાદોરુકુક્ષિષુ  ॥ ૨૫.૪૮॥
ઊધ્ર્વાધઃક્રમતો ન્યસ્યેદ્ગોલકાન્યાસમુત્તમમ્ ।
પુનસ્તત્પુરુષાઘોરસદ્યોવામેશસંજ્ઞકાન્ ॥ ૨૫.૪૯॥
લલાટદ્વ્યંસજઠરહૃદયેષુ ક્રમાન્ન્યસેત્ ।
પુનસ્તત્પ્રતિપત્ત્યર્થં જપેન્મન્ત્રમિમં સુધીઃ ॥ ૨૫.૫૦॥
નમોઽસ્તુ સ્થાણુભૂતાય જ્યોતિર્લિઙ્ગાવૃતાત્મને    ।
ચતુર્મૂર્તિવપુશ્છાયાભાસિતાઙ્ગાય    શમ્ભવે ॥ ૨૫.૫૧॥
કુર્યાદનેન મન્ત્રેણ નિજદેહે સમાહિતઃ ।
મન્ત્રી પુષ્પાઞ્જલિં  સમ્યક્ત્રિશઃ પઞ્ચશ એવ વા ॥ ૨૫.૫૨॥
પૂર્વોક્ત એવ પીઠે પ્રાગઙ્ગૈર્મૂર્તિશક્તિભિસ્તદનુ    ।
વૃષપાલચણ્ડદુર્ગાગુહનન્દિગણપસૈન્યપાઃ પૂજ્યાઃ ॥ ૨૫.૫૩॥
અન્યા ચ વાસવાદ્યૈઃ પુનરુપહારૈઃ ક્રમેણ ભક્તિમતા ।
અભ્ર્યિચતે હુતે ચ સ્તોતવ્યઃ સંસ્તવેન પુનરીશઃ ॥ ૨૫.૫૪॥
(શિવસ્તુતિઃ)
નમો વિરિઞ્ચવિષ્ણ્વીશભેદેન પરમાત્મને ।
સર્ગસંસ્થિતિસંહારવ્યાવૃત્તિવ્યક્તવૃત્તયે ॥ ૨૫.૫૫॥
નમશ્ચતુર્ધા પ્રોદ્ભૂતભૂતભૂતાત્મને ભુવઃ ।

ભૂરિભારાર્તિસંહત્ર્રે   ભૂતનાથાય શૂલિને ॥ ૨૫.૫૬॥
વિશ્વગ્રાસાય વિલસત્કાલકૂટવિષાશિને ।
તત્કલજ્રજ્ર્તિગ્રીવનીલકણ્ઠાય  તે નમઃ ॥ ૨૫.૫૭॥
નમો લલાટનયનપ્રોલ્લસત્કૃષ્ણવત્ર્મને ।
ધ્વસ્તસ્મરનિરસ્તાધિયોગિધ્યાતાય શમ્ભવે ॥ ૨૫.૫૮॥
નમો દેહાર્ધકાન્તાય દગ્ધદક્ષાધ્વરાય ચ ।
ચતુર્વર્ગેષ્વભીષ્ટાર્થદાયિને માયિનેઽણવે ॥ ૨૫.૫૯॥
સ્થૂલાય મૂલભૂતાય શૂલદારિતવિદ્વિષે ।
કાલહન્ત્રે નમશ્ચન્દ્રખણ્ડમણ્ડિતમૌલયે ॥ ૨૫.૬૦॥
વિવાસસે કપર્દાન્તભ્ર્રાન્તાહિસરિદિન્દવે ।
દેવદૈત્યાસુરેન્દ્રાણાં મૌલિઘૃષ્ટાઙ્ઘ્રયે  નમઃ ॥ ૨૫.૬૧॥
ભસ્માભ્યક્તાય ભક્તાનાં ભુક્તિમુક્તિપ્રદાયિને ।
વ્યક્તાવ્યક્તસ્વરૂપાય શઙ્કરાય નમો નમઃ ॥ ૨૫.૬૨॥
નમોઽન્ધકાન્તકરિપવે પુરદ્વિષે

નમોઽસ્તુ તે દ્વિરદવરાહભેદિને ।
વિષોલ્લસત્ફણિકુલબદ્ધમૂર્તયે

નમઃ સદા વૃષવરવાહનાય તે ॥ ૨૫.૬૩॥
વિયન્મરુદ્ધુતવહવાર્વસુન્ધરા-

મખેશરવ્યમૃતમયૂખમૂર્તયે ।
નમઃ સદા નરકભયાવભેદિને

ભવેહ નો ભવભયભઙ્ગકૃદ્વિભો   ॥ ૨૫.૬૪॥
(ઇતિ શિવસ્તુતિઃ)
સ્તુત્વેન્દુખણ્ડપરિમણ્ડિતમૌલિમેવ-

મુદ્વાસયેત્પુનરમું હૃદયામ્બુજે સ્વે ।
અભ્યચ્ર્ય દેવમભિસંયતચિત્તવૃત્તિ-

ર્ભૂત્વા શિવો જપતુ મન્ત્રમહેશમેનમ્ ॥ ૨૫.૬૫॥
સન્તપ્ર્ય વિપ્રાન્પુનરેવમેવ

સમ્પૂજયેદિન્દુકલાવતંસમ્ ।
જપેદ્યથાશક્તિ શિવસ્વરૂપી

ભૂત્વા તતોઽન્તે ચ શિવઃ સ ભૂયાત્ ॥ ૨૫.૬૬॥
અમુમેવ મનું લક્ષં મન્ત્રી હૃલ્લેખયાભિસંરુદ્ધમ્ ।
જપ્ત્વા નૃપતરુસમિધાં મધુરયુજા મનુસહસ્રકં જુહુયાત્ ॥ ૨૫.૬૭॥
વન્દે હરં વરદશૂલકપાલહસ્તં

સાભીતિમદ્રિસુતયોજ્જ્વલદેહકાન્તિમ્ ।
વામોરુપીઠગતયા નિજવામહસ્ત-

ન્યસ્તારુણોત્પલરુચા પરિરબ્ધદેહમ્ ॥ ૨૫.૬૮॥
આવૃતિરઙ્ગૈરાદ્યા  હૃલ્લેખાદ્યાભિરનુ વૃષાદ્યૈશ્ચ ।
માત્રાશેશૈરુક્તં પઞ્ચાવરણં વિધાનમીશસ્ય ॥ ૨૫.૬૯॥
આપ્યાયિની શશિયુતાપ્યરુણાગ્નિમાયા

બિન્દ્વન્તિકા ચલકુલીભુવનેન્દુયુક્તા ।
દીર્ઘાકલાયુતશિવશ્ચ શિવાયવર્ણા-

સ્યાચ્છૂલિનો  મનુરયં વસુવર્ણયોગી ॥ ૨૫.૭૦॥
વામાજ્ર્ન્યસ્તવામેતરકરકમલાયાસ્તથા વામબાહુ -

વ્યસ્તારક્તોત્પલાયાઃ સ્તનવિધૃતિલસદ્વામબાહુઃ  પ્રિયાયાઃ ।
સર્વાકલ્પાભિરામો ધૃતપરશુમૃગેષ્ટઃ કરૈઃ કાઞ્ચનાભો

ધ્યેયઃ પદ્માસનસ્થઃ સ્મરલલિતતનુઃ સમ્પદે પાર્વતીશઃ ॥ ૨૫.૭૧॥
પઞ્ચાર્ણોક્તાઙ્ગાદ્યઃ  પઞ્ચબ્રહ્મપ્રદિષ્ટપૂજશ્ચ ।
વસુમિતલક્ષજપોઽયં મન્ત્રસ્તાવત્સહસ્રહોમશ્ચ ॥ ૨૫.૭૨॥
ઇતિ જપહુતપૂજાધ્યાનકૈરીશયાજી

પ્રિયતરચરિતઃ સ્યાત્સર્વતો દેહભાજામ્ ।
ધનવિભવયશઃશ્રીસમ્પદા દીર્ઘજીવી

તનુવિપદિ ચ શૈવં તત્પરં ધામ ભૂયાત્ ॥ ૨૫.૭૩॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે પઞ્ચવિંશઃ   પટલઃ ॥

॥ ષડ્વિંશઃ   પટલઃ ॥

અથ પ્રવક્ષ્યતે મન્ત્રો દક્ષિણામૂર્તિસંજ્ઞકઃ   ।
જપતામિષ્ટસંસિદ્ધિવિધાનસુરપાદપઃ ॥ ૨૬.૧॥
અત્રિઃ ક્ષિણા કાલકર્ણકામિકાયુગ્ર્યેક્ષરાઃ ।
તુધ્યામધ્યગતાઃ સ્યુભ્ર્યં વટમૂલનિવાસિને ॥ ૨૬.૨॥
નૈધાતૃનિરતાઙ્ગાય  નમો રુદ્રાય શમ્ભવે ।
તારશક્તિનિરુદ્ધોઽયં મન્ત્રઃ ષટ્ત્રિંશદક્ષરઃ    ॥ ૨૬.૩॥
શુકઃ પ્રોક્તો મુનિશ્છન્દોઽનુષ્ટુપ્ચ  સમુદાહૃતમ્ ।
દક્ષિણામૂર્તિરુદ્રોઽસ્ય   દેવતા સમુદીરિતા ॥ ૨૬.૪॥
તારશક્ત્યાદિકૈર્હાઙાદ્યન્તૈર્મન્ત્રાક્ષરૈઃ ક્રમાત્ ।
ઋત્વક્ષિવસુવસ્વગ્નિગુણવર્ણૈર્વિભાગશઃ   ॥ ૨૬.૫॥
મન્ત્રી કુર્યાત્ષડઙ્ગાનિ  જાતિયુઞ્જિ સમાહિતઃ ।
કાલિકશ્રુતિદૃગ્ગણ્ડદ્વયનાસાસ્યકે દશ ॥ ૨૬.૬॥

દોઃ સન્ધિકણ્ઠસ્તનહૃન્નાભિકટ્યન્ધુષુ ક્રમાત્ ।
પત્સન્ધિષુ પુનદ્ર્વાભ્યાં મન્ત્રવિદ્વ્યાપકં ન્યસેત્ ।

એવં ન્યસ્તશરીરોઽથ ચિન્તયેન્મન્ત્રદેવતામ્ ॥ ૨૬.૭॥
મુદ્રાં ભદ્રાર્થદાત્રીં  સપરશુહરિણાં બાહુભિર્બાહુમેકં

જાન્વાસક્તં દધાનો ભુજગવરસમાબદ્ધકક્ષ્યો વટાધઃ ।
આસીનશ્ચન્દ્રખણ્ડપ્રતિઘટિતજટઃ ક્ષીરગૌરસ્ત્રિણેત્રો

દદ્યાદાદ્યૈઃ શુકાદ્યૈર્મુનિભિરભિનુતો ભાવશુદ્ધિં  ભવો વઃ ॥ ૨૬.૮॥
પ્રાક્પ્રોક્તવિધાનેન ચ સમ્યક્સમ્પૂજ્ય સાધુ કલશાદ્યૈઃ ।
કૃતસન્દીક્ષો મન્ત્રી જપ્યાદેનં મનું સમાહિતધીઃ ॥ ૨૬.૯॥

દ્વાત્રિંશદયુતમાનં   જપ્યાચ્ચ જુહોતુ તદ્દશાંશમિતૈઃ ।
દુગ્ધાપ્લુતૈસ્તિલૈર્વા સાજ્યેન પયોન્ધસા દ્વયેનાપિ ॥ ૨૬.૧૦॥
જપ્ત્વૈવં મન્ત્રમેનં દિનમનુ ગિરિશં પૂજયિત્વા ચ હુત્વા

નત્વા સ્તુત્વા મનોવાક્તનુભિરવહિતઃ પ્રાપ્ય કામાનશેષાન્ ।
વ્યાખ્યાતા ચાગમાનાં ભુવિ કવિષુ વરઃ સાધુ વેદાન્તવેદી

વાદીટ્ સોઽદ્વૈતવિદ્યાવિમલતરમતિર્યાતિ શૈવં પદં તત્ ॥ ૨૬.૧૧॥
જીવશિખિકર્ણરેફાન્પ્રતિવીપ્સ્ય પ્રાદિકાંશ્ચ પુનરપિ તાન્ ।
મેધાપ્યાયિનિયાન્તાંસ્તાનેવ તરાન્તિકાન્સતનુરૂપાન્ ॥ ૨૬.૧૨॥
આભાષ્ય ચટપ્રચટૌ સકહવમૌ બન્ધઘાતયૌ વીપ્સ્ય ।
પ્રોક્ત્વા વર્માસ્ત્રાવધિ સમુદ્ધરેચ્છક્તિપૂર્વકં મન્ત્રમ્ ॥ ૨૬.૧૩॥
ઋષિરસ્યાઘોરાખ્યઃ સમ્પ્રોક્તસ્ત્રિષ્ટુબુચ્યતે ચ્છન્દઃ ।
રુદ્રોઽપ્યઘોરપૂર્વઃ સમીરિતો દેવતા તથાસ્ય મનોઃ ॥ ૨૬.૧૪॥
હૃત્પઞ્ચભિસ્તદર્ણૈઃ શિરો હિ ષડ્ભિઃ શિખા તથા દશભિઃ ।
તાવદ્ભિરેવ કવચં દૃગષ્ટભિદ્ર્વાદશભિરપિ ચાસ્ત્રમ્ ॥ ૨૬.૧૫॥
કદૃગાસ્યકણ્ઠહૃન્નાભ્યન્ધૂરુષુ જાનુજઙ્ઘયોઃ  પદયોઃ ।
એકાદશધા ભિન્નૈર્મન્ત્રાર્ણૈન્ર્યસતુ વિગ્રહે મન્ત્રી ॥ ૨૬.૧૬॥
પઞ્ચભિરથો સષડ્ભિદ્ર્વાભ્યામપ્યષ્ટભિશ્ચતુર્ભિશ્ચ   ।
ષડ્ભિશ્ચતુસ્ત્રયેણ ચ ષડ્ભિદ્યદ્ર્વાભ્યાં ચ ભેદિતૈઃ ક્રમશઃ ॥ ૨૬.૧૭॥
કાલાભ્રાભઃ કરાગ્રૈઃ પરશુડમરુકૌ ખડ્ગખેટૌ ચ બાણે-

ષ્વાસૌ શૂલં કપાલં દધદતિભયદો ભીષણાસ્યસ્ત્રિણેત્રઃ ।
રક્તાકારામ્બરો હિ પ્રવરઘટિતગાત્રોઽરિનાગગ્રહાદી-

ન્ખાદન્નિષ્ટાર્થદાયી ભવદનભિમતચ્છિત્તયે સ્યાદઘોરઃ ॥ ૨૬.૧૮॥
સ્વચ્છો મુમુક્ષોસ્તુ ભવેદઘોરઃ

કામ્યક્રિયાયામપિ રક્તવર્ણઃ ।
કૃષ્ણોઽભિચારે ગ્રહવૈકૃતે ચ

પ્રોક્તો જપઃ સ્યાદપિ લક્ષમાનમ્ ॥ ૨૬.૧૯॥
ઘૃતાવસિક્તૈસ્તિલતણ્ડુલૈશ્ચ જયાવસાને જુહુયાદ્દશાંશમ્ ।
ઘૃતપ્લુતૈર્વાથ હવિર્ભિરેવં   તાવત્પ્રજુહ્વન્સમુપૈતિ  કામાન્ ॥ ૨૬.૨૦॥

હૃલ્લેખાસ્થિતસાધ્યાક્ષરવિલસત્ર્કિણકં કલાવીતમ્ ।
વર્ગાષ્ટકાત્તકેસરમન્ત્યે સહળક્ષયાક્ષરોલ્લસિતમ્ ॥ ૨૬.૨૧॥
મન્ત્રાક્ષરત્રયોદ્યદ્દલમધ્યદલાગ્રકં ચ તદ્બાહ્યે ।
વહ્નિપુટાશ્રિસામાશ્રિતકવચાસ્ત્રં પ્રતિવિલિખ્ય યન્ત્રમિદમ્ ॥ ૨૬.૨૨॥
કૃત્વા  સમાપ્ય મણ્ડલમત્ર વિનિક્ષિપ્ય પૂરયેત્કલશમ્ ।
પીઠે પિનાકપાણેર્ગવ્યૈર્વા ક્વાથકૢપ્તતોયૈર્વા ॥ ૨૬.૨૩॥
અઙ્ગાવૃતેરનુ  ચ હેતિભિરીરિતાભિઃ

પશ્ચાચ્ચ માતૃભિરથાપિ દિશાધિનાથૈઃ ।
સમ્પૂજયીત વિધિનેતિ ષડક્ષરોક્ત-

માર્ગેણ વા મનુપરિસ્ફુરણાય મન્ત્રી ॥ ૨૬.૨૪॥
આજ્યાપામાર્ગસમિત્તિલસર્ષપપાયસાજ્યકૈશ્ચ પૃથક્ ।
રાત્રૌ સહસ્રહોમાદ્ભૂતદ્રોહાદિશાન્તિરુદ્દિષ્ટા।૨૫॥
સિતકિંશુકનિર્ગુણ્ડીકનકાપામાર્ગજન્મનાં   સમિધામ્ ।
પૃથગપિ સહસ્રહોમાન્નિગ્રહમોક્ષોઽચિરાદ્ગ્રહાણાં સ્યાત્ ॥ ૨૬.૨૬॥
ગવ્યાક્તૈર્જુહુયાત્પૃથગ્દશશતં   મન્ત્રી મયૂરેધ્મકૈ-

ર્ભૂયસ્તૈશ્ચતુરઙ્ગુલૈશ્ચ  શિવપઞ્ચમ્યાં નિશાયાં હુનેત્  ।
ર્સિપર્માર્ગસપઞ્ચગવ્યચરુર્સિપઃ   સસમ્પાતકં

હુત્વા  તત્પ્રતિભોજયેત્પ્રતિશમં યાન્ત્યેવ સર્વે ગ્રહાઃ ॥ ૨૬.૨૭॥
ષટ્કોણે ર્કિણકાયાં   સ્ફુરયુગલવૃતાં સાધ્યગર્ભાં ચ શક્તિં

કોણાગ્રે પ્રસ્ફુરદ્વન્દ્વકમથ વિલિખેન્મન્ત્રવર્ણાન્દલેષુ ।
ષડ્વેદદ્વન્દ્વષડ્વેદકચતુર્યુગપટ્સઙ્ખ્યકાન્બાહ્યષટ્કે

વર્માસ્ત્રાર્ણાં તદેતદ્ગ્રહગદભયહૃદ્યન્ત્રમાઘોરમાહુઃ  ॥ ૨૬.૨૮॥
ન ચ રિપવો ન ચ રોગા ન ગ્રહપીડા ન શસ્ત્રબાધા ચ ।
ન ક્ષ્વેલરુજા મત્ર્યાન્સ્પૃશન્ત્યઘોરાસ્ત્રમન્ત્રજાપપરાન્ ॥ ૨૬.૨૯॥
તસ્માદઘોરાસ્ત્રમનું પ્રજપ્યાત્સમર્ચયેત્તદ્વિહિતં યથાવત્ ।
હુનેચ્ચ તેનૈવ સમસ્તવાઞ્છાસંસિદ્ધયે ચાથ વિમુક્તયે ચ ॥ ૨૬.૩૦॥
ખસપ્તમઃ કર્ણયુતોઽર્ધચન્દ્રવા-

લ્ઁલપઞ્ચમો દ્વીન્દુયુતો ધ્રુવાદિકઃ ।
મનુઃ સ્વયં મૃત્યુજયાત્મકઃ સ્ફુટં

સમીરિતઃ સાધકરક્ષણક્ષમઃ ॥ ૨૬.૩૧॥
ઋષિરસ્ય કહોલાખ્યશ્છન્દો દેવ્યાદિકા ચ ગાયત્રી ।
સ્યાદ્દેવતા ચ મૃત્યુઞ્જયરુદ્રોઽઙ્ગાન્યથાચરેદ્ભૃગુણા  ॥ ૨૬.૩૨॥
સ્ફુટિતનલિનસંસ્થં મૌલિબદ્ધેન્દુરેખા-

ગલદમૃતજલાદ્ર્રં ચન્દ્રવહ્ન્યર્કનેત્રમ્  ।
સ્વકરકલિતમુદ્રાપાશવેદાક્ષમાલં

સ્ફટિકરજતમુક્તાગૌરમીશં નમામિ ॥ ૨૬.૩૩॥
જપ્તવ્યોઽયં મન્ત્રવર્યસ્ત્રિલક્ષં દીક્ષાપૂર્વં હોમકૃત્સ્યાદ્દશાંશૈઃ  ।
દુગ્ધાજ્યાક્તૈઃ શુદ્ધખણ્ડૈર્ગલૂચ્યા ગુર્વાદેશાત્સાધકો હવ્યવાહે ॥ ૨૬.૩૪॥
અર્ચા કાર્યા નિત્યશઃ શૈવપીઠે

સ્યાદપ્યઙ્ગૈર્લોકપાલૈસ્તદસ્ત્રૈઃ  ।
સમ્યક્પૂજાવસ્તુભિર્મન્ત્રજાપૈઃ

પ્રોક્તં હ્યેતન્મૃત્યુભેત્તુર્વિધાનમ્   ॥ ૨૬.૩૫॥
ઇતિ જપહુતાર્ચનાદ્યૈઃ સિદ્ધો મન્ત્રોક્તમૂર્તિવિહિતમનુઃ   ।
સમ્ભાવયેન્નિજાન્તર્યોગં કૃત્યાપમૃત્યુનાશકરમ્ ॥ ૨૬.૩૬॥
તારનાલમથ મધ્યપત્રકં હાદ્યર્કિણકયુતં   ક્રમોત્ક્રમાત્ ।
ચિન્તયેન્નિયતમન્તરા શિવં નીરુજે ચ નિયતાયુષેઽબ્જયોઃ ॥ ૨૬.૩૭॥
ઊધ્ર્વાધઃપ્રોતપદ્મદ્વયદલનિચિતૈરક્ષરાદ્યૈર્ધ્રવાદ્યૈ-

રાદ્યન્તૈર્મન્દમન્દપ્રતિગલિતસુધાપૂરસંસિચ્યમાનમ્ ।
ઈશાનં સૂક્ષ્મરૂપં વિમલતરસુષુમ્નાન્તરા સન્નિષણ્ણં

ધ્યાયન્નાપ્નોતિ રોગૈર્નિયતપરિહૃતઃ   સઞ્જપાદ્દીર્ઘમાયુઃ ॥ ૨૬.૩૮॥
આદૌ તારં વિલિખતુ સસાધ્યાહ્વયં ર્કિણકાયાં 

દિક્પત્રેષ્વપ્યપરમપરં ચાપિ તત્કોણકેષુ ।
ભૂયો ભૂમેઃ પુરમનુ મૃગાજ્ર્ં તદશ્રેષુ ટાન્તં

જપ્ત્વા બન્ધં ગ્રહગદવિષધ્વંસિ યન્ત્રં તદેતત્ ॥ ૨૬.૩૯॥
ઇતિ કૃતયન્ત્રવિભૂષિતમણ્ડલમધ્યે નિધાય કલશમપિ ।
આપૂર્ય ચાભિષિઞ્ચેચ્છ્રીવશ્યકરં  ગ્રહાભિચારહરમ્ ॥ ૨૬.૪૦॥
તતશ્છિન્નોદ્ભવાનાં તુ સમિદ્ભિશ્ચતુરઙ્ગુલૈઃ  ।
દુગ્ધસિક્તૈઃ સમિદ્ધેઽગ્નૌ ષટ્સહસ્રદ્વયં હુનેત્ ॥ ૨૬.૪૧॥

યસ્તુ વહ્નૌ જુહોત્યેવં યાવત્સઙ્ખ્યેન સાધકઃ ।
તાવત્સઙ્ખ્યૈઃ સુધાકુમ્ભૈરગ્નિઃ પ્રીણાતિ શઙ્કરમ્ ॥ ૨૬.૪૨॥
આપ્યાયિતોઽગ્નિના શર્વઃ સાધકસ્યેપ્સિતાન્વરાન્ ।
પ્રદદ્યાદાયુરાદ્યાંશ્ચ દુરન્તાન્પ્રલયાન્તિકાન્ ॥ ૨૬.૪૩॥
મન્ત્રાન્તે સાધ્યાખ્યાં પાલયયુગલં પ્રતીપમપિ મન્ત્રમ્ ।
પ્રોક્ત્વા સમાપયેન્મનુમયમપિ મૃત્યુઞ્જયાહ્વયો મન્ત્રઃ ॥ ૨૬.૪૪॥
અથ વામલકમલપુટાન્તરિતં શિશુવેષભૂષણં રુદ્રમ્ ।
ધ્યાત્વા જપેદ્યથાવદ્ધુતકૢપ્ત્યા મૃત્યુનાશનં દૃષ્ટમ્ ॥ ૨૬.૪૫॥
ચતુરઙ્ગુલપરિમાણૈરમૃતાખણ્ડૈરથાર્કસાહસ્રમ્  ।
જુહુયાચ્ચ દુગ્ધસિક્તૈરારોગ્યાયાયુષે ચ લક્ષ્મ્યૈ ચ ॥ ૨૬.૪૬॥
અમૃતાવટતિલદૂર્વાઃ પયો ઘૃતં પાયસં ક્રમેણેતિ ।
સપ્તદ્રવ્યાણ્યુક્તાન્યેતૈર્જુહુયાત્પૃથક્સહસ્રતયમ્   ॥ ૨૬.૪૭॥
તીવેર જ્વરે ઘોરતરેઽભિચારે

સોન્માદકે દાહગદે ચ મોહે ।
તનોતિ શાન્તિં  નચિરેણ હોમઃ

સઞ્જીવનં ચાબ્દશતપ્રમાણમ્ ॥ ૨૬.૪૮॥
સમ્ભોજયેદ્ધોમદિને ચ વિપ્રા-

ન્સપ્તાધિકાન્સ્વાદુભિરન્નજાતૈઃ ।
સતર્ણકા ગાશ્ચ હુતાવસાને

દદ્યાદ્વિજેભ્યો હુતકર્મકૃભ્દ્યઃ ॥ ૨૬.૪૯॥
નિજજન્મદિને શતં શતં યો

જુહુયાદ્દ્રવ્યવરૈઃ  સસપ્તસઙ્ખ્યૈઃ ।
મધુરૈરપિ ભોજયેચ્ચ વિપ્રા-

નભિવાઞ્છન્નિયમેન દીર્ઘમાયુઃ ॥ ૨૬.૫૦॥
અથ વા સપ્તભિરૈતૈદ્ર્રવ્યૈરેકેન વા સહસ્રતયમ્ ।
જન્મક્ર્ષે હોમમાત્રાન્નિરુપદ્રવમુત્તમં વ્રજેદાયુઃ ॥ ૨૬.૫૧॥
દૂર્વાત્રિતયૈર્જુહુયાન્મન્ત્રવિદેકાદશાહુતીર્દિનશઃ     ।
જિત્વાપમૃત્યુરોગાન્પ્રયાત્યસાવાયુષશ્ચ દૈઘ્ર્યમપિ ॥ ૨૬.૫૨॥

જન્મક્ર્ષાણાં ત્રિતયે ચ્છિન્નાકાષ્મર્યવકુલકૈરિધ્મૈઃ ।
ક્રમશો હુનેત્સહસ્રં  નશ્યન્ત્યપમૃત્યુરોગદુરિતાનિ ॥ ૨૬.૫૩॥
સિતસિદ્ધાર્થસહસ્રાહુત્યા નશ્યન્ત્યુપદ્રવા જ્વરજાઃ ।
તદ્વદપામાર્ગહુતા મૃત્યુઞ્જયમપ્યરોગતાં લભતે ॥ ૨૬.૫૪॥
પ્રોક્તૈધ્ર્યાનજપાર્ચનાહુતવિધાનાદ્યૈશ્ચ મૃત્યુઞ્જયં

યો મન્ત્રી પ્રભજન્મનું પ્રતિદિનં પ્રાતઃ પ્રસન્નાશયઃ ।
તસ્યેષ્ટાનિ ભવન્તિ સંસૃતિરપિ સ્ફીતા ચ પુત્રાદયઃ

સમ્પન્નઃ સુસુખી ચ જીવતિ ચિરં દેહાપદિ સ્યાચ્છિવઃ ॥ ૨૬.૫૫॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ષડ્વિંશઃ   પટલઃ ॥

॥ સપ્તવિંશઃ   પટલઃ ॥

અથ સજપહુતાદ્યો વક્ષ્યતે સાધુચિન્તા-
મણિરભિમતકામપ્રાપ્તિકલ્પદ્રુમોઽયમ્ ।

અનલકષમરેફપ્રાણસદ્યાન્તવામ-
શ્રુતિહિમધરખડ્ગૈર્મણ્ડિતો મન્ત્રરાજઃ ॥ ૨૭.૧॥

ઋષિરપિ કાશ્યપ ઉક્તશ્છન્દોઽનુષ્ટુપ્ચ  દેવતોમેશઃ ।
યાન્તૈઃ ષડ્ભિર્વર્ણૈરઙ્ગં  વા દેવતાર્ધનારીશઃ ॥ ૨૭.૨॥
અહિશશધરગઙ્ગાબદ્ધતુઙ્ગાપ્તમૌલિ  -

સ્ત્રિદશગણનતાઙ્ઘ્રિસ્ત્રીક્ષણઃ  સ્ત્રીવિલાસી ।
ભુજગપરશુશૂલાન્ખડ્ગવહ્ની કપાલં

શરમપિ ધનુરીશો બિભ્રદવ્યાચ્ચિરં વઃ ॥ ૨૭.૩॥
હાવભાવલલિતાર્ધનારિકં ભીષણાર્ધમપિ વા મહેશ્વરમ્ ।
પાશસોત્પલકપાલશૂલિનં ચિન્તયેજ્જપવિધૌ વિભૂતયે ॥ ૨૭.૪॥
અથ વા ષોડશશૂલવ્યગ્રભુજા ત્રિણયનાભિનદ્ધાઙ્ગી  ।
અરુણાંશુકાનુલેપનવર્ણાભરણા ચ ભગવતી ધ્યેયા ॥ ૨૭.૫॥
વિહિતાર્ચનાવિધિરથાનુદિનં પ્રજપેદ્દશાયુતમિતં મતિમાન્ ।
અયુતં હુનેત્ત્રિમધુરાદ્ર્રતરૈસ્તિલતણ્ડુલૈસ્તદવસાનવિધૌ  ॥ ૨૭.૬॥
શૈવોક્તપીઠેઽઙ્ગપદૈર્યથાવદ્  વૃક્ષેચદુર્ગુર્નગશૈર્મુખાદ્યૈઃ ।
સમાતૃભિર્દિક્પતિભિર્મહેશં   પઞ્ચોપહારૈર્વિધિનાર્ચયીત   ॥ ૨૭.૭॥
આરભ્યાદિજ્વલનં દિક્સંસ્થૈરષ્ટભિર્મનોરર્ણૈઃ ।
આરાધયેચ્ચ માતૃભિરિતિ સમ્પ્રોક્તઃ પ્રયોગવિધિરપરઃ ॥ ૨૭.૮॥
કાત્પૂર્વં હસલિપિસંયુતં જપાદૌ

જપ્તૃણાં પ્રવરમિતીહ કેચિદાહુઃ  ।

પ્રાસાદાદ્યયુતજપેન મઙ્ક્ષુ કુર્યા-
દાવેશાદિકમપિ નીરુજાં ચ મન્ત્રી ॥ ૨૭.૯॥

શિરસોઽવતરન્નિશેશબિમ્બ-
સ્થિતમજ્ભિર્વૃતમાગલત્સુધાદ્ર્રમ્ ।

અપમૃત્યુહરં વિષજ્વરાપ-
સ્મૃતિવિભ્રાન્તિશિરોરુજાપહં ચ ॥ ૨૭.૧૦॥

નિજવર્ણવિકીર્ણકોણવૈશ્વાનરગેહદ્વિતયાવૃતત્રિકોણે ।
વિગતસ્વરવીતમુત્તમાઙ્ગે  સ્મૃતમેતત્ક્ષપયેત્ક્ષણાદ્ગ્રહાર્તિમ્   ॥ ૨૭.૧૧॥
વહેર્બિમ્બે   વહ્નિવત્પ્રજ્વલન્તં

ન્યસ્ત્વા બીજં મસ્તકે ગ્રસ્તજન્તોઃ ।
ધ્યાત્વાવેશં કારયેદ્બન્ધુજીવં

તજ્જપ્તં વા સમ્યગાઘ્રાણનેન ॥ ૨૭.૧૨॥
શુક્લાદિઃ શુક્લભાઃ પૌષ્ટિકશમનવિધૌ કૃષ્ટિવશ્યેષુ  રક્તો

રક્તાદિઃ ક્ષોભસંસ્તોભનવિધિષુ હકારાદિકો હેમવર્ણઃ ।
ધૂમ્રોઽઙ્ગામર્દનોચ્ચાટનવિધિષુ  સમીરાદિકોઽદાદિરુક્તઃ

પીતાભઃ સ્તમ્ભનાદૌ મનુરતિવિમલો ભુક્તિભાજામદાદિઃ ॥ ૨૭.૧૩॥
કૃષ્ણાભઃ પ્રાણગેહસ્થિતમથ નયને ધ્યાતમાન્ધ્યં વિધત્તે

બાધિર્યં કર્ણરન્ધ્રેર્ઽઇદતમપિ વદને કુક્ષિગં  શૂલમાશુ ।
મર્મસ્થાને સમીરં સપદિ શિરસિ વા દુઃસહં શીર્ષરોગં

વાગ્રોધં કણ્ઠનાલેઽવનિવૃતમથ તન્મણ્ડલે પીતમેતત્ ॥ ૨૭.૧૪॥
પ્રાલેયત્વિષિ ચ સ્વરાવૃતમિદં નેત્રે સ્મૃતં તદ્રુજં

યોનૌ વામદૃશોઽસ્રવિસ્રુતિમથો કુક્ષૌ ચ શૂલં જપેત્ ।
વિસ્ફોટે સવિષે જ્વરે તૃષિ તથા રક્તામયે બિભ્રમે

દાહે શીર્ષગદે સ્મરેદ્વિધિમિમં સન્તૃપ્તયે મન્ત્રવિત્ ॥ ૨૭.૧૫॥
સાધ્યાયા હૃદયકુશેશયોદરસ્થં

પ્રાણાખ્યં દૃઢમવબધ્ય બીજવર્ણૈઃ ।
તેજસ્તચ્છિરસિ વિધું વિધાય વાતે

નાકર્ષેદપિ નિજવાઞ્છયૈવ મન્ત્રી ॥ ૨૭.૧૬॥
પારિભદ્રસુમનોદલભદ્રં વહ્નિબિમ્બગતમક્ષરમેતત્ ।

સંસ્મરેચ્છિરસિ યસ્ય સ વશ્યો જાયતે ન ખલુ તત્ર વિચારઃ ॥ ૨૭.૧૭॥
નિજનામગર્ભમથ બીજમિદં

પ્રવિચિન્ત્ય યોનિસુષિરે સુદૃશઃ ।
વશયેત્ક્ષણાચ્છિતતયા મનસઃ

સ્રવયેચ્ચ શુક્લમથ વા રુધિરમ્ ॥ ૨૭.૧૮॥
નિજશિવશિરઃશ્રિતં તદ્બિમ્બં સ્મૃત્વા પ્રવેશયેદ્યોનૌ ।
યસ્યાસ્તત્સમ્પર્કાત્તાં ચ ક્ષરયેત્ક્ષણેન વશયેચ્ચ ॥ ૨૭.૧૯॥
પરરેફગર્ભધૃતસાધ્યપદં ત્રિકગં હુતાશયુતષટ્કવૃતમ્ ।
વિગતસ્વરાવૃતમગારભુવિ સ્થિતમેતદાશુ વશયેદ્રમણાન્ ॥ ૨૭.૨૦॥
મધુરત્રયસંયુતેન શાલી-

રજસા પુત્તલિકાં વિધાય તેન ।
મનુના જુહુયાત્તયા વિભજ્ય

ત્રિદિનં યસ્ય કૃતે વશો ભવેત્સઃ ॥ ૨૭.૨૧॥
વિષપાવકોદ્યદભિધાનગદં ઠગતં કુકોણયુતલાઙ્ગલિકમ્  ।
અહિપત્રકૢપ્તપરિજપ્તમિદં શિરસો રુજં પ્રશમયેદદનાત્ ॥ ૨૭.૨૨॥
કણ્ઠે કેનાવનદ્ધાર્પિતદહનયુજા   મજ્જયા મેન વામં

દક્ષં સંવેષ્ટ્ય વક્ષોરુહમનલસમીરૌભિરંસદ્વયં ચ ।
વક્ત્રે નાભૌ ચ દીર્ઘં સુમતિરથ વિનિક્ષિપ્ય બિન્દું નિશેશં

વક્ષસ્યાધાય બદ્ધ્વા ચિરમિવ વિહરેત્કન્દુકૈરાત્મસાધ્યૈઃ ॥ ૨૭.૨૩॥
કૃત્વા  વહ્નેઃ  પરમનુ મનું બન્ધુજીવેન તસ્મિ-

ન્નાધાયાગ્નિં  વિધિવદભિસમ્પૂજ્ય ચાજ્યૈઃ શતાખ્યમ્ ।
ત્રૈલોહાખ્યે પ્રતિવિહિતસમ્પાતમષ્ટોત્તરં ત-

દ્ધુત્વા જપ્તં દુરિતવિષવેતાલભૂતાદિહારિ ॥ ૨૭.૨૪॥
સાધ્યાખ્યાગર્ભમેનં લિખ દહનપુરે ર્કિણકાયાં   ષડશ્રં

બાહ્યેઽશ્રિષ્વઙ્ગમન્ત્રાન્દલમનુ  પરિતો બીજવર્ણાન્વિભજ્ય ।
ભૂયોઽચઃ કાદિયાદીસ્ત્રિષુ વૃતિષુ કુગેહાશ્રકે નારસિંહં 

તસ્મિન્કાર્યો યથાવત્કલશવિધિરયં સર્વરક્ષાકરઃ સ્યાત્ ॥ ૨૭.૨૫॥
ટાન્તે લિખ્યાત્કલાભિર્વૃતમનુમનલાવાસયુગ્મેન વહ્નિ-

દ્યોતત્કોણેન બાહ્યે તદનુ સવિતૃબિમ્બેન કાદ્યાર્ણભાજા ।

તદ્બાહ્યે ક્ષ્માપુરાભ્યાં લિખિતનૃહરિયુક્તાશ્રકાભ્યાં તદેત-
દ્યન્ત્રં રક્ષાકરં સ્યાદ્ ગ્રહગદવિષમક્ષ્વેલજૂત્ર્યાદિરોગે  ॥ ૨૭.૨૬॥

બિમ્બદ્વન્દ્વે કૃશાનોર્વિલિખતુ   મણિમેનં સસાધ્યં તદશ્રિ-
ષ્વગ્ન્યાદીન્વ્યઞ્જનાર્ણાન્સ્વરયુગલમથો સન્ધિષટ્કે યથાવત્ ।

તારાવીતં ચ બાહ્યે કુગૃહપરિવૃતં ગોમયાબ્રોચનાભ્યાં
લાક્ષાબદ્ધં નિબધ્યાજ્જપમહિતમિદં સાધુ સાધ્યોત્તમાઙ્ગે  ॥ ૨૭.૨૭॥

લક્ષ્મ્યાયુઃપુષ્ટિકરં પરં ચ સૌભાગ્યવશ્યકૃત્સતતમ્ ।
ચોરવ્યાલમહોરગભૂતાપસ્મારહારિ યન્ત્રમિદમ્ ॥ ૨૭.૨૮॥
સાધ્યાખ્યાકર્મયુક્તં દહનપુરયુગે મન્ત્રમેનં તદશ્રિ-

ષ્વગ્નિજ્વાલાશ્ચ બાહ્યે વિષતરુવિટપે સાગ્રશાખે લિખિત્વા ।
જપ્ત્વાષ્ટોધ્ર્વં સહસ્રં નૃહરિકૃતધિયા સ્વાપયેત્તત્ર શત્રુ-

વ્યાઘ્રાદિક્રોડચોરાદિભિરપિ ચ પિશાચાદયો ન વ્રજન્તિ ॥ ૨૭.૨૯॥
સસિદ્ધસુરપૂજિતઃ સકલવર્ગસંસાધકો

ગ્રહજ્વરરુજાપહો વિષવિસર્પદોષાપહઃ ।
કિમત્ર બહુર્નિથનામભિમતાર્થચિન્તામણિઃ  

સમુક્ત ઇહ સઙ્ગ્રહાન્મનુવરસ્તુ  ચિન્તામણિઃ ॥ ૨૭.૩૦॥
ષષ્ઠસ્વરો હુતવહસ્તયયોસ્તુરીયા-

વાદ્યસ્વરો મનુરયં કથિતઃ ફડન્તઃ ।
અસ્ય ત્રિકો નિગદિતો મનુરપ્યનુષ્ટુ

પ્છન્દશ્ચ ચણ્ડસહિતો મનુદેવતેશઃ ॥ ૨૭.૩૧॥
સપ્તજ્વલજ્વાલિનિભિસ્તટેન ચ હતેન ચ ।
સર્વજ્વાલિનિસંયુક્તૈઃ ફડન્તૈરઙ્ગમાચરેત્  ॥ ૨૭.૩૨॥
અવ્યાત્કપર્દકલિતેન્દુકરઃ કરાત્ત-

શૂલાક્ષસૂત્રકકમણ્ડલુટજ્ર્ ઈશઃ ।
રક્તાભવર્ણવસનોઽરુણપજ્ર્જસ્થો

નેત્રત્રયોલ્લસિતવક્ત્રસરોરુહો વઃ ॥ ૨૭.૩૩॥
કૃતસન્દીક્ષો મન્ત્રી જપ્યાલ્લક્ષત્રયં ચ મન્ત્રમિમમ્ ।
જુહુયાત્ત્રિમધુરસિક્તૈઃ સતિલૈરપિ તણ્ડુલૈર્દશાંશેન ॥ ૨૭.૩૪॥
વ્યાઘાતસમિદ્ભિર્વા મનુજાપી તાવતીભિરથ જુહુયાત્ ।

પૂર્વોક્તાર્ચાપીઠે ગન્ધાદ્યૈરર્ચર્યેચ્ચ ચણ્ડેશમ્ ॥ ૨૭.૩૫॥
ચણ્ડચણ્ડાય ચેત્યુક્ત્વા પ્રવદેદ્વિદ્મહેપદમ્ ।
ચણ્ડેશ્વરાય ચ પ્રોક્ત્વા ધીમહીપદમુચ્ચરેત્ ॥ ૨૭.૩૬॥
તન્નશ્ચણ્ડ ઇતિ પ્રોક્ત્વા ભૂયો બ્રૂયાત્પ્રચોદયાત્ ।
એષા તુ ચણ્ડગાયત્રી જપાત્સાન્નિધ્યકારિણી ॥ ૨૭.૩૭॥
અઙ્ગૈઃ  સમાતૃભિર્મન્ત્રી લોકેશૈઃ સમ્પ્રેપૂજયેત્ ।
કૂર્મો વિષ્ણુયુતો દણ્ડી બીજમસ્યોચ્યતે બુધૈઃ ॥ ૨૭.૩૮॥
વદેચ્ચણ્ડેશ્વરાયેતિ બીજાદિહૃદયાન્તિકમ્ ।
અર્ચનાદિષ્વિમં મન્ત્રં યથાવત્સમ્પ્રયોજયેત્ ॥ ૨૭.૩૯॥
એવં જપહુતાર્ચાભિઃ સિદ્ધમાત્રે તુ મન્ત્રકે ।
વાઞ્છિતાદધિકં લભ્યેત્કાઞ્ચનં નાત્ર સંશયઃ ॥ ૨૭.૪૦॥
ત્ર્યક્ષરસ્ય જપો યાવત્તાવજ્જપ્યાત્ષડક્ષરમ્ ।
ઐહિકામુષ્મિકીં  સિદ્ધિં  યથા હિ લભતે નરઃ ॥ ૨૭.૪૧॥
કૃત્વા  પિષ્ટેન શલ્યાઃ પ્રતિકૃતિમનલં  ચાપિ કાષ્ઠૈશ્ચિતાના-
-

માધાયારભ્ય પુંસસ્ત્રિમધુરલુલિતા દક્ષિણાઙ્ગુષ્ઠદેશાત્  ।
છિત્ત્વા ચ્છિત્ત્વાષ્ટયુક્તં શતમથ જુહુયાદ્યોષિતાં વામપાદા-

દ્વિપ્રાદીનાં ચતુર્ણાં વશકરમનિશં મન્ત્રમેતદ્ધુતાન્તમ્ ॥ ૨૭.૪૨॥
અનુદિનમષ્ટશતં યો જુહુયાત્પુષ્પૈરનેન મન્ત્રેણ ।
સપ્તદિનૈઃ સ તુ લભતે વાસસ્તદ્વર્ણસઙ્કાશમ્ ॥ ૨૭.૪૩॥
અહરહરષ્ટશતં યો મન્ત્રેણાનેન તર્પયેદીશમ્ ।
તસ્ય તુ માસચતુષ્કાદર્વાક્સઞ્જાયતે મહાલક્ષ્મીઃ ॥ ૨૭.૪૪॥
સાધ્યક્ર્ષાઙ્ઘ્રિપચર્મણાં  સુમસૃણાં પિષ્ટૈશ્ચ લોણૈઃ સમં

કૃત્વા  પુત્તલિકાં પ્રતિષ્ઠિતચલાં જપ્ત્વા ચ રાત્રૌ હુનેત્  ।
સપ્તાહં પુરુષોઽઙ્ગના  યદિ ચિરં વશ્યં ત્વવશ્યં ભવે-

દસ્મિઞ્જન્મનિ નાત્ર ચોદ્યવિષયો દેહાન્તરે સંશયઃ ॥ ૨૭.૪૫॥
ઇતિ ચણ્ડમન્ત્રવિહિતં વિધિવ-

દ્વિધિમાદરેણ ય ઇમં ભજતે ।

સ તુ વાઞ્છિતં પદમિહાપ્ય પુનઃ
શિવરૂપતામપિ પરત્ર લભેત્ ॥ ૨૭.૪૬॥

ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે સપ્તવિંશઃ   પટલઃ ॥

॥ અષ્ટાવિંશઃ   પટલઃ ॥

અથાખિલાર્થાનુતતૈવ શક્તિર્યુક્તા ચતુર્વિંશતિતત્ત્વભેદૈઃ   ।
ગાયત્રિસંજ્ઞાપિ ચ તદ્વિશેષાનથ પ્રયોગાન્કથયામિ સાઙ્ગાન્  ॥ ૨૮.૧॥
તારાહ્વયો વ્યાહૃતયશ્ચ સપ્ત ગાયત્રિમન્ત્રઃ શિરસા સમેતઃ ।
અન્વર્થકં મન્ત્રમિમં તુ વેદસારં પુનર્વેદવિદો વદન્તિ ॥ ૨૮.૨॥
જપ્યઃ સ્યાદિહ પરલોકસિદ્ધિકામૈ-

ર્મન્ત્રોઽયં મહિતતરૈર્દ્વિજૈર્યથાવત્   ।
ભૂદેવા નરપતયસ્તૃતીયવર્ણાઃ

સમ્પ્રોક્તા દ્વિજવચનેન તત્ર ભૂયઃ ॥ ૨૮.૩॥
તેષાં શુદ્ધકુલદ્વયોત્થમહસામારભ્ય તન્તુક્રિયાં

તારવ્યાહૃતિસંયુતા સહશિરા ગાયત્ર્યુપાસ્યા પરા ।
સન્ધ્યોપાસનયા જપેન ચ તથા સ્વાધ્યાયભેદૈરપિ

પ્રાણાયામવિધાનતઃ સુમતિભિધ્ર્યાનેન નિત્યં દ્વિજૈઃ ॥ ૨૮.૪॥
આદૌ તારઃ પ્રકૃતિવિકૃતિપ્રોત્થિતોઽસૌ   ચ મૂલા-

ધારાદારાદલિવિરુતિરાવિશ્ય સૌષુમ્નમાર્ગમ્ ।
આદ્યૈઃ શાન્તાવધિભિરનુગો માત્રયા સપ્તભેદૈઃ

શુદ્ધો મૂર્ધાવધિ પરિગતઃ શાશ્વતોઽન્તર્બહિશ્ચ ॥ ૨૮.૫॥
પ્રકાશિતાદૌ પ્રણવપ્રપઞ્ચતા

નિગદ્યતે વ્યાહૃતિસપ્તકં પુનઃ ।
સભૂર્ભુવઃ સ્વશ્ચ મહર્જનસ્તપઃ-

સમન્વિતં સત્યમિતિ ક્રમેણ ચ ॥ ૨૮.૬॥
ભૂઃપદાદ્યા વ્યાહૃતયો ભૂશબ્દસ્તદિ વર્તતે ।
તત્પદં સદિતિ પ્રોક્તં સન્માત્રત્વાત્તુ ભૂરતઃ ॥ ૨૮.૭॥

ભૂતત્વાત્કારણત્વાચ્ચ ભુવઃશબ્દસ્ય સઙ્ગતિઃ  ।
સર્વસ્વીકરણાત્સ્વાત્મતયા ચ સ્વરિતીરિતમ્ ॥ ૨૮.૮॥
મહસ્ત્વાચ્ચ મહત્ત્વાચ્ચ મહઃશબ્દઃ સમીરિતઃ ।
તદેવ સર્વજનતા તસ્માત્તુ વ્યાહૃતિર્જનઃ ॥ ૨૮.૯॥
તપો જ્ઞાનતયા ચૈવ તથા તાપતયા સ્મૃતમ્ ।
સત્યં પરત્વાદાત્મત્વાદનન્તજ્ઞાનતઃ સ્મૃતમ્ ॥ ૨૮.૧૦॥
પ્રણવસ્યવ્યાહૃતીનામતઃ સમ્બન્ધ ઉચ્યતે ।
અકારો ભૂરુકારસ્તુ ભુવો માર્ણઃ સ્વરીરિતઃ ॥ ૨૮.૧૧॥
બિન્દુર્મહસ્તથા નાદો જનઃ શક્તિસ્તપઃ સ્મૃતમ્ ।
શાન્તં સત્યમિતિ પ્રોક્તં યત્તત્પરતરં પદમ્ ॥ ૨૮.૧૨॥
પ્રણવસ્યવ્યાહૃતીનાં ગાયત્ર્યૈક્યભથોચ્યતે ।
અત્રાપિ તત્પદં પૂર્વં પ્રોક્તં તદનુવણ્ર્યતે ॥ ૨૮.૧૩॥
તદ્ દ્વિતીયૈકવચનમનેનાખિલવસ્તુનઃ ।
સૃષ્ટ્યાદિકારણં તેજોરૂપમાદિત્યમણ્ડલે ॥ ૨૮.૧૪॥
અભિધ્યેયં પરાનન્દં પરં બ્રહ્માભિધીયતે ।
યત્તત્સવિતુરિત્યુક્તં ષષ્ઠ્યેકવચનાત્મકમ્ ॥ ૨૮.૧૫॥
ધાતોરિહ સમુત્પન્નં પ્રાણિપ્રસવવાચકાત્ ।
સર્વાસાં પ્રાણિજાતીનામિતિ પ્રસવિતુઃ સદા ॥ ૨૮.૧૬॥
વરેણ્યં વરણીયત્વાત્સેવનીયતયા તથા ।
ભજનીયતયા સર્વૈઃ પ્રાર્થનીયતયા સ્મૃતમ્ ॥ ૨૮.૧૭॥
પૂર્વસ્યાષ્ટાક્ષરસ્યૈવં વ્યાહૃતિર્ભૂરિતિ સ્મૃતા ।
પાપસ્ય ભઞ્જનાદ્ભર્ગો ભક્તસ્નિગ્ધતયા તથા ॥ ૨૮.૧૮॥
દેવસ્ય વૃષ્ટિદાનાદિગુણયુક્તસ્ય નિત્યશઃ ।
પ્રભૂતેન પ્રકાશેન દીપ્યમાનસ્ય વૈ તથા ॥ ૨૮.૧૯॥
ધ્યૈચિન્તાયામતો ધાતોર્નિષ્પન્નં   ધીમહીત્યદઃ ।
નિગમાદ્યેન દિવ્યેન વિદ્યારૂપેણ ચક્ષુષા ॥ ૨૮.૨૦॥
દૃશ્યો હિરણ્મયો દેવ આદિત્યે નિત્યસંસ્થિતઃ ।
હીનતારહિતં તેજો યસ્યસ્યાત્સ હિરણ્મયઃ ॥ ૨૮.૨૧॥

યઃ સૂક્ષ્મઃ સોઽહમિત્યેવં ચિન્તયામઃ સદૈવ તુ ।
દ્વિતીયાષ્ટાક્ષરસ્યૈવં વ્યાહૃતિર્ભુવ ઈરિતા ॥ ૨૮.૨૨॥
ધિયો બુદ્ધીર્મનોરસ્ય ચ્છાન્દસત્વાદ્ય ઈરિતઃ ।
કૃતશ્ચ લિઙ્ગવ્યત્યાસઃ  સૂત્રાત્સુપ્તિઙુપગ્રહાત્  ॥ ૨૮.૨૩॥
યત્તુ તેજો નિરુપમં સર્વદેવમયાત્મકમ્ ।
ભજતાં પાપનાશસ્ય હેતુભૂતમિહોચ્યતે ॥ ૨૮.૨૪॥
ન ઇતિ પ્રોક્તઆદેશઃ ષષ્ઠ્યાસૌ યુષ્મદસ્મદોઃ ।
તસ્માદસ્માકમિત્યર્થઃ પ્રાર્થનાયાં પ્રચોદયાત્ ॥ ૨૮.૨૫॥
તૃતીયાષ્ટાક્ષરસ્યાપિ વ્યાહૃતિઃ સ્વરિતીરિતા ।
એવં દશ પદાન્યસ્યાસ્ત્રયશ્ચાષ્ટક્ષરાઃ સ્મૃતાઃ ॥ ૨૮.૨૬॥
ષડક્ષરાશ્ચ ચત્વારઃ સ્યુશ્ચતુર્વિંશદક્ષરાઃ   ।
ઇત્થમ્ભૂતં યદેતસ્ય દેવસ્ય સવિતુર્વિભોઃ   ॥ ૨૮.૨૭॥
વરેણ્યં ભજતાં પાપવિનાશનકરં પરમ્ ।
ભર્ગોઽસ્માભિરભિધ્યાતં ધિયસ્તન્નઃ પ્રચોદયાત્ ॥ ૨૮.૨૮॥
ઉક્તૈવમત્ર ગાયત્રી પુનસ્તચ્છિર ઉચ્યતે ।
આપો જ્યોતી રસ ઇતિ સોમાગ્ન્યોસ્તેજ ઉચ્યતે ॥ ૨૮.૨૯॥
તદાત્મકં જગત્સર્વં રસસ્તેજોદ્વયં યુતમ્ ।
અમૃતં તદનાશિત્વાદ્બ્રહ્મત્વાદ્ બ્રહ્મ ઉચ્યતે ॥ ૨૮.૩૦॥
યદાનન્દાત્મકં બ્રહ્મ સત્ત્યજ્ઞાનાદિલક્ષણમ્ ।
તદ્ભૂર્ભુવઃસ્વરિત્યુક્તં સોઽહમિત્યોમુદાહૃતમ્ ॥ ૨૮.૩૧॥
એતત્તુ વેદસારસ્ય શિરસ્ત્વાચ્છિર ઉચ્યતે ।
લક્ષણૈરિતિ નિર્દિષ્ટો   વેદસારેષુ નિષ્ઠિતઃ ॥ ૨૮.૩૨॥
ફલાર્થીં તદવાપ્નોતિ મુમુક્ષુર્મોક્ષમૃચ્છતિ ।
ઉપવ્યુષસ્યેવોત્થાય કૃતશૌચવિધિર્દ્વિજઃ   ॥ ૨૮.૩૩॥
દન્તાનાં ધાવનં ચૈવ જિહ્વાનિર્લેખનાદિકમ્ ।
કૃત્વા  સ્નાત્વા સમાચમ્ય મન્ત્રપૂતેન વારિણા ॥ ૨૮.૩૪॥
આપો હિષ્ઠા મયેત્યાદિઋગ્ભિસ્તિસૃભિરેવ ચ ।

અભ્યુક્ષ્ય શુદ્ધદેહઃ સન્નપઃ પીત્વા સમાહિતઃ ॥ ૨૮.૩૫॥
સૂર્યશ્ચેત્યનુવાકેન પુનરાચમ્ય પૂર્વવત્ ।
અભ્યુક્ષ્ય શુદ્ધદેહઃ સન્ગૃહીત્વાઞ્જલિના જલમ્ ॥ ૨૮.૩૬॥
આદિત્યાભિમુખો ભૂત્વા તદ્ગતાત્મોધ્ર્વલોચનઃ ।
વેદસારં પરં જ્યોતિર્મૂલભૂતં પરાત્પરમ્ ॥ ૨૮.૩૭॥
હૃત્સ્થં સર્વસ્ય લોકસ્ય મણ્ડલાન્તવ્ર્યવસ્થિતમ્ ।
ચિન્તયન્પરમાત્માનમપ ઊધ્ર્વં વિનિક્ષિપેત્ ॥ ૨૮.૩૮॥
એનસ્તાઃ પ્રતિનિઘ્નન્તિ જગદાપ્યાયયન્તિ ચ ।
તતઃ પ્રદક્ષિણીકૃત્ય પુનરાચમ્ય સંયતઃ ॥ ૨૮.૩૯॥
ક્રમાત્તારાદિમન્ત્રાણામૃષ્યાદીન્વિન્યસેત્સુધીઃ ।
તત્ર તુ પ્રણવસ્યાદાવૃષિરુક્તઃ પ્રજાપતિઃ ॥ ૨૮.૪૦॥
છન્દશ્ચ દેવી ગાયત્રી પરમાત્મા ચ દેવતા ।
જમદગ્નિભરદ્વાજભૃગુગૌતમકાશ્યપાઃ ॥ ૨૮.૪૧॥
વિશ્વામિત્રવસિષ્ઠાખ્યાવૃષયો વ્યાહૃતીરિતાઃ ।
ગાયત્ર્યુષ્ણિગનુષ્ટુપ્ચ  બૃહતી પઙ્ક્તિરેવ  ચ ॥ ૨૮.૪૨॥
ત્રિષ્ટુબ્જગત્યૌ ચ્છન્દાંસિ કથ્યન્તે દેવતા અપિ ।
સપ્તાર્ચિરનિલઃ   સૂર્યો વાક્પતિર્વરુણો વૃષા ॥ ૨૮.૪૩॥
વિશ્વેદેવા ઇતિ પ્રોક્તાઃ સપ્ત વ્યાહૃતિદેવતાઃ ।
હૃન્મુખાંસોરુયુગ્મેષુ સોદરેષુ ક્રમાન્ન્યસેત્ ॥ ૨૮.૪૪॥
વિશ્વામિત્રસ્તુ ગાયત્ર્યા ઋષિશ્છન્દઃ સ્વયં સ્મૃતમ્ ।
સવિતા દેવતા ચાસ્ય બ્રહ્મા શિર ઋષિઃ સ્મૃતઃ ॥ ૨૮.૪૫॥
છન્દશ્ચ દેવી ગાયત્રી પરમાત્મા ચ દેવતા ।
સ્થાનેષુ પૂર્વમુક્તેષુ સતારાવ્યાહૃતીન્ર્યસેત્ ॥ ૨૮.૪૬॥
ગાયત્રીં  શિરસા વિદ્વાઞ્જપેત્ત્રિઃ સ્યાદુપાસના ।
હૃદયેઽધસ્તથોધ્ર્વં ચ મહાદિક્ષ્વપિ સંયતઃ ॥ ૨૮.૪૭॥
વ્યાપયેદ્વ્યાહૃતીઃ સમ્યગ્ગાયત્રીં  ચ શિરોયુતામ્ ।
સાર્થસંસ્મૃતિ સઞ્જપ્યાત્ત્રિરિદં જપલક્ષણમ્ ॥ ૨૮.૪૮॥

આત્મન્યધશ્ચોપરિતો દિગ્ભ્યસ્તાઃ સમુપાનયેત્ ।
ગાયત્રીં  પૂર્વવજ્જપ્યાત્સ્વાધ્યાયવિધિરીદૃશઃ ॥ ૨૮.૪૯॥
એતત્ત્રયં ત્રિશઃ કુર્યાદૃજુકાયસ્ત્વનન્યધીઃ ।
નિરુચ્છ્વાસઃ  સ વિજ્ઞેયઃ પ્રાણાયામો મનીષિભિઃ ॥ ૨૮.૫૦॥
ધ્યાનસ્ય કેવલસ્યાસ્યવ્યાખ્યાને ર્દિશતઃ   ક્રમઃ ।
ત્રિવ્યાહૃત્યાદિમભ્યસ્યેદ્ગાયત્રીં  સન્ધ્યયોઃ સુધીઃ ॥ ૨૮.૫૧॥
શતં વાથ સહસ્રં વા મન્ત્રાર્થગતમાનસઃ ।
પૂર્વં પ્રપઞ્ચયાગોક્તાન્ગાણપત્યજપાદિકાન્ ॥ ૨૮.૫૨॥
લિપિન્યાસાદિકાન્સાઙ્ગાન્મહન્ન્યાસાદિસંયુતાન્  ।
સનિજષ્ર્યાદિકાન્સર્વાન્વિદધ્યાદ્વિધિવદ્બુધઃ ॥ ૨૮.૫૩॥
પાદસન્ધિચતુષ્કાન્ધુનાભિહૃદ્ગલદોદ્ર્વયી ।
સન્ધ્યાસ્યનાસાગણ્ડાક્ષિકર્ણભ્રૂમસ્તકેષ્વપિ ॥ ૨૮.૫૪॥
વારુણૈન્દવયામ્યપ્રાગૂધ્ર્વકેષુ મુખેષુ ચ ।
ક્રમેણ વર્ણાન્વિન્યસ્યેદ્ગાયત્ર્યા મન્ત્રવિત્તમઃ ॥ ૨૮.૫૫॥
શિરોભ્રૂમધ્યનયનવક્ત્રકણ્ઠેષુ વૈ ક્રમાત્ ।
હૃન્નાભિગુહ્યજાન્વાખ્યપાદેષ્વપિ પદાન્ન્યસેત્ ॥ ૨૮.૫૬॥
સ્ત્રબ્રહ્મવિષ્ણુરુદ્રૈશ્ચ સેશ્વરૈઃ સસદાશિવૈઃ ।
સસર્વાત્માહ્વયૈઃ કુર્યાદઙ્ગન્યાસં  સમાહિતઃ ॥ ૨૮.૫૭।
એવં કૃત્વા  તુ સિદ્ધ્યર્થં ગાયત્રીં  દીક્ષિતો જપેત્ ।
અથ ત્રિગુણિતે પ્રોક્તે વિચિત્રે મણ્ડલોત્તમે ॥ ૨૮.૫૮॥
શક્તિભિઃ પ્રાક્સમુક્તાભિઃ સૌરં પીઠં સમર્ચયેત્ ।
તત્ર નિક્ષિપ્ય કલશં યથાપૂર્વોપચારતઃ ॥ ૨૮.૫૯॥
ગવ્યૈર્વા પઞ્ચભિઃ ક્વાથજલૈર્વા પૂરયેત્તતઃ ।
તસ્મિન્નાવાહ્ય કલશે શક્તિમિત્થં વિચિન્તયેત્ ॥ ૨૮.૬૦॥
મન્દારાહ્વયરોચનાઞ્જનજપાખ્યાભૈર્મુખૈરિન્દુમ-

દ્રત્નોદ્યન્મકુટાંશુભિસ્તતચતુર્વિંશાર્ણચિત્રા   તનુઃ ।
અમ્ભોજારિદરાહ્વયૌ ગુણકપાલાખ્યે ચ પાશાજ્રુશે-

ષ્ટાભીતીર્દધતી ભવેદ્ભવદભીષ્ટોત્તારિણી તારિણી ॥ ૨૮.૬૧॥

સઞ્ચિન્ત્ય ભર્તારમિતિ પ્રભાણાં ત્રિશક્તિમૂર્તીઃ પ્રથમં સમચ્ર્ય ।
આદિત્યશક્ત્યાખ્યચતુષ્ટયેન યજેદ્વિતીયાવરણે દિનેશમ્ ॥ ૨૮.૬૨॥
પ્રહ્લાદિનીં  પ્રભાં નિત્યાં સવિશ્વમ્ભરસંજ્ઞકામ્ ।
વિલાસિનીપ્રભાવત્યૌ જયાં શાન્તાં ક્રમાદ્યજેત્ ॥ ૨૮.૬૩॥
તમોપહારિણીં  સૂક્ષ્માં વિશ્વયોનિં  જયાવહામ્ ।
પદ્માલયાં પરાં શોભાં ભદ્રરૂપાં તથા યજેત્ ॥ ૨૮.૬૪॥
માતૃભિશ્ચારુણાભિશ્ચ ષષ્ઠ્યથો સપ્તમીગ્રહૈઃ ।
આદિત્યપાર્ષદન્તૈરપ્યષ્ટમીન્દ્રાદિભિઃ સુરૈઃ ॥ ૨૮.૬૫॥
આવૃતિઃ કથિતા ચેતિ વિધાનં પરમીદૃશમ્ ।
ગન્ધાદિભિર્નિવેદ્યાન્તૈર્દિનેશં     સમ્યગર્ચયેત્ ॥ ૨૮.૬૬॥
અથ પુનરમુમભિષિઞ્ચે-

ત્સંયતચિત્તં ચ દેશિકઃ શિષ્યમ્ ।
કૃતહુતવિધિમપિ વિધિવ-

દ્વિહિતબલિં  દત્તદક્ષિણં ગુરવે ॥ ૨૮.૬૭॥
ભૂયસ્ત્વક્ષરલક્ષં ગાયત્રીં  સંયતાત્મકો જપ્ત્વા ।
જુહુયાત્પાયસતિલઘૃતદૂર્વાભિર્દુગ્ધતરુસમિદ્ભિરપિ ॥ ૨૮.૬૮॥
એકૈકં ત્રિસહસ્રં મન્ત્રી સમભીષ્ટસિદ્ધયે મુક્ત્યૈ ।
અક્ષરસહસ્રસઙ્ખ્યં મુખ્યતરૈઃ કેવલૈસ્તિલૈર્જુહુયાત્   ॥ ૨૮.૬૯॥
દુરિતોચ્છેદનવિધયે મન્ત્રી દીર્ઘાયુષે ચ વિશદમતિઃ ।
આયુષ્કામો જુહુયાત્પાયસહવિરાજ્યકેવલાજ્યૈશ્ચ ॥ ૨૮.૭૦॥
દૂર્વાભિઃ સતિલાભિઃ સર્વૈસ્ત્રિસહસ્રસઙ્ખ્યકં મન્ત્રી ।
અથ તુ ત્રિમધુરસિક્તૈરરુણૈર્જુહુયાત્સરોરુહૈરયુતમ્   ॥ ૨૮.૭૧॥

નષ્ટશ્રીરપિ ભૂયો ભવતિ મનોજ્ઞશ્ચ મન્દિરં લક્ષ્મ્યાઃ ।
અન્નાદ્યથ્ર્યન્નૈરપિ પાલાશૈબ્ર્રહ્મવર્ચસે જુહુયાત્ ।

સર્વૈરેતૈર્જુહુયાત્સર્વફલાપ્ત્યૈ   દ્વિજેશ્વરો મતિમાન્ ॥ ૨૮.૭૨॥
ઇતિ પરમરહસ્યં વેદસારસ્ય સારં

ગદિતમજસુશુદ્ધૈર્યોગિભિધ્ર્યાનગમ્યમ્ ।
અમુમથ જપહોમધ્યાનકાલે ય એવં

ભજતિ સ તુ વિશુદ્ધઃ કર્મભિર્મુક્તિમેતિ ॥ ૨૮.૭૩॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે અષ્ટવિંશઃ   પટલઃ ॥

॥ એકોનત્રિંશઃ   પટલઃ ॥

અથ વક્ષ્યામિ વિદ્યાયાસ્ત્રિષ્ટુભઃ પ્રવરં વિધિમ્ ।
ઋષિચ્છન્દોદેવતાભિરઙ્ગન્યાસક્રમૈઃ  સહ ॥ ૨૯.૧॥
મારીચઃ કાશ્યપો જ્ઞેય ઋષિશ્છન્દઃ સ્વયં સ્મૃતમ્ ।
દેવતા જાતવેદોઽગ્નિરુચ્યન્તેઽઙ્ગાન્યતઃ  પરમ્ ॥ ૨૯.૨॥
નવભિઃ સપ્તભિઃ ષડ્ભિઃ સપ્તભિશ્ચ તથાષ્ટભિઃ ।
સપ્તભિર્મૂલમન્ત્રેણ કુર્યાદઙ્ગાનિ  ષટ્ ક્રમાત્ ॥ ૨૯.૩॥
અઙ્ગુષ્ઠગુલ્ફજઙ્ઘાસુ   જાનૂરુકટિગુહ્યકે ।
સનાભિહૃદયોરોજપાશ્ર્વયુક્પૃષ્ઠકેષુ ચ ॥ ૨૯.૪॥
સ્કન્ધયોરુભયોર્મધ્યે બાહુમૂલોપબાહુષુ ।
પ્રકૂર્પરપ્રકોષ્ઠેષુ મણિબન્ધતલેષુ ચ ॥ ૨૯.૫॥
મુખનાસાક્ષિકર્ણેષુ મસ્તમસ્તિષ્કમૂર્ધસુ ।
ન્યસેન્મન્ત્રાક્ષરાન્મન્ત્રી ક્રમાદ્વા વ્યુત્ક્રમાત્તનૌ ॥ ૨૯.૬॥

શિખાલલાટદૃક્કર્ણયુગોષ્ઠરસનાસુ ચ ।
સકર્ણબાહુહૃત્કુક્ષિકટિગુહ્યોરુજાનુષુ  ।

જઙ્ઘાચરણયોન્ર્યસ્યેત્પદાનિ  ત્રિષ્ટુભઃ ક્રમાત્ ॥ ૨૯.૭॥
ભાસ્વદ્વિદ્યુત્કરાલાકુલહરિગલસંસ્થારિશઙ્ખાસિખેટે-

ષ્વસ્ત્રાસાખ્યત્રિશૂલાનરિગણભયદાં તર્જનીં  ચાદધાના ।
ચર્માણ્યુદ્ઘૂર્ણદોર્ભિઃ   પ્રહરણનિપુણાભિર્વૃતા કન્યકાભિ-

ર્દદ્યાત્કાર્શાનવીષ્ટાંસ્ત્રિણયનલસિતા કાપિ કાત્યાયની વઃ ॥ ૨૯.૮॥
ઇતિ વિન્યસ્તદેહસ્તુ કુર્યાજ્જપ્યાદિકાઃ ક્રિયાઃ ।
દીક્ષા પ્રવત્ર્યતે પૂર્વં યથાવદ્દેશિકોત્તમૈઃ ॥ ૨૯.૯॥

તતોઽસ્ત્રકૢપ્તિઃ સમ્પ્રોક્તા સ્યાત્પ્રયોગવિધિસ્તતઃ ।
દીક્ષકાખ્યાક્ષરાણ્યાદૌ શક્ત્યાવેષ્ટ્ય તતો બહિઃ ॥ ૨૯.૧૦॥
યન્ત્રં ષડ્ગુણિતં કૃત્વા  દુર્વર્ણલસિતાશ્રકમ્ ।
બહિરષ્ટદલં પદ્મં પ્રોક્તલક્ષણલક્ષિતમ્ ॥ ૨૯.૧૧॥
અત્ર પીઠં યજેન્મન્ત્રી ક્રમાત્સનવશક્તિકમ્ ।
જયા ચ વિજયા ભદ્રા ભદ્રકાલી સુદુર્મુખી ॥ ૨૯.૧૨॥
વ્યાઘ્રસિંહમુખીદુર્ગાત્રિષ્ટુભો   નવ શક્તયઃ ।
તત્રાદાય ઘટં દિવ્યક્વાથમૂત્રપયોમ્ભસામ્ ॥ ૨૯.૧૩॥
એકેન પૂરયિત્વાસ્મિન્નાવાહ્ય ચ વિભાવસુમ્ ।
અઙ્ગાવૃતેર્બહિગ્ન્ર્યાદિપાદાષ્ટકવિનિઃસૃતાઃ  ॥ ૨૯.૧૪॥
મૂર્તીરભ્યર્ચયેદગ્નેર્જાતવેદાદિકાઃ ક્રમાત્ ।
પૃથિવ્યમ્બ્વનલેરાનપ્યાત્મનેપદસંયુતાન્ ॥ ૨૯.૧૫॥
અર્ચયેદ્દિક્ષુ કોણેષુ નિવૃત્ત્યાદીર્યથાક્રમમ્ ।
દિક્ષ્વેકાદશસઙ્ખ્યાઃ સ્યુર્જાગતાદ્યર્ણશક્તયઃ ॥ ૨૯.૧૬॥
લોકપાલાંશ્ચ તદ્ધેતોર્વિધિનેતિ   સમર્ચયેત્ ।
જાગતા તાપિની વેદગર્ભા દાહનરૂપિણી ॥ ૨૯.૧૭॥
સેન્દુખણ્ડા શુમ્ભહન્ત્રી સનભશ્ચારિણી તથા ।
વાગીશ્વરી મદવહા સોમરૂપા મનોજવા ॥ ૨૯.૧૮॥
મરુદ્વેગા રાત્રિસંજ્ઞા તીવ્રકોપા યશોવતી ।
તોયાત્મિકા તથા નિત્યા દયાવત્યપિ હારિણી ॥ ૨૯.૧૯॥
તિરસ્ક્રિયા વેદમાતા તથાન્યા દમનપ્રિયા ।
સમારાધ્યા નન્દિની ચ પરા રિપુવિર્મિદની   ॥ ૨૯.૨૦॥
ષષ્ઠી ચ દણ્ડિની તિગ્મા દુર્ગા ગાયત્રિસંજ્ઞકા ।
નિરવદ્યા વિશાલાક્ષી શ્વાસોદ્વાહા ચ નાદિની ॥ ૨૯.૨૧॥
વેદના વહ્નિગર્ભા ચ સિંહવાહાહ્વયા   તથા ।
ધુર્યા દુર્વિષહા   ચૈવ રિરંસા તાપહારિણી ॥ ૨૯.૨૨॥
ત્યક્તદોષા નિઃસપત્ના ચત્વારિંશચ્ચતુર્યુતાઃ   ।
અભિષિચ્ય પુનઃ શિષ્યં કુમ્ભાદીન્ગુરુરાહરેત્  ॥ ૨૯.૨૩॥

ઈદૃશં યન્ત્રમારુહ્ય જપેચ્છિષ્યઃ સુયન્ત્રિતઃ ।
મન્ત્રાક્ષરસહસ્રં તુ સિદ્ધ્યર્થં ગુરુસન્નિધૌ ॥ ૨૯.૨૪॥
સર્વજાપેષુ સંજ્ઞેયા ગાયત્ર્યા દ્વિગુણો જપઃ ।
કર્તવ્યો વાઞ્છિતાર્થાપ્ત્યૈ રક્ષાયૈ કાર્યસિદ્ધયે ॥ ૨૯.૨૫॥
તિલરાજ્યનલક્ષીરવૃક્ષેધ્મહવિરાજ્યકૈઃ ।
ર્સિપઃસિક્તૈઃ  ક્રમાદ્ધોમઃ સાધયેદીપ્સિતં નૃણામ્ ॥ ૨૯.૨૬॥
ચત્વારિ ચત્વારિંશચ્ચ   ચતુઃશતસમન્વિતમ્ ।
ચતુઃસહસ્રસંયુક્તં પ્રોક્તૈરેતૈર્હુતક્રિયા  ॥ ૨૯.૨૭॥
એવં સંસિદ્ધમન્ત્રસ્યસ્યુરસ્ત્રાદ્યાઃ ક્રિયા મતાઃ ।
ચત્વારિ ચત્વારિંશચ્ચ   વર્ણાનામસ્ત્રમિષ્યતે ॥ ૨૯.૨૮॥
વિલોમપાઠો વર્ણાનામસ્ત્રમાહુર્મનીષિણઃ ।
પાદાષ્ટકમિદં વિદ્યાત્તતોઽષ્ટાઙ્ગો  મનુઃ સ્વયમ્ ॥ ૨૯.૨૯॥
જપ્તુકામો મનું ત્વેનં પાદાંસ્તુ પ્રતિલોમતઃ ।
પઠેત્તથા હિ મન્ત્રોઽયં ક્ષાલ્યતે દુષ્ટદૂષિતઃ ॥ ૨૯.૩૦॥

આદ્યાઃ પઞ્ચાક્ષરપદાસ્ત્રયઃ સપ્તાક્ષરઃ પરઃ ।
પઞ્ચમશ્ચાથ ષષ્ઠશ્ચ દ્વૌ તુ પાદૌ ષડક્ષરૌ ।

પઞ્ચાક્ષરૌ તદન્ત્યૌ ચ તેષાં ભાવો નિગદ્યતે ॥ ૨૯.૩૧॥
ગ્ન્યાદ્યં જ્ઞાનેન્દ્રિયં કામં દ્વિતીયં પાઞ્ચભૌતિકમ્ ।
તૃતીયં ધાતવઃ સપ્ત ચતુર્થં વર્ણસપ્તકમ્ ॥ ૨૯.૩૨॥
ષડૂર્મયઃ પઞ્ચમં સ્યાત્ષષ્ઠઃ ષટ્કૌશિકો મતઃ ।
સપ્તમશ્ચાષ્ટમઃ પાદઃ શબ્દાદ્યં વચનાદિકમ્ ॥ ૨૯.૩૩॥
સાઙ્ગઃ  સત્પ્રતિપત્તિકઃ સગુરુપદ્વન્દ્વપ્રમાણક્રમા-

જ્જાપ્યેત્યાદિષડન્તકોઽન્તવિગતો વર્ણપ્રતીપસ્તથા ।
ગુર્વાદેશવિધાનતશ્ચ વિવિધધ્યાનક્રિયો મન્ત્રિણા

તત્તત્કાર્યસમાપ્તયેઽખિલવિપદ્ધ્વાન્તૌઘભાનૂદયઃ ॥ ૨૯.૩૪॥
અનુલોમજપેઽઙ્ગાનામપિ  પાઠોઽનુલોમતઃ ।
પ્રતિલોમાનિ તાનિ સ્યુઃ પ્રતિલોમવિધૌ તથા ॥ ૨૯.૩૫॥

અન્તઃ પાદપ્રતીપે હિ તથા તાનિ ભવન્તિ હિ ।
વર્ણપ્રતીપે ચ તથા માત્રાણ્યપ્રતિલોમકે ॥ ૨૯.૩૬॥
પ્રતિપત્તિવિશેષાંશ્ચ તત્ર તત્ર વિચક્ષણઃ ।
ગુર્વાદેશવિધાનેન પ્રવિદધ્યાન્ન ચાન્યથા ॥ ૨૯.૩૭॥
જપઃ પુરોક્તસઙ્ખ્યઃ સ્યાદ્ધુતકૢપ્તિસ્તથા  ભવેત્ ।
ક્ષીરદ્રુમસમિદ્રાજિતિલહવ્યઘૃતૈઃ ક્રમાત્ ॥ ૨૯.૩૮॥
અથ વા પઞ્ચગવ્યોત્થચરુણા હુતમુચ્યતે ।
પ્રત્યઙ્મુખેન કર્તવ્યં પ્રાયો જપહુતાદિકમ્ ॥ ૨૯.૩૯॥
તત્ર સ્યુર્મન્ત્રવર્ણેભ્યસ્તાવત્યો વહ્નિદેવતાઃ ।
પ્રત્યેકમાવૃતાસ્તાસ્તુ પઞ્ચકેન નતભ્રુવામ્ ॥ ૨૯.૪૦॥
તત્પઞ્ચકં ચ પ્રત્યેકમાવૃતં પઞ્ચભિઃ પૃથક્ ।
પ્રત્યેકં પઞ્ચકાનાં તુ ષોડશાવૃતિરિષ્યતે ॥ ૨૯.૪૧॥
પ્રત્યેકં ષોડશાનાં તુ કોટયઃ પરિચારિકાઃ ।
ઇત્યેકાક્ષરજાત્પૂર્વમેકસ્માત્ષોડશાત્મકાત્ ॥ ૨૯.૪૨॥
એતાવત્યસ્તુ જાતાસ્તદ્વિસ્તરં પુનરૂહયેત્ ।
તત્ર ત્વિન્દ્રિયજાઃ પ્રોક્તા દેવતાસ્તૂધ્ર્વદૃષ્ટયઃ ॥ ૨૯.૪૩॥
તિર્યઞ્ચો ભૌતિકાઃ પ્રોક્તા ધાતૂત્થાસ્તૂભયા નરાઃ ।
ઉર્મિજાસ્તૂધ્ર્વવદનાસ્તિર્યઞ્ચશ્ચાથ  કોશજાઃ ॥ ૨૯.૪૪॥
ક્લીબા મુખદ્વયોપેતા ગોચરોત્થાઃ સ્ત્રિયો મતાઃ ।
અધોમુખાશ્ચ તિર્યઞ્ચ ઇત્યુક્તો મૂર્તિસઙ્ગ્રહઃ    ॥ ૨૯.૪૫॥
આભિઃ સર્વાભિરપિ ચ શિખાભિર્જાતવેદસઃ ।
વ્યાપ્યતે પરરાષ્ટ્રેષુ  વૃક્ષગુલ્મતૃણાદિકમ્ ॥ ૨૯.૪૬॥
આરમ્ભે માનુપાણિ સ્યુર્નક્ષત્રાણ્યાભિચારકે ।
કર્માણ્યાસુરભાનિ સ્યુર્દૈવાનિ સ્યુસ્તથા હૃતૌ ॥ ૨૯.૪૭॥
અન્ત્યાશ્વીન્દ્વર્કાદિતિ ગુરુહરિમિત્રાનિલાહ્વયા દેવાઃ ।
પૂર્વોત્તરત્રયી યમહરવિધયો માનુષાઃ પરેઽસુરભાઃ ॥ ૨૯.૪૮॥

નન્દાસ્વારભ્ય રિક્તાસુ પ્રયોજ્યાત્મનિ સંહરેત્ ।
ભદ્રાસુ સઙ્ગ્રહં  કુર્યાજ્જયાસુ ચ વિશેષતઃ ।

આરેણારભ્ય મન્દેન પ્રયોજ્યાદિત્યવારકે ॥ ૨૯.૪૯॥
સંહરેત્સઙ્ગ્રહં  કુર્યાદ્વારે ત્વાચાર્યયોઃ સુધીઃ ।
ચરોર્વિસૃજ્યોભયકૈરાહરેદભ્યસેત્સ્થિરૈઃ   ॥ ૨૯.૫૦॥
દિનાસ્ત્રં દિનકૃદ્યુક્તં વારગ્રહસમન્વિતમ્ ।
કૃત્તિકાદિ  ચ કૃત્યાન્તં કૃત્યાસ્ત્રં જાતવેદસઃ ॥ ૨૯.૫૧॥
નક્ષત્રાત્મા હુતાશઃ સ્યાત્તિથ્યાત્મેન્દુરુદાહૃતઃ ।
તાભ્યાં કરોતિ દિનકૃદ્વિસર્ગાદાનકર્મણી  ॥ ૨૯.૫૨॥
રક્ષાનિગ્રહકર્મણોરનુ પરાગ્વક્ત્રાઃ પ્રધાનાકૃતિ -

પ્રખ્યા મન્ત્રવિધાનવિચ્ચ દિશિ દિશ્યેકાદશૈકાદશ ।
સંસ્થાપ્ય ક્રમશોઽક્ષરોદિતરુચીઃ શક્તીર્જપેદ્વા મનું

સમ્યગ્વા જુહુયાદનુપ્રતિગતં સિદ્ધ્યૈ સમારાધયેત્ ॥ ૨૯.૫૩॥
પીતાયોમુષ્ટિગદાહસ્તા મહિષાજ્યસંયુતપુલાકૈઃ  ।
વૈભીતારિષ્ટસમિત્કોદ્રવકૈઃ સ્તમ્ભયેચ્ચ હુતવિધિના ॥ ૨૯.૫૪॥
સુસિતા પાશાજ્રુશયુગ્વિલદ્વારિપ્રવાહસમ્ભિન્ના ।
વેતસસમિદાહુત્યા મધુરયુજા મઙ્ક્ષુ વર્ષયેદ્દુર્ર્ગા  ॥ ૨૯.૫૫॥
રક્તા પાશાજ્રુશિની  નિશિ ફલિનીકેસરોદ્ભવૈઃ કુસુમૈઃ ।
ચન્દનરસસંસિક્તૈર્હોમાદ્દુર્ગા  વશીકરોતિ જગત્ ॥ ૨૯.૫૬॥
લવણૈસ્ત્રિમધુરસિક્તૈસ્તત્કૃતયા વા જુહોતુ પુત્તલ્યા ।
ઉડુતરુકાષ્ઠૈર્નક્તં સપ્તાહાન્નૃપતિમપિ વશીકુરુતે ॥ ૨૯.૫૭॥
સકપાલશૂલપાશાજ્રુશહસ્તારુણતરા તથા દુર્ગા ।
આકર્ષયતે લાવણપુત્તલ્યા ત્રિમધુરાક્તયા હોમાત્ ॥ ૨૯.૫૮॥
ધ્યાત્વા ધૂમ્રાં મુસલત્રિશિખકરામસ્થિભિશ્ચ તીક્ષ્ણાક્તૈઃ ।
કાર્પાસાનાં નિમ્બચ્છદમેષઘૃતૈર્હુતાચ્ચ  વિદ્વેષઃ ॥ ૨૯.૫૯॥
ધૂમ્રા તર્જનિશૂલાહિતહસ્તા વિષદલૈઃ સમહિષાજ્યૈઃ ।
હોમાચ્ચ મરિચસર્ષપચરુભિરજારુધિરસેચિતૈરટયેત્ ॥ ૨૯.૬૦॥
શિખિશૂલકરાગ્નિનિભા સર્ષપતૈલાક્તમત્તબીજૈશ્ચ ।
મરિચૈર્વા રાજિયુતૈર્હોમાદહિતાન્વિમોહયેદ્દુર્ગા  ॥ ૨૯.૬૧॥
કૃષ્ણા શૂલાસિકરા રિપુદિનવૃક્ષોદ્ભવૈઃ સમિત્પ્રવરૈઃ ।

વ્રણકૃદ્ધૃતસંસિક્તૈર્હોમાન્માસેન મારયેદ્દુર્ગા  ॥ ૨૯.૬૨॥
નક્ષત્રવૃક્ષસમિધો મરિચાનિ ચ તીક્ષ્ણહિઙ્ગુશકલાનિ  ।
મારણકર્મણિ વિહિતાન્યરુષ્કરસ્નેહસિક્તાનિ ॥ ૨૯.૬૩॥
નક્ષત્રવૃક્ષસમિધાં વિલિખિતસાધ્યાભિધાનકર્મવતામ્ ।
સચતુશ્ચત્વારિંશત્તત્ત્વયુજાં   હોમકર્મ મરણકરમ્ ॥ ૨૯.૬૪॥
મરિચં ક્ષૌદ્રસમેતં પ્રત્યક્પુષ્પીપરાગસમ્ભિન્નમ્ ।
ઉષ્ણામ્ભઃપરિલુલિતં પ્રસેચયેદૃક્ષવૃક્ષપુત્તલ્યાઃ ॥ ૨૯.૬૫॥
હૃદયે વદને ચ રિપોઃ સમ્મુખતઃ સમ્પ્રતિષ્ઠિતોરાયાઃ ।
જૂત્યેભિભૂતોઽરિઃ સ્યાત્તત્ક્વથનાત્પક્ષમાત્રકાન્મ્રિયતે ॥ ૨૯.૬૬॥
સૈવ પ્રતિકૃતિરસકૃત્પ્રતિષ્ઠિતસમીરણા  ચ વિશદધિયા ।
તીક્ષ્ણસ્નેહાલિપ્તા વિલોમજાપેન તાપનીયાગ્નૌ ॥ ૨૯.૬૭॥
વિધિના જ્વરપીડા સ્યાદપઘનહોમેન હાનિરઙ્ગસ્ય  ।
સર્વાહુત્યા મરણં પ્રાપ્નોતિ રિપુર્ન તત્ર સન્દેહઃ ॥ ૨૯.૬૮॥
પ્રાક્પ્રોક્તાન્ભૂતવર્ણાન્દશ દશ યુગશો બિન્દુયુક્તાન્નમોન્તા-

ન્યોનેર્મધ્યાશ્રમધ્યેષ્વપિ પુનરથ સંસ્થાપ્ય ભૂતાભવર્ણાન્ ।
વર્ણૈસ્તૈઃ સાકમગ્નેર્મનુમપિ કુલિશાદ્યૈઃ  સ્વચિહ્નૈઃ  સમેતં

કુર્યાત્કર્માણિ સમ્યક્પટુવિશદમતિઃ  સ્તમ્ભનાદ્યાનિ મન્ત્રી ॥ ૨૯.૬૯॥
ઊદોદ્ગાદિલળાઃ કોર્નસૌ ચતુર્થાર્ણકા વસૌ વારામ્ ।
દૃષ્ટ્યૈદ્વિતીયરક્ષા વહ્નેદ્વન્દ્વયોનિકાદિયષાઃ  ॥ ૨૯.૭૦॥
મરુતઃ કપોલબિન્દુકપઞ્ચમવર્ણાઃ શહૌ તથા વ્યોમ્નઃ ।
મનુષુ પરેષ્વપિ મન્ત્રી કર્માણિ કરોતુ તત્ર સંસિદ્ધ્યૈ ॥ ૨૯.૭૧॥
ઉન્મત્તક્ષ્વેલનેત્રદ્રુમભવસમિધાં સપ્તસાહસ્રિકાન્તં

પ્રત્યેકં રાજિતૈલાલુલિતમથ હુનેન્માહિષાજ્યપ્લુતં વા ।
કૃષ્ણાષ્ટમ્યાદ્યમેવં સુનિયતચરિતઃ સપ્તરાત્રં નિશાયાં

નિઃસન્દેહોઽસ્ય શત્રુસ્ત્યજતિ કિલ નિજં દેહમાવિષ્ટમોહઃ ॥ ૨૯.૭૨॥
સામુદ્રે ચ સહિઙ્ગુજીરકવિષે  સાધ્યક્ર્ષવૃક્ષાકૃતિં 

કૃત્વા  યો વદનાઞ્જલે ઘટકટાહાદિશ્રિતે ક્વાથયેત્ ।
સપ્તાહં જ્વલનં જપન્વિષતરોર્યષ્ટ્યા શિરસ્તાડનં

કુર્વન્સપ્તદિનાન્તરૈર્યમપુરક્રીડાપરઃ સ્યાદરિઃ ॥ ૨૯.૭૩॥
અર્કસ્યન્દનબદ્ધપન્નગમુખગ્રસ્તાઙ્ઘ્રિમાશામ્બરં

ન્યગ્વક્ત્રં તિલજાપ્લુતં વિષહરં દીપ્તં કરૈર્ભાસ્વતઃ ।
વાયુપ્રેરિતવહ્નિમણ્ડલમહાજ્વાલાકુલાસ્યાદિકં

ધ્યાયન્વૈરિણમુત્ક્ષિપેજ્જલમમું મન્ત્રં જપેન્મૃત્યવે ॥ ૨૯.૭૪॥
આદ્ર્રાંશુકોઽગ્નિમનુના ત્વથ સપ્તરાત્રં

સિદ્ધાર્થતૈલલુલિતૈર્મરિચૈર્જુહોતુ  ।
આરભ્ય વિષ્ટિદિવસેઽરિનરઃ પ્રલાપ-

મૂર્છાન્વિતેન વિષયીક્રિયતે જ્વરેણ ॥ ૨૯.૭૫॥
તાલસ્ય પત્રે ભુજપત્રકે વા મધ્યે લિખેત્સાધ્યનરાભિધાનમ્ ।
અથાભિતો મન્ત્રમિમં વિલોમં વિલિખ્ય ભૂમૌ વિનિખન્ય તત્ર ॥ ૨૯.૭૬॥
આધાય વૈશ્વાનરમાદરેણ

સમચ્ર્ય સમ્યઙ્મરિચૈર્જુહોતુ  ।
તીવ્રો જ્વરસ્તસ્ય ભવેત્પુનસ્ત-

ત્તોયે ક્ષિપેદ્વશ્યતમઃ સ ભૂયાત્ ॥ ૨૯.૭૭॥
સિંહસ્થાશરનિકરૈઃ   કૃશાનુવક્ત્રૈ-

ર્ધાવન્તં રિપુમનુધાવમાનમેનામ્ ।
સઞ્ચિન્ત્ય ક્ષિપતુ જલં દિનેશબિમ્બે

જપ્ત્વામું મનુમપિ ચાટનાય શીઘ્રમ્ ॥ ૨૯.૭૮॥
કૃત્વા  સ્થણ્ડિલમઙ્ગણે  ભગવતીં  ન્યાસક્રમૈરર્ચયે-
દ્ગન્ધાદ્યૈઃ પુનરન્ધસા ચ વિકિરેન્મન્ત્રી નિશાયાં બલિમ્ ।
જપ્ત્વા મન્ત્રમમું ચ રોગસહિતાઃ કૃત્યાનિકૃત્યા કૃતાં-
સ્તાંસ્તાન્ભૂતપિશાચવૈરિવિહિતાન્દુઃખાનસૌ નાશયેત્ ॥ ૨૯.૭૯।
વિધિવદભિજ્વાલ્યાનલમન્વહમારાધ્ય ગન્ધપુષ્પાદ્યૈઃ ।
સન્ધ્યાજપાચ્ચ મનુરયમાકાઙ્ક્ષિતસકલસિદ્ધિકલ્પતરુઃ ॥ ૨૯.૮૦॥
કુસુમરસલુલિતલોણૈર્વારુણવદનો જુહોતુ સન્ધ્યાસુ ।
મન્ત્રાર્ણસઙ્ખ્યમગ્નેરૈક્યેન દ્રાવયેદરીનચિરાત્ ॥ ૨૯.૮૧॥
શુદ્ધૈશ્ચ તણ્ડુલૈરપિ હવિર્વિનિષ્પાદ્ય   પઞ્ચગવ્યમપિ ।
સઘૃતેન તેન જુહુયાદષ્ટસહસ્રં સમેતસમ્પાતમ્ ॥ ૨૯.૮૨॥

પ્રાશિતસમ્પાતસ્યસ્યાદ્રક્ષા સર્વથૈવ સાધ્યસ્ય ।
પ્રાઙ્ગણમન્દિરયોરપિ  નિખનેદ્વારે ચ શિષ્ટસમ્પતમ્ ॥ ૨૯.૮૩॥
કૃત્યા નશ્યતિ તિંસ્મન્વીક્ષન્તે   ન ગ્રહાદયો ભીત્યા ।
કર્તારમેવ કુપિતા  કૃત્યા સર્વાત્મના ચ નાશયતિ ॥ ૨૯.૮૪॥
બ્રહ્મદ્રુમફલકાન્તે મન્ત્રિતમઃ સપ્તસપ્તકોષ્ઠયુતે ।
કોણોદરાણિ હિત્વા માયાબીજં સકર્મમધ્યગતે ॥ ૨૯.૮૫॥
વિલિખેત્ક્રમેણ મન્ત્રાક્ષરાંશ્ચ શિષ્ટેષુ તેષુ કોષ્ઠેષુ ।
તત્ર મરુતઃ પ્રતિષ્ઠાં વિધાય વિનિધાય વહ્નિમપિ જુહુયાત્ ॥ ૨૯.૮૬॥
આજ્યેનાષ્ટસહસ્રં ફલકોપરિ સમ્યગાત્તસમ્પાતમ્ ।
વિપ્રતિપત્તિધરાયાં નિખનેન્નશ્યન્ત્યુપદ્રવાઃ સદ્યઃ ॥ ૨૯.૮૭॥
સિકતાચરુગવ્યાશ્મકમૃદાં પ્રતિષ્ઠા વિધીયતે સિદ્ધ્યૈ ।
પ્રસ્થાઢકઘટમાના ગ્રહપુરવિષયાભિગુપ્તયે સિકતાઃ ॥ ૨૯.૮૮॥
મધ્યાષ્ટાશાન્તસુ ચ કુણ્ડાનામારચય્ય નવકમપિ ।
વિધિના નિવપેત્ક્રમશઃ સિંહધનુશ્છાગયાયિનિ   દિનેશે ॥ ૨૯.૮૯॥
તિથિષુ તુ કાલાષ્ટમ્યાં તેષુ વિશાખાગ્નિમૂલભાગેષુ ।
વારેષુ મન્દવાક્પતિવર્જં સર્વે તથા પ્રશસ્યન્તે ॥ ૨૯.૯૦॥
હસ્તશ્રવણમખાસુ પ્રાજાપત્યેષુ કર્મ કુર્વીત ।
દ્વાદશસહસ્રસઙ્ખ્યં પ્રજપેદ્ગાયત્રમપિ યથાપ્રોક્તમ્ ॥ ૨૯.૯૧॥
મધ્યે ચ મૂલમનુના તદાયુધૈરષ્ટદિક્ષુ ચક્રાદ્યૈઃ ।
સકપાલાન્તૈઃ પૃથગપિ સંસ્થાપનકર્મ નિગદિતં વિધિવત્ ॥ ૨૯.૯૨॥
તાસ્તાશ્ચ દેવતા અપિ પરિપૂજ્ય યથાક્રમેણ મન્ત્રિતમઃ ।
કુર્યાદ્બલિં  દિનગ્રહકરણેભ્યો લોકપાલરાશિભ્યઃ ॥ ૨૯.૯૩॥
સિકતાઃ ષોડશકુડુવં બ્રહ્મદ્રુમભાજને તુ ગવ્યાક્તમ્ ।
નિવપતિ યદિ વિધિના તં દેશં ગ્રામં કરોતિ ચતુરબ્દાત્ ॥ ૨૯.૯૪॥
અર્કેઽજસ્થેઽબ્ધિગાયામપરિમિતજલાયાં સમાદાય શુદ્ધાઃ

સમ્મ્યક્સંશોષયિત્વાતપમનુ સિકતાઃ શૂર્પકોણૈર્વિશોધ્ય   ।
સંસિદ્ધે પઞ્ચગવ્યે સુમતિરથ વિનિક્ષિપ્ય તાઃ કુમ્ભસંસ્થા

મન્ત્રાગ્નૌ મન્ત્રજાપી દ્વિજતરુસમિધા ભર્જયેત્કાર્યહેતોઃ ॥ ૨૯.૯૫॥

prapanchasAratantraH.pdf 209



પ્રપઞ્ચસારતન્ત્રઃ

એવં મૃદુપલચરવઃ સંસ્થાપ્યન્તે સપઞ્ચગવ્યાસ્તે ।
વસુધાવિપ્રતિપત્તિક્ષયં ચ પુષ્ટિં  ચ કુર્વતે ક્રમશઃ ॥ ૨૯.૯૬॥
વ્રીહિભિરન્નૈઃ ક્ષીરૈઃ સમિદ્ભિરથ દુગ્ધવીરુધામાજ્યૈઃ ।
મધુરત્રયમધુરતરૈર્મહતીમૃદ્ધિં  કરોતિ હુતવિધિના ॥ ૨૯.૯૭॥
યદ્યદ્વાઞ્છતિ પુરુષસ્તત્તદમુષ્ય પ્રભાવતઃ સાધ્યમ્ ।
સગ્રહનક્ષત્રાદ્યાં સગિરિપુરગ્રામકાનનાં વસુધામ્ ॥ ૨૯.૯૮॥

સાહિઝષોપલમુદધિં  દહતિ હ મતિમાનયત્નમેતેન ।
એવં પ્રોત્થાપયતિ ચ મન્ત્રેણાનેન નિશિતધીર્મન્ત્રી ।

પુંસા કેન કિયદ્વા મન્ત્રસ્યાચક્ષતેઽસ્ય સામથ્ર્યમ્ ॥ ૨૯.૯૯॥
તસ્માદેનં મનુવરમભીષ્ટાપ્તયે સંયતાત્મા

જપ્યાન્નિત્યં સહુતવિધિરપ્યાદરાદર્ચયીત ।
ભક્ત્યા કુર્યાત્સુમતિરભિષેકાદિકં કર્મજાતં

કર્તું વાન્યત્પ્રવણમતિરત્રૈવ ભક્તઃ સદા સ્યાત્ ॥ ૨૯.૧૦૦॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે એકોનત્રિંશઃ   પટલઃ ॥

॥ ત્રિંશઃ   પટલઃ ॥

અથાભિવક્ષ્યે મહિતસ્ય મન્ત્રસ્યાનુષ્ટુભઃ સઙ્ગ્રહતો  વિધાનમ્ ।
ઋષ્યાદિકૈરઙ્ગપદૈર્યથાવદ્દીક્ષાજપાર્ચાહવનૈઃ  ક્રમેણ ॥ ૩૦.૧॥
ઋષિરભિહિતો વસિષ્ઠશ્છન્દોઽનુષ્ટુપ્ચ  દેવતા રુદ્રઃ ।
ત્ર્યમ્બકપદાદિકા સ્યાન્મનુનૈવ ષડઙ્ગકૢપ્તિરથ   કથિતા ॥ ૩૦.૨॥
ત્રિભિસ્તુ વર્ણૈર્હૃદયં  શિરશ્ચ

ચતુર્ભિરષ્ટાભિરથો   શિખા ચ ।
ઉક્તં નવાર્ણૈઃ કવચં તથાક્ષિ-

પઞ્ચાર્ણકં ત્ર્યક્ષરમસ્ત્રમાહુઃ  ॥ ૩૦.૩॥
પ્રાક્પ્રત્યગ્યાસ્યસૌમ્યે શિરસિ ચ વદનોરોગલાંસેષુ નાભૌ

હૃદ્દેશે પૃષ્ઠકુક્ષ્યોરથ શિવગુદયોરૂરુમૂલાન્તયોશ્ચ ।
જાન્વોસ્તદ્દૃત્તયુગ્મસ્તનતટયુગપાશ્ર્વેષુ  પત્પાણિનાસા-

શીર્ષેષ્વપ્યૂધ્ર્વતોઽર્ણૈન્ર્યસતુ પુનરધસ્તોઽપિ મન્ત્રી તથોધ્ર્વમ્ ॥ ૩૦.૪॥
ચરણાગ્રસન્ધિષુ ગુદાધારોદરહૃદયકન્ધરેષુ પુનઃ ।
બાહ્વોઃ સન્ધ્યગ્રાસ્યઘ્રાણદ્વયદૃક્શ્રુતિભ્રુશીર્ષેષુ ॥ ૩૦.૫॥
વર્ણાન્ન્યસ્ય શિરોભ્રૂદૃગ્વક્ત્રકગલહૃદુદરગુહ્યષુ ।
ઊર્વોર્જાન્વોઃ પાદયોઃ પદૈશ્ચ મનુવિત્ક્રમેણ વિન્યસ્યેત્ ॥ ૩૦.૬॥

વસિષ્ઠાદિક્રમેણૈવ અઙ્ગન્યાસં  સમાચરેત્ ।
વસિષ્ઠસ્ત્ર્યમ્બકશ્ચૈવ ત્રિણેત્રશ્ચ તથૈવ ચ ।

અનુષ્ટુપ્છન્દસે  ચેતિ જાતિયુક્તેન મન્ત્રવિત્ ॥ ૩૦.૭॥
અચ્છસ્વચ્છારવિન્દસ્થિતિરુભયકરાજ્ર્સ્થિતં  પૂર્ણકુમ્ભં

દ્વાભ્યાં વેદાક્ષમાલે નિજકરકમલાભ્યાં ઘટૌ નિત્યપૂર્ણૌ ।
દ્વાભ્યાં તૌ ચ સ્રવન્તૌ શિરસિ શશિકલાબન્ધુરે પ્લાવયન્તૌ

211



પ્રપઞ્ચસારતન્ત્રઃ

દેહં દેવો દધાનઃ પ્રદિશતુ વિશદાકલ્પજાલઃ શ્રિયં વઃ ॥ ૩૦.૮॥
પ્રાસાદોક્તે પીઠે ગવ્યૈર્વા દુગ્ધતરુકષાયૈર્વા ।
સમ્પૂર્યકલશમસ્મિન્મહેશમાવાહ્ય પૂજયેદ્ભક્ત્યા ॥ ૩૦.૯॥
અઙ્ગૈરાદ્યાર્કાદ્યૈઃ  પુનરાવૃતિરષ્ટભિદ્ર્વિતીયા સ્યાત્ ।
મન્ત્રાર્ણશક્તિભિઃ સ્યુઃ પુનશ્ચતસ્રો દિશાપવઙ્કાઆદ્યૈઃ ॥ ૩૦.૧૦॥
અર્કેન્દુધરણિતોયાનલેરવિયદાત્મસંજ્ઞકાસ્તે ચ ।
આનુષ્ટુભમિત્યષ્ટાવરણં પ્રોક્તં વિધાનવરમેવમ્ ॥ ૩૦.૧૧॥
રમા રાકા પ્રભા જ્યોત્સ્ના પૂર્ણોષા પૂરણી સુધા ।
વિશ્વા વિદ્યા સુધા પ્રહ્વા સારા સન્ધ્યા શિવા નિશા ॥ ૩૦.૧૨॥
આદ્ર્રા પ્રજ્ઞા પ્રભા મેધા કાન્તિઃ શાન્તિદ્ર્યુતિર્મતિઃ ।
પરોમા પાવની પદ્મા શાન્તા મેધા જયામલા ॥ ૩૦.૧૩॥
દ્વાત્રિંશદિતિ   નિર્દિષ્ટાઃ   શક્તયોઽનુષ્ટુભઃ ક્રમાત્ ।
શિવાનુભાવતો નિત્યં જગદાપ્યાયયન્તિ યાઃ ॥ ૩૦.૧૪॥
ઇતિ પરિપૂજ્ય મહેશં કલશજલૈઃ સમભિષેચયેચ્છિષ્યમ્ ।
કનકાંશુકરત્નાદ્યૈર્ગુરુમપિ પરિપૂજ્ય મનુમતઃ સિદ્ધમ્ ॥ ૩૦.૧૫॥
પ્રજપેલ્લક્ષાયત્યા દ્રવ્યૈર્જુહુયાજ્જપાવસાને   ચ ।
બિલ્વપલાશૌ ખદિરો વટતિલસિદ્ધાર્થદૌગ્ધદુગ્ધાનિ ॥ ૩૦.૧૬॥
દધિદૂર્વેતિ દશૈતાન્યાજ્યસમેતાનિ હોમવસ્તૂનિ ।
એકૈકશઃ સહસ્રં દશભિર્હુત્વા  પ્રતપ્ર્ય વિપ્રાંશ્ચ ॥ ૩૦.૧૭॥
ભવતિ નરઃ સિદ્ધમનુર્મન્ત્રેણ ચ સર્વકર્મકર્તા સ્યાત્ ।
બિલ્વૈરયુતં હુત્વા  મહતીં  લક્ષ્મીમવાપ્નુયાદ્વિપ્રઃ ॥ ૩૦.૧૮॥
તાવદ્ભિદ્વિજવૃક્ષૈર્દ્વિજઃ   શ્રિયં પુષ્કલામવાપ્નોતિ ।
ખદિરસમિદયુતહોમાત્તેજોબલપુષ્ટિમાપ્નુયાદિષ્ટામ્ ॥ ૩૦.૧૯॥
ન્યગ્રોધાયુતહોમાદ્ધનધાન્યસમૃદ્ધિમેતિ નચિરેણ ।
અયુતં તિલૈઃ પ્રજુહ્વન્નપમૃત્યોઃ  પાપ્મનો વિમુક્તઃ સ્યાત્ ॥ ૩૦.૨૦॥
સિદ્ધાર્થાયુતહોમો વૈરિણમપમૃત્યુમપિ વિનાશયતિ ।
પાયસહુતેન પરમાં રમામથાયુર્યશો લભેન્મત્ર્યઃ ॥ ૩૦.૨૧॥

દુગ્ધહુતાત્કાન્તિઃ સ્યાત્પરકૃત્યા નશ્યતિ શ્રિયં લભતે ।
દધિદોમતોઽન્નવાન્સ્યાત્સંવનનકરં ચ તં વદન્તિ બુધાઃ ॥ ૩૦.૨૨॥
દૂર્વાયુતેન જુહુયાદ્રોગાન્નિર્વાસ્ય સર્વમપમૃત્યુમ્ ।
ર્ગિવતધીરબ્દાનાં   વિપ્રવરઃ સર્વથા શતં જીવેત્ ॥ ૩૦.૨૩॥
નિજજન્મદિને પયોન્ધસા વા શતવીર્યત્રિતયૈઃ પયોઘૃતાક્તૈઃ ।
જુહુયાચ્ચ શતં સવિંશતિં    યઃ સ લભેદાયુરરોગતાં ચિરાય ॥ ૩૦.૨૪॥
કાષ્મર્યદારુસમિધાં ત્રિશતં સહસ્રં

ર્સિપઃપયોન્નસહિતં  ત્રિતયં જુહોતુ ।
વિપ્રાન્પ્રતપ્ર્ય ચ ગુરૂન્પરિપૂજ્ય સમ્ય-

ગ્દીર્ઘં વિમુક્તગદમાયુરવાપ્તુકામઃ ॥ ૩૦.૨૫॥
સ્નાત્વાર્કાભિમુખોઽમ્ભસિ સ્થિત ઇમં મન્ત્રં સહસ્રં જપે-

દાયુષ્યં પ્રતિપર્વ દુગ્ધહવિષા હોમો મહાશ્રીપ્રદઃ ।
લાજાભિર્નિજવાઞ્છિતાય  હવનાત્કન્યાશુ સન્દીયતે

સ્વાદ્વક્તસ્તનજદ્રુમૈશ્ચ હવનાત્સર્વાન્વશે સ્થાપયેત્ ॥ ૩૦.૨૬॥
ગાયત્રિવર્ણપરિપૂર્ણતનુસ્તુ ભાનુ-

સ્ત્રિષ્ટુબ્વિશિષ્ટમહિમા  મહિતઃ કૃશાનુઃ ।
આનુષ્ટુભાક્ષરસમગ્રરુચિઃ શશાજ્રે

દદ્યુઃ સમુદ્યતમમી પરિવાઞ્છિતં વઃ ॥ ૩૦.૨૭॥
એભિસ્ત્રિભિર્મનુવરૈસ્તુ શતાક્ષરાખ્યો

મન્ત્રોઽભિકાઙ્ક્ષિતફલાપ્તિદકામધેનુઃ ।
પ્રોક્તો હિતાય જગતાં મુનિભિઃ કૃપાદ્ર્ર-

ચિત્તૈર્યથોક્તમથ સઙ્ગ્રહતો  વદામિ ॥ ૩૦.૨૮॥
ઋષ્યાદ્યાઃ પૂર્વોક્તાસ્ત્રિદશાઃ સ્યુર્હૃત્ત્રયોદશભિરર્ણૈઃ  ।
શિર એકાદશભિશ્ચ દ્વાવિંશદ્ભિસ્તથા   શિખાકવચમ્ ॥ ૩૦.૨૯॥
નયનં પઞ્ચદશાર્ણૈઃ સસપ્તભિર્દશભિરસ્ત્રમઙ્ગવિધિઃ  ।
વિન્યાસં ચ મનૂનાં મન્ત્રજ્ઞઃ પૂર્વવત્ક્રમાત્કુર્યાત્ ॥ ૩૦.૩૦॥
સ્મર્તવ્યાખિલલોકર્વિત   સતતં યજ્જઙ્ગમસ્થાવરં

વ્યાપ્તં યેન ચ યત્પ્રપઞ્ચવિહિતં મુક્તિશ્ચ યત્સિદ્ધિતઃ ।
યદ્વા સ્યાત્પ્રણવત્રિભેદગહનં શ્રુત્યા ચ યદ્ગીયતે

તદ્વઃ કાઙ્ક્ષિતસિદ્ધયેઽસ્તુ પરમં તેજસ્ત્રયોત્થં મહઃ ॥ ૩૦.૩૧॥
લક્ષાયતો જપવિધિઃ શતાક્ષરસ્યાથ હોમવિધિરુક્તઃ ।
અયુતાવધિકો દ્રવ્યં દૌગ્ધાન્નં ર્સિપષા  સમાયુક્તમ્ ॥ ૩૦.૩૨॥
સૌરે પીઠે પૂજ્યા પૂર્વોક્તાઙ્ગૈઃ  સમાવૃતિઃ પ્રથમા ।
પ્રહ્લાદિન્યાદ્યાભિસ્તિસ્રઃ પ્રોક્તાઃ ક્રમાત્સમાવૃતયઃ ॥ ૩૦.૩૩॥
પઞ્ચમ્યાવૃતિરુક્તા ત્રૈષ્ટુભવજ્જાગતાદિભિસ્તદનુ ।
સ્યાચ્ચરમાદિભિરાવૃતિચતુષ્કમુક્તં દશમ્યથેન્દ્રાદ્યૈઃ ॥ ૩૦.૩૪॥
ઇતિ શતાક્ષરમન્ત્રસમર્ચના નિગદિતેહ દશવરણા બુધૈઃ ।
પ્રજપતામભિકાઙ્ક્ષિતસિદ્ધયે નિખિલસંસૃતિમોક્ષપદાપ્તયે ॥ ૩૦.૩૫॥
દુગ્ધાક્તૈર્જુહુયાત્સહસ્રમમૃતાકાણ્ડૈસ્તુ   દીર્ઘાયુષે

દૂર્વાણાં ત્રિતયૈસ્તથા ઘૃતપયઃસિક્તૈર્ઘૃતેનૈવ વા ।
લક્ષ્મ્યૈ કોકનદૈશ્ચ શોણરુચિભિસ્ત્રિસ્વાદુયુક્તૈસ્તથા

રક્તૈરુત્પલકૈસ્તદહ્નિ વિકચૈર્બૈલ્વપ્રસૂનૈરપિ ॥ ૩૦.૩૬॥
અનુદિનમઘશાન્ત્યૈ સંયતાત્મા સહસ્રં

પ્રતિજુહુતુ તિલૈર્વા મન્ત્રવિન્માસમેકમ્ ।
અપિ દિનકરસઙ્ખ્યં ભોએજયીત દ્વિજાતી-

ન્વિવિધરસવિશિષ્ટૈર્ભક્તિતો ભોજ્યજાતૈઃ ॥ ૩૦.૩૭॥
શતં શતં પ્રાતરતન્દ્રિતોદ્યતો

જપેદ્ દ્વિજો મન્ત્રમિમં શતાક્ષરમ્ ।
અરોગજુષ્ટં  બહુલેન્દિરાયુતં

શતં સ જીવેચ્છરદાં સુખેન સઃ ॥ ૩૦.૩૮॥
સર્વાન્કામાનવાપ્નોતિ મન્ત્રમેનં જપેત્તુ યઃ ।
સર્વં સાધયતે મન્ત્રી અસ્ત્રશસ્ત્રાદિલક્ષણમ્।૩૯॥
પ્રણવવ્યાહૃત્યાદ્યા વ્યાહૃતિતારાન્તિકા ચ મન્ત્રી ચ ।
જપ્ત્વા શતાક્ષરી સ્યાદિહપરલોકપ્રસિદ્ધયે દિનશઃ ॥ ૩૦.૪૦॥
મનુમમુમઘશાન્ત્યૈ પત્પદાદ્યં પ્રજપ્યા-

દ્ગદગણરહિતાયાપ્યાયુષેઽનુષ્ટુબાદ્યમ્ ।
વિમલમતિરરાતિધ્વંસને ત્રિષ્ટુબાદ્યં

દિનમનુ દિનવક્ત્રે વત્સરં સંયતાત્મા ॥ ૩૦.૪૧॥

શતાક્ષરમનોરયં ક્રમ ઉદીરિતઃ સઙ્ગ્રહા -
દ્ભજેદમુમતન્દ્રિતે દિનશ એવ મન્ત્રી રહઃ ।

અભીષ્ટફલસિદ્ધયે સુયશસે ચ દીર્ઘાયુષે-
ઽપ્યશેષજનરઞ્જનાય ચિરમિન્દિરાવાપ્તયે ॥ ૩૦.૪૨॥

સંવાદસૂક્તવિહિતં વિધાનમથ સાઙ્ગદેવતારૂપમ્  ।
વક્ષ્યામિ સાધકાનામનુદિનમભિવાઞ્છિતપ્રદાનકરમ્ ॥ ૩૦.૪૩॥
ઋષિરપિ સંવનનોઽસ્યાનુષ્ટુપ્ચ  ત્રિષ્ટુબુચ્યતે ચ્છન્દઃ ।
સંવાદાદ્યઃ પ્રોક્તઃ સંજ્ઞાનાદ્યશ્ચ દેવતા વહ્નિઃ ॥ ૩૦.૪૪॥
બ્રહ્માખ્યો હૃદયમનુઃ શિરશ્ચ વિષ્ણૂ

રુદ્રઃ સ્યાદિહ તુ શિખેશ્વરશ્ચ વર્મ ।
નેત્રે દ્વે ભવતિ સદાશિવસ્તથાસ્ત્રં

સર્વાત્મેત્યથ કથિતં ષડઙ્ગમેવમ્  ॥ ૩૦.૪૫॥
ધવલનલિનરાજચ્ચન્દ્રમધ્યે નિષણ્ણં

કરવિલસિતપાશં સાજ્રુશં સાભયં ચ ।
સવરદમમલેન્દુક્ષીરગૌરં ત્રિણેત્રં

પ્રણમત સુરવક્ત્રં મુઙ્ક્ષુ સંવાદયન્ત્રમ્ ॥ ૩૦.૪૬॥
સહસ્રકાણાં દશભિશ્ચતુર્ભિર  -

પ્યથો સહસ્રૈશ્ચ ચતુર્ભિરન્વિતમ્   ।
જપેન્મનું સમ્યગથાભિદીક્ષિતઃ

પયોન્ધસાન્તે જુહુયાદ્દશાંશકમ્ ॥ ૩૦.૪૭॥
યજેત્પુરાઙ્ગૈશ્ચ  તદર્ચનાવિધૌ

પુર્નિદ્વતીયાવરણેઽગ્નિમૂર્તિભિઃ     ।
અનન્તરં ચ ત્રિદિવેશ્વરાદિભિઃ

ક્રમેણ વહ્નિં  વિધિનેતિ પૂજયેત્ ॥ ૩૦.૪૮॥
સંવાદસૂક્તે વિધિનેત્યનેન

સંસાધિતે કર્મ કરોતુ મન્ત્રી ।
ચતુઃશતં ચાપિ દશોત્તરેણ

ચતુશ્ચતુષ્કં પ્રજપેદ્ધુનેદ્વા ॥ ૩૦.૪૯॥

પાયસેન મધુરત્રયભાજા વિપ્રરાજતરુજૈઃ કુસુમૈર્વા ।
ર્સિપષા  સ્તનજવૃક્ષસમિદ્ભિર્વાઞ્છિતાર્થવિધયે પ્રજુહોતુ ॥ ૩૦.૫૦॥
જુહુયાત્કલાચતુષ્કૈઃ  પ્રત્યૃચમાયોજ્ય કાદિવર્ગચતુષ્કૈઃ  ।
તદ્વચ્ચ પયશલાદ્યૈર્વર્ગૈઃ સંયોજ્ય પૂર્વવન્મતિમાન્ ॥ ૩૦.૫૧॥
તદ્વદૃચં પ્રતિયોજ્ય ત્રિષ્ટુપ્પાદાંશ્ચ  પૂર્વસઙ્ખ્યેન ।
જુહુયાત્ર્સિપઃસિક્તં પાયસમચિરેણ કાર્યસમવાપ્ત્યૈ ॥ ૩૦.૫૨॥
પ્રતિપાદમથક્ર્પાદં પ્રતિયોજ્ય જુહોતુ પૂર્વવન્મતિમાન્ ।
તેનાભીષ્ટાવાપ્તિર્નચિરેણ નરસ્ય હસ્તગા ભવતિ ॥ ૩૦.૫૩॥
અક્ષરપાદાત્ત્રિષ્ટુબ્યુક્તૈઃ સૂક્તૈસ્તુ પૂર્વસઙ્ખ્યેન ।
જુહુયાત્સમાજરૂપં સંવાદયિતું પ્રતર્પયેદ્વાગ્ભિઃ ॥ ૩૦.૫૪॥
ઉદ્દિશ્ય યદ્યદિહ મન્ત્રિતમો જુહોતિ

સૂક્તૈરમા નિગદિતૈસ્ત્રિવિધૈશ્ચ મન્ત્રૈઃ ।
વ્યસ્તૈર્યથાવિભવતો વિધિવત્સમસ્તૈ-

સ્તત્તસ્ય સિધ્યતિ સમગ્રમયત્નમેવ ॥ ૩૦.૫૫॥
ઋગ્વારુણી ધ્રુવા સ્વાદ્યા યા સા ત્રિષ્ટુબ્નિગદ્યતે  ।
ઋષિર્વસિષ્ઠસ્ત્રિષ્ટુપ્ચ  ચ્છન્દો વારીશદેવતા ॥ ૩૦.૫૬॥
અષ્ટભિઃ સપ્તભિઃ ષડ્ભિઃ પુનસ્તાવદ્ભિરક્ષરૈઃ ।
ષડઙ્ગાનિ  વિધેયાનિ તન્મન્ત્રસમુદીરિતૈઃ ॥ ૩૦.૫૭॥
અઙ્ગુલ્યગ્રસસન્ધિપાયુશિવસંજ્ઞાધારનાભિષ્વથો

કુક્ષૌ પૃષ્ઠહૃદોરુરોજગલદોઃસન્ધ્યગ્રવક્ત્રેષુ ચ ।
ગણ્ડઘ્રાણવિલોચનશ્રવણયુગ્ભ્રૂમધ્યમધ્યેષુ કે

સર્વાઙ્ગેષુ  તથા ન્યસેદ્વિશદધીર્વર્ણૈઃ સમર્થૈઃ ક્રમાત્ ॥ ૩૦.૫૮॥
અચ્છાંશુકાભરણમાલ્યવિલેપનાઢ્યઃ

પાશાજ્રુશાભયવરોદ્યતદોઃ સરોજઃ ।
સ્વચ્છારવિન્દવસતિઃ સુસિતઃ પ્રસન્નો

ભૂયાદ્વિભૂતિવિધયે વરુણશ્ચિરં વઃ ॥ ૩૦.૫૯॥
અઙ્ગૈરષ્ટભિરહિપૈર્દિશાધિપૈઃ    સમભિપૂજ્ય વારીશમ્ ।
કલશૈઃ પુનરભિષિઞ્ચેત્પરમગુરુર્મન્ત્રજાપિનં શિષ્યમ્ ॥ ૩૦.૬૦॥

વસુભિઃ પ્રસાદ્ય દેશિકમથ શિષ્યો મનુમિમં જપેલ્લક્ષમ્ ।
જુહુયાચ્ચ દુગ્ધપક્વૈરન્નૈરયુતં ઘૃતાપ્લુતૈર્મતિમાન્ ॥ ૩૦.૬૧॥
ઋગિયમૃણમોચની સ્યાજ્જપૈર્હુતૈસ્તર્પણૈશ્ચ  મન્ત્રવિદઃ ।
સમ્પ્રાપ્તદુર્ગતેરપિ સદ્યો હૃદ્યાં ચ સંવહેલ્લક્ષ્મીમ્ ॥ ૩૦.૬૨॥
ઇક્ષોઃ સિતૈશ્ચ શકલૈર્ઘૃતસંસિક્તૈશ્ચતુર્દિનં   જુહુયાત્ ।
સકલોપદ્રવશાન્ત્યૈ તથર્ણમુક્ત્યૈ ચ સમ્પદે સુચિરમ્ ॥ ૩૦.૬૩॥
વૈતસસમિદયુતહુતાદ્વૃષ્ટિમકાલેઽપિ  વિતનુતે વરુણઃ ।
ગવ્યક્ષીરસમેતાત્ત્રિદિનકૃતાદ્દિનમુખેષુ મુદિતમનાઃ ॥ ૩૦.૬૪॥
શતભિષજિ સમુદિતેઽર્કે ચતુઃશતં પાયસં હુનેત્સઘૃતમ્ ।
ઋણમોચનાય લક્ષ્મ્યૈ જનસંવનનાય શુક્રવારે વા ॥ ૩૦.૬૫॥
પાશાબદ્ધં વૈરિણમજ્રુશસમ્પ્રોતમમ્બુધેઃ પારે ।
ધ્યાયન્પરે ક્ષિપન્તં વરુણં જુહુયાચ્ચ વા તથા પ્રજપેત્ ॥ ૩૦.૬૬॥
પાશનિબદ્ધં વૈરિણમસિના ચ્છિત્વાશુ નાશયન્તમમુમ્ ।
ધ્યાયન્વેતસસમિધા ગોમૂત્રયુજા હુનેત્તદપહત્યૈ ॥ ૩૦.૬૭॥
દૌગ્ધાન્નૈર્ભૃગુવારે ઘૃતસંસિક્તૈઃ કૃતશ્ચ હવનવિધિઃ ।
ઋણમોક્ષદશ્ચ વિવિધોપદ્રવશમકૃદ્રમાકરઃ પ્રોક્તઃ ॥ ૩૦.૬૮॥
પશ્ચિમસન્ધ્યાસમયે પશ્ચિમવદનોઽનલં સમારાધ્ય ।
ઋચમેનામભિજપ્યાચ્ચતુઃશતં સકલદુઃખનાશાય ॥ ૩૦.૬૯॥
શાલીઘૃતસંસિક્તાઃ સરિદન્તરતો જુહોતુ પરસેનામ્ ।
સંસ્તમ્ભયિતું ત્રિદિનં સુમના મન્ત્રી ચતુઃશતાવૃત્ત્યા ॥ ૩૦.૭૦॥
પ્રત્યઙ્મુખોઽથ મન્ત્રી પ્રતર્પયેદ્વા જલૈઃ સુશુદ્ધતરૈઃ ।
યઃ સોઽપ્યુપદ્રવાણાં રુન્ધેરન્નિવહં શ્રિયં સમૃચ્છતિ ચ ॥ ૩૦.૭૧॥
બહુના કિમનેન મન્ત્રિમુખ્યો મનુનાશુ પ્રતિસાધયેદભીષ્ટમ્ ।
હવનક્રિયયાથ તર્પણૈર્વા સજપૈઃ પાશભૃતો મહામહિમ્નઃ ॥ ૩૦.૭૨॥
અથ લવણમનું વદામિ સાઙ્ગં

સજપં સપ્રતિપત્તિકં સહોમમ્ ।
વિધિવદ્વિહિતેન યેન સર્વાં

જગતીમાત્મવશે કરોતિ મન્ત્રી ॥ ૩૦.૭૩॥

લવણામ્ભસિ ચેત્યાદ્યા દ્વિતીયા લવણે ઇતિ ।
દેહેતિ ચ તૃતીયા સ્યાત્સદગ્ધ્વેતિ ચતુથ્ર્યપિ ॥ ૩૦.૭૪॥
ઋક્પઞ્ચમી તુ યા તે સ્યાદ્યથા પ્રોક્તમથર્વણિ ।
ઋગ્ભિરાભિસ્તુ પઞ્ચાઙ્ગં  પઞ્ચભિર્વા સમીરિતમ્ ॥ ૩૦.૭૫॥
ચિટ્યક્ષરૈઃ ષડઙ્ગં  વા પ્રણવાદ્યૈર્નિગદ્યતે   ।
પઞ્ચભિશ્ચ ત્રિભિરપિ પઞ્ચભિઃ પઞ્ચ ચાક્ષરૈઃ ॥ ૩૦.૭૬॥

સપઞ્ચભિર્યુગાર્ણેણ જાતિયુક્તૈઃ સમાહિતઃ ।
અઙ્ગિરાઃ  સ્યાદૃષિશ્છન્દોઽનુષ્ટુબત્રૈવ દેવતા ।

અગ્નિરાત્રી તથા દુર્ગા ભદ્રકાલી સમીરિતા ॥ ૩૦.૭૭॥
અરુણોઽરુણપજ્ર્જસન્નિહિતઃ સ્રુવશક્તિવરાભયયુક્તકરઃ ।
અમિતાર્ચિરજાત્તગતિર્વિલસન્નયનત્રિતયોઽવતુ     વો દહનઃ ॥ ૩૦.૭૮॥
નીલવરાંશુકકેશકલાપા નીલતનુર્નિબિડસ્તનભારા   ।
સાજ્રુશપાશસશૂલકપાલા યામવતી ભવતોઽવતુ નિત્યમ્ ॥ ૩૦.૭૯॥
કરકમલવિરાજચ્ચક્રશઙ્ખાતિશૂલા

પરિલસિતકિરીટા પાતિતાનેકદૈત્યા ।
ત્રિણયનલસિતાઙ્ગી  તિગ્મરશ્મિપ્રકાશા

પવનસખનિભાઙ્ગી  પાતુ કાત્યાયની વઃ ॥ ૩૦.૮૦॥
સુરૌદ્રસિતદંષ્ટ્રિકા ત્રિણયનોધ્ર્વકેશોલ્બણા

કપાલપરશૂલ્લસડ્ડમરુકા ત્રિશૂલાકુલા ।
ઘનાઘનનિભા રણદ્રુચિરકિજ્ર્ણિઈમાલિકા

ભવદ્વિભવસિદ્ધયે ભવતુ ભદ્રકાલી ચિરમ્ ॥ ૩૦.૮૧॥
ખેટાસિમુસલતોમરકપાલશક્તીઃ સપાશસૃણિ દધતી ।
દંષ્ટ્રોગ્રા  સિંહસ્થા   રાત્રિકાલિકા ધ્યેયા ॥ ૩૦.૮૨॥
અયુતં નિયતો મત્રમૃક્પઞ્ચકસમન્વિતમ્ ।
પ્રજપેત્ત્રિસહસ્રં વા સમ્યગેનં સમાહિતઃ ॥ ૩૦.૮૩॥
દશાંશેન હુનેત્સિદ્ધ્યૈ હવિષા ઘૃતસંયુજા ।
એવં કૃતે પ્રયોગાર્હો મન્ત્રી ભૂયાન્ન ચાન્યથા ॥ ૩૦.૮૪॥
વહ્નિરાત્રી વરે સ્યાતાં વશ્યાકર્ષણકર્મણોઃ ।

દુર્ગાકાલ્યૌ તથા દેવ્યૌ શસ્તે મારણકર્મણિ ॥ ૩૦.૮૫॥
આરભ્ય કર્મકૃન્મન્ત્રી તૃતીયાં કૃષ્ણપક્ષજામ્ ।
સન્દીક્ષિતો ભવેત્પૂતે મન્દિરે મન્ત્રજાપવાન્ ॥ ૩૦.૮૬॥
નિખન્યાત્તત્ર કુણ્ડં ચ દોર્માત્રં ત્ર્યશ્રમેખલમ્ ।
ચતુષ્કં સુન્દરાકારં પુત્તલીનાં ચ કારયેત્ ॥ ૩૦.૮૭॥
એતાં સાધ્યક્ર્ષવૃક્ષેણ શાલિપિષ્ટેન ચાપરામ્ ।
ચક્રીકરમૃદા ચાન્યાં મધૂચ્છિષ્ટેન ચેતરામ્ ॥ ૩૦.૮૮॥
તાસુ હૃદ્દેશલિખિતસાધ્યાખ્યાસુ સમાહિતઃ ।
સમ્યક્સંસ્થાપયેત્પ્રાણાન્સાધ્યાદાનીય સાધકઃ ॥ ૩૦.૮૯॥
ઉક્તાનાં દારવીં  કુણ્ડે ખનેન્મન્ત્રાભિમન્ત્રિતામ્ ।
વિષ્ટરાં વિષ્ટરસ્યાધઃ પાદસ્થાને ચ મૃન્મયીમ્ ॥ ૩૦.૯૦॥
લમ્બયેદમ્બરે સિદ્ધમયીમૂધ્ર્વમધોમુખીમ્ ।
પુનઃ કૃષ્ણાષ્ટમીરાત્રૌ પૂર્વયામે ગતે સતિ ॥ ૩૦.૯૧॥
રક્તમાલ્યામ્બરો મન્ત્રી કૃતરક્તાનુલેપનઃ ।
સમ્યક્કૃતલિપિન્યાસપ્રાણાયામાદિકઃ શુચિઃ ॥ ૩૦.૯૨॥
કુડુવં પોતલવણં સુશ્લક્ષ્ણં પરિચૂર્ણિતમ્   ।
દધિક્ષૌદ્રઘૃતક્ષીરૈઃ પ્રોક્ષયિત્વા સુશોધિતમ્ ॥ ૩૦.૯૩॥
આલોડ્ય ગુડમધ્વાજ્યૈર્વિસ્પષ્ટાવયવામથ   ।
તેન પુત્તલિકાં મન્ત્રી ચાર્વઙ્ગીં   કારયેત્સુધીઃ ॥ ૩૦.૯૪॥
તસ્યાં ચ સ્થાપયેત્પ્રાણાન્ગુર્વાદેશવિધાનતઃ ।
અષ્ટોધ્ર્વશતસઙ્ખ્યં વા તથાષ્ટોધ્ર્વસહસ્રકમ્ ॥ ૩૦.૯૫॥
ઋક્પઞ્ચકં પઞ્ચવિંશત્સઙ્ખ્યં   પ્રતિકૃતિં   સ્પૃશન્ ।
જપિત્વાઙ્ગીનિ  વિન્યસ્યેત્સ્વાઙ્ગપ્રતિકૃતાવપિ  ॥ ૩૦.૯૬॥
સતારૈશ્ચિટિમન્ત્રાર્ણૈશ્ચતુર્વિંશતિસઙ્ખ્યકૈઃ   ।
શિરોલલાટદૃક્કર્ણનાસાસ્યચિબુકેષ્વપિ ॥ ૩૦.૯૭॥
સકણ્ઠહૃદયોરોજકુક્ષિનાભિકટીષુ  ચ ।
મેઢ્રપાયૂરુજાન્વાખ્યજઙ્ઘાઙ્ઘ્રિષુ   ચ વિન્યસેત્ ॥ ૩૦.૯૮॥

અધો ગુહ્યાદભેદઃ સ્યાદૂધ્ર્વં ભેદેઽન્વિતે સતિ ।
આત્મન્યેવં પ્રવિન્યસ્ય પુનઃ પ્રતિકૃતૌ ન્યસેત્ ॥ ૩૦.૯૯॥
અઙ્ગુષ્ઠસન્ધિપ્રદજઙ્ઘાજાનૂરુપાયુષુ   ।
સલિઙ્ગનાભિજઠરહૃદયેષુ  સ્તનદ્વયે ॥ ૩૦.૧૦૦॥
કન્ધરાચિબુકાસ્યેષુ ઘ્રાણદૃક્કર્ણયુગ્મકે ।
લલાટશિરસોન્ર્યસ્યેત્પ્રતિમાયાં ચ સંહરેત્ ॥ ૩૦.૧૦૧॥
ઉપલિપ્યાથ કુણ્ડં તદ્બહિર્ગોમયવારિણા ।
સાધ્યસમ્મુખ આસીનઆદધ્યાદ્ધવ્યવાહનમ્ ॥ ૩૦.૧૦૨॥
પ્રજ્વાલ્ય સાધ્યોડુતરુકાષ્ટૈરભ્યચ્ર્ય દીપ્તિમાન્ ।
રાજીકુશીતપુષ્પાદ્ભિશ્ચષકે રજતાદિકે ॥ ૩૦.૧૦૩॥
દેવતાં પ્રતિપાદ્યાઘ્ર્યં દત્ત્વા કાર્યાર્થસિદ્ધયે ।
ઉપતિષ્ઠેદ્ધુતસ્યાદાવન્તે મન્ત્રૈરિતીરિતૈઃ।૧૦૪॥
ત્વમાનનમમિત્રઘ્ન નિશાયાં હવ્યવાહન ।
હવિષા મન્ત્રદત્તેન તૃપ્તો ભવ મયા સહ ॥ ૩૦.૧૦૫॥
જાતવેદો મહાદેવ તપ્તજામ્બૂનદપ્રભ ।
સ્વાહપતે વિશ્વમક્ષ લવણં દહ શત્રુહન્ ॥ ૩૦.૧૦૬॥
ઈશે ઈશ્વરિ શર્વાણિ ગ્રસ્તં મુક્તં ત્વયા જગત્ ।
મહાદેવિ નમસ્તુભ્યં વરદે કામદા ભવ ॥ ૩૦.૧૦૭॥
તમોમયિ મહાદેવિ મહાદેવસ્ય સુવ્રતે ।
સ્ત્રિયા મે પુરુષં ગત્વા વશમાનય દેહિ મે ॥ ૩૦.૧૦૮॥
દુર્ગે દુર્ગાદિરહિતે દુર્ગસંશોધનાર્ગલે ।
ચક્રશઙ્ખધરે દેવિ દુષ્ટશત્રુભયઙ્કરિ ॥ ૩૦.૧૦૯॥
નમસ્તે દહ શત્રું મે વશમાનય ચણ્ડિકે ।
શાકમ્ભરિ મહાદેવિ શરણં મે ભવાનઘે ॥ ૩૦.૧૧૦॥
ભદ્રકાલિ ભવાભીષ્ટે ભદ્રસિદ્ધિપ્રદાયિનિ ।
સપત્નાન્મે દહ દહ પચ શોષય તાપય ॥ ૩૦.૧૧૧॥
શૂલાદિશક્તિવઙ્કાઆદ્યૈરુત્કૃત્યોત્કૃત્ય મારય ।
મહાદેવિ મહાકાલિ રક્ષાત્માનં કુમારિકે ॥ ૩૦.૧૧૨॥

પુનઃ પ્રતિકૃતેરઙ્ગસપ્તકં  નિશિતાયસા ।
દક્ષપાદાદિકં છિત્વા પઞ્ચર્ચં પ્રજપેન્મનુમ્ ॥ ૩૦.૧૧૩॥
સાધ્યં સંસ્મૃત્ય શિતધીર્જુહુયાત્સપ્તસઙ્ખ્યયા   ।
દક્ષિણં ચરણં પૂર્વં તતો દક્ષાર્ધકં પુનઃ ॥ ૩૦.૧૧૪॥
દક્ષહસ્તં તૃતીયં સ્યાદ્ગલાદૂધ્ર્વં ચતુર્થકમ્ ।
પઞ્ચમં વામહસ્તં સ્યાત્ષષ્ઠં વામાર્ધમેવ ચ ॥ ૩૦.૧૧૫॥
સપ્તમં વામપાદં સ્યાદન્યાપિ સ્યાદ્ધુતક્રિયા ।
સપ્ત સપ્ત વિભાગો વા ક્રમાદઙ્ગેષુ  સપ્તસુ ॥ ૩૦.૧૧૬।
એકાદશાંશભિન્નૈર્વા તદઙ્ગૈઃ  સપ્તભિર્હુનેત્  ।
હોમોઽન્યથા વા પૂર્વં તુ દક્ષિણશ્ચરણો ભવેત્ ॥ ૩૦.૧૧૭॥
દ્વિતીયો દક્ષિણકરસ્તૃતીયઃ શિર ઉચ્યતે ।
વામબાહુશ્ચતુર્થસ્તુ મધ્યાદૂધ્ર્વં તુ પઞ્ચકમ્ ॥ ૩૦.૧૧૮॥
અધોભાગસ્તુ ષષ્ઠઃ સ્યાદ્વામભાગસ્તુ સપ્તકઃ ।
હુત્વૈવં  પૂર્વસમ્પ્રોક્તૈરુપસ્થાપકમન્ત્રકૈઃ ॥ ૩૦.૧૧૯॥
અર્ચયિત્વા દણ્ડદીર્ઘં પ્રણમેદ્ધવ્યવાહનમ્ ।
સકર્ષસ્વર્ણયુક્તાઙ્ગાં  શોણાં દદ્યાત્સતર્ણકામ્ ॥ ૩૦.૧૨૦॥
દક્ષિણાં સપ્તકર્ષાં તુ દદ્યાન્મારણકર્મણિ ।
અંશુકં રુચકં ધાન્યં દત્ત્વા સમ્પ્રીણયેદ્ગુરુમ્ ॥ ૩૦.૧૨૧॥
એવં કૃતેન મન્ત્રીષ્ટં લભતે હોમકર્મણા ।
અથ વા મારણાકાઙ્ક્ષી સાધ્યવામાઙ્ઘ્રિપાંસુભિઃ  ॥ ૩૦.૧૨૨॥
સનિમ્બતિલસિદ્ધાર્થવ્રણકૃત્તૈલસંયુતૈઃ ।
હિઙ્ગુત્રિકટુકોપેતૈર્મહિષીમૂત્રપેષિતૈઃ  ॥ ૩૦.૧૨૩॥
વરાહપારાવતયોઃ પુરીષેણ સમન્વિતૈઃ ।
એતૈશ્ચ સમ્મિશ્રયતુ લોણં પૂર્વોક્તસઙ્ખ્યકમ્ ॥ ૩૦.૧૨૪॥
પૂર્વવત્પુત્તલીં  તેન લોણચૂર્ણેન કારયેત્ ।
પ્રાણાન્પ્રતિષ્ઠાપયેચ્ચ તત્ર પૂર્વોક્તસઙ્ખ્યકમ્ ॥ ૩૦.૧૨૫॥
પૂર્વોક્તાભિઃ પુત્તલીભિઃ કુણ્ડે દક્ષિણદિઙ્મુખે ।

prapanchasAratantraH.pdf 221



પ્રપઞ્ચસારતન્ત્રઃ

દુર્ગાં વા ભદ્રકાલીં  વા પ્રતિપદ્ય યથેરિતામ્ ॥ ૩૦.૧૨૬॥
ઉપસ્થિતે ત્વર્ધરાત્રે સવ્યપાણિસ્થશસ્ત્રકઃ ।
વામપાદં સમારભ્ય જુહુયાત્પૂર્વસઙ્ખ્યયા ॥ ૩૦.૧૨૭॥
સમાપયેદ્દક્ષપાદં વિકારેણાયસો વશી ।
ત્રિસપ્તાહપ્રયોગેણ મારયેદ્રિપુમાત્મનઃ ॥ ૩૦.૧૨૮॥
તસ્યાં રાત્ર્યામુપોષ્યાથ પરેઽહનિ ચ સાધકઃ ।
પ્રાણાયામાદિભિરપિ ગાયત્રીજપહોમકૈઃ  ॥ ૩૦.૧૨૯॥
વિમુક્તપાપો ભૂત્વા તુ સ પુર્નિવહરેત્સુખમ્   ।
યાં કલ્પયન્ત્યપામાર્ગરાજીઘૃતહવીંષિ  ચ ॥ ૩૦.૧૩૦॥
પૃથગષ્ટોત્તરશતાવૃત્ત્યા હુત્વા  બલિં  હરેત્ ।
યો મે પુરસ્તાદિત્યાદિદશમન્ત્રૈર્બલિં  હરેત્ ॥ ૩૦.૧૩૧॥
ઇતિ લવણમનોર્વિધાનમેવં 

પ્રણિગદિતં વિધિવત્પ્રયોગભિન્નમ્ ।
વિધિમમુમથ સાધુ સમ્પ્રયુઞ્જ્યા-

દ્વ્રજતિ ફલં નિજવાઞ્છિતં ચિરાય ॥ ૩૦.૧૩૨॥
અથ વા લવણૈઃ પરાગભૂતૈ-

ર્મધુરાક્તૈઃ પુનરષ્ટમીનિશાદ્યમ્ ।
જુહુયાત્તુ ચતુર્દશીનિશાન્તં

કુડુબોન્માનિતમેભિરેવ મન્ત્રૈઃ ॥ ૩૦.૧૩૩॥
નારીનરાન્વા નગરં નૃપાન્વા

ગ્રામં જનાન્વા મનસોઽનુકૂલાન્ ।
વશીકરોત્યેવ હુતક્રિયેયં

ચિરાય નૈવાત્ર વિચારણીયમ્ ॥ ૩૦.૧૩૪॥
વસ્તુનોક્તેન ક્રિયતાં સાઙ્ગોપાઙ્ગેન   પુત્તલી ।
તસ્યાં તુ સાધ્યલિઙ્ગાયાં  પ્રાણાદ્યર્પણમાચરેત્ ॥ ૩૦.૧૩૫॥
નિક્ષિપ્ય હૃદયે કિઞ્ચિત્કીટાન્તાં સંસ્પૃશન્પુનઃ ।
પ્રાણાર્પણેન યત્કાર્યં ક્ષિપ્રં કુયાદ્વિચક્ષણઃ ॥ ૩૦.૧૩૬॥
અથાસ્ય હૃદયે સ્મૃત્વા વર્તુલં વાયુમણ્ડલમ્ ।

કૃષ્ણષડ્બિન્દુગં વાયું વાયુગર્ભં વિચિન્તયેત્ ॥ ૩૦.૧૩૭॥
તત્ર ભૂતાસ્તુ તન્માત્રાશબ્દાદ્યં શ્રવણાદિકમ્ ।
ધાતૂન્મનશ્ચ બુદ્ધિં  ચ સઙ્ક્ષિપેદપ્યહઙ્ક્રિયામ્  ॥ ૩૦.૧૩૮॥
તત્સર્વં તેન ચણ્ડેન સમીરેણ સમીરિતમ્ ।
અવામનાસારન્ધેરણ સ્વસમીપમુપાનયેત્ ॥ ૩૦.૧૩૯॥
પ્રવેશયેચ્ચ પુત્તલ્યાં પુનસ્તેનૈવ વત્ર્મના ।
પ્રાણપ્રતિષ્ઠામન્ત્રેણ લબ્ધપ્રાણાદિકાં તથા ॥ ૩૦.૧૪૦॥
યાદ્યષ્ટકાન્ભ્રમરવદ્ધૃદયામ્બુજસ્થાં

તત્કેસરાર્પ્તિપરાગપરિષ્કૃતાઙ્ગાન્    ।
સઞ્ચિન્ત્ય સાધ્યહૃદયેઽપિ તથૈવ ભૂયઃ

સાધ્યામ્બુજસ્થાનલિપિસ્વકીયૈઃ ॥ ૩૦.૧૪૧॥
હૃત્પદ્મમધ્યસ્થિતતન્તુજાલૈરેકૈકમેકોત્પતિતૈઃ ક્રમેણ ।
નિશ્વાસમાત્રેણ સુખં પ્રવિષ્ટાસ્તત્પ્રાણમાર્ગેણ હરેદ્વિરેફાન્ ॥ ૩૦.૧૪૨॥
વાયવ્યાગ્નેયૈન્દ્રવારીણ્મહેશક્રવ્યાત્સોમપ્રેતનાથાશ્રિતેષુ ।
કિઞ્જલ્કેષુ પ્રાણભૂતદ્વિરેફાંસ્તત્સમ્બન્ધાંસ્તન્તુભિર્બિન્દુભૂતૈઃ   ॥ ૩૦.૧૪૩॥
અવામનાસામાર્ગેણૈવાકૃષ્યાકૃષ્ય પુત્તલીમ્ ।
પ્રવેશયેત્સુધીઃ પ્રાણાન્પ્રાણાદ્યર્પણયોગતઃ ॥ ૩૦.૧૪૪॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ત્રિંશઃ   પટલઃ ॥

॥ એકત્રિંશઃ   પટલઃ ॥

પ્રાણપ્રતિષ્ઠાનમનોર્વિધાનં   પ્રવક્ષ્યતે સમ્પ્રતિ સર્વસિદ્ધ્યૈ ।
યસ્માદૃતેઽમી કથિતાઃ પ્રયોગાઃ વ્યર્થા ભવેયુર્ગતજીવકલ્પાઃ ॥ ૩૧.૧॥
પ્રોક્ત્વા પૂર્વમમુષ્યશબ્દમથ ચ પ્રાણા ઇહ પ્રાણકા-

સ્તદ્વજ્જીવ ઇહ સ્થિતેતિ ચ તથા સર્વેન્દ્રિયાણીતિ ચ ।
ભૂયો વાઙ્મનસાવુદીર્ય તદનુ પ્રાણા ઇહાયાન્ત્વિતિ

સ્વાહાન્તં પ્રજપેન્મનું નિશિતધીઃ પ્રાણાન્પ્રતિષ્ઠાપયેત્ ॥ ૩૧.૨॥
સૃષ્ટિઃ સા જગતામનાદિનિધના વિશ્વસ્ય ચેષ્ટાકરી
પ્રાણાખ્યા પ્રકૃતિઃ  ક્રિયામયવપુર્દેવી પરા દેવતા ।
પ્રત્યેકં કાદિવર્ગૈઃ પ્રતિગતલિપિવૈરીબન્દુયુક્તૈર્ધરાદ્યૈઃ

શબ્દાદ્યૈઃ શ્રોત્રમુખ્યૈર્વદનકરમુખૈસ્તત્ક્રિયાભિઃ ક્રમેણ ।
બુદ્ધ્યાદ્યૈશ્ચાત્મનેઽન્તૈરુપરિ ચ વિલસજ્જાતિભિઃ ષડ્ભિરેવં

કુર્યાદઙ્ગાનિ  સમ્યગ્વરવિશદમતિર્વિશ્વરૂપત્વસિદ્ધ્યૈ   ॥ ૩૧.૩॥
નાભેર્દેશાદાપદં પાશબીજં હૃદ્દેશાદાનાભિદેશં ચ શક્તિમ્ ।
આહૃદ્દેશં મસ્તકાદજ્રુશાખ્યં ન્યસ્ત્વા યાદીન્ધાતુભિન્ર્યસ્ય સપ્ત ॥ ૩૧.૪॥
પ્રાણે જીવે ચૈવ હંસશ્ચ યાર્ણન્યસ્યેન્મૂલં વ્યાપકં મસ્તકાદિમ્ ।
એવં ન્યસ્ય પ્રાણશક્તિસ્વરૂપં વિદ્યાં ધ્યાયેદાત્મરૂપાં ચ દેવીમ્ ॥ ૩૧.૫॥
રક્તામ્બોધિસ્થપોતોલ્લસદરુણસરોજાધિરૂઢા કરાબ્જૈઃ

પાશં કોદણ્ડમિક્ષૂદ્ભવમથ ગુણમપ્યજ્રુશં પઞ્ચબાણાન્ ।
બિભ્રાણા સ્રક્કપાલં ત્રિણયનલસિતા પીનવક્ષોરુહાઢ્યા

દેવી બાલાર્કવર્ણા ભવતુ સુખકરી પ્રાણશક્તિઃ સ્વરૂપા ॥ ૩૧.૬॥
ધ્યાત્વા દેવીં  પ્રજપેદેવં લક્ષં મનું સમાહિતધીઃ ।
આજ્યેનાન્તે જુહુયાચ્ચરણા વા તદ્દશાંશતો મન્ત્રી ॥ ૩૧.૭॥

શાક્તે પીઠે દેવીં  ષટ્કોણસ્થૈઃ પ્રજેશહરિરુદ્રૈઃ ।
વાણીલક્ષ્મીગિરિજાસહિતૈરઙ્ગૈશ્ચ  માતૃલોકેશૈઃ ॥ ૩૧.૮॥
પ્રયજેચ્ચતુર્ભિરેવં   પરિવારૈર્નિત્યમેવ  નિશિતમનાઃ ।
એવં સંસિદ્ધમનુર્વશ્યાદ્યાન્યારભેત કર્માણિ ॥ ૩૧.૯॥
પાશાજ્રુશાન્તરિતશક્તિમનોઃ પરસ્તા-

દુચ્ચાર્ય યાદિવસુવર્ણગણં સહંસમ્ ।
પશ્ચાદમુષ્યપદમુચ્ચરતુ પ્રયોગ-

મન્ત્રોઽયમિત્થમુદિતો ગ્રહસઙ્ખ્યયા વા ॥ ૩૧.૧૦॥
મૃતા વૈવસ્વતા ચૈવ જીવહા પ્રાણહા તથા ।

આકૃષ્યા ગ્રથના ચૈવ ઉન્માદા વિષ્ફુલિઙ્ગિની  ।
ક્ષેત્રજ્ઞા પ્રતિહારી ચ પ્રાણમૂત્ર્યઃ સયાદિકાઃ ॥ ૩૧.૧૧॥

બદ્ધ્વા સાધ્યા પાશબીજેન શક્ત્યા
ગૃહ્ણનાકૃષ્યાજ્રુશેનાથ યાદીન્ ।

દૂતીશ્ચોક્ત્વા સાધ્યનામ્નાથ ધાતૂ-
નેવં મન્ત્રો યાવદાત્મા સવીર્યઃ ॥ ૩૧.૧૨॥

સુપ્તાશેષજને નિશીથસમયે સાધ્યે સ્વપિત્યાદરા-
દારુહ્ય સ્વવશં વિધાય હૃદયે સાધ્યાકૃતેઃ કીલકમ્ ।

બદ્ધ્વા તં ચ નિપીડમેવ સહસા કાલસ્ય યષ્ટ્યા શિર-
સ્યાઘાતાત્ક્ષુભિતાખિલેન્દ્રિયગણં સાધ્યં સ્મરેત્સાધકઃ ॥ ૩૧.૧૩॥

વાયવ્યાગ્નેયૈન્દ્રવારીણ્મહેશક્રવ્યાત્સોમપ્રેતરાણ્મધ્યકેષુ ।
સ્થાનેષ્વેતેષ્વષ્ટ યાદીન્સહંસાન્ભૃઙ્ગાન્ધ્યાયેદ્વીજબિન્દુપ્રબદ્ધાન્  ॥ ૩૧.૧૪॥
સ્વીયે ચૈવં સંસ્મરેદ્ધૃત્સરોજે

ભૃઙ્ગીરૂપાન્નિર્ગતાન્શ્વાસમાર્ગૈઃ  ।
સાધ્યાબ્જસ્થાંશ્ચઞ્ચરીકાન્ગૃહીત્વા

સ્વીયં સ્થાનં પૂર્વવત્સમ્પ્રવિષ્ટાન્ ॥ ૩૧.૧૫॥
બીજાનિ રક્તાનિ તુ વશ્યકર્મણ્યમ્ભોધરાભાન્યભિચારકાલે ।
ધૂમ્રાણિ વિદ્વેષવિધૌ સમોહે પીતાનિ સંસ્તમ્ભવિધૌ સ્મરેચ્ચ ॥ ૩૧.૧૬॥
અથ વા સાધ્યપ્રાણાન્મણ્ડૂકાકારધારિણો ધ્યાયેત્ ।
સ્વીયાન્ભુજગાકારાનમિચારાદૌ નૃશંસકર્મવિધૌ ॥ ૩૧.૧૭॥

prapanchasAratantraH.pdf 225



પ્રપઞ્ચસારતન્ત્રઃ

પ્રાણપ્રતિષ્ઠાકર્મૈવં વિધાયૈકાદશાપરમ્ ।
પુત્તલ્યાદૌ ખચિત્તે વા તાંસ્તુ સંસ્તમ્ભયેદ્ભુવા ॥ ૩૧.૧૮॥
આકૃષ્ટાનાં સાધ્યદેહાદસૂનાં

પુત્તલ્યાદાવપ્યયં સ્યાત્પ્રકારઃ ।
કિં  તુ સ્વીયે હૃત્સરોજે પ્રવેશો

વશ્યાકૃષ્ટ્યોરેવ નાત્રાભિચારે ॥ ૩૧.૧૯॥
પાશાદ્યત્રિકયુક્તમૂલહૃદયભ્રૂમધ્યસૂત્રાયિતા

સાગ્નિઃ સાધ્યલલાટરન્ધ્રવગતોઽપ્યામૂલમાજગ્મુષિ ।
યોન્યાં ત્વાત્મહૃદબ્જમેવમનિશં ભ્રામ્યત્યસૌ ચિન્ત્ય તં

શક્તિર્જન્મશતાન્યપીહ વશયેત્સાધ્યં સમાકર્ષયેત્ ॥ ૩૧.૨૦॥
પ્રાણપ્રતિષ્ઠાવિધિરેવમુક્તઃ સાઙ્ગઃ  સયોગો વિનિયોગયુક્તઃ ।
અસ્મિન્પ્રવીણો ગિરિકાનનાદીન્પ્રચાલયેત્પ્રાણવતો વિધાય ॥ ૩૧.૨૧॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે એકત્રિંશઃ   પટલઃ ॥

॥ દ્વાત્રિંશઃ   પટલઃ ॥

અથ યન્ત્રવિરચનાભિર્મન્ત્રવિશેષાન્બહુપ્રકારયુતાન્ ।
કથયિષ્યે મન્ત્રવિદામૈહિકપારત્રિકાપ્તયે સુધિયામ્ ॥ ૩૨.૧॥
ત્રિગુણિતસંજ્ઞે માયાલઙ્કૃતકોણે તયાભિવીતે ચ ।
યા યા વિશેષકૢપ્તિસ્તાં  તામપિ સઙ્ગ્રહેણ  સમભિદધે ॥ ૩૨.૨॥
કોણોલ્લસિતસુધાક્ષરગલદમૃતસ્ફરિતવહ્નિપરિવીતાન્ ।
બિન્દોર્મધ્યગબીજસ્થિતાન્સુધાધારયા પરિસ્રુતયા ॥ ૩૨.૩॥
પૂર્ણસુષમ્નારન્ધ્રાં સાધ્યતનું સંસ્મરઞ્શિરસિ બધ્યાત્ ।
તેનારોગી પુરુષઃ પ્રજ્ઞાવાન્દીર્ઘમાયુરાપ્નોતિ ॥ ૩૨.૪॥
શીતાંશુમણ્ડલસ્થં કૂર્મચતુર્થાત્તકોણલસિતમિદમ્ ।
શીતપ્રલિપ્તજપ્તં કધૃતં ચ શિરોરુજાજ્વરાર્તિહરમ્   ॥ ૩૨.૫॥
તદ્યન્ત્રયુગં વિલિખેદભિવિલિખિતસાધ્યસાધકાખ્યયુતમ્ ।
સાધ્યમધસ્તાત્કૃત્વા  બદ્ધ્વાત્ર સ્વપતુ સાધકો નિત્યમ્ ॥ ૩૨.૬॥
વિધિનાનેન તુ સમ્યક્સાધ્યોઽસ્ય વશે ભવેદયત્નેન ।
તત્તુ ખનિત્વાગારે તત્રાન્નં સિદ્ધમત્તુ વશ્યકરમ્ ॥ ૩૨.૭॥
સાધ્યાખ્યાં શક્તિવહ્નૌ નરહરિમપિ રન્ધ્રત્રયે ચ ત્રિશક્તૌ

કર્માલિખ્યાથ લોષ્ટે સતતગમપિ સંસ્થાપ્ય જપ્ત્વા સ્વશક્ત્યા ।
આગારે સ્થાપયિત્વા નરમુદકનિધેશ્ચિત્રપત્રે લિખિત્વા

દીપાગ્નૌ તાપયિત્વા સ્ત્રિયમમલધિયઃ સમ્યગાકર્ષયેયુઃ ॥ ૩૨.૮॥
ત્રિગુણિતવિહિતા વિધયઃ ષડ્ગુણિતે ચ પ્રયોજનીયાઃ સ્યુઃ ।
રક્ષાકર્મણિ વિહિતં તત્પ્રાયઃ પ્રચુરમન્ત્રયુક્તતયા ॥ ૩૨.૯॥
પાશાષ્ટાક્ષરવીતશક્તિ દહનપ્રોલ્લાસિસાધ્યાહ્વયં

શક્તિશ્રીસ્મરસંવૃતં કુયુગરન્ધ્રાબદ્ધચિન્તામણિ ।
ઇત્થં ષડ્ગુણિતં વિલિખ્ય જપિતં મન્ત્રી દધાનોઽસકૃ-

દ્રાજ્ઞાં વામદૃશાં પ્રિયો ભવતિ સઙ્ગ્રામે  પુરે વા ચિરમ્ ॥ ૩૨.૧૦॥
ચિન્તારત્નાશ્રિતાશ્રિત્રિયુગમથ નૃસિંહાવૃતાન્તઃસ્થબીજં 

પ્રાદુઃસાધ્યાભિધાનં બહિરપિ લિપિભિઃ પ્રાનુલોમાનુવીતમ્ ।
ક્ષ્માબિમ્બદ્વન્દ્વરન્ધ્રપ્રચલિતચતુરર્ણં ગ્રહોન્માદભૂત-

વ્યાધિઘ્નં યન્ત્રમસ્મિન્કૃતકલશવિધિર્ગર્ભરક્ષાધિકારી ॥ ૩૨.૧૧॥
દ્વાદશગુણિતે શૂલે નૃસિંહબીજં   નરેન્દ્રપુરવીતમ્ ।
પીતાલિપ્તં પુરલઘુધૂપિતમન્તઃપ્રબદ્ધકર્મયુતમ્ ॥ ૩૨.૧૨॥
ચતસૃષુ દિક્ષુ નિખન્યાત્સીમાયાં દ્વારતોરણાધો વા ।
દેશાભિગુપ્તિરેષા ગુપ્તતમા સૂરિભિઃ પુરા પ્રોક્તા ॥ ૩૨.૧૩॥
અલદલનિશાકુશીતૈર્મસૃણે પટ્ટે વિલિખ્ય યન્ત્રમિદમ્ ।
ઘેરસ્થાપનકર્મ પ્રતિજપ્તં પ્રાઙ્ગણે  ખનેન્મન્ત્રી ॥ ૩૨.૧૪॥
તત્ર વિશન્તિ ન ચોરા ગ્રહકૃત્યા સ્યાન્નિકેતરક્ષા ચ ।
અશ્માભિપાતવારણમભિવૃદ્ધિં  સમ્પદાં કરોત્યચિરાત્ ॥ ૩૨.૧૫॥
તદ્વદ્ઘટર્ગલાખ્યં યન્ત્રં નીલે વિલિખ્ય પટ્ટવરે ।
મેચકસાધ્યપ્રતિકૃતિહૃદયે  ગુલિકાં વિધાય નિક્ષિપ્ય ॥ ૩૨.૧૬॥
ત્રિમધુરપૂર્ણે પાત્રે વિન્યસ્યાભ્યચ્ર્ય ગન્ધપુષ્પાદ્યૈઃ ।
બલિમપિ વિકિરેદ્રાત્રિષુ સપ્તાહાદાનયેદ્વધૂમિષ્ટામ્ ॥ ૩૨.૧૭॥
તામેવાથ પ્રતિકૃતિમગ્નૌ  કિઞ્ચિત્પ્રતાપયેત્પ્રજપન્ ।
શક્તિં  પાશાજ્રુશમનુસાધ્યાહ્વયર્દિભતાં   સમાહિતધીઃ ॥ ૩૨.૧૮॥
વિધિનામુના ત્રિરાત્રાદ્ગર્વિતધિયમપિ   સુરાઙ્ગનાં  મન્ત્રી ।
આકર્ષેન્નિજવાઞ્છાપ્રદાયિનીં  મદનબાણવિહ્વલિતામ્ ॥ ૩૨.૧૯॥
યન્ત્રં તદેવલાક્ષાતામ્રાવીતં નિધાય કલશજલે ।
જપ્ત્વા ભાનુસહસ્રકમભિષિઞ્ચેદ્રજતકાઞ્ચનાભ્યાં ચ ॥ ૩૨.૨૦॥
તદ્વદ્વિધાય કલશે તદ્યન્ત્રં ધારયેત્પુર્નિનત્યમ્   ।
વાઞ્છિતસિદ્ધિં  લભતે ભક્ત્યા પ્રણમન્તિ દેવતા અપિ તમ્ ॥ ૩૨.૨૧॥
યન્ત્રં તદેવ વિધિવદ્ભિત્તાવાલિખ્ય પૂજયેદ્દિનશઃ ।

ચોરારિભૂતનાગા અપિ તં દેશં ન વીક્ષિતું શક્તાઃ ॥ ૩૨.૨૨॥
આલિખ્ય વીરપટ્ટે યન્ત્રમિદં મસ્તકાર્પિતં   કૃત્વા  ।
યુધ્યન્પ્રત્ર્યિથનમપિ હત્વા યાત્યવ્રણાજ્ર્તિઓ  યોદ્ધા ॥ ૩૨.૨૩॥
મદજલવિલિખિતમેતદ્યન્ત્રં જપ્તં ચ મસ્તકે ન્યસ્તમ્ ।
કરિણીમપિ મદયેદ્દ્રાક્ચણ્ડતરે કા કથા કરેણુવરે ॥ ૩૨.૨૪॥
બહુનેતિ ભાષિતેન કિમેભ્યો મુખ્યં ન કિમપિ યન્ત્રેભ્યઃ ।
તસ્માદમૂનિ સદ્ભિર્ધાર્યાણિ ચ વિશ્વવશ્યમિચ્છદ્ભિઃ ॥ ૩૨.૨૫॥
ગજમૃગમદકાશ્મીરૈર્મન્ત્રિતમઃ સુરભિરોચનાયુક્તૈઃ ।
વિલિખેદલક્તકરસાલુલિતૈર્યન્ત્રાણિ સકલકાર્યાર્થી ॥ ૩૨.૨૬॥
રાજ્યા પટુસંયુતયા સપાશશક્ત્યજ્રુશેન મન્ત્રેણ ।
સ્વાદ્વક્તયાભિજુહ્વન્નિશ્યુર્વીશાંસ્તથોર્વશીં   વશયેત્ ॥ ૩૨.૨૭॥
હૃલ્લેખાગ્નિસ્થસાધ્યાહ્વયમપિ બહિરાક્રોંવૃતં વહ્નિગેહ-

દ્વન્દ્વાશ્રિસ્વસ્તિકાઢ્યં પ્રતિલિખતુ દલે યન્ત્રજં નાગવલ્લ્યાઃ ।
જપ્ત્વા શક્તિં  તુ પાશાજ્રુશલિપિસહિતાં તાપયેદ્દીપવહ્નૌ

નક્તં ભક્ત્યાનતાઙ્ગી  સ્મરશરવિવશા પ્રેમલોલાભિયાતિ ॥ ૩૨.૨૮॥
શક્તિસ્થં નિજનાભિવહ્નિભવનદ્વન્દ્વોદરે માન્મથં

બીજં સાધ્યવિદર્ભયા પરિવૃતં શક્ત્યા બહિઃ પાર્થિવમ્   ।
તત્કોણે સ્મરમન્યપુષ્ટનયનપ્રોત્થૈઃ પુનઃ ર્કિણકૈ  -

સ્તામ્બૂલૈર્લિખિતાભિજપ્તમદયેદ્યોષિન્મનોમોહનમ્   ॥ ૩૨.૨૯॥
શક્ત્યન્તઃ સ્થિતસાધ્યનામ પરિતો બીજૈશ્ચતુર્ભિઃ   સમા-

બદ્ધં શક્તિમનોભવાજ્રુશલિપિપ્રોમ્ભિઃ સમાવેષ્ટિતમ્ ।
શાલ્યુત્થે પ્રતિલિખ્ય પિષ્ટવિકૃતૌ પ્રાણાન્પ્રતિષ્ઠાપ્ય ચ

ત્રિસ્વાદૌ પરિભજ્ર્ય તત્સમદતઃ સાધ્યો વશે તિષ્ઠતિ ॥ ૩૨.૩૦॥
ડાન્તં શિખીલવયુતં દહનાંશસાધ્યં

માયાંશસાધકમથાભિવૃતં કલાભિઃ ।
મધ્યોલ્લસદ્વિમુખશૂલમિદં તુ ભુર્તુ-

ર્યન્ત્રાહ્વયં નરનતાઙ્ગિવશઙ્કરં  સ્યાત્ ॥ ૩૨.૩૧॥
મૃત્કારાઙ્ગુલિકાત્તયા  સકૃકલાસાન્તર્વસાયુક્તયા

સાધ્યસ્યાઙ્ઘ્રિરજોયુજા  મૃદુમૃદા કૢપ્તસ્ય શક્તિં  હૃદિ ।

રૂપસ્યાભિવિલિખ્ય તદ્વિવરકે સાધ્યં તદીરાન્પ્રતિ-
ષ્ઠાપ્યાજલ્પ્ય નિખન્ય તત્ર દિનશો મેહેચ્ચિરં વશ્યકૃત્ ॥ ૩૨.૩૨॥

વામાક્ષ્યાઃ પ્રતિલિખ્ય નામ નિશયા વામોરુદેશે નિશા-
મધ્યે વામકરેણ સંશિતમતિઃ સઞ્છાદયંસ્તન્મનાઃ ।

પૂર્વં રુદ્રપદં તતશ્ચ દયિતેયોગીશ્વરીબિન્દુમ-
ન્મન્ત્રં જપ્યતિ ચેદનઙ્ગવિવશાં  સદ્યઃ પ્રિયામાનયેત્ ॥ ૩૨.૩૩॥

માયાહૃદોરથાન્તે બ્રહ્મશ્રીરાજિતેઽક્ષરાન્પ્રોક્ત્વા ।
રાજયુતપૂજિતેઽર્ણાન્સ જયે વિજયે ચ ગૌરિ ગાન્ધારિ ॥ ૩૨.૩૪॥
ત્રિભુવનવશઙ્કરીતિ ચ સર્વલોકાન્તિકે વશઙ્કરિ ચ ।
સર્વસ્ત્રીપુરુષવશઙ્કરિ સુદુઘે વાક્ષરાન્પ્રવીપ્સ્ય તતઃ ॥ ૩૨.૩૫॥
માયાદ્વિઠાઆન્તિકો મનુરેકાધિકષષ્ટિવર્ણકઃ પ્રોક્તઃ ।
ઋષિરસ્યાજોઽતિનિચૃચ્છન્દો ગૌરી ચ દેવતા પ્રોક્તા ॥ ૩૨.૩૬॥
સચતુર્દશભિર્દશભિસ્તથાષ્ટભિશ્ચાષ્ટભિસ્તથા દશભિઃ ।
એકાદશભિર્મન્ત્રાક્ષરૈઃ ક્રમાદુચ્યતે ષડઙ્ગવિધિઃ  ॥ ૩૨.૩૭॥
અસકલશશિરાજન્મૌલિરાબદ્ધપાશા-

જ્રુશરુચિરકરાબ્જા બન્ધુજીવારુણાઙ્ગી  ।
અમરનિકરવન્દ્યા ત્રીક્ષણા શોણલેપાં-

શુકકુસુમયુતા સ્યાત્સમ્પદે પાર્વતી વઃ ॥ ૩૨.૩૮॥
અયુતં પ્રજપેજ્જુહુયાદ્ઘૃતાપ્લુતૈઃ  પાયસૈર્દશાંશેન ।
આરાધયેત્તદઙ્ગૈર્માતૃભિરાશાધિપૈશ્ચ  નિશિતમનાઃ ॥ ૩૨.૩૯॥
તિલતણ્ડુલકૈર્લોણૈસ્ત્રિમધુરસિક્તૈઃ ફલૈશ્ચ મધુરતરૈઃ ।
સાજ્યૈરરુણકુવલયૈસ્ત્રિદિનં હવનક્રિયા સુવશ્યકરી ॥ ૩૨.૪૦॥
નિત્યં ચાદિત્યગતાં દેવીં  પ્રતિપદ્ય તન્મુખો જપ્યાત્ ।
અષ્ટોત્તરશતમહ્નામાદૌ ભુવનં વશીકરોત્યચિરાત્ ॥ ૩૨.૪૧॥
વર્ણાદર્વાઙ્મન્ત્રી પ્રયોજયેત્સાધ્યનામકર્મયુતમ્ ।
પ્રજપેદ્વા હવનવિધૌ વાચ્છિતસિદ્ધિપ્રદસ્તથા મન્ત્રઃ ॥ ૩૨.૪૨॥
સતારરાજમુખ્યન્તે રાજાધિમુખિવર્ણકાન્ ।
સમ્ભાષ્ય વશ્યમુખિ ચ સ્વાં શ્રીમારાર્ણકાન્વદેત્ ॥ ૩૨.૪૩॥

વીપ્સ્ય દેવિમહાદેવિપદં દેવાદિદેવિ ચ ।
પ્રોક્ત્વા સર્વજનસ્યેતિ મુખં મમ વશં વદેત્ ॥ ૩૨.૪૪॥
કુરુ કુર્વિતિ    ઠદ્વન્દ્વાન્તિકં મન્ત્રં સમુદ્ધરેત્ ।
સપ્તાધિકૈઃ સદશભિસ્તથા ત્રિંશદ્ભિરક્ષરૈઃ   ॥ ૩૨.૪૫॥
દશભિઃ સપ્તભિશ્ચૈવ ચતુર્ભિઃ   કરણાક્ષરૈઃ ।
પઞ્ચભિઃ સપ્તદશભિર્વર્ણૈરઙ્ગક્રિયા  મતા ॥ ૩૨.૪૬॥
બ્રહ્માશ્રીમન્ત્રસમ્પ્રોક્તા પ્રતિપત્તિરમુષ્ય ચ ।
મન્ત્રસ્ય જપકૢપ્તિસ્તુ તથા હોમવિધિર્મતઃ ॥ ૩૨.૪૭॥
મન્ત્રી સર્વજનસ્થાને કુર્યાત્સાધ્યાહ્વયાન્મનોઃ ।
પ્રજપે હવને વાથ તથા તર્પણકર્મણિ ॥ ૩૨.૪૮॥
દેવીધ્માષ્ટશતં પ્રસૂનવદથ ત્રિસ્વાદુયુક્તં હુને-

ત્સપ્તાહં ભસિતેન તેન વિહિતં પુણ્ડ્રાદિકં વશ્યકૃત્ ।
આજ્યૈસ્તત્કૃતહોમપાતિતસમાજપ્તં ઘૃતં પ્રાશયે-

ત્સાધ્યં નિષ્પરિહારકં ચ તદિદં વશ્યં ભવેદ્દેહિનામ્ ॥ ૩૨.૪૯॥
શક્તિં  સાધ્યક્ર્ષવૃક્ષપ્રતિકૃતિ  હૃદિ સંલિખ્ય સંસ્થાપ્ય જીવં

જપ્ત્વા ખન્યાજ્ર્ણેઽસ્મિન્વિધિવદનલમાધાય પુષ્પૈર્જપાયાઃ ।
દેવીમન્ત્રેણ રાત્રૌ દશપરશતસઙ્ખ્યૈસ્તુ કાચન્દનાક્તૈ-

ર્હુત્વા  તાં સપ્તરાત્રં સરિતિ નિખનતાદુત્તમં વશ્યકર્મ ॥ ૩૨.૫૦॥
અન્નં મય્યહ્યન્નં મે દેહ્યન્નાધિપતયે મમેત્યુક્ત્વા ।
અન્નં પ્રદાપયેતિ ચ ઠદ્વયુગાન્તોઽન્નદાયકો મન્ત્રઃ ॥ ૩૨.૫૧॥
કરણેન્દ્રિયરસધાતુદ્વયવર્ણૈરઙ્ગમન્ત્રપત્રપદૈઃ  ।
દ્વ્યયુતજપાવધિરેષ દ્વિસહસ્રહુતં ચ ર્સિપરન્નાભ્યામ્  ॥ ૩૨.૫૨॥
દુગ્ધાબ્ધૌ રૂપ્યવપ્રાવૃતકનકમયદ્વીપવર્યે સુરાઢ્યે

કલ્પદ્રૂદ્યાનકાધો મણિમયલસિતે વિત્તસસ્યાગ્રભાગે ।
આસીને ભૂશ્રિયૌ વાઞ્છિતવસુનિચયં મન્ત્રિણે સંસૃજન્ત્યૌ

મન્ત્રી સઞ્ચિન્તયાનો જપતુ દિનમુખે સમ્પદેઽન્નસ્ય મન્ત્રમ્ ॥ ૩૨.૫૩॥
નત્યાદિભગવત્યન્તે માહેશ્વરિપદં વદેત્ ।
અન્નપૂર્ણેઽગ્નિજાયાન્તો મન્ત્રોઽન્નપ્રદસંજ્ઞકઃ ॥ ૩૨.૫૪॥

માયાવિહિતષડઙ્ગો  દિનમુખજપ્યશ્ચ ષોડશસહસ્રમ્ ।
પ્રોક્તો જપાવસાને સઘૃતૈરન્નૈર્દશાંશકો હોમઃ ॥ ૩૨.૫૫॥
રુદ્રતાણ્ડવવિલોકનલોલાં ભદ્રવક્ત્રનયનાં ભવકાન્તામ્ ।
અન્નદાનનિરતાં જનનીં  તાં ચિન્તયઞ્જપતુ ચિત્રદુકૂલામ્ ॥ ૩૨.૫૬॥
વૈશ્રવણઃ પક્વાશઃ પિઙ્ગલનિધિપૌ  તથૈવ વિત્તેશઃ ।
સકુબેરસ્વાહાન્તઃ સવ્યાહૃતયઃ સમીરિતા મન્ત્રાઃ ॥ ૩૨.૫૭॥
વિત્તેશસ્યાન્તરાલે દશવટસમિધઃ ર્સિપષાક્તા  વિવિક્તા

હોતવ્યા દ્રવ્યસિદ્ધ્યૈ કનકઘટકરણ્ડાત્તદોસ્તુન્દિલોઽસૌ ।
હેમાભો રત્નદીપ્તો દરકમલનિધિદ્યોતિતો હેમપીઠે

ધ્યેયો ન્યગ્રોધમૂલે હુતભુજિ વિદુષા વૈશ્વદેવાવસાને ॥ ૩૨.૫૮॥
મન્ત્રૈરેતૈર્ઘૃતયુતપાયસહોમોઽપિ મન્ત્રિણાં વિહિતઃ ।
લક્ષ્મ્યૈ સઘૃતૈશ્ચ તિલૈર્બિલ્વસમિદ્ધો   મતસ્તદેવ ફલમ્ ॥ ૩૨.૫૯॥
ભયાહારેન્દુયુક્સૈવ વિદણ્ડાહસ્પતાક્ષરાઃ ।
બાલિસ્થયોનિર્નત્યન્તો વસુવર્ણો મનુર્મતઃ ॥ ૩૨.૬૦॥
વર્ણસાહસ્રજાપ્યશ્ચ તાવચ્છતહુતો મતઃ ।
હોમઃ ર્સિપષ્મતાન્નેન  બીજેનાઙ્ગક્રિયા  મતા ॥ ૩૨.૬૧॥
રત્નસ્વર્ણાંશુકાદીન્નિજકરકમલાદ્દક્ષિણાદાકિરન્તં

વાસોરાશૌ નિધાયાપરમમરગુરું પીતવસ્ત્રાદિભૂષમ્ ।
ધ્યાયન્નાસીનમપ્યાપણભુવિ શતસઙ્ખ્યં સવિંશત્કમેવં 

ભીતાપુષ્પૈર્ઘૃતાત્તૈરીત્રદિનમથ હુનેત્સ્વર્ણવસ્ત્રાદિસિદ્ધ્યૈ ॥ ૩૨.૬૨॥
વયયોરન્તરાસ્ત્રં મે દેહિ શુક્રાક્ષરાદ્વિઠઃ ।
મન્ત્રોઽયુતજપઃ ર્સિપઃ  સહસ્રહવનક્રિયઃ ॥ ૩૨.૬૩॥
શુક્રાસ્યે શુક્લપુષ્પૈર્હુતભુજિ  ગુણશઃ સપ્તશોઽપ્યેકવિંશ  -

દ્વારં હોતવ્યમેષોઽપ્યતિસિતકુસુમાલેપનો વામદોષ્ણા ।
વાસોરત્નાદિકાર્તસ્વરમપિ સતતં સાધકાય પ્રયચ્છ-

ન્ધ્યાતો વ્યાખ્યાનમુદ્રાકલિતપરકરસ્ત્વાપણાલિન્દસંસ્થઃ ॥ ૩૨.૬૪॥
રાજેરસ્થોઽહિપો દણ્ડી વેદાન્તેઽસૌ વિદણ્ડકઃ ।
સાયાન્તે નતિરપ્યષ્ઠવર્ણો વૈયાસિકો મનુઃ ॥ ૩૨.૬૫॥

મુનિવ્રાતાવીતં મુદિતધિયમમ્ભોદરુચિર-
દ્યુતિં  વ્યાખ્યામુદ્રાકલનવિલસદ્દક્ષિણકરમ્ ।

પરં જાનૌ કૃત્વા  દૃઢકલિતકક્ષ્યે કવિવરં
સમાસીનં વ્યાસં સ્મરત નિરતં પુણ્યચરિતમ્ ॥ ૩૨.૬૬॥

વિકૃતિસહસ્રજપોઽયં  દશાંશતઃ પાયસાજ્યહવનવિધિઃ ।
નિરુપમકવિતાપ્રજ્ઞાવ્યાખ્યાશ્રીસમ્પદાવહો મન્ત્રઃ ॥ ૩૨.૬૭॥
કરચરણપાશ્ર્વમૂલદ્યુલોંહરેબિન્દુદુંસરસનાર્ણાઃ ।
અલિકાદ્યાઃ વર્માસ્ત્રદ્વિઠાન્તિકો મનુરયં ધ્રુવાદિઃ સ્યાત્ ॥ ૩૨.૬૮॥
અયુતં પ્રજપેચ્ચ ષટ્સહસ્રાવધિ મન્ત્રે જુહુયાદ્દશાંશમાનમ્ ।
તિલસર્ષપતણ્ડુલૈઃ સશાલીહવિરાજ્યૈઃ સુસમેધિતે કૃશાનૌ ॥ ૩૨.૬૯॥
ઉત્તુઙ્ગાદિઃ  પ્રચેતા અપિ દહનસમીરૌ ધરાવ્યોમસંજ્ઞે

પ્રાક્પ્રત્યગ્દક્ષસૌમ્યાસ્વધ ઉપરિ ચ દિક્ષુ પ્રબન્ધપ્રભાઃ સ્યુઃ ।
તન્મધ્યસ્થાન્વિપક્ષાદિકહરિરુરુદન્તીન્દ્રનાગાન્સચોરા-

ન્હન્ત્યેતૈર્મન્ત્રિમુખ્યો મનુવિહિતબલવ્યાકુલાન્સદ્ય એવ ॥ ૩૨.૭૦॥
નિજરિપુમચલાદ્યૈસ્તૈઃ સસમ્બાધવીતં

મનુવિદથ હલોભ્યાં રુદ્ધનિશ્વાસવેગે ।
તદુપરિગતબીજૈઃ સાધુસંસ્યૂતવક્ત્રં

દહતુ સકવચાસ્ત્રદ્વીન્દુભિઃ સ્વેચ્છયૈનમ્ ॥ ૩૨.૭૧॥
યોનિર્વિયત્સુનેત્રં   પરમે વર્ણાંસ્તથાસ્થિગં મેદઃ ।
રક્તસ્થદૃગ્દ્વિઠાન્તસ્તારાદ્યોઽયં મનુર્દશાર્ણયુતઃ ॥ ૩૨.૭૨॥
અયુતં જપેન્મનુમિમં સહસ્રવારં હુનેત્તથાજ્યેન  ।
ધ્યાતાપિ ગિરિસુતેયં જગતીં  વિશ્વાં વશીકરોત્યનિશમ્ ॥ ૩૨.૭૩॥
અશ્વારૂઢા કરાગ્રે નવકનકમયીં  નેત્રયષ્ટિં  દધાના

દક્ષેઽન્યેનાનયન્તી સ્ફુરિતતનુલતાપાશબદ્ધાં સ્વસાધ્યામ્ ।
દેવી નિત્યપ્રસન્નાનનશશધરબિમ્બા ત્રિનેત્રાભિરામા

દદ્યાદાદ્યાનવદ્યા પ્રવરસુખફલપ્રાપ્તિહૃદ્યાં શ્રિયં વઃ।૭૪॥
વિદ્યયાનુદિનહૃદ્યયાનયા હોમકર્મવરહેમદાયિ તત્ ।
કામિતાં સપદિ વામલોચનામાનયેદપિ ચ મારપીડિતામ્ ॥ ૩૨.૭૫॥
હવનક્રિયા સપદિ વશ્યકરી મધુરાવસેકપટુના પટુના ।

સદૃશો ન કશ્ચન જગત્યપરો મનુનામુનાનયનકર્મવિધૌ ॥ ૩૨.૭૬॥
વાણી સ્યાત્તારરૂપા શિરસિ ગિરિસુતા શક્તિરૂપા લલાટે

રવ્યગ્ન્યક્ષ્ણોસ્તથામૌ વિધુરપિ વદનાવેષ્ટને ટાન્તરૂપઃ ।
શ્રીર્જિહ્વાયાં   સ્વરૂપા સ્વભિમતકરિરૂપૌ સ્વહૌ દીર્ઘયુક્તા-

વેવં ન્યાસે મુખશ્રીવિભવસુખયશઃકાન્તિમેધાકરઃ સ્યાત્ ॥ ૩૨.૭૭॥
ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે દ્વાત્રિંશઃ   પટલઃ ॥

॥ ત્રયસ્ત્રિંશઃ   પટલઃ ॥

અથ સન્તાનસંસિદ્ધિસમાકુલિતચેતસામ્  ।
તદુત્પત્તિકરં યાગં પ્રવક્ષ્યે ગૃહમેધિનામ્ ॥ ૩૩.૧॥
ન ચાપુત્રસ્ય લોકોઽસ્તિ પિતરોઽધઃ પતન્તિ ચ ।
તસ્માત્તુ સકલોપાયૈર્યતેતાપત્યસિદ્ધયે ॥ ૩૩.૨॥
દેર્વિષપિતૃપૂજાસુ   નિરતાનામભક્તિતઃ ।
ગુરુમાતૃપિતૃશ્રાદ્ધવઞ્ચકાનાં ચ નિત્યશઃ ॥ ૩૩.૩॥
રૈથભ્યોઽર્થમદાતૃણાં વિદ્યમાનેઽર્થસઞ્ચયે ।
અદત્ત્વૈવાતિથિભ્યોઽન્નં ભોક્તૄણાં પાપચેતસામ્ ॥ ૩૩.૪॥
હરિશઙ્કરયોઃ પાદપદ્માર્ચાવિરતાત્મનામ્ ।
સ્વભાર્યાનિન્દકાનાં ચ લોકવેદવિરોધિનામ્ ॥ ૩૩.૫॥
ઇત્યાદિદોષદુષ્ટાનાં પાપાનાં ગૃહમેધિનામ્ ।
દુષ્પ્રતિગ્રહદોષાદ્વા જાયતે ત્વનપત્યયા ॥ ૩૩.૬॥
એવમાદિકદોષાપનોદની સુતસિદ્ધિદા ।
અશેષપાપહન્ત્રી ચ વક્ષ્યતે યજનક્રિયા ॥ ૩૩.૭॥
પુત્રાપ્તયે ગૃહસ્થો દીક્ષાવિધિના ચતુર્દશીરાત્રિમ્ ।
સહ પત્ન્યા ગમયિત્વા કૃત્વા  પૌર્વાહ્નિકીઃ ક્રિયાઃ સર્વાઃ ॥ ૩૩.૮॥
સંયોજ્ય કિઞ્ચન યથાવિધિ પઞ્ચગવ્યં

સઙ્કોચકેન મનુના પ્રતિમથ્ય વાર્ણમ્ ।
સમ્મન્ત્ર્ય ચાષ્ટશતકં સમવદ્યભૂત-

મન્ત્રૈઃ પિબેત્સ્વયમસાવપિ ગર્ભધાત્રી ॥ ૩૩.૯॥
તતોઽગ્નિમાધાય ચરું ચ કૃત્વા

સજ્ર્લ્પ્ય તદ્દક્ષિણમુત્તરં ચ ।
ભાગં ક્રમાત્પૈતૃકદૈવિકં ત-

ત્પિત્ર્યં તુ પૂર્વં જુહુયાત્ક્રમેણ ॥ ૩૩.૧૦॥
સ્મૃત્વા નિજં પિતરમપ્યધરા નિષણ્ણં

સાન્નાય્ય પિણ્ડયુગલં ઘૃતસમ્પ્લુતં તત્ ।
હુત્વા  સ્રુવેણ ઘૃતસમ્પુટિતં તથૈવ

મન્ત્રી પિતામહમથ પ્રપિતામહં ચ ॥ ૩૩.૧૧॥
વ્યાહૃતીભિરથ પક્વહોમતઃ સર્વતઃ પ્રતિજુહોતુ ર્સિપષા  ।
માતૃવર્ગગુરુતત્પિતૃદ્વયં પૂર્વવત્સમવદિષ્ય સાધકઃ ॥ ૩૩.૧૨॥
કલાયુતૈઃ ષોડશમૂર્તિમન્ત્રૈવ્ર્યસ્તૈરથાષ્ટાક્ષરજૈશ્ચ   વર્ણૈઃ ।
અષ્ટૌ સમસ્તેન ચ તેન પઞ્ચાક્ષરેણ ચાષ્ટાક્ષરવજ્જુહોતુ ॥ ૩૩.૧૩॥
પક્વાહુતીનામપિ વર્ણસઙ્ખ્યં ચતુર્ગુણં ચાપિ ઘૃતાહુતીનામ્ ।
હુત્વાવદાનદ્વિતયં  ચ પુંસ્ત્રીભેદપ્રભિન્નં હવિષા કરોતુ ॥ ૩૩.૧૪॥
પઞ્ચાક્ષરેણ પુરુષાત્મકમન્યદન્ય-

વર્ણેન ચાષ્ટશતયુગ્મમથ પ્રજપ્ય ।
સંયોજ્ય તદ્યુગલમપ્યભિમન્ત્ર્ય વિષ્ણુ-

ર્યોન્યાદિકેન મનુના ચ કર્પિદસઙ્ખ્યમ્   ॥ ૩૩.૧૫॥
પુરુષઃ પુરુષાત્મકં પ્રકૃત્યાત્મકમન્યાથ સમાહિતોપયુજ્ય ।
અવદાનયુગં ક્રમાન્મનસ્વી પુનરાચમ્ય સમર્ચયેદ્ધુતાશમ્ ॥ ૩૩.૧૬॥
ગુરવેઽપ્યથ દક્ષિણાં પ્રદત્ત્વાનલમુદ્વાસ્ય ચ ભોજયેદ્વિજાતીન્ ।
પ્રતિપર્વકમેવમેકવૃદ્ધ્યા મતિમાન્ પકુરકં પ્રપૂરયીત ॥ ૩૩.૧૭॥
એકહાસાદન્યમબ્દં દ્વિજાતી-

ન્સમ્ભોજ્યાન્યં પૂરયેદેકવૃદ્ધ્યા ।
સમ્પૂર્યમાણાદેવમેવ ત્રિકાબ્દા-

દર્વાક્પુત્રો જાયતે દૈવશક્ત્યા ॥ ૩૩.૧૮॥
પિતૃદેવતાપ્રસાદાન્મેધાયુઃકાન્તિસંયુતો વિદ્વાન્ ।
લક્ષ્મીતેજોયુક્ત ધર્મરુચિર્ભવતિ સન્તતેઃ કર્તા ॥ ૩૩.૧૯॥
સમુનિસુરપિતૃભ્યો બ્રહ્મચર્યેણ યજ્ઞૈ-

સ્ત્રિવિધમૃણમપત્યૈશ્ચૈવ સમ્મોચયેદ્યઃ ।

શ્રુતિવચનકૃદસ્મિન્વાપિ લોકે પરસ્મિ-
ન્નિતિ સ તુ ગૃહમેધી પૂજ્યતે સાધુલોકૈઃ  ॥ ૩૩.૨૦॥

વર્ણાદિકો હલોમન્ત્રઃ સઙ્કોચાખ્યો ધ્રુવાદિકઃ ।
મન્ત્રઃ સ્યાદ્ભૂતમનવઃ સ્યુશ્ચ ભૂતાત્મનાત્મભિઃ ॥ ૩૩.૨૧॥
અથો હિતાય જગતાં પ્રથિતં શિતચેતસામ્ ।
અદ્ય સઙ્ક્ષિપ્ય વક્ષ્યામિ લક્ષણં ગુરુશિષ્યયોઃ ॥ ૩૩.૨૨॥
સ્વચ્છઃ સ્વચ્છન્દસહિતોઽતુચ્છધીઃ સક્તહૃચ્છયઃ ।
દેશકાલાદિવિદ્દેશે દેશે દેશિક ઉચ્યતે ॥ ૩૩.૨૩॥
અગ્રગણ્યઃ સમગ્રજ્ઞો નિગ્રહાનુગ્રહક્ષમઃ ।
ષડ્વર્ગવિજયવ્યગ્રોઽનુગ્રો વિગતવિગ્રહઃ ॥ ૩૩.૨૪॥
શુક્લશુક્લાંશુકોત્કૃષ્ટકર્મા વિક્લવમાનસઃ ।
વેદવેદાઙ્ગવિદ્વાદી  વેદિતાવિદિતાગમઃ ॥ ૩૩.૨૫॥
ઇષ્ટદોઽનિષ્ટસંહર્તા દૃષ્ટાદૃષ્ટસુખાવહઃ ।
રતોઽવિરતમર્ચાસુ પરં પુરમુરદ્વિષોઃ ॥ ૩૩.૨૬॥
શાન્તો દાન્તઃ શાન્તમના નિતાન્તં કાન્તવિગ્રહઃ ।
સ્વદુઃખકરણેનાપિ પરં પરસુખોદ્યતઃ ॥ ૩૩.૨૭॥
ઊહાપોહવિદવ્યગ્રો લોભમોહવિર્વિજતઃ  ।
અજ્ઞાનુકમ્પ્યવિજ્ઞાતજ્ઞાનો જ્ઞાતપરેઙ્ગિતઃ  ॥ ૩૩.૨૮॥
નિરંશસાંશવિત્સર્વસંશયચ્છિદસંશયઃ ।
નયવિદ્વિનયોપેતો વિનીતો ન ચિરાત્મવાન્ ॥ ૩૩.૨૯॥
વ્યાધિપ્રાપિતવ્યાધિઃ સમાધિવિધિસંયુતઃ ।
શ્રુતિધીરોઽતિધીરશ્ચ વીરો વાક્યવિશારદઃ ॥ ૩૩.૩૦॥
વર્ગોપેતસમારમ્ભો ગભીરો દમ્ભર્વિજતઃ  ।
આદર્શ ઇવ વિદ્યાનાં ન તુ દર્શનદૂષકઃ ॥ ૩૩.૩૧॥
અસૌ મૃગ્યશ્ચ દૃશ્યશ્ચ સેવ્યશ્ચાભીષ્ટમિચ્છતા ।
શિષ્યસ્તદાવર્જનકૃદ્દેહેન દ્રવિણેન ચ ॥ ૩૩.૩૨॥
તસ્ય પાદારવિન્દોત્થરજઃપટલરૂષણઃ ।
સ્નાનમપ્રાપ્ય ન પ્રાપ્યં પ્રાયો બુદ્ધિમતેપ્સિતમ્ ॥ ૩૩.૩૩॥

નિત્યશઃ કાયવાક્ચિત્તૈસ્ત્રિદ્વ્યેકાબ્દાદિકાવધિ ।
પરિચર્યાપરઃ શિષ્યઃ સ્યાત્સુસંયતમાનસઃ ॥ ૩૩.૩૪॥
તં તથાવિધમાલક્ષ્ય સદાવિતથવાદિનમ્ ।
માતૃતઃ પિતૃતઃ શુદ્ધં બૂદ્ધિમન્તમલોલુપમ્ ॥ ૩૩.૩૫॥
અસ્તેયવૃત્તિમાસ્તિક્યયુક્તં મુક્તિકૃતોદ્યમમ્ ।
અકલ્મષં મૃષાહીનમહીનદ્રવ્યમાનસમ્ ॥ ૩૩.૩૬॥
બ્રહ્મચર્યપરં નિત્યં પરિચર્યાપરં ગુરોઃ ।
અલ્પાશનિદ્રં પૂજાયામનલ્પકૃતકલ્પનમ્ ॥ ૩૩.૩૭॥
અધીતવેદં સ્વાધીનમનાધિં  વ્યાધિર્વિજતમ્  ।
તરુણં કરુણાવાસં પરિતોષકરં ગુરોઃ ॥ ૩૩.૩૮॥
સુવેષમેષણાતીતમમલં વિમલાશયમ્ ।
સુપ્રસન્નં પ્રસન્નાઙ્ગં  સદા સન્નિહિતં ગુરોઃ ॥ ૩૩.૩૯॥
પરોપકારનિરતં વિરતં પરદૂષણે ।
માતૃવદ્ગુરુપત્નીં  ચ ભ્રાતૃવત્તત્સુતાનપિ ॥ ૩૩.૪૦॥
સ્મરન્તમસ્મરાબાધં સ્મિતોપેતમવિસ્મિતમ્ ।
પરિગ્રહે પરીક્ષ્યૈવ શિષ્યમેવઙ્ગુણં  ગુરુઃ ॥ ૩૩.૪૧॥
અલસં મલસઙ્ક્લિન્નં  ક્લિષ્ટં ક્લિષ્ટન્વવાયજમ્ ।
દમ્ભાન્વિતમગમ્ભીરં ચણ્ડં પણ્ડિતમાનિનમ્ ॥ ૩૩.૪૨॥
રાગિણં રોગિણં ભોગલાલસં બાલસમ્મતમ્ ।
રૌદ્રં દરિદ્રં નિદ્રાલુમાદ્યૂનં ક્ષુદ્રચેષ્ટિતમ્ ॥ ૩૩.૪૩॥
નૃશંસમન્ધં બધિરં પઙ્ગું  વ્યઙ્ગમમઙ્ગલમ્   ।
અતિદીર્ઘમતિહ્રસ્વમતિસ્થૂલકૃશાત્મકમ્  ॥ ૩૩.૪૪॥
આદિત્સું કુત્સિતં  વત્સં બીભત્સં મત્સરાત્મકમ્ ।
પરદારપરં ભીરું દારુણં વૈરિણં સતામ્ ॥ ૩૩.૪૫॥
લુબ્ધં ત્વલબ્ધવૈદગ્ધ્યં સ્તબ્ધં લુબ્ધકબાન્ધકવમ્ ।
સુખિનં મુખરં દુર્ગં દુર્મુખં મૂકમાનસમ્ ॥ ૩૩.૪૬॥
પ્રત્યગ્રમુગ્રં વ્યગ્રેહમગ્રગણ્યં દુરાત્મનામ્ ।

પ્રષ્ટવ્યકં તમઃસ્પૃષ્ટં ક્લિષ્ટમિષ્ટાપહં નૃણામ્ ॥ ૩૩.૪૭॥
સ્વાર્થકૃત્યં પ્રસક્તાર્થં નિરર્થારમ્ભણં શઠમ્ ।
ઈદૃગ્વિધં ગુરુઃ શિષ્યં ન ગૃહ્ણીયાત્કથઞ્ચન ॥ ૩૩.૪૮॥
યદિ ગૃહ્ણાતિ તદ્દોષઃ પ્રાયો ગુરુમપિ સ્પૃશેત્ ।
મન્ત્રિદોષો યથા રાજ્ઞિ પત્યૌ જાયાકૃતો યથા ॥ ૩૩.૪૯॥
તથા શિષ્યકૃતો દોષો ગુરુમેતિ ન સંશયઃ ।
સ્નેહાદ્વા લોભતો વાપિ યો ન ગૃહ્ણાતિ દીક્ષયા ॥ ૩૩.૫૦॥

તસ્મિન્ગુરૌ સશિષ્યે તુ દેવતાશાપ આપતેત્ ।
મધુદ્વિષિ મહાદેવે માતાપિત્રોર્મહીભૃતિ ।

ભક્તિર્યા સા પદામ્ભોજે કાર્યા નિજગુરૌ સદા ॥ ૩૩.૫૧॥
છાયાજ્ઞાપાદુકોપાનદ્દણ્ડાંશ્ચ શયનાસને ।
યાનં મનોગતં ચાન્યદન્તેવાસી ન લઙ્ઘયેત્  ॥ ૩૩.૫૨॥
વ્યાખ્યાવિવાદઃ સ્વાતન્ત્ર્યકામિતા કામ્યજૃમ્ભિતા  ।
નિદ્રાકુતર્કક્રોધાંશ્ચ ત્યજેદ્ગુરુગૃહે સદા ॥ ૩૩.૫૩॥
અગ્રામ્યધર્મં વિણ્મૂત્રસર્ગનિષ્ઠીવનાદિકમ્ ।
પરિત્યજેત્પરિજ્ઞાતા વમિં  ચ ગુરુમન્દિરે ॥ ૩૩.૫૪॥
ગ્રામ્યોક્તીરનૃતં નિન્દામૃણં ચ વસુવિક્રયમ્ ।
પરિત્યજેદ્ગુરૌ તસ્ય સપત્ન્યૈશ્ચ સમાગમમ્ ॥ ૩૩.૫૫॥
ઇષ્ટં વાનિષ્ટમાદિષ્ટં ગુરુણા યત્તુ ગુર્વપિ ।
ત્વરયા પરયા કુર્યાદ્ધિયા સમ્યગજિહ્મયા ॥ ૩૩.૫૬॥
કર્મણા મનસા વાચા સદા ભક્તિયુજા ગુરુમ્ ।
નિવ્ર્યાજં પૂજયેચ્છિષ્યો નિજકાર્યપ્રસિદ્ધયે ॥ ૩૩.૫૭॥
લોકોદ્વેગરી યા ચ યા ચ કર્મનિકૃન્તની  ।
સ્થિત્યુચ્છેદકરી યા ચ તાં ગિરં નૈવ ભાષયેત્ ॥ ૩૩.૫૮॥
રમ્યમપ્યુજ્જ્વલમપિ મનસોઽપિ સમીપ્સિતમ્ ।
લોકવિદ્વેષણં વેષં ન ગૃહ્ણીયાત્કદાચન ॥ ૩૩.૫૯॥
ઇત્યાચારપરઃ સમ્યગાચાર્યં યઃ સમર્ચયેત્ ।
કૃતકૃત્યઃ સ વૈ શિષ્યઃ પરત્રેહ ચ નન્દતિ ॥ ૩૩.૬૦॥

દેવાનૃષીનપિ પિતૃનતિથીંસ્તથાગ્નિં 
નિત્યોદ્યતેન મનસા દિનશોઽર્ચયેદ્યઃ ।

ઇષ્ટાનવાપ્ય સકલાનિહ ભોગજાતા-
ન્પ્રેત્ય પ્રયાતિ પરમં પદમાદિપુંસઃ ॥ ૩૩.૬૧॥

ઇત્થં મૂલપ્રકૃત્યક્ષરવિકૃતિલિપિવ્રાતજાતગ્રહક્ર્ષ -
ક્ષેત્રાદ્યાબદ્ધભૂતેન્દ્રિયગુણરવિચન્દ્રાગ્નિસમ્પ્રોતરૂપૈઃ ।

મન્ત્રૈસ્તદ્દેવતાભિર્મુનિભિરપિ જપધ્યાનહોમાર્ચનાભિ-
સ્તન્ત્રેઽસ્મિન્યન્ત્રભેદૈરપિ કમલજ તે ર્દિશતોઽયં   પ્રપઞ્ચઃ ॥ ૩૩.૬૨॥

યદાશ્રયા વિપ્રકૃતિપ્રભાવતો
વિભિન્નતારાંશસમુત્થિતૌજસઃ ।

જગન્તિ પુષ્ણન્તિ રવીન્દુવહ્નયો
નમોઽસ્તુ તસ્મૈ પરિપૂર્ણતેજસે ॥ ૩૩.૬૩॥

॥ ઇતિ શ્રીમત્પરમહંસપરિવ્રાજકાચાર્યસ્ય
શ્રીગોવિન્દભગવત્પૂજ્યપાદશિષ્યસ્ય શ્રીમચ્છઙ્કરભગવતઃ
કૃતૌ પ્રપઞ્ચસારે ત્રયિંસ્ત્રશઃ  પટલઃ ॥
॥ પ્રપઞ્ચસારઃ સમ્પૂર્ણઃ ॥

